
ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 4, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>> 9:00ᒧᐊᖅᑎᓪᓗᒍ ᑲᑎᒪᓯᒋᐊᖅᑐᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᑐᒃᓯᐊᖅᑕ. 

 

>>ᑐᒃᓯᐊᖅᑐᑦ 

 

ᐅᓪᓛᑦᓯᐊᕙᒃ ᓄᓇᖅᑲᑎᒃᑲ, ᓄᓇᕗᒻᒥᐅᑕᐃᓪᓗ 

ᐅᓪᓛᒃᑰᖅᐸᒃᑲ. ᐅᓪᓗᖃᑦᑎᐊᕐᓂᐊᖅᐳᒍᑦ ᑕᒪᑦᑕ. 

ᐊᒻᒪᓗ ᑕᒫᓃᑦᑐᑦ ᑕᒪᕐᒥᑦᑎᐊᖅ ᑐᙵᓱᑦᑎᐊᕐᓕ. 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 402 - 5(2): 

ᑕᓯᐅᔭᕐᔪᐊᑉ ᓂᒋᐊᓂ ᓇᓄᓕᕆᓂᖅ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓇᓄᐃᑦ ᐊᐅᓚᑕᐅᓂᖏᑦᑕ 

ᒥᒃᓵᓄᑦ ᓄᓇᕗᒻᒥ. ᓇᓄᐃᑦ ᐅᑭᐅᖅᑕᖅᑐᒥᐅᑕᐅᕗᑦ 

ᓇᓗᓇᐃᒃᑯᑕᕆᔭᐅᓪᓗᑎᒡᓗ ᐊᒻᒪᓗ 

ᐊᑑᑎᖃᓪᓚᕆᒃᖢᑎᒃ ᐊᖑᓇᓱᒃᑎᓄᑦ, 

ᐊᖑᓇᓱᒃᑎᐅᙱᑦᑐᓄᓪᓗ.  

 

ᐊᕙᑎᓕᕆᔨᒃᑯᑦ ᐊᐅᓚᑦᑎᔾᔪᑎᓂᒃ ᐋᖅᑭᒃᓯᓯᒪᔪᑦ 

ᓄᓇᕗᒻᒥ ᓇᓄᕐᓄᑦ, ᐊᒻᒪᓗ ᑕᒫᓐᓇ 

ᐱᕐᔪᐊᖑᒋᓪᓗᓂ ᓇᓄᕐᓄᑦ ᑖᒃᑯᐊ ᖃᓂᒋᔭᑦᑎᓐᓂᒃ 

ᒐᕙᒪᖃᕐᕕᖕᓄᑦ ᐊᑐᖅᑕᐅᖃᓯᐅᔾᔭᐅᖕᒪᑕ.  

 

ᐅᖃᖅᑏ, ᑕᓯᐅᔭᕐᔪᐊᑉ ᓂᒋᐊᓂ ᓇᓄᐃᑦ ᐱᖓᓱᓄᑦ 

ᐊᑐᖅᑕᐅᕗᑦ ᐊᒻᒪᓗ ᑎᓴᒪᓄᑦ ᓄᓇᑖᖃᑕᐅᓯᒪᔪᓄᑦ. 

ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᖃᑕᐅᕗᑦ 

ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᕋᓛᖏᓐᓄᑦ 

ᖃᐅᔨᓴᐃᓪᓗᑎᒃ ᑕᓯᐅᔭᕐᔪᐊᑉ ᓂᒋᐊᑕ 

ᓇᓄᖁᑎᖏᓐᓂᒃ ᐊᒻᒪᓗ ᓄᑖᑦ 

ᓇᓐᓄᑦᑕᐅᔪᓐᓇᖅᑐᓄᑦ ᑐᕌᖓᔪᑦ ᐊᑐᓕᖁᔭᐃᑦ, 

ᐸᕐᓇᐅᓯᐅᖅᓯᒪᓪᓗᑎᒡᓗ. 

 

ᐊᕙᑎᓕᕆᔨᒃᑯᑦ ᐊᑐᓕᖁᔭᓕᐅᖅᓯᒪᕗᑦ ᑕᓯᐅᔭᕐᔪᐊᑉ 

ᓂᒋᐊᓂ ᑲᑎᒪᔨᕋᓛᑦ ᓯᕗᓂᒃᓴᑦᑎᓐᓂ 

ᐊᐅᓚᑦᑎᔾᔪᑎᒃᓴᓂᒃ ᐊᑐᕐᓗᑎᒃ ᐊᑐᖅᐸᒃᑐᑦ 

ᑲᑎᒪᓂᖏᑦᑎᒍᑦ ᐋᖅᑭᒃᓯᓗᑎᒃ. ᑖᓐᓇ ᑲᑎᒪᓂᖅ 

ᕖᕝᕗᐊᕆ 25 ᐊᒻᒪᓗ 26−ᒥᐅᓚᐅᖅᓯᒪᔪᖅ 

ᒪᓐᑐᕆᐊᓪᒥ, ᐊᒻᒪᓗ ᐊᕙᑎᓕᕆᔨᒃᑯᑦ 

ᑭᒡᒐᖅᑐᐃᔨᓂᒃ ᑕᐃᑯᙵᖅᓯᓚᐅᖅᖢᑎᒃ 

ᐅᖃᖃᑎᒋᓚᐅᖅᑳᖅᖢᓂᒋᑦ ᓴᓂᑭᓗᐊᕐᒥ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓ ᕖᕝᕗᐊᕆ 11, 

2020-ᒥ. 

ᐊᑐᓕᖁᔭᐃᑦ ᑖᒃᑯᐊ ᐃᓘᓐᓇᖏᓐᓄᑦ 

ᐆᒪᔪᓕᕆᓂᕐᒥᒃ ᑲᑎᒪᖃᑦᑕᖅᑐᓄᑦ ᐊᑐᖅᑕᐅᔪᑦ.  

ᑲᑐᔾᔨᖃᑎᒌᖕᓂᒃᑰᖅᐳᒍᑦ ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᐃᑦ ᐊᐅᓚᑕᐅᑦᑎᐊᖁᓪᓗᒋᑦ ᒫᓐᓇ ᐊᒻᒪᓗ 

ᓯᕗᓂᒃᓴᑦᑎᓐᓂ ᐊᕙᑎᒥᒃ ᑲᒪᑦᑎᐊᕐᓂᖅ 

ᐊᖅᑯᑎᒋᔭᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓚᐅᖅᑳᖅᑎᓐᓇᑕ 

ᓇᓗᓇᐃᕈᒪᕗᖓ ᑕᕝᕙᓂ ᑲᑎᒪᕝᕕᑦᑎᓐᓂ ᑕᒪᒃᑯᐊ 

ᑕᓚᐴᕋᓛᑦ ᓂᐱᖃᙱᑦᑎᐊᖃᑦᑕᕆᐊᖃᖅᑐᐃᑦ 

ᒪᓕᒐᓕᐅᖅᑏᑦ ᐱᔭᒃᓴᒥᓂᒃ ᐅᔾᔨᖅᓱᑦᑎᐊᕐᓂᐊᕐᒪᑕ. 

ᖁᔭᓐᓇᒦᒃ. 

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

(ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 403 - 5(2): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ 2020 

(ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᖏᖅᖠᓂᕐᒥᐅᑕᐃᑦ 

ᐅᑉᓗᖃᑦᓯᐊᖁᕙᒃᑲ ᓄᓇᖅᑲᑎᒃᑲ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕙᑎᐅᓕᖅᑐᑦ 

ᐊᕐᕌᒍᑦ ᓄᓇᕗᒻᒥ ᖁᖅᓱᖅᑕᓂᒃ 

ᐊᓐᓄᕌᖅᑕᐅᓚᐅᖅᓯᒪᖕᒪᑕ 

ᒪᑐᐃᖅᓯᕙᓪᓕᐊᓕᖅᑎᓪᓗᒋᑦ ᐅᑭᐅᖅᑕᖅᑐᒥ 

ᐱᙳᐊᕕᒡᔪᐊᕐᓂᖅ ᕙᐃᑦᕼᐅᐊᔅ−ᒥ.  

 

ᑕᒪᑐᒪᓂ ᕙᐃᑦᕼᐅᐊᔅ−ᒦᓐᓂᐊᕐᒥᔪᑦ ᒫᑦᓯ 15-

21−ᒧᑦ, 50-ᓄᓪᓗ ᐊᕐᕌᒍᓄᑦ ᓇᓪᓕᐅᓐᓂᖅᓯᐅᖅᑐᑦ. 

ᑕᐃᒫᓐᓇ ᐊᑭᑦᑐᕋᐅᑎᖃᑦᑕᖅᑎᓪᓗᒋᑦ ᐱᖅᑯᓯᒥᓂᒃ 

ᓴᖅᑭᔮᖅᑎᑦᑎᑎᓪᓗᒋᑦ ᐃᓅᖃᑎᒌᑦᑎᓪᓗᒋᓪᓗ 

ᑕᐃᒪᙵᓂ 50-ᓂᒃ ᐊᕐᕌᒍᖃᓕᖅᑎᓪᓗᒍ.  

 

279−ᓂᒃ ᐃᓚᐅᔪᖃᕐᓂᐊᖅᑐᖅ ᑕᐃᑲᓂ, 

ᐱᙳᐊᖅᑏᑦ ᐊᖓᔪᖅᑳᖏᑦ, ᐊᐅᓚᑦᓯᔩ, 

ᐱᙳᐊᖅᑏᑦ ᒪᒃᑯᒃᑐᓪᓗ ᐊᒻᒪᓗ ᐃᖅᑲᓇᐃᔭᖅᑏᑦ. 

ᑕᐃᒃᑯᐊ ᐱᙳᐊᖅᑎᕗᑦ ᐊᖓᔪᖅᑳᖏᓪᓗ 13-ᓂᒃ 

ᐃᓚᐅᓂᐊᖅᑐᑦ ᐊᒻᒪᓗ ᑕᐃᒃᑯᐊ ᓄᓇᕗᒻᒥ 

ᐱᙳᐊᖅᑎᖏᑦ ᑕᐃᑯᙵᕐᓂᐊᕆᓪᓗᑎᒃ 

ᐃᓕᑉᐹᓪᓕᐅᑎᒋᓗᓂᔾᔪᒡᓗ. 

 

ᐱᙳᐊᕐᓂᑐᐃᓐᓇᐅᙱᒻᒪᑦ, ᐃᓕᖅᑯᓯᓕᕆᓂᕐᒧᓪᓗ 

ᑐᕌᖓᑐᐃᓐᓇᙱᒻᒪᑦ. ᒪᒃᑯᒃᑐᑦ ᐱᙳᐊᖅᑏᑦ 

ᐊᒃᓱᐊᓗᒃ ᐊᔪᙱᒻᒪᑕ. ᒪᒃᑯᒃᑐᑦ ᑕᐃᒃᑯᐊ 

ᑭᒡᒐᖅᑐᐃᔩᑦ ᑕᐃᑯᙵᖅᑎᑕᐅᓂᐊᖅᑐᑦ 

ᐊᑭᓕᖅᓱᖅᑕᐅᙱᖦᖢᑎᒃ ᑕᐃᑲᓂ ᐱᓕᕆᓂᐊᕐᒪᑕ.  

 

ᐱᙳᐊᕐᓂᒃᑯᑦ ᒪᒃᑯᒃᑐᑦ ᐱᖃᑎᐊᓗᒃᑖᕈᓐᓇᖅᐳᑦ 

ᓇᓗᖅᑯᑎᙱᓐᓂᖅᓴᐅᓕᕐᓗᑎᒡᓗ 

ᐊᑭᑦᑐᕋᐅᑎᓗᑎᒡᓗ ᓄᓇᕐᔪᐊᖅ ᑕᐃᑲᓃᑎᓪᓗᒍ 

ᐱᖃᓐᓇᕆᔭᖅᑖᕐᓂᐊᕐᒥᔪᑦ.  

 

ᐄ, ᐃᖅᑲᐅᒪᕙᒃᑲ ᑕᐃᒃᑯᐊ 

ᐅᐸᖃᑦᑕᕐᓂᕆᓚᐅᖅᓯᒪᔭᒃᑲ ᐃᓚᐅᓪᓗᑕ 

ᐱᙳᐊᖅᑎᐅᓪᓗᖓ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᓱᖓᖅᑎᓪᓗᖓ.  

 

ᐊᒻᒪᓗ ᑕᐃᒃᑯᐊ ᕚᓯᑭᕝᕚᖅᑏᑦ ᐊᒻᒪᓗ 

ᒪᓕᒐᓕᐅᖅᑏᑦ ᐅᐱᒍᓱᒋᒐᑦᑎᒍᑦ ᒪᒃᑯᒃᑐᑦ 

ᑭᒡᒐᖅᑐᐃᓂᐊᖅᑐᑦ ᓄᓇᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᑲᔪᖅᑐᑦᑎᐊᕐᓂᐊᖅᐸᕗᑦ 

ᓄᓇᕗᒻᒥᐅᑕᐅᖃᑎᕗᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  

 

ᒥᓂᔅᑕ ᐋᓐᓂᐊᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐊᕐᕌᒍᖁᑎᖓ ᐋᓐᓂᐊᓯᐅᑎᑦ ᐊᒻᒪᓗ 

ᐃᕐᓂᓱᒃᓰᔨᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

2020-ᒥ ᐋᓐᓂᐊᓯᐅᖅᑎᓄᑦ ᐃᕐᓂᓱᒃᓰᔨᓂᓪᓗ ᑖᓐᓇ 

ᓇᓗᓇᐃᖅᑕᐅᕗᖅ. ᖁᕕᐊᒋᓪᓗᑎᒍᑦ ᐊᒻᒪᓗ 

ᐃᓕᓴᕆᓪᓗᑎᒍᑦ ᐋᓐᓂᐊᓯᐅᖅᑏᑦ ᐃᕐᓂᓱᒃᓰᔩᓪᓗ 

ᐃᑲᔪᖅᑐᓪᓚᕆᐅᖃᑦᑕᕐᒪᑕ. 

 

ᐅᖃᖅᑏ, ᓄᓇᕗᒻᒥ ᐋᓐᓂᐊᓯᐅᖅᑏᑦ ᐃᕐᓂᓱᒃᓰᔩᓪᓗ 

ᐊᕐᕌᒍᒋᑎᓪᓗᒍ ᑖᒃᑯᐊ ᐅᐱᕆᕙᕗᑦ 

ᐃᖅᑲᓇᐃᔭᖅᑏᑦ ᓄᓇᖅᑲᑎᕗᓪᓗ. ᐊᔾᔨᒌᙱᑦᑐᓂᒃ 

ᐱᓕᕆᐊᖃᖃᑦᑕᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᐅᑉ 

ᐃᓗᐊᓂ ᐊᒻᒪᓗ ᑐᓴᐅᒪᑎᑦᑎᓪᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒡᓗ ᐃᖅᑲᓇᐃᔮᒃᓴᓪᓗ 

ᑕᒪᒃᑯᐊ ᓴᖅᑭᑉᐸᒃᖢᑎᒃ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕐᔪᐊᕐᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖁᑖ 

ᓯᕗᒃᑲᖅᑕᖅᑎᒋᔭᐅᓂᐊᖅᑐᖅ ᐊᒻᒪᓗ 

ᐃᓕᓴᕆᓪᓗᑎᒍᑦ ᑖᒃᑯᐊ ᐋᓐᓂᐊᓯᐅᖅᑏᑦ 

ᐃᕐᓂᓱᒃᓰᔩᓪᓗ ᐊᒃᓱᕈᓪᓚᕆᒃᖢᑎᒃ 

ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ 

ᐃᓚᒋᔭᐅᖃᑕᐅᓪᓚᕆᖕᒥᔪᑦ ᑐᓴᐅᒪᑎᓪᓗᑎᒍᑦ 

ᒪᒃᑯᒃᑐᕗᑦ ᐃᒻᒪᖄ ᐃᓅᓕᓴᐃᓂᕐᒥᒃ 

ᐃᖅᑲᓇᐃᔮᖅᑖᕐᓗᑎᒃ.  

 

ᐱᕐᔪᐊᖑᖕᒥᔪᖅ ᑕᒪᑐᒪᓂ ᐊᕐᕌᒍᒥ ᐊᕙᑎᓂᒃ 

ᓇᓪᓕᐅᓐᓂᖅᓯᐅᕐᓂᐊᖅᑐᑦ, ᐊᒻᒪᓗ 59 

ᐋᓐᓂᐊᓯᐅᖅᑏᑦ ᐃᓱᓕᑦᑎᓯᒪᓪᓗᑎᒃ 

ᐃᓕᓐᓂᐊᖅᑕᒥᖕᓂᒃ.  

 

ᐅᖃᖅᑏ, ᐋᓐᓂᐊᓯᐅᖅᑏᑦ ᐃᕐᓂᓱᒃᓰᔩᓪᓗ 

ᑕᖃᓱᐃᑦᑑᖅᑰᔨᓪᓗᑎᒃ ᐃᖅᑲᓇᐃᔭᖅᑐᑦ. ᓇᖕᒥᓂᖅ  

ᐃᓚᔮᒥᓂᒃ ᕿᒪᐃᓯᒪᓪᓗᑎᒃ 

ᐃᓅᓕᓴᖅᑕᐅᖃᑦᑕᕈᓐᓇᕐᓂᐊᕋᑦᑕ.  

 

ᐃᓱᓕᑦᑎᓕᕐᓗᖓ ᐅᐱᒋᓪᓚᕆᒃᑕᒃᑲ ᓄᓇᕗᒻᒥᐅᑦ 

ᐋᓐᓂᐊᓯᐅᖅᑎᖏᑦ ᐃᓂᖅᓱᒃᓰᔨᖏᓪᓗ. ᐊᑏ, 

ᖁᔭᓐᓇᒦᕐᓚᕗᑦ ᑖᒃᑯᐊ ᐊᖏᖅᓯᒪᑦᑎᐊᖅᑐᑦ 

ᐊᑐᖅᑐᓪᓚᕇᓪᓗ ᐋᓐᓂᐊᓯᐅᖅᑏᑦ ᐱᓕᕆᔨᒋᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓅᓯᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ. 

ᐸᐃᑉᐹᖅᑕᕈᑎᓄᑦ ᑐᓴᕆᐊᕈᑎᕗᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓛᑦᓯᐊᕙᒃᑯᑦ ᑕᕝᕙᓃᑦᑐᑦ 

ᓄᓇᕗᒻᒥᐅᑕᓄᓪᓗ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᓄᓇᕗᑦ 

ᑮᓇᐅᔭᓕᐅᕋᓱᐊᕈᑎᖏᑦ ᑕᒪᒃᑯᐊ ᐱᕙᓪᓕᐊᕗᑦ 

ᐊᖏᒡᓕᕙᓪᓕᐊᕗᓪᓗ ᐊᒻᒪᓗ 

ᐱᓕᒻᒪᒃᓯᒪᓪᓚᕆᒃᑐᓂᒃ ᐅᓄᖅᓯᕙᓪᓕᐊᔪᑦ 

ᐃᑲᔪᖅᑕᐅᓪᓚᕆᖕᒪᑕ ᓄᓇᕗᒻᒥᐅᓄᑦ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᒃᑯᑦ.  

 

ᑕᐃᒪ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᑕᒪᒃᑯᐊ 

ᓴᙱᑦᑎᒃᑲᓐᓂᕆᐊᖃᖅᑕᕗᑦ 

ᐃᖅᑲᓇᐃᔭᖅᑎᓪᓚᕆᐅᓪᓗᑎᒃ ᐱᓕᒻᒪᒃᓴᖅᑕᐅᓗᑎᒃ 

ᓇᓗᓇᐃᒃᑯᑕᖅᑖᖅᐸᓪᓕᐊᓪᓗᑎᒡᓗ ᑕᐃᒃᑯᐊ 

ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᖅᑐᑦ. 

ᐃᓄᓕᕆᔨᒃᑯᑦ ᖃᐅᔨᒪᕗᑦ ᒫᓐᓇ ᑕᒫᓐᓇ ᐊᑐᖅᑕᕗᑦ 

ᐃᑲᔫᑎᖃᓪᓚᕆᒃᑐᑦ ᓄᓇᕗᒻᒥᐅᑦ ᑭᙴᒪᔭᖏᓐᓄᑦ 

ᐱᕕᖃᒃᑲᓐᓂᖁᕙᕗᑦ ᓄᓇᕗᒻᒥᐅᑦ  

ᐃᓕᓐᓂᐊᕐᓂᐊᕐᒪᑕ ᐊᒻᒪᓗ 

ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᒪᑕ. ᓄᓇᕗᒻᒥᐅᑦ 

ᑖᒃᑯᐊ ᓄᓇᓕᖕᒧᑦ ᐊᓯᐊᓄᑦ ᐃᓕᓐᓂᐊᕆᐊᖃᓲᖑᔪᑦ 

ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ.  

 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ 

ᓇᓗᓇᐃᒃᑯᑦᑎᖅᑕᐅᕙᓪᓕᐊᔪᓪᓗ ᐊᕐᕌᒍᑦ ᐊᕙᑏᑦ 

ᐊᓯᔾᔨᖅᐸᓪᓕᐊᕗᑦ ᐊᖑᒻᒪᑎᓂᐊᕋᑦᑕ ᑲᓇᑕᒥ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᓐᓂᒃ. ᑖᓐᓇ 

ᐱᖁᔭᕐᔪᐊᖅ ᐊᙳᑎᓯᒪᙱᑦᑐᑦ ᑕᒪᒃᑯᓄᖓ 

ᐊᓯᔾᔨᖅᐸᓪᓕᐊᔪᓄᑦ ᐊᒻᒪᓗ ᑕᐃᒪᐃᓐᓂᖓᓄᑦ 

ᐱᓕᕆᕕᒃᐳᑦ ᓄᓇᓕᖕᒥᐅᓂᒃ ᑐᓴᕈᒪᔪᑦ ᒫᓐᓇ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂᒃ, 

ᐃᖅᑲᓇᐃᔭᖅᑎᑦᑎᔨᐅᔪᓂᒃ, ᐊᒻᒪᓗ ᓴᓇᔨᓂᒃ, 

ᐅᔭᕋᖕᓂᐊᖅᑎᓂᓪᓗ ᖃᓄᖅ ᑕᒫᓐᓇ 

ᓴᙱᒃᑎᓴᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ. 

 

ᐸᖕᓂᖅᑑᖅ, ᐃᖃᓗᒃᑑᑦᓯᐊᖅ, ᖃᒪᓂ’ᑐᐊᖅ, 

ᑲᖏᖅᖠᓂᕐᒥᓗ ᑖᒃᑯᐊ 

ᐃᓄᓕᒫᖅᑎᑦᑎᖃᑦᑕᖅᓯᒪᔪᒍᑦ ᐅᓪᓗᒥᒧᑦ 

ᑐᓴᖅᓯᒪᔪᒍᑦ ᐃᓕᓐᓂᐊᒃᑲᓐᓂᖁᓪᓗᒋᑦ ᑕᐃᒃᑯᐊ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕈᒪᔪᑦ 

ᓇᓖᕌᕈᑎᖃᕐᓂᖅᓴᐅᓗᑎᒡᓗ, ᐊᒻᒪ 

ᐃᑲᔪᖅᓱᖅᑕᐅᒃᑲᓐᓂᕐᓗᑎᒃ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑐᑦ ᐃᓚᔮᖏᑦ. 

ᑲᖏᖅᖢᒑᐱᖕᒦᓐᓂᐊᖅᑐᒍᑦ ᒫᑦᓯ 2-ᒥ 6-ᒧᑦ, 

ᐊᒻᒪᓗ ᐃᖃᓗᖕᓂ ᒫᑦᓯ 16-ᒥ 20-ᒧᑦ ᐊᒻᒪᓗ 

ᐊᕐᕕᐊᓂ ᒫᑦᓯ 23-ᒥ 27−ᒧᑦ. 

 

ᓄᓇᕗᒻᒥᐅᑦ ᓂᓪᓕᐅᑎᒃᓴᖃᕈᑎᑦ 

ᐃᑭᐊᖅᑭᕕᒃᑰᕈᓐᓇᕐᒥᔪᑦ 

ᐃᖅᑲᓇᐃᔭᖅᑐᓕᕆᔨᖏᓐᓄᑦ 

ᕿᒥᕐᕈᓇᒍᓐᓇᕐᓂᐊᕐᒪᑕ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑐᓄᑦ ᐱᖁᔭᕐᔪᐊᕐᒥᒃ. ᐊᐱᖅᑯᑏᑦ 

ᑭᐅᔪᓐᓇᖅᑕᑎᑦ ᖃᓄᐃᑦᑐᑐᐃᓐᓇᕐᓂᓪᓗ 

ᓂᓪᓕᐅᑎᒋᔪᒪᔭᕐᓂᒃ ᐅᖃᐅᓯᖃᕐᓗᑎᒃ 

ᐃᖅᑲᓇᐃᔭᕐᓂᒃ ᐱᔾᔪᑎᒋᓪᓗᒋᑦ. ᐅᖄᓚᐅᑎᒃᑯᑦ 

ᓂᓪᓕᕈᓐᓇᕐᒥᔪᑦ ᐊᑭᖃᙱᑦᑐᖅ 1-833-495-0317.  

 

ᓂᕆᐅᒃᐳᖓ ᓄᓇᕗᒻᒥᐅᓂᒃ ᑐᓴᖅᑎᑕᐅᓂᐊᕋᑦᑕ 

ᐃᓄᓕᒫᖅᑎᑦᑎᑎᓪᓗᑕ ᓂᓪᓕᕐᕕᖃᕈᓐᓇᕐᓂᐊᖅᑐᑎᑦ 

ᐱᐅᓂᖅᓴᒧᑦ ᐊᓯᔾᔨᖅᐸᓪᓕᐊᔪᓐᓇᕐᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑭᒡᒐᖅᑐᖅᖢᓂᒋᑦ, ᒥᓂᔅᑕ 

ᑯᓱᒐᖅ. 

ᓇᔪᖅᑎᓄᑦ ᐃᓕᓐᓂᐊᕈᑎᒃᓴᐃᑦ 

ᑕᑯᒃᓴᕈᖅᑕᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᓱᑉᐳᖓ 

ᓂᑉᓕᕈᑎᔪᓐᓇᕐᓗᒍ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ. ᐅᑉᓗᒥ ᑲᑎᒪᔨᐅᖃᑎᒃᑲ ᐅᖃᐅᑎᔪᒪᕙᒃᑲ 

ᑖᔅᓱᒥᖓ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖓᓂᒃ 

ᐃᓕᓐᓂᐊᖅᑎᑦᓯᓂᕐᒥᒃ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᑐᖃᑦᑕᓕᓵᖅᑐᓂᒃ ᐃᒡᓗᓂᑦ. 

 

ᒫᓐᓇ ᐊᒥᓱᑦ ᓄᓇᕗᒻᒥᐅᑕᐃᑦ ᐊᑐᖅᑐᐊᕐᒪᑕ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᖕᓂᒃ. ᑭᓯᐊᓂ, ᓇᑭᑦ ᐊᒻᒪ 

ᖃᓄᖅ ᐃᓕᑦᑎᖃᑦᑕᖅᐸᑦ ᐊᑐᖅᑐᐊᑦᑎᐊᖃᑦᑕᕐᓂᐅᑉ 

ᒥᒃᓵᓄᑦ ᐃᒡᓗᓂᓪᓗ ᒥᐊᓂᖅᓯᑦᑎᐊᕐᓂᐅᑉ ᒥᒃᓵᓄᑦ? 

ᐃᓛᓐᓂᒃ ᐃᓕᑦᑎᖃᑦᑕᖅᑐᒍᑦ ᐃᓄᑐᖃᕐᓂᒃ, ᐃᓛᓐᓂᒃ 

ᐱᖃᓐᓇᕆᔭᑉᑎᒻᓂᒃ, ᐊᒻᒪ ᐊᒥᓱᐃᓗᐊᖅᖢᑕ 

ᐃᓕᑦᑎᖃᑦᑕᖅᑐᒍᑦ ᑕᒻᒪᖅᑕᖃᑦᑕᖅᖢᑕ ᑭᓯᐊᓂ 

ᐃᒡᓗᖃᑦᑎᐊᓕᒻᒪᒃᓴᕐᓂᕐᒥᒃ ᑕᒫᓐᓇ 

ᐊᔪᕐᓇᙱᑦᑑᙱᒻᒪᑦ. ᑖᒻᓇ ᓄᑖᖅ ᒪᓕᒐᖅ ᐃᒡᓗᒥᒃ 

ᐊᑐᖅᑐᐊᕐᓂᐅᑉ ᒥᒃᓵᓄᑦ ᑐᕌᒐᖃᖅᑐᖅ ᑖᒃᑯᓂᖓ 

ᐃᒡᓗᓂᒃ ᐊᑐᖅᑐᐊᖅᑐᓕᒃ, 

ᐃᓕᓐᓂᐊᕈᑎᖃᕈᓐᓇᖁᓗᒋᑦ ᖃᓄᖅ ᐃᒡᓗᒥᒃ 

ᐊᑐᖅᑐᐊᑦᑎᐊᕐᓂᐅᑉ ᒥᒃᓵᓄᑦ ᐃᓕᓐᓂᐊᕐᓗᑎᒃ ᖃᓄᖅ 

ᐃᒡᓗᒥᒃ ᐊᑐᖅᑐᐊᕋᓱᒍᓐᓇᕐᒪᖔᕐᒥᒃ, ᖃᓄᖅ 

ᑮᓇᐅᔭᖅᑐᕐᓂᐊᓂᒃ ᐃᒡᓘᑉ ᐃᓕᓐᓂᐊᖅᑎᑕᐅᓗᑎᒃ, 

ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃᑕᐅᖅ ᖃᓄᖅ 

ᒥᐊᓂᕆᑦᑎᐊᕆᐊᖃᕐᒪᖔᑦ ᐃᒡᓗᕐᔪᐊᖅ, ᓲᕐᓗ 

ᐃᑭᐊᖏᑦ ᖃᓱᓕᖅᐸᑕ, ᖁᓕᕈᐊᑉ ᐊᒧᔭᖅᑐᖏᑦ 

ᐲᖅᐸᑕ ᖃᓄᖅ ᐋᖅᑭᒋᐊᑦᑎᐊᒃᑲᓐᓂᕋᔭᕐᓂᖏᓐᓂᒃ 

ᑕᒪᒃᑯᓂᖓᓗ ᐃᓕᓐᓂᐊᖅᑎᑕᐅᔪᓐᓇᕐᓂᖅᑕᓕᖁᑉᓗᒍ.  

 

ᐅᖃᖅᑎᑦᓯᔩ, ᑖᒻᓇ ᒪᓕᒐᖅ ᑐᑭᒧᐊᒍᑦ 

ᐃᒡᓗᓕᕆᓂᐅᑉ ᒥᒃᓵᓄᑦ ᑐᕌᖅᑐᖅ, ᖃᑉᓗᓈᑐᑦ 

ᑕᐃᔭᐅᕙᒃᑐᖅ ᐊᖅᑯᑎᒃᓴᐃᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5225 

 

 

ᖃᓄᐃᓕᐅᕈᑎᖃᕐᓂᐊᕐᓂᕐᒧᑦ ᐃᒡᓗᓕᕆᓂᕐᒥᒃ, 

ᓇᓗᓇᐃᖅᓯᓯᒪᖕᒪᑦ ᑕᒡᕙᓂ ᖃᓄᖅ 

ᐱᓕᕆᖃᑎᒌᒋᐊᖃᕐᒪᖔᑕ ᑖᒃᑯᐊ ᐃᓕᓐᓂᐊᖅᖢᑎᒃ, 

ᐃᒡᓗᒥ ᐊᑐᖅᑐᐊᖅᑐᑦ ᐊᒻᒪ ᐊᑐᖅᑐᐊᖅᑎᑦᓯᔪᑦ. 

ᑖᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᐱᓕᕆᐊᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᑲᔪᖅᑎᖃᖅᖢᑎᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ, ᓄᓇᕗᑦ 

ᑐᙵᕕᒃᑯᓐᓂᒃ, ᐊᒻᒪᓗ ᐃᓕᓴᖅᓯᓂᒃᑯᓐᓂᒃ. 

 

ᐊᒻᒪ ᑎᑎᕋᕆᐅᖅᓴᓂᐅᑉ ᑲᑎᒪᔨᒋᔭᖏᓐᓂᒃ 

ᓄᓇᕗᒻᒥ. ᑖᓐᓇᓗ ᖃᑉᓗᓈᑐᑦ ᑕᐃᒍᖅᑕᐅᓪᓗᓂ 

ᐊᑐᖅᑐᐊᑦᑎᐊᕆᑦ ᐃᓅᓯᓕᒫᕐᒧᑦ ᓄᓇᕗᒻᒥᑦ. 

ᐊᑐᖅᑐᐊᑦᓯᐊᕐᓂ, ᖃᐅᔨᓴᑦᓯᐊᕐᓗᓂ 

ᐊᑐᖅᑐᐊᕐᓂᕐᒥᒃ ᐃᒡᓗᓂᒃ ᓄᓇᕗᑉ ᐃᓗᐊᓂ. 

ᐅᖃᒃᑲᓐᓂᕈᒪᕗᖓ, ᐅᖃᖅᑎᑦᓯᔩ, ᑖᒻᓇ 

ᓯᕗᒻᒧᐊᒃᐸᓕᐊᓂᐊᖅ ᓴᓇᔭᐅᕙᓪᓕᐊᓂᐊᓗ, 

ᒪᓕᑦᑎᐊᖅᑐᖅ ᑕᒪᒃᑯᓂᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓇᓗᓇᐃᖅᓯᓂᖏᓐᓂᒃ 

ᑐᑭᓕᐊᕆᓯᒪᔭᖏᓐᓂᒃ ᐊᓯᖏᓐᓂᒡᓗ ᐃᓄᐃᑦ 

ᖃᐅᔨᒪᔭᑐᖃᖓ ᒪᓕᒃᖢᒍ. ᑖᒻᓇ 

ᐃᓕᓐᓂᐊᕐᓂᐅᓂᐊᖅᑐᖅ ᐃᓕᓐᓂᐊᖅᑎᑦᓯᓂᐊᖅᑐᖅ 

ᐃᓕᓐᓂᐊᖅᑎᑦᓯᔨᐅᓂᐊᖅᑐᓂᒃ ᑕᒪᑐᒪᐅᑉ ᒥᒃᓵᓄᑦ. 

ᖃᐅᔨᒪᕗᖓ ᑕᒫᓐᓇ ᑲᔪᓯᑦᓯᐊᕐᓂᐊᕐᒪᑦ ᐅᑭᐅᓂᒃ 

ᖃᐃᔪᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᓪᓗ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

ᐊᐳᖅᑎᓐᓇᑑᑉ ᐅᔭᕋᖕᓂᐊᕝᕕᖓ 

ᐃᓚᐅᑎᑦᑎᓂᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 

ᖁᕕᐊᑦᑎᐊᖅᐳᖓ ᑕᕝᕗᖓ ᐃᒡᓗᕐᔪᐊᕐᒧᑦ 

ᑐᓴᐅᒪᑎᑦᑎᓇᒃᓱᖓ ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᐋᒡᓃᒍᓪ ᐄᒍᓪ ᐊᖏᕈᑎᖏᑦᑎᒍᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑕᒪᒃᑮᒃ ᐱᓕᕆᓯᒪᒻᒪᑕ 

ᖃᐅᔨᓯᒪᔭᖏᓐᓂᓪᓗ ᓯᕗᓪᓕᐅᔾᔭᐅᓂᐊᕐᓂᖏᓐᓂᒃ 

ᐊᒻᒪᓗᑦᑕᐅᖅ ᑖᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ 

ᐃᖅᑲᓇᐃᔮᖅ ᖃᓄᖅ ᐱᖃᕈᓐᓇᕐᓂᖅᓴᐅᖁᓪᓗᒋᑦ 

ᓄᓇᕗᒻᒥᐅᑦ. ᐊᒻᒪᓗᑦᑕᐅᖅ, ᑖᒃᑯᐊ  

ᑕᐱᖃᑎᒌᓐᓂᐅᔪᖅ ᐊᖏᖃᑎᒌᒍᑕᐅᓯᒪᔪᖅ, 

ᐃᖅᑲᓇᐃᔭᖅᑏᑦ ᐊᒻᒪᓗ ᑖᒃᑯᐊ ᐊᓃᒍᓪᒃᑯᑦ 

ᑐᓴᐅᑎᖃᑦᑕᐅᑎᑦᑎᐊᖅᑐᐃᑦ 

ᐊᐱᖅᑯᑎᐅᔪᖃᓕᕌᖓᑦ 

ᐃᓱᒫᓗᒍᑎᖃᖅᑐᖃᓕᕌᖓᓪᓗ ᓴᖅᑭᑦᑐᖃᕌᖓᑦ. 

ᐃᖅᑲᓇᐃᔭᖅᑏᑦ, ᐊᓃᒍᓪ ᐄᒍᓪ−ᒃᑯᓐᓂᒃ ᓱᓕ 

ᑲᔪᓰᓐᓇᐅᔭᖅᑐᐃᑦ ᑖᒃᑯᐊ ᐊᐳᑦᑎ’ᓈᖅᑐᒦᑦᑐᐃᑦ 

ᐊᒻᒪᓗ ᐅᖃᐅᔾᔨᒋᐊᕈᑎᑦᓴᖃᑦᓯᐊᖃᑦᑕᖅᑐᑦ 

ᐃᖅᑲᓇᐃᔭᖅᑎᖁᑎᒋᔭᖏᓐᓄᑦ ᐊᐱᖅᑯᑎᐅᔫᑉ 

ᒥᒃᓵᓄᑦ ᐱᓕᒻᒪᒃᓴᐃᓂᕐᒧᑦ ᐃᓄᓕᕆᓂᕐᒧᓪᓗ.  

 

ᐊᒻᒪᓗ ᓱᓕ, ᐃᓕᓴᖅᓯᕗᖓ ᐊᐳᖅᑎ’ᓈᖅᑐᒥ 

ᑕᒫᓐᓇ ᐃᓕᓐᓂᐊᕐᓂᕆᓂᕐᒥᒃ ᐊᓚᒃᑲᐃᒻᒪᑕ 

ᐃᓱᒪᔮᕈᑎᖃᕈᑎᓪᓘᓐᓃᑦ ᐱᒋᐊᖅᑕᐅᓯᒪᔪᐃᑦ 

ᐅᑭᐅᖅᑕᖅᑐᒥ ᑕᐅᖅᓰᖃᑦᑕᐅᑎᓂᕐᒧᑦ 

ᐅᖃᐅᓯᐅᔪᒻᒪᑦ. ᓂᕆᐅᓐᓂᖃᑦᓯᐊᖅᑯᖓ 

ᑕᐱᖃᑎᒌᑦᓯᐊᕐᓂᐊᕐᓂᑦᑎᓐᓂᒃ 

ᐃᑲᔪᕈᑎᐅᓂᐊᖅᑐᓂᒃ ᓄᓇᕗᒻᒥᐅᓄᑦ.  

 

ᐅᕙᒍᑦ ᐊᕕᑦᑐᖅᓯᒪᕕᒋᔭᕗᑦ ᓂᕆᐅᑦᑐᒍᑦ 

ᐊᖏᖃᑎᒌᒍᑎᖃᕐᓂᐊᕐᓂᑦᑎᓐᓂᒃ 

ᑲᑎᒪᓂᕆᓂᐊᖅᑕᕗᑦ ᓄᓇᕗᑉ ᐅᔭᕋᓐᓂᐊᕐᓂᕐᒧᑦ 

ᑲᑎᒪᓂᐅᓂᐊᖅᑐᒥᒃ ᐊᒻᒪᓗ 

ᐱᕈᖅᐸᓪᓕᐊᖏᓐᓇᕐᓂᐊᕐᒪᑦ ᑕᐱᕇᓐᓂᕆᔭᕗᑦ 

ᐊᐳᖅᑎ’ᓈᖅᑐᒥᒃ ᐊᑑᑎᖃᕈᓐᓇᖁᓪᓗᒍ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᕐᕌᒍᒐᓴᓄᑦ ᐃᓐᓇᑐᖃᐃᑦ 

ᐸᖅᑭᔭᐅᓂᒃᓴᖏᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᑐᐃᓐᓇᕐᓄᑦ  

ᐃᒃᓯᕙᐅᑕᕆᔭᐅᑉᓗᖓ ᐅᑉᓗᒥ ᐃᓄᑐᖃᐃᑦ ᒥᒃᓵᓄᑦ 

ᐊᒥᓱᑎᒍᑦ ᐊᐱᖅᑯᑎᒃᓴᖃᕐᓂᐊᕋᑉᑕ. 

ᑐᓴᖅᑎᑦᓯᕼᐅᐊᖅᐳᖓ, ᐃᓄᑐᖃᐃᓂᓛᒃ 

ᐱᒻᒪᕆᐅ’ᒪᑕ ᓄᓇᕗᒻᒥᐅᑕᓄᑦ ᖃᐅᔨᒪᓗᒃᑖᕋᑉᑕ.  

 

ᐅᖃᖅᑎᑦᓯᔩ, ᐅᑯᐊᓕ ᓇᒻᒥᓂᖅ 

ᐅᖃᐅᓯᒃᓴᕆᒐᓗᐊᖅᐸᒃᑲ... (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ, ᐃᓱᒫᓗᒍᑎᖃᕋᒪ ᒐᕙᒃᑯᑦ ᒪᑯᓄᖓ 

ᐸᖅᑭᔭᐅᔪᓄᑦ ᐃᓐᓇᕐᓄᑦ ᑕᒫᓂ ᓄᓇᕗᒻᒥᐅᓂᒃ.  

 

ᐅᖃᖅᑎᑦᓯᔩ, ᐃᓐᓇᕐᓄᑦ ᖃᓄᖅ 

ᐸᖅᑭᔭᐅᑦᓯᐊᕆᐊᖃᕐᓂᖏᓐᓂᒃ ᒥᐊᓂᕆᔭᐅᓗᑎᒃ 

ᐸᕐᓇᒃᓯᒪᙱᒻᒪᑕ ᐊᕐᕌᒍᐃᑦ ᓯᕕᑐᔪᓄᑦ. 

ᐅᖃᖅᑎᑦᓯᔩ, ᑖᓐᓇ ᓈᒻᒪᙱᒻᒪᑦ. 

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

>>ᐸᑦᑕᒃᑐᖅᑐᑦ 

 

ᐅᖃᖅᑎᑦᓯᔩ, ᑖᓐᓇ ᓴᖅᑭᑕᐅᓚᐅᖅᑐᖅ ᐅᓇ 

ᑕᑯᑎᑉᐸᑦᓯ ᑎᒍᒥᐊᖅᑕᕋᓂᒃ ᑖᔅᓱᒪᐅᑉ ᒥᑦᓵᓄᑦ 

ᐅᖃᐅᓯᖃᕐᓂᐊᕋᒪ ᒪᒃᐱᖅᑐᒐᖓᓂᒃ 26 

ᐅᓂᒃᑳᖏᓐᓂᒃ ᐅᖃᖅᑎᑦᓯᔩ, “ᑖᓐᓇ ᐅᖃᐅᓯᑦᓴᐃᑦ 

ᐋᓐᓂᐊᕐᕕᓕᕆᓂᕐᒧᑦ ᐊᒻᒪ ᐃᓪᓗᐃᓐᓇᕐᒧᑦ 

ᐅᖃᐅᓯᒃᓴᖃᓪᓗᐊᖅᑐᒃᓴᐅᔪᐃᑦ ᐃᓱᒪᒥᓂᒃ ᑖᒃᑯᐊ 

ᐃᓄᐃᑦ ᐅᒃᐱᕆᔭᖏᑕ ᐱᖅᑯᓯᕆᔭᖏᓐᓂᓪᓗ 

ᐊᑐᖅᑕᐅᔪᒃᓴᐅᑎᓪᓗᒍ.”  

 

ᑖᓐᓇ, ᐅᖃᖅᑏ, ᑖᓐᓇ 

ᐊᓐᓇᐃᔭᐅᓯᒪᓗᐊᖅᑐᐊᓘᖕᒪᑦ 

ᐊᓪᓗᖅᓯᒪᙱᓗᐊᖅᑐᒍᑦ ᑖᒃᑯᐊ ᖃᓄᑎᒋ ᐊᕐᕌᒍᐃᑦ 

ᓯᕕᑐᔪᓄᑦ ᐱᔨᑦᓯᖅᑕᐅᑦᓯᐊᕆᐊᖃᖅᑎᓪᓗᒋᑦ 

ᑕᒫᓐᓇ ᐊᒥᒐᖅᑐᓪᓚᕆᐅᖕᒪᑦ. 

 

ᒐᕙᒪᐅᔪᐃᑦ ᑕᒫᓐᓇ ᖃᓄᖅ 

ᐊᓪᓗᖅᑕᐅᓯᒪᓗᐊᕐᓂᖏᓐᓂᒃ ᑎᑭᑕᑦᓴᐅᔪᓂᒃ  

ᖃᓄᖅᑑᖅᓯᒪᒐᓱᐊᖅᐸᑦ ᑕᒪᑦᓱᒥᖓ ᐸᕐᓇᐅᑎᐅᔫᑉ 

ᒥᑦᓵᓄᑦ ᒐᕙᒪᒃᑯᓐᓂ? ᐊᒻᒪᓗ ᐊᕐᕌᒍᐃᑦ ᓯᕕᑐᔪᓄᑦ, 

ᒫᓐᓇ ᑕᕝᕙᓃᑦᑐᒍᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑕᑯᓯᒪᙱᓐᓇᑦᑎᒍᑦ ᑕᒫᓐᓇ ᐸᕐᓇᑕᐅᓯᒪᔪᑦ. 

ᐊᑦᓱᕈᖅᐳᖓ ᓴᖅᑮᖁᓪᓗᒋᑦ ᑕᒪᒃᑯᐊ ᐸᕐᓇᐅᑎᒋᔭᓯ 

ᒪᓕᒐᓕᐅᕐᕕᒻᒧᑦ ᑐᓐᓂᖅᑯᑎᒋᔭᐅᔭᕆᐊᓖᑦ ᐅᓂᒃᑳᑦ 

ᐊᕐᕌᒍᒐᓴᐃᑦ ᓯᕕᑐᔪᓄᑦ ᐸᕐᓇᐅᑎᒋᔭᔅᓯᖕᓂᑦ. 

ᐱᒻᒪᕆᐅᒻᒪᑦ ᑕᒪᓐᓇ. ᐅᖃᖅᑎᑦᓯᔩ, 

ᐅᒃᐱᕆᔭᖃᖅᐳᒍᑦ ᒐᕙᒪᐃᑦ ᓱᓕᔫᓗᑎᒃ 

ᑲᔪᓯᑦᓯᐊᕐᓂᐊᖅᑐᐃᑦ ᐋᖅᑭᑦᓯᐊᖅᓯᒪᔪᒥᒃ 

ᐸᕐᓇᐅᑎᓪᓚᕆᐅᔪᒥᒃ. ᐃᓱᓕᑉᐳᖓ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. ᑕᒪᑐᒧᖓ 

ᐊᐱᖅᑯᑎᒃᓴᖃᕐᓂᐊᖅᑐᖓ ᓈᒻᒪᒃᓯᒃᐸᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒪᓕᒐᓕᐅᖅᑎ ᖃᒪᓂᖅ. 

ᐸᓖᓯᒃᑯᓐᓄᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐃᓄᕗᑦ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᓄᓇᕗᒻᒥᐅᑦ ᑲᑎᒪᔨᐅᖃᑎᒃᑲᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᐅᓯᖃᕐᓂᐊᕋᒪ 

ᐃᖅᑲᓇᐃᔭᖅᑎᑖᖅᐸᑦᑐᓂᒃ ᐳᑭᖅᑕᓕᒃᑯᑦ.  

 

ᖁᔭᓐᓇᒦᒃ, ᐅᖃᖅᑏ, ᐸᓖᓯᕋᓛᑦ ᑖᒃᑯᐊ 

ᐃᖅᑲᓇᐃᔭᖅᑎᒋᔭᐅᖃᑦᑕᕐᓂᑰᒻᒪᑕ ᑖᒃᑯᐊᑦᑕᐅᖅ 

ᑲᓇᑕᐅᒋᐊᖃᕐᓂᕐᒧᑦ, ᑖᒃᑯᐊ ᐃᓄᖕᓂᒃ 

ᑎᓕᓯᒪᓗᐊᖅᓯᒪᖕᒪᑕ. 

 

ᐅᖃᖅᑏ, ᐱᓗᐊᙱᑦᑐᖓ ᐅᖃᕌᖓᒪ 

ᐳᑭᖅᑕᓕᒃᑯᑦ, ᐸᓖᓰᑦ ᐊᐅᓪᓚᖅᑎᑕᐅᓯᒪᓂᑰᔪᐃᑦ 

ᐊᓐᓇᒍᓐᓇᕋᔭᓚᐅᙱᒻᒪᑕ ᐃᑲᔪᖅᑕᐅᓚᐅᙱᒃᑯᑎᒃ 

ᐃᓄᖕᓄᑦ. ᐊᒻᒪ ᐃᓄᐃᑦ ᑐᓵᔨᐅᖃᑦᑕᖅᓱᑎᒃ, 

ᖃᐅᔨᓴᖅᑎᒋᔭᐅᓪᓗᑎᒃ, ᐋᔩᖃᑎᒋᔭᐅᓪᓗᑎᒃ, 

ᕿᒧᒃᓯᖅᑎᒋᔭᐅᓪᓗᑎᒃ.  

ᐅᖃᖅᑏ, ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᓚᐅᕐᒪᑕ ᐊᒻᒪᓗ ᐊᓪᓛᑦ 

ᐃᑲᔪᖃᑦᑕᔪᔪᐃᑦ ᐃᓚᒋᔭᖏᑦ ᖃᑕᙳᑎᖏᑦ 

ᖃᐅᑕᒫᑦ ᑖᒃᑯᓄᖓ. 

 

ᐅᖃᖅᑏ, ᐊᓂᒍᓕᕐᒪᑦ ᑕᒫᓐᓇ ᐊᕐᕌᒍᒐᓴᐃᑦ 

ᕿᒪᑦᑕᑎᓐᓂᒃ ᑖᒃᑯᐊ ᐊᓯᔾᔨᖅᓯᒪᓕᖅᑐᐃᑦ 

ᐸᓖᓯᙳᐊᑦ ᐊᒻᒪᓗ ᐃᓄᐃᑦ 

ᐸᓖᓯᓪᓚᕆᙳᖅᑎᑕᐅᓯᒪᑦᓱᑎᑦ ᐱᓕᒻᒪᒃᓴᐃᓂᒃᑯᑦ 

ᐊᒻᒪᓗ ᐊᖏᓂᖅᓴᒥᒃ ᐱᓕᕆᑎᑕᐅᒐᓱᐊᖅᓱᑎᑦ.  

 

ᐅᖃᖅᑏ, ᐅᑉᐱᕆᔭᖃᖅᐳᖓ ᑖᒃᑯᐊ ᐸᓖᓯᐅᔪᐃᑦ 

ᑕᒫᓂ ᐊᑑᑎᖃᓪᓚᕆᓐᓂᐊᖅᐸᑕ 

ᐃᓗᐃᓐᓇᕐᒨᓗᐊᖃᑦᑕᕐᓂᐊᙱᒃᑯᑎᒃ 

ᐱᓕᕆᖃᑎᒌᑦᓯᐊᖃᑦᑕᕆᐊᓖᑦ ᑖᒃᑯᐊ 

ᑕᒫᓂᒥᐅᑕᕐᓄᑦ, ᐱᔨᑦᓯᕆᐊᖃᕐᒪᑕ ᑕᒫᓂ ᐃᓄᐃᑦ 

ᐃᓚᐅᑦᓯᐊᕐᓗᑎᒃ ᐸᓖᓯᒃᑯᓐᓄᑦ ᐳᑭᖅᑕᓕᒃᑯᓐᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᒃᑯᐊ ᓄᓇᖃᖅᑐᐃᑦ ᓲᕐᓗ 

ᒥᑦᑎᒪᑕᓕᖕᒥᒃ ᐊᒥᓲᓂᖅᓴᐅᒻᒪᑕ ᐃᓄᐃᑦ. 

ᐅᑉᐱᕆᔭᖃᕆᐊᖃᕈᑎᒃ ᐸᓖᓯᒃᑯᓐᓂᒃ, ᑖᒃᑯᐊ 

ᐅᑉᐱᕆᔭᐅᓂᕐᒥᓂᒃ ᑭᓇᐅᓂᕐᒥᓂᒃ. ᑖᒃᑯᐊ 

ᓴᖅᑭᑦᓯᐊᕆᐊᓖᑦ ᐊᒻᒪᓗᑦᑕᐅᖅ, ᖃᓄᖅ ᒪᓕᒐᐃᑦ 

ᐊᑦᑐᐊᓂᖃᕐᒪᖔᑕ ᑖᒃᑯᓄᖓ ᐃᒻᒥᓂᒃ ᐃᓅᓯᖓᓄᑦ.  

 

ᐃᓄᖕᓂᒃ ᐸᓖᓯᐅᓗᑎᒃ ᐳᑭᖅᑕᓕᐅᓗᑎᒃ 

ᐱᓕᕆᑦᓯᐊᕆᐊᖃᖅᑐᐃᑦ ᓄᓇᓕᑦᑎᓐᓂ. ᓈᒻᒪᒃᓯᑉᐸᑦ 

ᐊᐱᕆᖃᑦᑕᕐᓂᐊᕋᒪ ᑕᒪᑐᒪᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ. 

ᐃᒃᐱᒋᔭᖃᑦᑎᐊᕐᓂᖅ ᐃᓐᓇᖁᑎᑦᑎᓐᓂᒃ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᓪᓛᖑᔪᖅᑕᐅᖅ ᓂᑯᕕᔾᔪᑎᖃᕆᕗᖓ ᑕᐃᒪᙵᑦ 

ᑕᒡᕗᙵᕋᒪ ᐃᓐᓇᕐᓂᒃ ᐅᖃᐅᓯᖃᖅᐳᖓ. ᐅᕙᖓ 

ᓇᖕᒥᓂᖅ ᒪᒃᑯᒃᖢᖓ ᑕᒪᒃᑯᓂᖓ ᐅᖃᐅᓯᑐᖃᕐᓂᒃ 

ᐊᑐᖃᑦᑕᓕᖅᑎᓪᓗᖓ ᐃᒫᓐᓇ ᐅᕙᓐᓂᒃ 

ᑕᓗᕈᒃᑯᑦᑎᕗᖓ, ᐅᖃᖅᑎᑦᑎᔩ.  

 

ᐃᓐᓇᑦᑎᓐᓄᑦ ᐱᕈᖅᑎᑕᐅᓯᒪᔪᑎᒍᑦ 

ᐱᙳᖅᑎᑕᐅᓚᐅᖅᑐᖅ ᓄᓇᕗᑦ. ᑖᒃᑯᐊᓗ 

ᐃᓐᓇᖅᐳᑦ ᑐᙵᕕᒋᓪᓗᑎᒍᑦ ᒐᕙᒪᒃᑯᓐᓂ 

ᐃᒃᐱᒋᔭᐅᙱᑦᑐᑦ. ᐊ’ᐋᖑᒐᓗᐊᖅ. ᑕᐃᒪᙵᑦ 

ᐅᖃᕋᓱᖃᑦᑕᖅᐳᖓ ᒐᕙᒪᒃᑯᓐᓂᒃᑐᕐᒪᒃᑯᐊ 

ᐃᒃᐱᒋᔭᐅᒋᐊᓚᐅᕐᓕᑦ 

ᐊᐱᖅᓱᖅᑕᐅᑐᐃᓐᓇᙱᓪᓗᑎᒃ. 

ᐃᖅᑲᓇᐃᔭᖅᑐᖅᑎᑐᑦ ᐱᔭᐅᖃᑦᑕᓚᐅᕐᓕᑦ. 

ᐃᓐᓇᐃᓪᓕ, ᑐᑭᓯᒍᔅᓯ, ᐆᒥᖓᖃᐃ ᑐᑭᓯᕗᓯ, 

ᐃᓐᓇᐃᑦ ᐅᓇᖕᒥᙱᑦᑎᐊᖅᑕᒃᑲ.  

 

ᑕᐃᒫᓐᓇ ᐅᖃᕈᑎᒋᕙᕋ ᐃᓕᔅᓯᓐᓄᑦ. 

ᐊᒃᓱᕈᐊᕆᔾᔪᑎᒋᓪᓗᒋᑦ ᐃᓱᒪᒋᓪᓗᒋᑦ 

ᐊᖓᔪᖅᑳᕆᓚᐅᖅᑖᒃᑲᒃ. ᐊᐃᑦᑖᖑᒐᓗᐊᖅ ᐃᒫᓐᓇ 

ᓴᖅᑭᓐᓇᒪ. ᑲᙳᓇᐅᒐᓗᐊᖅ. ᑭᓯᐊᓂ, 

ᐊᒃᓱᕈᐊᕆᒐᒃᑭᑦ. ᐃᒃᐱᒐᒃᑭᑦ. ᐊᒃᓱᕈᖅᖢᑎᒃ 

ᐱᕈᓚᐅᖅᑐᐃᑦ ᓄᓇᒥ. ᐅᕙᒍᓪᓕ ᒫᓐᓇᐅᓕᖅᑐᑎᒍᑦ 

ᐅᕝᕙᐅᕗᒍᑦ. ᓇᒦᑉᐱᑕ? ᖃᓄᐃᓕᐅᕋᓱᒃᐱᑕ? 

ᐃᓐᓇᖅᐳᑦ ᐱᔾᔪᑎᒋᓪᓗᒋᑦ ᑭᓯᐊᓂ ᑕᐃᒪ 

ᑕᒡᕙᐅᕗᒍᑦ.  

 

ᒪᒥᐊᓇᐅᒐᓗᐊᖅ ᑕᐃᒪᓐᓇ ᐅᖃᓪᓚᒃᑲᒪ, 

ᐅᖃᖅᑎᑦᑎᔩ. ᐱᕕᖃᓕᕈᒪ ᓱᓕ 

ᐅᖃᐅᓯᖃᕐᓂᐊᖅᐳᖓ ᐃᓐᓇᐃᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, 

ᒪᓕᒐᓕᐅᖅᑎ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 628 - 5(2): 

ᓇᓗᓇᐃᕈᑎᒐ ᓂᕈᐊᖅᑎᓐᓄᑦ 

ᑲᑎᒪᓂᐅᓂᐊᖅᑐᒧᑦ (ᓯᐅᑎᐊᐱᒃ)  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᖓᓂᒃ. ᒪᓕᒐᓕᐅᖅᑎᒧᑦ 

ᐅᐸᒃᑕᐅᓚᐅᕋᒪ ᑖᒃᑯᐊ ᖃᐅᑉᐸᑦ ᒫᔾᔨ 5ᒥ 

ᑲᑎᒪᓂᕆᓂᐊᓚᐅᖅᑕᖓᓂᒃ ᐃᓄᒃᓱᒃ 

ᐃᓕᓐᓂᐊᕐᕕᐊᓗᐊᓂ, 6-ᒦᙶᖅ 8-

ᒨᕋᓱᐊᕐᓂᖓᓂᒃ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ, 

ᐸᓖᓯᒃᑯᓪᓗ ᐊᒻᒪᓗ ᑮᓇᐅᔭᓕᕆᔨᒃᑯᑦ. 

 

ᑖᒃᑯᐊ ᐊᔭᐅᕆᕗᖓ ᑭᓇᑐᐃᓐᓇᖅ ᑕᕝᕙᓃᑦᑐᐃᓪᓗ 

ᐅᕙᓃᑦᑐᐃᑦ, ᐅᖃᐅᓯᕆᔭᐅᓂᐊᕐᒪᑕ. ᑖᒃᑯᐊ 

ᐊᐱᖅᑯᑎᖃᖃᑦᑕᖅᑕᕗᑦ ᐊᒻᒪ ᐊᐱᖅᑯᑎᒋᓲᕗᑦ 

ᖃᓄᖅ ᑭᐅᔭᐅᓂᕆᓲᕆᔭᖏᓪᓗ ᑭᓇᑐᐃᓐᓇᕐᒥᒃ 

ᑐᙵᓱᑦᓯᕗᖓ ᐃᖃᓗᓐᓂᒃ ᑕᐅᖅ 

ᐃᖃᓗᓐᓅᖓᒐᓚᑦᑐᓕᒃ 

ᐊᐱᖅᑯᑎᖃᓚᖓᔪᑦᓴᐅᒻᒥᔫᒐᓗᐊᑦ ᑭᓯᐊᓂ 

ᐊᔭᐅᕆᑐᐃᓐᓇᖅᑐᖓ ᑭᓇᑐᐃᓐᓇᕐᒥᒃ. ᐊᒻᒪᓗ 

ᐃᖃᓗᓐᓂ ᑲᑎᒪᔨᑐᐃᓐᓇᐃᑦ ᑕᐃᑲᓃᓚᖓᒻᒥᔪᐃᑦ. 

ᐅᓐᓄᒃᑯᑦ ᖃᐅᑉᐸᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

(ᑐᓵᔨᑎᒎᓕᖅᑐᖅ) ᐊᐱᖅᑯᑏᑦ ᑭᐅᔭᐅᓂᖏᓐᓂᒃ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ ᑕᕝᕗᖓ ᑲᑎᒪᕝᕕᑦᑎᓐᓄᑦ. 

ᒪᓕᒐᓕᐅᖅᑎ, ᒪᒥᐊᓇᐅᒐᓗᐊᖅ, ᐃᖃᓗᐃᑦ−ᑕᓯᓗᒃ, 

ᒪᓕᒐᓕᐅᖅᑎ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ. ᓂᐱᒐ ᐅᕙᖓᑦᑕᐅᖅ 

ᐱᒋᐊᕈᑎᒋᔪᒪᔭᕋᓂᒃ ᐅᖃᐅᓯᖃᕐᓂᐊᕋᒪ 

ᐅᔾᔨᕆᔪᒃᓴᐅᔭᓯ.  

 

ᑖᒃᑯᐊ ᐃᓄᒋᐊᒐᓚᑦᑐᐃᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᔾᔨᕈᓱᒃᑐᒃᓴᐅᔪᓯ ᑕᐃᓯᔪᒪᒐᒪ ᑖᒃᑯᐊ 

ᐊᑐᐊᒐᕋᓕᕆᔨᐅᔪᐃᑦ ᑕᕝᕙᓂ 

ᑕᑯᓐᓈᕆᐊᖅᑐᖅᓯᒪᖕᒪᑕ, ᐊᒻᒪᓗᑦᑕᐅᖅ 

ᐱᕙᓪᓕᐊᓂᕆᔭᖏᓐᓂᒃ ᓄᓇᕗᒻᒥ. 

ᑎᑭᐅᑎᒐᓱᐊᕋᓱᐊᕋᑦᑕ ᐃᓄᐃᑦ ᐊᒻᒪᓗ 

ᐅᑭᐅᖅᑕᖅᑐᒥᐅᑕᐃᑦ ᓂᐱᖁᑎᒋᔭᖏᓐᓂᒃ ᖃᓄᖅ 

ᐃᓚᐅᒍᓐᓇᕐᓂᖅᓴᐅᖁᓪᓗᒋᑦ ᐊᒻᒪᓗᑦᑕᐅᖅ 

ᐱᓕᕆᓂᕆᔭᖏᓐᓂᒃ. ᖃᐅᔨᑎᑦᓯᒍᒪᑦᓯᐊᖅᑐᖓ 

ᐊᑎᖏᓐᓂᒃ ᑕᑯᔭᐅᖁᒐᔭᕋᒃᑭᑦ 

ᑎᑎᕋᖅᑕᐅᓯᒪᓕᖅᑲᑕ ᐅᓂᒃᑳᕆᔭᐅᓕᕐᓂᖅᑲᑕ 

ᑲᑎᒪᐅᑎᕕᓂᑦᑎᒍᑦ ᐊᓪᓚᑦᑕᐅᓛᕐᖓᑕ ᐅᖃᖅᑎ. 

 

ᐊᑎᓯ ᑕᐃᒑᖓᒃᑭᑦ ᓇᖏᖅᓯᖃᑦᑕᕐᓂᐊᖅᐳᓯ:  

 

 ᔨᐊᓂᐳ ᕕᐅᓪᒪᓐ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ,  

 ᓂᑰᓪ ᑕᓐ, ᐃᓕᓐᓂᐊᖅᑐᓕᕆᔨᒃᑯᑦ,  

 ᓘᓯ ᐊᖅᐱᒃ ᐃᓚᒌᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓐᓂᒃ,  

 ᑐᕋᐃᓯ ᑐᐊᔪᓪ ᐃᖅᑲᖅᑐᐃᔪᓕᕆᔨᒃᑯᑦ,  

 ᑳᓖᓐ ᑑᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ,  

 ᐹᑐᕆᒃ ᕼᐊᒐᓐᔅ ᐊᕙᑎᓕᕆᔨᒃᑯᑦ.  

 ᒫᑎᐅᓯ ᐅᓈᓕᒃ ᐃᖅᑲᖅᑐᐃᔪᓕᕆᔨᒃᑯᑦ,  

 ᒦᑲ ᑎᒡᓕᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ,  

 ᐃᓕᓴᐱ ᐆᒥᐊᑦ−ᑎᒦᔨ ᑕᐃᒫᑦᓯᐊᖅ 

ᐅᖃᖅᑐᑦᓴᐅᔭᕋᓗᐊᖓ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ,  

 ᓃᓪ ᕼᐃᐊᓐᑐᓴᓐ ᐃᓚᒌᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ,  

 ᕗᕌᒃ ᓯᕘᑕ ᑮᓇᐅᔭᓕᕆᔨᒃᑯᑦ,  

 ᕼᐅᕈᓪ ᑕᐃᓗᕐ, ᐃᓕᓴᐃᔨ 

 ᓖᓴ ᓴᐅᓪᓗᐊᐱᒃ ᓄᓇᓕᓐᓂ ᐱᔨᑦᓯᕋᖅᑎ 

ᒐᕙᒪᕋᓛᓕᕆᔨᒃᑯᑦ,  

 ᕉᔅᒥᐊᕆ ᐊᐃᐱᓕ ᐱᖅᑯᓯᓕᕆᔨᒃᑯᓐᓂᒃ,  

 ᕙᓂᐊᓴ ᐊᒻᒪᓗ  

 ᓗᐊᕋ ᖃᓇᖅ ᐃᖅᑲᓇᐃᔭᖅᑎᓕᕆᔨᒃᑯᓐᓂᒃ.  

 ᔪᐊᑕᓐ ᕙᓚᐃᒃ ᐊᕙᑎᓕᕆᔨᒃᑯᓐᓂᒃ,  

 ᒪᐃᓇ ᑭᒍᑦᑕᖅ ᐃᓄᓕᕆᔨᒃᑯᓐᓂᒃ ᐊᒻᒪ  

 ᑳᑐᕆᓐ ᕚᑐᔅ ᐃᓕᓴᐃᔨ. 

 

ᒪᓕᒐᓕᐅᖅᑎᑦ ᐅᔾᔨᕈᓱᑦᑐᒃᓴᐅᕗᑦ ᑭᑭᒃᑲᒃᑯ ᐃᒡᓗᒪ 

ᓴᓂᓕᑦᑎᐊᖓᓂᒥᐅᑕᖅ ᒪᐃᑯ ᓵᓚᒨᓂ ᑕᒫᓐᓃᒻᒪᑦ.  

 

>>ᐃᒡᓚᖅᑐᑦ 

 

ᑖᓐᓇᑦᑕᐅᖅ ᐳᐃᒍᖅᑕᐅᔪᑦᓴᐅᕋᑖᖅᑐᖅ ᐃᓕᑕᕆᔭᕋ 

ᑖᓐᓇ ᐃᓕᑕᕆᓯᒪᓂᑯᒋᔭᕋ ᐃᓕᑕᕆᖃᑦᑕᖅᑕᕋ 

ᓴᓂᓪᓕᕆᔭᕋᓗᐊᕋ ᑭᓯᐊᓂ ᑖᓐᓇ 

ᐃᓕᑕᕆᔪᒪᑲᐃᓐᓇᕐᒥᒐᒃᑯ ᐱᙳᐊᖅᑎᓂᒃ 

ᕋᐃᑐᔅ−ᓂᒃ ᐱᐅᒃᓴᖅᑐᐊᓘᒐᓗᐊᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦᑎ ᑕᒪᔅᓯ. 

ᖃᖓᑐᐃᓐᓇᖅ ᑕᕝᕗᙵᖃᑦᑕᕆᑦᑎ, 

ᐅᐱᒋᑦᓯᐊᖅᐸᓯ ᑕᒪᔅᓯ. ᑲᔪᓯᑎᑦᑎᑦᑎᐊᕐᓂᐊᕐᒥᒐᔅᓯ 

ᓄᓇᕗᑦ ᐱᕙᓪᓕᐊᑎᓪᓗᒍ ᑕᒫᓂ. ᑐᙵᓱᒋᑦᑎ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᑲᑎᒪᕝᕕᑦᑎᓐᓄᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᓐᓂᒃ 

ᓄᓇᖅᑲᑎᒋᓚᐅᖅᑕᓐᓂᒃ ᑕᕝᕙᓃᑦᑐᖃᕐᒥᒻᖕᒪᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔮᖅᑖᓚᐅᖅᑐᖅ. 

ᐃᓕᓴᕆᔪᒪᔭᕋ ᓂᐅᓪ ᕼᐃᐊᓐᑐᓴᓐ ᐅᐱᒋᓪᓗᒍᓗ 

ᓄᓇᕗᑦ ᒐᕙᒪᒃᑯᖏᓐᓄᑦ, ᐊᖓᔪᖅᑳᒃᑯᕕᖕᒧᑦ  

ᐃᖅᑲᓇᐃᔮᖃᓕᕐᓂᖓ ᐱᔾᔪᑎᖏᓪᓗᒍ. ᖁᔮᓐᓇᒦᒃ, 

ᐅᖃᖅᑏ. 

 

 >>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦ. 

ᑐᙵᓱᖃᑦᑕᕆᑦᑎ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᑦᑎᓐᓄᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒪᓕᒐᓕᐅᖅᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᑦᑎᒃᑐᒦᙶᖅᑐᓂᒃ 

ᑕᒪᐅᙵᖅᑐᖃᓗᐊᕌᓗᒍᓐᓇᙱᒻᒪᑦ, ᑭᓯᐊᓂ ᑖᓐᓇ 

ᐃᓕᓴᕆᔭᐅᕋᑖᕐᒥᔫᒐᓗᐊᖅ, ᑭᓯᐊᓂ ᑕᑉᐹᓂ 

ᐱᕈᖃᑎᒋᓂᑯᒋᒐᒃᑯ. ᑕᑉᐹᓂ ᐊᐅᓱᐃᑦᑐᕐᒥ 

ᐱᕈᕐᓂᑯᑯᓗᒃ. ᑖᓐᓇ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᐊᓐᓅᓕᕐᒥᒻᒪᑦ, 

ᐱᓕᕆᑦᑎᐊᖅᑐᐊᓐᓅᓪᓗᓂᓗ. ᑖᓐᓇ 

ᐃᓕᓴᕆᒃᑲᓐᓂᕈᒪᓪᓗᒍ ᒪᐃᓇ ᑭᒍᑦᑕᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ. 

ᑐᙵᓱᑦᑎᐊᕆᑦᑎ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᑲᑎᒪᕝᕕᑦᑎᓐᓄᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ−ᓂᒋᐊᓄᑦ, ᒪᓕᒐᓕᐅᖅᑎ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑲᑎᒪᕝᕕᐅᑉ ᐃᓗᐊᓂ 

ᑯᓱᒐᑑᕙᒃᑲᓗᐊᕋᒪ, ᐅᑉᓗᒥ ᓴᕆᒪᓱᑦᓯᐊᖅᐳᖓ 

ᖁᕕᐊᓱᒃᑐᖓᓗ ᑯᓱᒐᑑᙱᓐᓇᒪ.  

 

ᐅᖃᖅᑎᑦᓯᔩ, ᐃᓕᑕᕆᔪᒪᑉᓗᒍ ᐊᓈᓇᑦᓯᐊᖓᑕ 

ᐊᑦᓯᖅᑕᕕᓂᐊ, ᐊᑖᑕᒻᓂᒃ. ᑐᙵᓱᑦᓯᐊᖁᓪᓗᒍ 

ᓴᕆᒪᒋᑦᓯᐊᖅᐸᕋᓗ ᒪᐃᑯᓪ ᓵᓚᒨᓂ. ᑯᓱᒐᕐᒥᒃ 

ᐊᑎᖃᖅᑐᖅ ᑐᙵᓱᑦᑎᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ. ᓱᓇᐅᕝᕙ 

ᑯᓱᒐᖅ, ᑐᙵᓱᑦᑎᐊᕆᑦᑎ. ᐃᓕᑕᖅᓯᓂᖅ 

ᑲᑎᒪᕝᕕᑦᑎᓐᓄᑦ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐊᕐᕕᐊᕐᒥᐅᑦ ᑕᕝᕗᖓ ᐃᑎᕋᔪᐃᑦᑐᔾᔫᒫ’ᒪᑕ 

ᐃᓕᑕᖅᓯᕈᐊᖅᑐᖓ ᕙᓂᐊᓴ ᑲᓗᐊᖅ, ᐸᓂᖕᒪ 

ᐱᖃᓐᓈᖓ. ᑕᐃᒪᙵᓂᒃ ᓄᑕᕋᐅᑎᓪᓗᒋᒃ 

ᐱᖃᓐᓈᖏᓐᓇᕼᐅᓚᐅᕋᑉᑕ ᐅᕙᑉᑎᒻᓃᒡᒍᓚᐅᖅᖢᓂ. 

ᑖᓐᓇ ᑐᙵᓱᑦᓯᐊᕆᑦ ᑕᒪᐅᖓ 

ᐊᐃᑦᓯᐊᒥᐊᕈᒫᖅᐳᑎᑦ ᐊᐃᔭᐅᕼᐃᖅ. ᒪ’ᓇ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ, 

ᑐᙵᓱᑦᑎᐊᕆᑦᑎ. ᐃᓕᑕᖅᓯᓂᖅ ᑲᑎᒪᕕᑦᑎᓐᓄᑦ 

ᐳᓛᕆᐊᖅᓯᒪᔪᓂᒃ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᐊᐱᖅᑯᑎᒃᓴᐃᑦ. ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 862 - 5(2): ᓯᕗᓂᕐᒥᑦ ᐃᓐᓇᑐᖃᑦ 

ᐃᓱᒪᖏᑦ ᓄᑮᕈᔾᔪᓄᑦ ᑲᒪᒋᔭᐅᓂᖏᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ. ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐅᖃᐅᓯᕆᐊᒃᑲᓂᕐᓗᒍ ᑕᒫᓐᓇ 

ᐳᐃᒍᑐᓕᖅᐸᓪᓕᐊᓂᕐᒥᒃ ᐸᖅᑭᔅᓯᓂᖅ 

ᓄᓇᕗᒻᒥᐅᓂᒃ. ᒪᓕᒐᓕᐅᖅᑎᐅᖃᑎᒐ ᐊᕐᕕᐊᒻᒥ 

ᐅᖃᐅᓯᖃᓚᐅᕐᖓᑦ ᓯᕕᑐᔪᒥᒃ ᐸᖅᑭᔭᐅᓂᕐᒧᑦ 

ᐅᐊᑦᑎᐊᖑᓚᐅᖅᑐᖅ. ᑭᓯᐊᓂ 

ᖃᐅᔨᑦᑎᐊᑲᓐᓂᕈᒪᕗᖓ ᖃᓄᖅ ᒐᕙᒪᒃᑯᑦ 

ᐸᕐᓇᒃᓯᒪᒻᒪᖔᑕ ᐋᖅᑭᓯᔾᔪᑎᔅᓴᓂᒃ ᓯᕗᓂᒃᓴᒥ 

ᐱᔭᕆᐊᓕᓐᓂ ᓈᓴᐅᑎᓕᒻᒧᑦ 5-ᒥ ᐸᖅᑭᔅᓯᓂᕐᒥᒃ 

ᐳᐃᒍᑐᓕᖅᐸᓪᓕᐊᔪᓂᒃ ᐸᖅᑭᔅᓯᓂᕐᒧᑦ.  

 

ᒥᓂᔅᑕᖃᐃ ᐅᖃᕆᐊᒃᑲᓐᓂᕈᓐᓇᖅᐸ ᖃᔅᓯᑦ 

ᓄᓇᕗᒻᒥᐅᑦ ᓈᓴᐅᑎᖓᓂᒃ 5−ᒥ ᐸᖅᑭᔭᐅᔪᑦ  

ᐊᒻᒪᓗ ᖃᔅᓯᑦ ᐸᖅᑭᔭᐅᕙᑦ ᓄᓇᕗᑦ ᓯᓚᑖᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᒃᐱᒋᑦᑎᐊᖅᑕᕋ ᐊᐱᖅᑯᑎᖓ. 

ᑕᐃᒪ ᐅᕙᓂ ᐃᒃᓯᕚᕈᑎᒋᒐᒃᑯ ᓯᕗᒧᐊᒋᐊᕐᓗᒍ 

ᑖᓐᓇ ᐱᔾᔪᑎᒋᓪᓗᐊᑦᑕᕋᑦᑎᒍᑦ. ᖃᐅᔨᒪᔭᒃᑯᓪᓕ 35-

ᖑᔪᑦ ᓄᓇᕗᒻᒥ ᓈᓴᐅᑎᖓ 5-ᒥ ᐸᖅᑭᔭᐅᔪᐃᑦ 

ᑭᓯᐊᓂ ᓈᓴᐅᑎᖓ 5-ᒥ ᐸᖅᑭᓯᔪᓐᓇᙱᓐᓂᑎᓐᓄᑦ 

ᓄᓇᕗᑦ ᓯᓚᑖᓃᑦᑐᐃᓐᓇᐃᑦ ᐊᑕᖏᖅᖢᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᐅᖃᕋᑖᕐᖓᑦ ᐃᓕᓴᕆᓯᒪᒐᒃᑯ 

ᒫᓐᓇ ᐸᖅᑭᒃᓯᔪᓐᓇᕐᓂᖃᙱᓪᓗᑕ 

ᐸᖅᑭᒃᓯᓂᒻᒪᕆᒻᒥᒃ ᓈᓴᐅᑎᓕᒃ 5-ᒥ 

ᐳᐃᒍᑐᓕᖅᐸᓪᓕᐊᔪᓄᑦ. ᑭᓯᐊᓂᓕ ᒐᕙᒪᒃᑯᓐᓂᒃ 

ᐅᖃᐅᓯᐅᓯᒪᔪᖅ 2015-ᒥ ᐸᖅᑭᒃᓯᕐᓂᖅ 

ᑲᔪᓯᓂᖓᓄᑦ ᓄᓇᕗᒻᒥ ᑎᑎᖅᑲᖓ ᐅᖃᖅᓯᒪᒻᒪᑦ 

ᐅᑭᐅᑦ ᐊᕙᑏᑦ ᑐᙶᓂ ᐃᒫᓐᓇ 120-

ᒪᕆᐅᓕᕈᓐᓇᕐᒪᑕ ᓄᓇᕗᒻᒥ ᐳᐃᒍᑐᓕᖅᐸᓪᓕᐊᔪᑦ.  

 

ᒥᓂᔅᑕ ᒪᓕᒐᓕᐅᕐᕕᒻᒥ ᐅᖃᐅᔾᔨᔪᓐᓇᖅᑳ ᖃᓄᖅ 

ᐱᒋᐊᖅᑎᑦᑎᓯᒪᒻᒪᖔᑕ ᒫᓐᓇ ᐱᒋᐊᖅᑕᐅᓯᒪᔪᑦ 

ᓇᓗᓇᐃᖅᓯᓇᓱᓪᓗᑎᒃ ᐱᓕᒻᒪᒃᓴᐃᓂᕐᒥᒃ 

ᐸᐃᑉᐹᖅᑖᖅᑎᑦᑕᕆᐊᖃᖅᑐᓄᓪᓗ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᐱᓕᕆᖃᑎᒌᓐᓂᕐᒧᑦ 

ᐱᓕᒻᒪᒃᓴᐃᓂᕐᒥᒃ ᐃᓕᓐᓂᐊᕈᑎᒃᓴᓕᐅᕐᓗᑎᒃ ᐊᒻᒪᓗ 

ᐸᕐᓇᓪᓗᒍ ᐱᕙᓪᓕᐊᓂᐊ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐱᓕᒻᒪᒃᓴᓯᒪᑦᑎᐊᖅᑐᓕᒃ 

ᓈᒻᒪᑦᑐᓕᒃ ᐸᖅᑭᓯᔪᓐᓇᕐᓗᑎᒃ ᓈᓴᐅᑎᖓ 5-ᒥ 

ᓄᓇᕗᒻᒥ ᓄᓇᕗᒻᒥᐅᓄᑦ ᐳᐃᒍᑐᓕᖅᐸᓪᓕᐊᔪᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᓇᒻᒥᓂᖅ ᐸᖅᑭᓯᓂᕐᒧᑦ 

ᓯᓚᑦᑐᓴᕐᕕᒃᑯᑦ ᐱᓕᒻᒪᒃᓴᐃᓯᒪᔪᒍᑦ ᐱᕕᖃᖁᓪᓗᒋᑦ 

ᐳᐃᒍᑐᓕᖅᐸᓪᓕᐊᔪᑦ ᐸᖅᑭᔭᐅᓂᖏᑦ. 

ᓯᓚᑦᑐᖅᓴᕐᕕᓂ ᐊᖏᕐᕋᒥ ᐸᖅᑭᔭᐅᖏᓐᓇᓂᕐᒧᑦ 

ᐸᐃᑉᐹᖅᑖᕐᓂᕐᒥᒃ ᐊᒻᒪᓗ ᐊᔭᐅᑦᑐᐃᑦᑎᐊᕐᓂᕐᒧᑦ 

ᓂᑲᒋᓗᒍ ᐊᕐᕕᐊᓂ ᐱᒋᐊᓚᐅᖅᑐᑦ. ᑕᐃᒃᑯᐊ 

ᐊᕕᖅᑐᖅᓯᒪᔪᓂᒃ ᐊᖏᕐᕋᒥ ᐸᖅᑭᒃᓯᕐᓂᕐᒧᑦ 

ᐃᓕᓴᐃᔪᐃᑦ 87 ᐱᓕᒻᒪᒃᓴᖅᑕᐅᓯᒪᔪᑦ ᓄᓇᕗᓕᒫᒥᒃ 

ᐊᒻᒪᓗ ᖁᓕᐅᓕᖅᖢᑎᒃ ᑖᒃᑯᐊ ᓂᑲᓱᓐᓂᒃᑯᑦ 

ᐊᔭᐅᑦᑐᐃᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᐊᒻᒪ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑏᑦ ᑐᓴᕈᒥᓇᖅᑐᖅ. 

ᑖᓐᓇ ᑲᔪᓰᓐᓇᖃᑦᑕᕆᐊᓕᒃ. ᐱᒻᒪᕆᐅᒻᒪᑦ 

ᐱᓕᕆᓗᓂ ᑕᒫᓂ ᓄᓇᕗᒻᒥ ᐱᔭᕆᐊᖃᕐᓂᐊᖅᑐᑦ.  

 

ᐅᖃᖅᑏ, ᐊᕙᑎᑦ ᐊᕐᕌᒍ ᐊᑯᓂᐊᓘᖅᑯᔨᔫᒐᓗᐊᖅ 

ᑭᓯᐊᓂᓕ ᒐᕙᒪᒃᑯᑦ ᐅᖃᐅᓯᖏᓐᓂᒃ 

ᐊᑯᓂᐅᙱᒻᒪᑦ. ᐱᓕᕆᐊᕆᕙᑦᑕᕗᑦ ᐊᕐᕌᒍ 

ᑕᓪᓕᒪᐅᓗᐊᖅᑐᓂᒃ ᐱᒋᐊᕐᓂᖓᓂᒃ 

ᐱᔭᕇᕋᓱᒍᓐᓇᕐᒪᑦ. ᓈᓴᖅᐸᓪᓕᐊᓪᓗᒍ ᑕᕝᕙᓂ 

ᐊᑭᑐᔪᖅᑐᕈᑎᒃᓴᓂᒃ ᐸᕐᓇᐅᑎᔅᓯᓐᓂᒃ ᐅᕝᕙᓘᓐᓃᑦ 

ᐱᔭᒃᓴᓄᑦ ᐸᕐᓇᐅᑎᓂᒃ ᓴᖅᑭᓚᐅᖅᑎᓪᓗᒍ. 

ᑕᖅᑭᒐᓴᓐᓂᒃ ᐊᕐᕌᒍᒐᓴᓐᓂᓪᓘᓐᓃᑦ 

ᕿᒥᕐᕈᔭᕆᐊᖃᖃᑦᑕᕐᒪᑦ ᖃᐅᔨᒋᐊᖅᓯᓪᓗᓂ ᐊᒻᒪᓗ 

ᐅᖃᖃᑎᒋᓗᒋᑦ ᑖᓐᓇ ᐱᒋᐊᕋᓱᑐᐃᓐᓇᖅᑐᒍ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ 

ᖃᐅᔨᒋᐊᕐᓂᖅᑕᖃᖃᑦᑕᖅᓯᒪᒻᒪᑦ ᐃᓚᔮᖏᓐᓄᑦ 

ᓄᓇᕗᒻᒥᐅᑦ ᒫᓐᓇ  ᐳᐃᒍᑐᓕᖅᐸᓪᓕᐊᔪᓄᑦ  

ᑐᑭᓯᓇᓱᓪᓗᒋᑦ ᓂᕆᐅᒋᔭᖏᑦ ᐊᑐᖅᓯᒪᔭᖏᓪᓗ 

ᑕᒪᒃᑯᓄᖓ ᐸᖅᑭᔭᐅᓂᕐᒧᑦ ᐱᔨᑦᑎᕋᖅᑕᐅᓂᕐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᙳᓇᙱᒻᒪᑦ ᑐᓴᖃᑦᑕᐅᑎᓂᒃ 

ᐃᓚᔮᕇᓂᒃ ᐃᓄᓐᓄᑦ ᓄᓇᕗᑦ ᓯᓚᑖᓂ 

ᐸᖅᑭᔭᐅᔪᓄᑦ. ᑕᐃᒪᐃᒻᒥᒐᒪᑦᑕᐅᖅ ᐊᑕᖏᖅᑐᒍᑦ. 

ᐃᓄᒻᒥᒃ ᐊᑕᐅᓯᕐᒥᒃ ᐱᑕᖃᙱᒻᒪᑦ 

ᐅᑎᖅᑎᑦᑎᔪᒪᔪᐃᓐᓇᐅᒐᑦᑕ ᓄᓇᕗᑦ ᓯᓚᑖᓃᑦᑐᓕᒃ. 

ᑕᐃᒪᒃ ᑕᕝᕙ ᑲᔪᓯᕙᓪᓕᐊᕗᒍᑦ ᑕᒪᒃᑯᓂᖓ 

ᐱᒋᐊᖅᑎᑦᑎᓇᓱᑦᑐᑕ ᓲᕐᓗ ᑲᖏᖅᓯᓂᕐᒥᒃ 

ᐃᒡᓗᕐᔪᐊᖅ ᐊᖏᕋᑖᓚᐅᖅᑕᕗᑦ. ᑖᓐᓇ ᓄᓇᖓ 

ᐱᒋᐊᖅᑕᐅᓂᐊᓕᖅᑐᖅ ᒫᓐᓇᒫᒃᑯᑦ.  

 

ᑕᐃᒪ ᐱᕕᖃᕌᖓᑦᑕ ᐃᑲᔪᖅᓱᖅᑕᐅᓗᑕᓗ 

ᒪᓕᒐᓕᐅᖅᑎᓕᓄᑦ ᑕᒪᒃᑯᐊ 

ᓱᒃᑲᓕᑎᒋᐊᕈᓐᓇᕋᑦᑎᒍᑦ. ᐊᕐᕌᒍ ᑕᓪᓕᒪᓂᒃ 

ᓴᓂᔭᐅᓇᓱᔾᔮᙱᑦᑐᖅ ᑲᖏᖅᓯᓂᕐᒥ ᕿᑎᕐᒥᐅᓂᓗ 

ᐃᖃᓗᓐᓂᓘᓐᓃᑦ ᐊᕐᕌᒍᑦ 

ᑕᓪᓕᒪᐅᑐᔭᕆᐊᑐᙱᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  

 

ᐊᐱᖅᑯᑦ 863 - 5(2): ᐸᓖᓯᒃᑯᓐᓄᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐃᓄᕗᑦ 

(ᖃᒪᓂᖅ) 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᕌᖅᑎᑦᑐᒪᔭᒃᑲ ᐊᐱᖅᑯᑎᒃᑲ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒧᑦ.  

 

ᐅᖃᖅᑏ, ᑕᐃᒪ ᓄᑖᖅ ᐊᖏᔪᖅᑳᖓᑦ ᐸᓖᓯᒃᑯᑦ 

ᓄᓇᕗᒻᒥ ᑎᒃᑯᐊᖅᑕᐅᓚᐅᕐᒪᑦ 

ᐅᐊᑦᑎᐊᕈᑦᑎᐊᖑᓚᐅᖅᑐᖅ. ᐅᖃᓚᐅᕐᒪᑦ ᐃᓄᓐᓂᒃ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᓄᓇᕗᒻᒥ ᐸᓖᓯᒃᑯᓐᓄᑦ 

ᑐᕌᒐᕆᓂᕋᖅᑐᓂᐅᒃ ᐃᓚᖓᑦ ᐊᒻᒪᓗ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5232 

 

 

ᓯᕗᓪᓕᐅᑎᓯᒪᓗᓂᐅᒃ.  

 

ᐅᖃᖅᑏ, ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ 

ᒫᓐᓇ ᐸᓖᓯᒃᑯᑦ ᐃᖅᑲᓇᐃᔭᖅᑎᑖᕋᓱᓐᓂᖏᑦ 

ᐱᖃᓯᐅᔾᔨᓯᒪᒻᒪᖔᑦᑕ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᓄᓐᓂᒃ ᐸᓖᓯᒧᑦ ᐃᑲᔪᖅᑎᐅᓕᕐᓗᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᐃᖃᓗᒃᑑᑦᑎᐊᕐᒥᑦᑕᐅᖅ.  

 

ᐅᖃᖅᑏ, ᐃᖅᑲᓇᐃᔭᕆᐅᖅᓴᑎᑦᑎᓂᕐᒥᒃ ᐃᓄᓐᓂᒃ 

ᑖᓐᓇ ᓯᕕᑐᔪᒧᑦ ᐸᕐᓇᒃᑕᐅᕗᖅ ᓄᓇᕗᒻᒥᐅᑦ 

ᐃᖅᑲᓇᐃᔮᖃᕈᒪᔪᑦ ᐸᓖᓯᒃᑯᓐᓂ ᑲᔪᖏᖅᓴᖅᑕᐅᕗᑦ 

ᐃᖅᑲᓇᐃᔭᖅᑎᑖᕋᓱᓐᓂᖏᓐᓄᑦ ᐃᓚᐅᖃᑦᑕᖁᔭᕗᑦ. 

ᑖᓐᓇ ᓄᓇᕗᒻᒥ ᐸᓖᓯᒃᑯᑦ ᐃᓕᖅᑯᓯᑐᖃᒃᑯᑦ ᐊᒻᒪᓗ 

ᐃᓕᖅᑯᓯᑐᖃᖓᒍᑦ ᐊᖅᑯᑐᐃᓐᓇᐃᑦ 

ᐸᓖᓯᑖᕋᓱᓐᓂᖅ ᑕᑯᓐᓈᒐᖃᖅᑐᑎᒃ ᐃᓄᓐᓂᒃ 

ᐸᓖᓯᒃᑯᓐᓄᑦ ᐊᒥᓲᓂᖅᓴᓂᒃ ᐱᔪᓐᓇᓂᑖᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᕆᓯᒪᔭᕗᑦ ᑖᒃᑯᐊ ᐸᓖᓯᒃᑯᑦ 

ᐱᕙᓪᓕᐊᓯᒪᓂᖏᑦ ᐃᖅᑲᓇᐃᔭᖅᑎᑦᑎᓇᓱᑦᑐᑎᒃ 

ᐃᓄᓐᓂᒃ ᐊᒥᓲᓂᖅᓴᓂᒃ ᓲᕐᓗᒃ ᐅᖄᓚᐅᒻᒥᒃ 

ᑭᐅᔨᐅᓪᓗᑎᒃ ᐊᒻᒪᓗ ᐊᓪᓚᕝᕕᒻᒥ 

ᐃᖅᑲᓇᐃᔭᖅᑎᐅᓗᑎᒃ. ᑭᓯᐊᓂᓕ, ᐃᓄᐃᑦ 

ᐃᓄᒃᑲᓂᕐᓂᒃ ᑕᑯᔭᕆᐊᖃᕐᖓᑕ 

ᐱᓕᕆᖃᑕᐅᓪᓚᑦᑖᖅᑐᓂᒃ ᐸᓖᓯᒃᑯᓐᓄᑦ. ᒥᓂᔅᑕ 

ᐅᓂᒃᑳᖃᕈᓐᓇᖅᐹ ᖃᓄᖅ ᐸᕐᓇᐅᑎᖃᕐᒪᖔᑕ 

ᐃᖅᑲᓇᐃᔭᖅᑎᑦᑎᓗᑎᒃ ᐃᓄᓐᓂᒃ ᐊᒥᓲᓂᖅᓴᓂᒃ 

ᑕᒪᒃᑯᓄᖓ ᐸᓖᓯᒃᑯᑦ ᐃᓂᖏᓐᓄᑦ?  ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᑦᑎᐊᕐᓗᒍ ᐅᓇ 

ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ  

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ 

ᐃᖅᑲᓇᐃᔭᕆᐅᖅᑎᑦᑎᕙᓪᓕᐊᒻᒪᑕ ᐃᓄᓐᓂᒃ 

ᒪᕐᕉᓪᓕᖅᑲᖓᒻᒪᑦ. ᓯᕗᓪᓕᖅ, ᑖᓐᓇ 

ᓄᓇᖃᖅᑳᖅᑐᓄᑦ ᐃᖅᑲᓇᐃᔭᓕᒻᒪᒃᓴᓂᖅ 

ᐱᓇᓱᐊᕈᓯᓐᓄᑦ ᐱᖓᓱᓄᑦ ᐱᓕᒻᒪᒃᓴᐃᓂᖅ 

ᓄᓇᖃᖅᑳᖅᑐᕕᓂᕐᓄᑦ ᐃᓄᓐᓄᑦ ᐊᕐᕌᒍᖃᑦᑕᖅᑐᓕᒃ 

19 ᐊᒻᒪ 29 ᐊᑯᓐᓂᖓᓂᒃ.  

 

ᐸᓖᓯᒃᑯᑦ ᐱᓕᕆᐊᖃᕐᒥᔪᑦ ᐱᓕᕆᖃᑎᖃᕐᒥᔪᑦ 

ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᔨᓂᖏᓐᓄᑦ 

ᐃᓄᓕᕆᔨᒃᑯᓐᓄᑦ ᐱᓕᕆᖃᑎᖃᖅᑐᑦ ᐃᓄᐃᑦ 

ᐃᖅᑲᓇᐃᔭᕈᓐᓇᑐᐃᓐᓇᕆᐊᓖᑦ ᐱᓇᓱᒃᓯᒪᔪᓂᒃ 

ᐸᓖᓯᒃᑯᑦ ᐃᖅᑲᓇᐃᔭᕋᓲᑎᖏᓐᓄᑦ.  

ᑖᓐᓇ ᓈᓴᐅᑎᑎᒍᑦ ᐅᖃᓕᒫᕈᓐᓇᓂᒃᑯᓪᓗ 

ᐱᓕᒻᒪᒃᓴᐃᓂᖅ ᐊᒻᒪᓗ ᐃᓱᒪᒃᑯᑦ 

ᐋᖅᑭᑎᐊᖅᓯᒪᓂᖏᑦ ᑕᐃᒃᑯᐊ ᐊᒻᒪᓗ ᓄᓇᕗᑦ 

ᓯᓚᑖᓂ ᐊᖁᑦᑐᓐᓇᕈᑎᓕᒃ. ᑕᐃᒪᓕ ᐱᓇᓱᒃᑐᑦ 

ᐱᓕᒻᒪᒃᓴᓂᖓ ᐱᒋᐊᖅᑎᑕᐅᓂᐊᖅᑐᖅ ᐸᓖᓯᒃᑯᑦ 

ᐃᓕᓐᓂᐊᕐᕕᖓᓂᒃ ᒪᐃᒥᓘᓐᓃᑦ ᔫᓂᓘᓐᓃᑦ 2020.  

 

ᑖᓐᓇ ᐱᓕᕆᐊᖑᔪᖅ ᒫᓐᓇ ᑲᔪᓯᕙᓪᓕᐊᔪᖅ 

ᐱᒋᐊᕐᓂᖓᓂᒃ. ᖁᓕᓂᒃ ᐱᓇᓱᒃᑐᖃᓚᐅᖅᑐᖅ 

ᑭᓯᐊᓂ ᐲᓚᐅᕐᒪᑕ ᒫᓐᓇ 7-ᓂᒃ 

ᐱᓇᓱᒃᑐᖃᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᐊᒻᒪ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᖃᐃ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᐸᓖᓯᒃᑯᑦ 

ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ ᐸᓖᓯᒥᒃ 

ᐃᑲᔪᖅᑎᒃᓴᒥᒃ ᓯᕗᓂᒃᓴᑎᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐸᓖᓯᒃᑯᑦ 

ᐱᓕᕆᐅᔭᐃᓐᓇᕐᒪᑕ ᐊᒻᒪᓗ ᖃᓄᖅ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᓖᓯᐅᓇᔭᕐᓗᑎᒃ ᐃᓄᐃᑦ. 

ᑕᒪᒃᑯᐊᓗ ᐸᓖᓰᑦ ᐃᑲᔪᖅᑎᖏᑦ 

ᐱᒋᐊᕐᓂᑦᑕᐅᕙᐅᒐᔭᕐᒪᑦ 

ᐸᓖᓯᙳᖅᐸᓪᓕᐊᓇᓱᓪᓗᓂ. ᐃᑲᔪᖅᓯᖅᑕᐅᓗᑎᒃ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓂᒃ ᐸᓖᓯᒃᑯᓪᓕ 

ᐃᓱᒪᓇᕋᓗᐊᖅᑐᑦ ᑕᒫᓐᓇ ᐊᑐᕈᓐᓇᕐᒪᖔᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ.  

 

ᐊᐱᖅᑯᑦ 864 - 5(2): ᐃᑦᑐᕐᒧᑦ 

ᐃᖅᑲᓇᐃᔭᕈᓐᓃᖅᑐᑦ ᐃᒡᓗᒥᑦ ᓇᔪᕐᓂᖏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᐅᑲᐃᓐᓇᖅᑐᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᑐᑭᓯᓯᒪᔪᖓᐃᓛᒃ ᒥᓂᔅᑕᐅᓇ 

ᑎᒃᑯᐊᖅᑕᐅᕋᑖᑦᑎᐊᓚᐅᕐᖓᑦ ᑕᕝᕗᖓ ᐊᒻᒪ 

ᑭᓱᓕᒫᕌᓗᓐᓂᒃ ᓇᓗᓇᐃᖅᑐᐃᓯᒪᕙᓪᓚᐃᖏᒻᒪᑦ 

ᑭᐅᑦᑕᐅᑎᒋᔪᓐᓇᙱᑉᐸᑦ ᑭᐅᓛᕈᓐᓇᑐᐃᓐᓇᖅᑐᖅ.  

 

ᐊᐱᖅᓲᑎᒋᓂᐊᖅᑕᒃᑲ ᐃᓐᓇᑐᖃᐃᒻᒪᑯᐊ 

ᒐᕙᒪᑐᖃᒃᑯᓃᑦᑐᐃᑦ ᐱᓗᐊᖅᑐᒥᒃ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᓄᖅᑲᕐᕕᔅᓴᖏᓐᓄᑦ ᖃᓪᓕᔪᑦ 

ᐃᓐᓇᐅᓂᕐᒥᓄᑦ, ᐊᒻᒪᓗ ᒐᕙᒪᒃᑯᓐᓄᑦ 

ᐃᓪᓗᖃᖅᑎᑕᐅᓪᓗᑎᒃ.  

 

ᑖᓐᓇ ᐅᖃᐅᓯᐅᖃᑦᑕᖅᓯᒪᓕᕐᖓᑦ 

ᐊᒥᓱᐊᖅᑎᑲᓪᓚᒻᒪᕆᑦᑐᓂ ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᓂᒍᖅᓯᒪᔫᓐᓂᒃ. ᐊᔅᓱᕈᖅᑎᑦᑎᖃᑦᑕᕐᖓᑦ 

ᑕᐃᒪᐃᒋᐊᖃᙱᒃᑲᓗᐊᖅᑎᓪᓗᒋᑦ 

ᐃᓐᓇᑐᖃᑦᑎᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᓂᒃ.  

ᒫᓐᓇ ᐊᐅᓚᑦᑎᒍᑎᐅᖃᑦᑕᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓂ ᒪᕐᕉᓐᓂᒃ 

ᐊᓂᒍᓐᓇᐅᑎᖃᖅᑎᑕᐅᖃᑦᑕᖅᑐᑦ ᓄᖅᑲᕋᐃᒻᒪᑕ 

ᐃᖅᑲᓇᐃᔮᒥᓂᒃ ᐃᓐᓇᐅᓂᕐᒧᑦ.  

 

ᓯᕗᓪᓕᖅᐹᒥᒃ ᐊᐱᕆᕗᖓ, ᑖᓐᓇ 

ᐋᖅᑭᒋᐊᖅᑕᐅᓯᒪᕚ ᐃᓐᓇᑐᖃᐃᑦ 

ᐱᕕᑖᖅᑎᑕᐅᒃᑲᓂᕐᓗᑎᒃ 

ᐊᐅᓪᓛᕐᕕᔅᓴᑖᖅᑎᑕᐅᒃᑲᓂᕐᓗᑎᒃ ᐊᓯᖏᓐᓄᑦ 

ᐃᓪᓗᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔨᖏᑦ ᐱᓕᕆᐊᖃᖅᑎᓪᓗᒋᑦ ᑖᒃᑯᓂᖓ 

ᒐᕙᒪᒃᑯᓐᓄᑦ ᐊᑯᓂ ᐱᓕᕆᓯᒪᔪᓂᒃ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑐᓕᒃ 

ᐊᓂᔭᕆᐊᖃᓕᓲᖑᖕᒪᑕ ᐃᖅᑲᓇᐃᔮᕐᓂᖏᑦ 

ᓴᓇᓂᖏᑦ ᐃᓱᓕᑦᑕᕌᖓᑕ.  

 

ᑕᒫᓐᓇ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᓕᕆᐊᖑᓂᕆᔭᖓ, ᐅᖃᖅᑎᑦᓯᔩ, ᐄ’ 

ᕿᒥᕐᕈᕙᓪᓕᐊᔪᑦ ᖃᓄᖅ 

ᐋᖅᑭᒋᐊᕐᓂᖅᑕᖃᒃᑲᓐᓂᕈᓐᓇᕐᒪᖔᖅ. 

ᐊᑕᐅᓰᙱᖦᖢᑕ ᑕᒡᕙᓂ ᑲᑎᒪᕕᐅᑉ ᐃᓗᐊᓂ 

ᑐᓴᖅᓯᒪᔪᒍᑦ ᐊᑯᓂᒎᖅ ᓴᓇᓯᒪᔪᑦ ᒐᕙᒪᒃᑯᓐᓂ 

ᓴᓇᔪᓐᓃᕆᐊᕋᒥᒃ ᓇᒧᐊᕝᕕᒃᓴᖃᕈᓐᓃᓲᖑᖕᒪᑕ. 

ᑖᒻᓇ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑐᓴᖅᑕᐅᓯᒪᔪᖅ ᐊᒻᒪ ᕿᒥᕐᕈᓇᓱᒃᑐᒍᑦ ᖃᓄᖅ 

ᑕᒫᓐᓇ ᓯᕗᒧᑉᐸᓪᓕᐊᔾᔪᑎᒋᔪᓐᓇᕐᒪᖔᑦᑎᒍᑦ. 

ᐊᑕᐅᓯᖅ ᐊᖅᑯᑦ ᐊᑐᖅᑕᕗᑦ. ᑖᑉᑯᐊ 

ᐃᖅᑲᓇᐃᔮᕐᕕᒋᔭᒥᓂᒃ ᓴᓇᕝᕕᒋᔭᒥᓂᒃ 

ᐃᓱᓕᑦᑎᔪᒫᓕᕌᖓᑕ ᑖᒃᑯᓇᓂ ᐅᑭᐅᓂᒃ ᖃᐃᔪᓂᒃ 

ᐸᕐᓇᒃᑕᐅᕙᓪᓕᐊᓂᖅᑕᖃᓲᖑᖕᒪᑦ ᓴᓇᔪᓐᓃᕈᒫᕐᓂᖅ 

ᐅᓇ ᐅᑭᐅᖅ ᐃᓱᓕᑉᐸᑦ ᐃᒫᓐᓇ 

ᑮᓇᐅᔭᓕᐅᕈᒫᖅᖢᑎᒃ ᐃᒫᓐᓇ 

ᐃᒪᓐᓇᐃᓕᐅᕈᓐᓇᕈᒫᖅᖢᑎᒃ. ᑕᒡᕙᓂ 

ᐃᓕᓐᓂᐊᕐᓂᖏᓐᓂᒃ 

ᐅᐸᓗᖓᐃᔭᖅᑕᐅᕙᓪᓕᐊᓯᒪᓂᕆᔭᖓᓂᒃ 

ᐃᓕᓐᓂᐊᓂᖅᑕᖃᖃᑦᑕᖅᑐᖅ, ᐅᖃᖅᑎᑦᓯᔩ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒻᒪᑦ ᒥᓂᔅᑕ. ᐊᕐᕌᓂ ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᔪᒻᒪᑦ 

ᑕᐃᔅᓱᒪᓂᒎᖅ 122−ᖑᓐᓂᕐᖓᑕ ᒐᕙᒪᒃᑯᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5234 

 

 

ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᑦ 

ᓄᖅᑲᕐᕕᒃᓴᒥᒃ ᑎᑭᑦᑐᑦ ᐅᕝᕙᓘᓐᓃᑦ ᑎᑭᓛᓕᖅᑐᑦ 

ᐊᕐᕌᒍᓂᒃ ᑕᓪᓕᒪᓂᒃ. 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒫᓐᓇ 

ᖃᐅᔨᒪᔭᐅᒐᓱᓲᖑᔪᔅᓴᐅᔪᖅ. ᖃᑦᑎᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓄᑦ 

ᐃᓪᓗᖃᖅᑎᑕᐅᔪᑦ, ᐅᓪᓗᒥ, ᕼᐃ’, ᑕᕝᕙᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᐊᓂ ᓄᖅᑲᕐᓂᐅᓴᕙᑦ? 

ᐊᒻᒪᓗ ᐊᕐᕌᓂ ᓄᖅᑲᓂᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᑲᐃᓐᓇᖅᑐᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇ ᓈᓴᐅᑦ 

ᓵᒻᓃᙱᒻᒪᑕ. ᐅᖃᖅᑲᐅᑉᓗᓂᓗ ᓵᒻᓃᙱᑉᐸᑦ 

ᑐᓴᖅᑎᑕᐅᔪᒫᕈᒪᑉᓗᓂ. ᐊᔪᕈᓐᓃᑐᐊᕈᒪ 

ᑐᓴᖅᑎᓐᓂᐊᖅᐸᕋ ᑲᑎᒪᔨᐅᖃᑎᒃᑲᓗ ᑖᑉᓱᒥᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎ, ᐃᓚᒋᐊᕈᑎ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᐊᖏᕐᖓᑦ 

ᑐᓂᒍᓐᓇᓂᐊᕐᓂᕋᖅᑐᓂ ᐅᐊᑦᑎᐊᕈᒃᑲᓐᓂᖅ.  

 

ᒪᓕᒐᓕᐅᕐᕕᒃ ᑕᖅᑲᒃᑯᐊᓗ ᓈᓚᒻᒪᑕ, ᒥᓂᔅᑕ 

ᓇᓗᓇᐃᖅᓯᑦᑎᐊᖁᔭᕋᓗᐊᕋ, 

ᖃᓄᐃᓕᐅᖅᑕᐅᕙᑉᐸᑦ ᐃᓐᓇᑐᖃᐃᑦ 

ᓄᖅᑲᕋᐃᒻᒪᑕ? ᐃᒃᑯᐊ ᓇᒧᙵᕕᔅᓴᖃᙱᒐᐃᒻᒪᑕ 

ᑭᓱᖏᑦ ᐴᖅᑲᖅᑕᐅᓪᓗᑎᒃ 

ᐊᓂᑎᑕᐅᑐᐃᓐᓇᓲᖑᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᓂᑕᐅᔪᖃᑐᐃᓐᓇᒻᒪᕆᒍᓐᓇᖅᑰᙱᑦᑐᖅ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑖᑉᑯᓂᖓ, ᑕᐃᓐᓇ ᐅᑉᓗᖅ 

ᑎᑭᓚᐅᖅᑎᓐᓇᒍ ᓇᓗᓇᐃᖅᓯᒪᓲᖑᖕᒪᑦ 

ᐊᓂᔭᕆᐊᖃᕈᒫᕐᓂᕆᔭᖏᓐᓂᒃ.  

ᕿᓂᕈᑎᖃᑦᑕᖅᑕᕗᑦ ᑖᑉᑯᐊ ᐃᒡᓗᒥ 

ᐊᓂᔭᕆᐊᖃᓕᖅᑐᑦ ᐃᑲᔪᕋᓱᒃᖢᑎᒍᑦ ᓇᒧᑦ 

ᐊᑐᖅᑐᐊᓕᕈᓐᓇᕋᔭᕐᒪᖔᑖ, ᐊᓯᐊᓄᑦ 

ᐃᒡᓗᕐᔪᐊᕐᒨᕈᓐᓇᕐᒪᖔᑕ ᐊᒻᒪ ᐊᔪᕐᓇᙱᑦᑕᕌᖓᑦ 

ᑕᒡᕙᓂ ᐃᒡᓗᒥᒃ 

ᓇᔪᖅᑎᒃᑲᓐᓂᓚᐅᐱᓪᓚᒋᐊᖃᖅᐸᑕ ᑕᐃᒻᓇ 

ᐊᑐᐃᓐᓇᕈᓚᐅᖅᑎᓐᓇᒍ. ᑕᒡᕘᓈᖃᑦᑕᖅᑐᒍᑦ. 

ᕿᓂᕋᓱᖃᑦᑕᖅᑐᒍᑦ ᐱᐅᓛᒥᒃ ᐊᔪᕐᓇᕋᓗᐊᖅᑎᓪᓗᒍ 

ᐱᐅᓛᒥᒃ ᕿᓂᕈᑎᓇᓱᖃᑦᑕᖅᑕᕗᑦ ᑖᒃᑯᐊ 

ᐃᒡᓗᐃᕈᑎᔪᑦ. ᐃᒃᓯᖕᓇᖅᑕᐅᑐᐃᓐᓇᖁᙱᖦᖢᑎᒍᑦ 

ᐅᖃᖅᑎᑦᓯᔩ, ᐊᔪᕐᓇᙱᑦᑕᕌᖓᑦ ᑕᓯᐅᖃᑦᑕᖅᑕᕗᑦ 

ᐃᑲᔪᖃᑦᑕᖅᑕᕗᓪᓗ ᐃᑲᔪᕈᓐᓇᕐᓂᓕᒫᕗᑦ ᐊᑐᖅᖢᒋ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 865 - 5(2): ᐃᕕᖅᑎᑉᐸᓪᓕᐊᔪᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ ᐊᐱᖅᑯᕈᐊᖅᖢᒍ ᓂᑯᕕᑦᑐᖓ 

ᐅᖃᖅᑎᑦᓯᔩ.  

 

ᑕᐃᒪ ᓯᕗᓪᓕᖅᐹᒥᒃ, ᐅᖃᖅᑎᑦᓯᔩ, 

ᑐᑭᓯᐅᒪᑦᓯᐊᕐᓂᕈᒪ ᐸᕐᓇᐅᒐᖅᑕᖃᕐᒪᐃᓛᒃ 

ᐋᖅᑭᒃᓯᒪᔪᖅᑕᖃᕐᒪᑦ ᐊᑎᖃᖅᑐᒥᒃ, 

ᐃᕕᖅᑎᖅᐸᓪᓕᐊᔪᑦ. ᑕᐃᒍᑦᓯᐊᕋᓗᐊᕐᓂᕈᑉᑯ. 

ᐊᒻᒪᓗ ᑕᒫᓐᓇ ᑐᑭᖃᕈᑎᒋᖦᖢᓂᐅᒃ ᐃᓄᐃᑦ 

ᖃᐅᔨᒪᓂᖏᓪᓗ ᐃᓕᖅᑯᓯᖏᑦ ᓇᓂᓗᒃᑖᖅ 

ᒐᕙᒪᐅᑉ ᐃᓗᐊᓄᑦ ᐱᑕᖃᕆᐊᖃᕐᓂᖏᑦ. 

ᑐᑭᓯᐊᑦᓯᐊᕋᓗᐊᕐᓂᕈᒪᐃᓛᒃ. ᑕᐃᒪ ᑕᒫᓐᓇ 

ᑭᙴᒪᒋᔭᐅᓪᓚᕆᑦᑕ’ᒪᓂᓛᒃ ᓂᕈᐊᖅᑎᒋᔭᑉᓄᑦ. 

ᒐᕙᒋᔭᖅᐳᒡᒎᖅ ᐃᓄᐃᑦ ᐃᓕᖅᑯᓯᐊᓂᒃ 

ᖃᐅᔨᒪᔭᑐᖃᐃᓂᓗ ᖃᐅᔨᒫᓂᑦᓯᐊᕐᓗᓂ 

ᐊᐅᓪᓛᕐᓂᖃᕆᐊᖃᕐᓂᕋᖅᑕᐅᕙᖦᖢᓂ.  

 

ᑕᐃᒪ ᓯᕗᓪᓕᖅᐹᒥᒃ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᐅᓇ 

ᐃᕕᖅᑎᖅᐸᓪᓕᐊᔪᖅ ᑕᐅᑐᒃᖢᒍ ᓱᓇᓂᒃ ᒐᕙᒪᑉᑕ 

ᐃᓗᐊᓂ ᐱᙳᖅᑎᑕᐅᓯᒪᔪᖃᓕᖅᐸ ᑕᒪᑐᒪᑉ 

ᐊᑖᓂ? (ᑐᓵᔨᑎᒎᓕᖅᑐᖅ) ᐆᑦᑑᑎᓂᒃ 

(ᑐᓵᔨᑎᒎᕈᓐᓃᖅᑐᖅ) ᑕᒪᑉᑯᐊ ᐊᑐᒐᐅᓯᒪᔪᑦ 

ᒫ’ᓇᒧᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ. 

ᑖᓐᓇ ᐃᕕᖅᑎᑉᐸᓪᓕᐊᔪᖅ ᐊᑯᓂ 

ᐱᓕᕆᐊᕆᔭᐅᓯᒪᓚᐅᖅᑐᖅ ᓴᖅᑭᓚᐅᖅᓯᒪᔪᕐᓗ 

ᑕᕝᕗᖓ ᒪᓕᒐᓕᐅᕐᕕᖕᒧᑦ ᐊᒃᑑᕝᕙ 2018-

ᖑᑎᓪᓗᒍ. ᐊᒻᒪ ᐅᖃᖅᑏ, ᐅᑭᐊᑦᓵᖑᕋᑖᓚᐅᖅᑐᒥ 

ᑕᒫᓂ ᐃᖃᓗᓐᓂ ᑲᑎᒪᕕᔾᔪᐊᖅᑎᑦᓯᓕᓚᐅᕐᒥᒐᑦᑕ 

ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓪᓗᑎᒃ. ᑖᓐᓇᓗ 

ᑐᕌᖓᓚᐅᖅᓱᓂ ᑲᑎᒪᕕᔾᔪᐊᕐᓂᖅ. ᑖᓐᓇ 

ᐃᕕᖅᑎᒃᐸᓪᓕᐊᔪᖅ ᓲᕐᓗ ᑕᒪᐃᓐᓂ ᒐᕙᒪᐅᑉ 

ᐱᓕᕆᕝᕕᖏᑦ ᐊᕕᑦᑐᖅᓯᒪᓂᕆᔭᖏᓐᓄᑦ 

ᐃᕕᖅᑎᖅᐸᓪᓕᐊᓂᕐᒧᑦ ᑐᕌᒐᖅᑕᖃᕐᓂᐊᕐᒪᑦ ᐊᒻᒪᓗ 

ᖃᓄᖅ ᑕᒪᒃᑯᐊ ᐱᖁᔭᐃᑦ, ᐊᑐᐊᒐᐃᑦ, 

ᐱᓕᔾᔪᑎᐅᔪᑦ, ᒐᕙᒪᐅᑉ ᐱᔨᑦᓯᕋᐅᑎᖏᓪᓗ 

ᐃᕕᖅᑎᑉᐸᓪᓕᐊᓂᕐᒧᑦ ᐃᓄᐃᑦ ᐱᒻᒪᕆᒋᔭᖏᑦ 

ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᑐᑦᓯᐊᕋᓗᐊᕐᒪᖔᑦᑕ. ᐆᑦᑐᕋᐅᑎᑕᖃᕐᒪᖔᑦ ᑖᓐᓇ 

ᕿᒥᕐᕈᐊᑦᓯᐊᒃᑲᓐᓂᕆᐊᖃᖅᑕᕋ ᒫᓐᓇᒧᑦ 

ᓴᖅᑭᑦᑐᖃᖅᓯᒪᓐᓂᕐᒪᖔᑦ ᑕᐃᓐᓇ 

ᐃᕕᖅᑎᑉᐸᓪᓕᐊᔪᖅ ᐊᑐᖅᑕᐅᓪᓗᓂ. 

 

ᑭᓯᐊᓂ ᑕᒪᒃᑯᓇᙵᑦ 

ᐃᓕᓐᓂᐊᕈᑎᒃᓴᔭᐅᖃᑦᑕᕐᓂᐊᖅᑐᓕᒃ 

ᐃᖅᑲᓇᐃᔭᖅᑎᓄᑦ, ᓴᖅᑮᒃᑲᓐᓂᖃᑦᑕᕈᒪᓂᐊᖅᑐᒍᑦ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒫᓐᓇ 

ᑐᓴᕈᒥᓇᖅᑐᕐᔫ’ᒪᓂᓛᒃ. ᐃᓛᒃ ᑕᕝᕙ ᓂᑯᕕᑉᐳᖓ 

ᖃᑉᓗᓈᖑᒐᓗᐊᖅᖢᖓ ᐅᖃᖅᑑᓪᓗᐊᕋᒪ 

ᒐᕙᒪᒋᔭᕗᑦ ᖁᑉᓗᓈᑦ ᐃᓕᖅᑯᓯᐊᒎᓗᐊ’ᒪᑕ 

ᒫᓐᓇᒧᑦ. ᐃᓱᒪᒋᔭᕋ ᑕᒪᓐᓇ.  

 

ᓄᓇᒋᔭᑐᖃᐅᑉᓗᓂ ᐃᓄᖕᓄᑦ, ᑕᕝᕙ ᒐᕙᒪᒋᔭᕗᑦ 

ᐃᓄᐃᑦ ᐃᓱᒪᔾᔪᓯᐊᒍᑦ ᐃᓕᖅᑯᓯᖓᒍᑦ 

ᐊᐅᓪᓛᕐᓂᖃᕐᓂᖅᓴᐅᓕᖅᐸᑦ ᓈᒻᒪᖕᓂᖅᓴᒧᑦ 

ᑐᕌᕐᓂᐊᕋᑉᑕᓗ. ᖃᑉᓗᓈᖑᒐᓗᐊᖅᖢᖓ ᑕᒫᓐᓇ 

ᐅᑉᐱᕆᕙᕋ.  

 

ᑕᒫᓐᓇ ᐃᕕᖅᑎᑉᐸᓪᓕᐊᔪᑦ, ᒥᓂᔅᑕᑉ ᐅᖃᐅᓯᕆᔭᖓ 

ᖃᓄᖅ ᐊᑐᒐᐅᑦᑕᐅ’ᒪᖔᑦ ᒐᕙᒪᐅᑉ ᐃᓗᐊᓂ 

ᑐᑭᓯᒃᑲᓐᓂᕈᐊᕋᓗᐊᕋ. ᐆᒃᑑᑎᒋᓗᒍ,  

ᐊᕕᑦᑐᖅᓯᒪᓂᖅᑕᖃᖅᐸᑦ ᐱᓕᕆᕝᕕᒻᒥᒃ, ᑖᑉᑯᐊ 

ᐊᕕᑦᑐᖅᓯᒪᓂᕆᔭᐅᔪᑦ ᐃᓕᖅᑯᓯᓕᕆᔨᒃᑯ’ᓄᑦ 

ᐊᐱᕆᖅᑳᖅᖢᑎᒃ ᐅᓇ ᐱᓕᕆᐊᕆᔭᐅᕗᑦ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᒪᓕᒃᑲᓗᐊᕐᒪᖔᑦ 

ᖃᐅᔨᓴᖅᑑᓪᓗᐊᖅᐱᓯᐅᒃ? ᐃᓕᖅᑯᓯᓕᕆᔨᒃᑯ’ᓄᑦ 

ᐊᐱᖅᓱᕆᐊᖅᑕᖅᖢᑎᒃ ᐱᒋᐊᖃᑦᑕᖅᐸᑦ? ᐃᓛᒃ, 

ᐱᓕᕆᒋᐊᖅᑕᖅᐸᑦ? ᐅᕝᕙᓘᓐᓃᑦ ᐅᑯᐊ 

ᐃᓕᖅᑯᓯᓕᕆᔨᒃᑯᑦ ᓇᖕᒥᓂᖅ 

ᐊᕕᒃᑐᖅᓯᒪᓂᕆᔭᐅᔪᓄᑦ ᐅᕐᓂᒍᑎᒋᐊᖅᑕᖅᐸᑦ 

ᐊᐱᕆᔭᐅᖅᑳᖅᑎ’ᓇᒋᑦ? ᑕᒫᓐᓇ ᖃᓄᖅ 

ᐱᓕᕆᐊᖑᑦᑕ’ᒪᖔᑦ ᒐᕙᒪᐅᑉ ᐃᓗᐊᓂ 

ᑐᑭᓯᒃᑲᓐᓂᕈᐊᖅᖢᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᖃᖅᑏ, ᒪ’ᓇ 

ᐊᒻᒪᓗ ᒫ’ᓈᖅᐸᕋ ᐊᕐᕕᐊᑦ ᐊᒻᒪᓗ ᑎᑭᕌᕐᔪᐊᖅ 

ᒪᓕᒐᓕᐅᖅᑎᖓᑦ. ᑖᓐᓇ ᐃᓕᖅᑯᓯᓕᕆᔨᒃᑯᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑦᑕᕐᕕᖃᕋᑦᑕ 

ᐊᒻᒪᓗ ᐱᓕᕆᖃᑎᖃᓲᖑᓪᓗᑕ ᐊᔾᔨᒌᙱᑦᑐᓂᒃ 

ᐱᓕᕆᕝᕕᐅᔪᓂᒃ. ᑖᒃᑯᐊᓗ ᑖᓐᓇ 

ᐃᕕᖅᑎᑉᐸᓪᓕᐊᔪᓂᒃ ᐊᑐᓕᕈᑎᑦᓴᓕᐊᓂᒃ ᐊᒻᒪᓗ 

ᐊᑐᓕᖅᐸᓪᓕᐊᔾᔪᑎᑦᓴᓂᑦᑕᐅᖅ 

ᓴᖅᑭᕙᓪᓕᐊᖃᑦᑕᕈᒪᓂᐊᕋᑦᑕ ᑖᒃᑯᐊ 

ᐱᓕᕆᕝᕕᐅᔪᐃᑦ ᐊᕕᑦᑐᖅᓯᒪᔪᑦ ᐱᓕᕆᖃᑎᒋᓲᕗᑦ. 

ᓲᕐᓗ, ᑕᒪᒃᑯᓇᙵᑦ ᐱᓕᕆᐊᕆᔭᖏᑦ 

ᐃᕕᖅᑎᑉᐸᓪᓕᐊᔪᓄᑦ 

ᓱᖏᐅᑎᓯᒪᑦᓯᐊᕋᓗᐊᕐᒪᖔᑦᑕ, 

ᑐᑭᓯᐅᒪᔭᐅᑦᓯᐊᕋᓗᐊᕐᒪᖔᑦᑕᓘᓐᓃᑦ ᑕᒪᒃᑯᐊ 

ᐃᓄᐃᑦ ᐃᓕᖅᑯᓯᖓᓂᒃ ᐱᒻᒪᕆᒋᔭᖏᓐᓂᒃ. 

ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᙵᕕᖏᑦ, 

ᑐᙵᕕᒋᔭᐅᓂᕋᖅᑕᐅᖃᑦᑕᖅᑐᐃᑦᑕᐅᖅ ᓲᕐᓗ 

ᑕᓯᐅᕈᑕᐅᖃᑦᑕᕐᒥᒻᒪᑕ ᑕᒪᒃᑯᓇᙵᑦ 

ᐊᔾᔨᒌᙱᑦᑐᓕᒃ ᐱᓕᕆᐊᖑᒐᓗᐊᖅᐸᑦ ᐅᕝᕙᓘᓐᓃᑦ 

ᐱᔨᑦᓯᐅᑎᐅᑉᐸᑦ ᑖᒃᑯᓇᙵᑦ 

ᐊᑐᖅᑎᑦᓯᒐᓱᐊᖃᑦᑕᕐᒪᑕ. ᑖᒃᑯᐊ ᐅᕙᒍᓪᓗ 

ᐃᓕᖅᑯᓯᓕᕆᔨᒃᑯᓐᓂᒃ ᑕᒪᑦᓱᒪᙵᑦ 

ᓯᕗᒃᑲᑕᖅᑎᐅᑎᓪᓗᑕ ᐃᑲᔪᖅᓯᔨᐅᖃᑦᑕᖅᑐᒍᑦ 

ᑖᒃᑯᓄᖓ ᐱᓕᕆᕝᕕᐅᔪᓄᑦ. ᐊᒻᒪᓗ 

ᑕᐃᒪᐃᖃᑦᑕᕐᓂᐊᖅᓱᑕ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᐅᐊᑦᓯᐊᖅ 

ᐅᖃᐅᓯᕆᓚᐅᒐᕐᒪ ᐃᓚᖓᑦ ᐅᓇ ᒫᓐᓇ ᐃᑉᐱᒋᒐᑉᑯ 

ᐃᓱᒫᓘᑎᒋᒐᒃᑯ ᐃᓄᑐᖃᐅᓯᕝᕕᓕᕆᓂᖅ ᓄᓇᕗᑉ 

ᐃᓗᐊᓂ, ᐊᒻᒪᓗ ᐃᓱᒫᓘᑎᒋᑉᓗᒍ ᐅᑯᐊ ᓇᖕᒥᓂᖅ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᓱᒪᓕᐅᓗᐊᕐᒪᑕ. 

ᐃᓄᖕᓄᑦ ᐃᓄᓕᒫᓄᑦ ᐅᖃᐅᓯᒃᓴᓂᒃ 

ᑐᓴᕆᐊᓚᐅᖅᓯᒪᙱᖦᖢᑎᒃ, ᓲᕐᓗ ᐱᙳᐊᕐᕕᖕᒥ.  

 

ᐃᓕᖅᑯᓯᓕᕆᔨᒃᑯᑦ ᑕᐃᒪ ᒫᓐᓇ ᐊᐱᕆᓕᖅᐸᒃᑲ 

ᒥᓂᔅᑕ ᐊᐱᕆᓕᖅᐸᕋ ᐃᓕᖅᑯᓯᓕᕆᔨᒃᑯᑦ 

ᐃᑲᔪᕆᐊᖅᑑᓪᓗᐊᖅᐹᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓂᒃ ᑕᒫᓐᓇ 

ᑭᙴᒪᓇᕋᓗᐊᖅᑎ’ᔪᒍ ᐋᖅᑭᒃᐸᓪᓕᐊᙱᑐ’ᔫ’ᒪᑦ 

ᐸᕐᓇᐅᒐᓕᐊᕆᔭᐅᓇᔭᖅᑐᖅ 

ᐃᓄᑐᖃᐅᓯᕝᕕᓕᕆᓂᕐᒧᑦ? ᐃᓕᖅᑯᓯᓕᕆᔨᒃᑯᑦ 

ᐃᑲᔪᕆᐊᖅᑑᓪᓗᐊᓂᖅᐸᑦ? ᑐᐊᕕᕐᓇᖅᑑᓗᒍ? 

ᑕᒫᓐᓇ ᑭᙴᒪᒋᓪᓚᕆᒃᑲᓗᐊᕋᑉᑯᓕ ᓇᖕᒥᓂᖅ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑕᒪᒃᑯᐊ 

ᐊᔾᔨᒌᙱᑦᑐᐃᑦ ᐊᐅᓚᐅᓯᕆᔭᐅᖃᑦᑕᖅᑐᑦ ᒐᕙᒪᐅᑉ 

ᐃᓗᐊᒍᑦ ᖃᖓᒎᓕᕐᒪᖔᑦ ᓲᕐᓗ 

ᐃᓕᖅᑯᓯᓕᕆᔨᒃᑯᓐᓂᒃ ᐃᓅᓯᕗᑦ ᐃᓅᓂᕗᑦ 

ᒥᒃᓵᓄᑦ.  

 

ᑖᓐᓇ ᓲᕐᓗ ᑐᖏᓕᕋ ᐊᒻᒪᓗ ᑕᒪᒃᑯᐊ ᖃᓄᖅ 

ᐱᓕᕆᐊᕆᔭᕗᑦ ᐃᓅᓂᕗᑦ ᑕᐃᑰᓇ ᑐᕌᖅᑕᕗᑦ 

ᒪᓕᓪᓗᒍ, ᑕᒪᒃᑯᓇᙵᑦ 

ᖃᐅᔨᓴᖅᐸᓪᓕᐊᖃᑦᑕᖅᑐᒍᑦ ᐊᒻᒪᓗ 

ᐊᑐᓕᖅᑎᑦᓯᕙᓪᓕᐊᒐᓱᐅᖃᑦᑕᖅᑐᒍᑦ 

ᐃᓱᒪᒃᓴᖅᓯᐅᕈᑎᓕᒃ ᑖᓐᓇ ᐃᕕᖅᑎᑉᐸᓪᓕᐊᔪᖅ 

ᓇᐅᒃᑯᑦ, ᑖᒃᑯᐊ ᐊᔾᔨᒌᙱᑦᑐᐃᑦ ᐊᕕᑦᑐᖅᓯᒪᔪᑦ 

ᒐᕙᒪᐅᑉ ᐱᓕᕆᕝᕕᖏᑦ  

ᐊᑦᑐᐊᖓᖃᑦᑕᐅᑎᒋᐊᖃᕐᓂᖏᓐᓂᒃᑕᐅᖅ ᐱᒻᒪᑕ. 

 

ᑭᓯᐊᓂ, ᐅᖃᒃᑲᓐᓂᕐᓗᒍᑦᑕᐅᖃᐃ ᑖᓐᓇ 

ᐃᕕᖅᑎᒃᐸᓪᓕᐊᔪᖅ ᓲᕐᓗ ᐊᒥᓱᓄᑦ 

ᑐᑭᓯᒪᐅᔭᒃᑲᓐᓂᕆᐊᖃᖅᑑᑎᒋᒐᑦᑎᒍᑦᑕᐅᖅ, ᐊᒻᒪᓗ 

ᓲᕐᓗ ᑕᐃᓐᓇᓗ ᐃᒻᒪᖄ ᐅᖃᐅᓯᕆᐊᕐᔪᒃᑲᓐᓂᕐᓗᒍ, 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ, ᑕᐃᒃᑯᐊ 

ᐃᓐᓇᐃᓐᓇᐅᓪᓗᑎᒃ ᓲᕐᓗ ᑕᒪᒃᑯᓇᙵᑦ 

ᕿᒥᕐᕈᕙᒻᒥᒻᒪᑕᑦᑕᐅᖅ ᒐᕙᒪᐅᑉ 

ᐊᐅᓚᐅᓯᕆᔭᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᑐᕋᓗᐊᕐᒪᖔᑦᑕ, ᐊᒻᒪᓗ ᐊᑐᓕᖁᔨᔾᔪᑎᓕᒃᑕᐅᖅ 

ᓴᖅᑮᖃᑦᑕᕆᓪᓗᑎᒃ ᑕᕝᕘᓇᑦᑕᐅᖅ ᑖᒃᑯᓄᖓ 

ᐊᔾᔨᒌᙱᑦᑐᓄᑦ.  

 

ᐊᒻᒪᓗ ᓂᕆᐅᒃᑲᓗᐊᖅᑐᖓ ᑕᕝᕙᓂ ᑕᖅᑭᐅᔪᒥ 

ᑲᖏᖅᓯᓂᕐᒥ ᑲᑎᒪᓂᖃᕐᓂᐊᖅᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᑖᓐᓇ 

ᓂᓪᓕᐅᑎᒋᒐᓱᐊᕈᓐᓇᓛᕆᕙᕋ ᑖᒃᑯᐊ ᐱᓗᐊᖅᑐᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᓗᒋᑦ 

ᑕᒪᒃᑯᓄᖓ ᐃᕕᖅᑎᒃᐸᓪᓕᐊᔪᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓴᖅᑭᔮᖅᑎᑦᓯᒃᑲᓐᓂᖁᓗᒋᑦ 

ᐊᒻᒪᓗ ᐊᑐᓕᖅᑎᑦᑎᕙᓪᓕᐊᒃᑲᓐᓂᖁᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᙱᐊᕐᔪᒃᑎᓪᓗᑕ 

ᖃᐅᔨᒪᖁᔨᑐᐃᓐᓇᖅᐳᖓ ᑖᓐᓇ ᒪᓕᒐᓕᐅᖅᑎ ᒥᓚ 

ᖃᒥᙳᐊᖅ, ᑕᕝᕙᓃᔾᔮᙱᒻᒪᑦ ᐱᔾᔪᑎᖃᖅᖢᓂ. 

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᓐᓄᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, 

ᒪᓕᒐᓕᐅᖅᑎ ᑕᐅᑐᙱ. 

 

ᐊᐱᖅᑯᑦ 866 - 5(2): ᐃᓐᓇᑐᖃᕐᓂᒃ 

ᐱᓂᕐᓗᐃᖃᑦᑕᕐᓂᖅ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᕈᒪᔭᕋ ᒥᓂᔅᑕᒋᔭᐅᔪᖅ ᐃᓐᓇᕐᓄᑦ.  

 

ᐅᖃᖅᑏ, ᑕᒫᓐᓇ ᐃᓐᓇᕐᓂᒃ ᐱᑦᑎᐊᙱᓐᓂᖅ 

ᐃᓖᔭᖅᓵᖃᕐᓂᖅ ᓄᓇᕗᒻᒥ  

ᐳᖅᑐᓯᕙᓪᓕᐊᑐᐃᓐᓇᕐᒪᑦ. ᐊᒻᒪᓗ ᐊᒥᓱᑦ 

ᐃᓐᓇᕆᔭᖅᐳᑦ ᓴᐳᓐᓂᐊᖅᑎᖃᙱᔅᓱᑎᒃ ᐃᓚᖏᑦ 

ᐱᑦᑎᐊᖅᑑᒐᓗᐊᑦ ᓄᑕᕋᖏᓐᓄᑦ 

ᐱᔾᔪᑎᔭᐅᑦᑎᐊᖅᑑᒐᓗᐊᑦ. ᑭᓯᐊᓂᑦᑕᐅᖅ, ᐃᓚᖏᑦ 

ᐱᔾᔪᑎᒋᔭᐅᑦᑎᐊᙱᒻᒪᑕ ᐱᑦᑎᐊᖅᑕᐅᕙᙱᔅᓱᑎᒃ 

ᑕᐃᒪᓐᓇᐃᑦᑐᖃᓕᕐᒪᑦ. 

 

ᓇᓗᓇᐃᕈᓐᓇᖅᐸᖃᐃ ᒥᓂᔅᑕ ᐃᓐᓇᕆᔭᑦᑎᓐᓄᑦ 

ᖃᓄᐃᑦᑐᒥᒃ ᐃᓐᓇᕆᔭᖅᐳᑦ ᐱᑦᑎᐊᖅᑕᐅᙱᑦᑐᑦ 

ᐅᕝᕙᓘᓐᓃᑦ ᐃᓖᔭᕐᔪᐊᕆᔭᐅᔪᑦ ᖃᓄᖅ 

ᐱᔨᑦᑎᖅᑕᐅᖕᒪᖔᖏᑦᑕ ᓴᐳᓐᓂᐊᕈᑕᐅᓇᔭᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᖅ ᐃᓐᓇᕐᓂᒃ ᐸᖅᑭᔨ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᖓ ᑖᓐᓇ 

ᐊᐱᖅᑯᑎᒋᖕᒪᒍ. ᒪᓕᒐᓕᐅᕐᕕᖕᒥ 

ᐅᖃᐅᓯᖃᕈᓘᔭᖃᑦᑕᖅᑐᒍᑦ ᐃᓐᓇᕐᓂᒃ 

ᐅᐱᒍᓱᖕᓂᕋᖅᖢᑕ ᐊᒻᒪᓗ ᒪᒥᐊᓇᖅᑐᕐᔪᐊᒻᒪᕆᐊᓗᒃ 

ᐃᓚᖏᑦ ᐱᑦᑎᐊᖅᑕᐅᖃᑦᑕᙱᒻᒪᑕ ᐃᓐᓇᐃᑦ. 

 

ᐊᒻᒪᓗ ᒪᑯᐊ ᐱᔨᑦᑎᕈᑏᑦ ᐊᑐᐃᓐᓇᐅᔪᑦ 

ᐃᓄᓕᕆᔨᒃᑯᑦᑕᐅᖅ ᑕᐃᒪ ᐃᓐᓇᕐᓄᑦ ᑐᕌᖓᔪᓂᒃ 

ᓴᖅᑭᔮᖅᑎᑦᑎᔪᑦ ᐅᐸᒃᑕᐅᔪᓐᓇᕆᓪᓗᑎᒃ ᑕᐃᒃᑯᐊ 

ᐃᓄᓕᕆᔩᑦ ᐃᓱᒫᓘᑎᖃᖅᑐᖃᕐᓂᖅᐸᑦ, ᐊᒻᒪᓗ 

ᐃᓱᒪᓕᕆᔩᑦ ᑕᐃᑲᐅᖕᒥᔪᑦ, ᐃᓱᒫᓘᑎᖃᕐᓂᕈᔅᓯ 

ᑕᐃᒃᑯᐊ ᐅᐸᒃᑕᐅᔪᓐᓇᕐᒥᔪᑦ. 

ᐅᓗᕆᐊᒃᓴᖅᑕᐅᔪᖅᑕᖃᕐᓂᖅᐸᑦ ᑮᓇᐅᔭᓂᓪᓘᓐᓃᑦ 

ᐊᖅᓵᖅᑕᐅᓐᓂᖅᐸᑦ ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓗ 

ᑕᐃᒃᑯᐊᖏᒋᕗᑦ. 

 

ᐃᓐᓇᕐᓄᑦ ᑐᕌᖓᔪᒥᒃ ᐅᖃᓕᒫᑕᖃᓚᐅᖅᓯᒪᖕᒥᖕᒪᑦ 

ᐅᖄᓚᔪᓐᓇᖅᑐᑦ 8−ᒦᙶᖅ 5-ᒧᑦ ᑎᑭᓪᓗᒍ. ᐊᒻᒪᓗ 

ᖃᓪᓗᓇᐅᔭᕈᓐᓇᙱᑦᑐᑦ ᐅᓇ ᓈᓴᐅᑎ ᑕᕝᕙ 

ᑕᐃᓂᐊᖅᐸᕋ ᓈᓚᒃᑐᖃᖅᐸᑦ. ᖃᓄᐃᑦᑐᓂᒃ  

ᐱᔨᑦᑎᕈᑎᓂᒃ ᐊᑐᐃᓐᓇᖅᑕᖃᕐᒪᖔᑦ 1-866-684-

5056. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑮᓇᐅᔭᕐᒥᒃ 

ᐊᑐᕐᓂᕐᓗᖕᓂᖅ ᐃᓖᔭᕐᔪᐊᖃᕐᓂᖅ ᐃᓐᓇᕐᓄᑦ 

ᑲᔪᓯᕙᓪᓕᐊᖏᓐᓇᕐᒪᑦ. ᐅᔾᔨᕆᑦᑎᐊᕆᐊᖃᖅᑕᕗᑦ 

ᐊᒻᒪ ᖃᐅᔨᒪᔪᖓ ᑐᑭᓯᑦᑎᐊᖅᑐᖓ ᑖᒃᑯᐊ 

ᒐᕙᒪᒃᑯᑦ ᓴᖅᑭᑦᑎᓯᒪᖕᒪᑕ ᓇᐅᑦᑎᖅᑐᕈᑎᒃᓴᕐᒥᒃ 

ᐃᓐᓇᐃᑦ ᑮᓇᐅᔭᕐᒧᑦ ᐱᑦᑎᐊᖅᑕᙱᓕᕐᒪᖔᖏᑦᑕ 

ᐃᓕᔭᕐᔪᐊᖑᓕᖕᒪᖔᖏᑦᑕ.  

 

ᓲᕐᓗ ᐆᒃᑑᑎᒋᓗᒍ ᐊᑕᐅᓯᖅ ᐃᓐᓇᖅ, ᑕᐃᑰᓈᖅᐸᑦ 

ᑮᓇᐅᔭᕐᒧᑦ ᐃᓱᒫᓗᒋᔭᕐᒥᓄᑦ ᓇᐅᑦᑎᖅᑐᕈᑎᒧᑦ, 

ᐊᒻᒪᓗ ᓇᓗᓇᐃᖅᓯᑦᑎᐊᖅᐸᑦ ᑕᒪᒃᑯᐊ 

ᐃᓱᒫᓗᒋᔭᖏᑦ ᑐᙵᕝᕕᖃᑦᑎᐊᕐᒪᑕ. ᑕᐃᒪᓕᖃᐃ 

ᒥᓂᔅᑕ ᓇᓗᓇᐃᕈᓐᓇᖅᐸ ᓱᓇᒥᒃ 

ᐊᑉᓗᕈᑕᐅᓇᔭᖅᑐᒥᒃ ᐃᑲᔪᕈᓐᓇᖅᑐᒥᒃ ᑕᒫᓐᓇ 

ᑮᓇᐅᔭᕐᒥᒃ ᐃᓖᔭᖅᓱᐊᖃᕐᓂᖅ ᐃᓐᓇᕐᒧᑦ 

ᓄᖅᑲᕈᓐᓇᕐᒪᖔᑦ, ᓱᓇᒥᒃ ᐊᑉᓗᕈᑎᖃᒃᑲᓐᓂᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒫᓐᓇ ᐱᔭᕐᓂᙱᑦᑐᕈᓘᖕᒪᑦ 

ᐅᖃᐅᓯᕆᔭᕆᐊᒃᓴᖅ. ᐅᐊᑦᑎᐊᖅ ᐅᖃᐅᑎᖃᕋᑦᑕ 

ᐃᓐᓇᕐᓂᒃ ᐅᐱᒍᓱᖕᓂᖅ ᑕᒪᔾᔭᐅᑎᓪᓗᒍ 

ᑮᓇᐅᔭᖅᑎᒍᓪᓗ ᐱᑦᑎᐊᖅᑕᐅᙱᑲᑕᒃᑎᓪᓗᒋᑦ 

ᑲᙳᓇᖅ! 

 

ᐅᖃᖅᑏ, ᖃᖓᑐᐃᓐᓇᑦᑎᐊᖅ ᑮᓇᐅᔭᓂᒃ 

ᐊᖅᓵᖅᑕᐅᖃᑦᑕᖅᑎᓪᓗᒋᑦ, ᐊᑏ ᐃᒃᑯᐊ ᐸᓖᓯᒃᑯᑦ 

ᐅᐸᒃᑕᐅᖃᑦᑕᕐᓕᑦ. ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ. 

ᐊᒻᒪ ᐊᓯᖏᓐᓂᒃ ᓇᓖᕌᕈᑎᓂᒃ ᐱᑕᖃᐅᕐᒥᔪᖅ 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊᓂ ᓲᕐᓗ ᑕᐃᓐᓇ 

ᐱᓂᕐᓗᖃᑦᑕᖅᑐᕕᓂᖅ 

ᑕᐃᑯᙵᖅᑎᑦᑕᐃᓕᒪᑎᑕᐅᓗᓂ 

ᐃᖅᑲᖅᑐᐃᔨᐊᓛᓄᑦ ᑕᒪᒃᑯᐊ ᑲᒪᒋᔭᐅᔪᓐᓇᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᐊᒻᒪ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᐅᖃᖅᑏ, ᑕᐃᒪ ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ ᐊᕐᕕᐊᓄᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ ᒐᕙᒪᕗᑦ 

ᐃᖏᕐᕋᓗᐊᖅᑐᑦ ᖃᑉᓗᓈᑎᑐᑦ. ᑕᐅᑐᖅᑰᙱᑦᑐᖓ 

ᐃᓐᓇᕆᔭᑦᑎᓐᓂᒃ ᐳᑭᖅᑕᓕᖕᒨᙵᐅᔪᒥᒃ, ᐊᒻᒪᓗ 

ᑕᐅᑐᖅᑰᙱᑦᑐᖓ ᐃᓐᓇᕆᔭᑦᑎᓐᓂᒃ ᒪᒃᑯᒃᑐᒥᓄᑦ 

ᑕᑯᔭᐅᖃᑦᑕᕈᓐᓃᕐᓗᓂ. ᑕᒫᓐᓇ ᐃᓄᐃᑦ 

ᐃᓕᖅᑯᓯᕆᙱᑕᖓ. ᖃᑕᙳᑎᕗᑦ 

ᑕᐅᑐᖃᑎᒌᖏᓐᓇᓲᑦ. ᐃᓄᐃᑦ ᖃᐅᔨᒪᓂᕆᔭᖓ 

ᐊᑐᒃᑲᓐᓂᕆᐊᖃᖅᑕᕗᑦ. ᐃᖅᑲᖅᓴᕆᐊᖃᖅᑐᑦ 

ᒐᕙᒪᒃᑯᑦ.  

 

ᐅᖃᖅᑏ, ᑕᒫᓐᓇ ᑮᓇᐅᔭᕐᒥᒃ ᐃᓖᔭᖅᓱᐊᖃᕐᓂᖅ 

ᐃᓐᓇᕆᔭᑦᑎᓐᓂᒃ ᐱᐅᙱᓪᓚᑦᑖᖃᑦᑕᕐᒪᑦ 

ᐅᑐᖅᑲᐃᑦ, ᐃᓐᓇᐃᑦ ᑮᓇᐅᔭᖅᑖᕐᕕᖓᑦ ᐅᑉᓗᖓ 

ᓇᓪᓕᕌᖓᑦ. ᐃᓛᓐᓂᒃᑯᑦ ᒪᒃᑯᒃᑐᕆᔭᐅᔪᑦ ᐃᓐᓇᕐᒧᑦ 

ᐃᓱᒪᖃᑦᑕᕐᒪᑕ, ᑖᓐᓇ ᑮᓇᐅᔭᖅ ᐃᒻᒥᖕᓄᑦ 

ᑐᕌᕆᐊᖃᖅᑐᖅ. ᑕᐃᒪᓕᖃᐃ ᒥᓂᔅᑕ ᑐᓂᔪᓐᓇᖅᐸ 

ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᖃᐅᔨᒪᓕᖅᑎᑕᐅᔪᓐᓇᕐᓗᑎᒃ 

ᑐᓴᐅᒪᑎᔾᔭᐅᓕᕈᓐᓇᕐᓗᑎᒃ ᑖᓐᓇ ᐅᑐᖅᑲᓅᕐᕕᒃ 

ᐅᑉᓗᖅ ᑐᕌᖅᑐᖅ ᐃᓐᓇᕐᓄᑦ, ᐊᒻᒪ ᐃᓐᓇᕐᓄᑦ 

ᐊᑐᖅᑕᐅᔭᕆᐊᖃᖅᑐᖅ. ᐃᓚᖏᑦ ᑖᓐᓇ ᐅᑉᓗᖅ 

ᑎᑭᒃᑳᖓᑦ ᒪᒃᑯᒃᑐᐃᑦ ᐃᓐᓇᖓᑕ ᐃᓐᓇᕆᔭᖓᑕ 

ᑮᓇᐅᔭᖓᓂᒃ ᐃᓱᒪᖅᓲᑎᖃᕈᒪᓕᖃᑦᑕᕐᒪᑕ.  

 

ᑐᓴᐅᒪᑎᑕᐅᔪᓐᓇᖅᐹᑦ ᐃᓐᓇᐃᑦ ᑕᒪᑐᒥᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖃᐅᔨᒪᔪᖓ ᐃᒃᑯᐊ 

ᐸᓖᓯᒃᑯᑦ ᑲᑎᒪᖃᑎᖃᖃᑦᑕᕐᒪᑕ ᐃᓐᓇᕐᓂᒃ 

ᑲᑐᔾᔨᖃᑎᒌᓂᓪᓘᓐᓃᑦ ᐱᔾᔪᑎᒋᓪᓗᒋᑦ ᑕᒫᓐᓇ 

ᐃᓚᒋᔭᐅᖃᑕᐅᓪᓗᓂᓗ ᑮᓇᐅᔭᓂᒃ 

ᐊᖅᓵᖅᑕᐅᖃᑦᑕᕐᓂᖅ.  

 

ᐅᖃᓪᓚᖃᑎᒋᔪᓐᓇᖅᑕᒃᑲ ᐅᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᓄᖅ ᑐᓴᐅᒪᔾᔪᑎᓂᒃ 

ᐋᖅᑭᒃᓯᔪᓐᓇᕐᓂᐊᕐᒪᖔᑦᑕ. ᑭᓯᐊᓂ 

ᐊᑕᐅᓯᐅᙱᑦᑐᓂᒃ ᐱᒋᐊᖅᑎᑦᑎᓯᒪᓕᖅᑐᒍᑦ 

ᓄᓇᕘᓕᒫᒥ ᐊᑐᖅᑕᐅᖃᑦᑕᖅᑐᓂᒃ ᒪᑯᐊ 

ᐊᑭᕐᖓᒥᐅᑕᐃᓪᓗ ᐸᐃᑉᐹᓪᓗ 

ᖃᓄᖅᑑᕈᑎᒋᒃᑲᓐᓂᕐᓂᐊᖅᐸᕗᑦ ᑕᖅᑲᒃᑯᐊ 

ᖃᐅᔨᒪᓂᖅᓴᐅᓂᐊᕐᒪᑕ ᖃᓄᐃᓕᐅᕆᐊᖃᕐᓂᕐᒥᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ 

ᕿᙳᖅ. 

 

ᐊᐱᖅᑯᑦ 867 - 5(2): ᐸᓖᓯᒃᑯᑦ 

ᐱᔨᑦᑎᕋᕈᑎᖏᑦ ᐃᑲᔪᐃᔾᔪᑎᒃᓴᑦ 

ᐃᓐᓇᑐᖃᕐᓂᒃ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 

ᓇᑦᓯᓕᖕᒥᐅᑕᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒋᔭᑉᓯᓗ. 

ᐅᑉᓛᖅ ᑖᒻᓇ ᐅᖃᐅᓯᐅᔪᖅ ᑐᓴᕈᒥᓇ’ᒪᑦ 

ᖁᕕᐊᓇᖅᑐᖅ. ᐅᖃᖅᑎᑦᓯᔩ, ᑖᑉᑯᐊ 

ᐊᐱᖅᑯᑎᒋᓂᐊᖅᑕᒃᑲ ᑖᑉᓱᒪᑉ ᒥᒃᓵᓄᑦ 

ᑐᙵᕕᖃᕐᓂᐊᕐᒪᑕ. ᐊᐱᖅᑯᑎᒋᔫᔮᕐᓂᐊᖅᑕᒃᑲᑦ 

ᐊᓯᒋᓂᐊᖅᑑᔮᖅᑕᕋᓗᐊᖏᑦ ᑭᓯᐊᓂ 

ᑖᑉᓱᒧᖓᑦᓴᐃᓐᓇᖅ ᐊᑕᐅᓯᕐᒥᒃ ᑐᙵᕕᖃᕐᓂᐊᕐᒪᑕ. 

ᑐᑭᓯᓐᓇᑦᑎᐊᕐᓂᐊᕋᒪ ᖃᑉᓗᓈᑎᑐᑦ ᐊᐱᕆᓂᐊᖅᑯᖓ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑐᐊᕕᕐᓇᖅᑐᖃᓕᖅᑎᓪᓗᒍ ᓄᓇᓕᐅᑉ 

ᐃᓗᐊᓂ, ᑕᐃᒃᑯᐊ ᓄᓇᖅᑲᑎᕗᑦ 

ᑐᓴᐅᒪᖃᑎᒌᑦᑎᐊᕆᐊᓖᑦ ᑐᑭᓯᖃᑦᑕᐅᑎᔪᓐᓇᕐᓗᑎᓪᓗ 

ᑕᒪᒃᑯᓄᖓ ᐅᐸᓗᖃᑦᑕᖅᑐᓄᑦ ᐃᓚᓕᐅᓪᓗᒋᑦ 

ᐸᓖᓯᒃᑯᑦ. 

 

ᐊᒥᓱᑦ ᓄᓇᑦᑎᓐᓂ ᐃᓐᓇᐃᑦ ᖃᓪᓗᓇᐅᔭᕈᓐᓇᙱᑦᑐᑦ 

ᐃᓄᒃᑎᑐᑐᐃᓐᓇᖅ ᐅᖃᓪᓚᒃᖢᑎᒡᓗ ᐊᒻᒪᓗ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐅᖁᒪᐃᓐᓇᖅᑐᒃᓴᐅᕗᖅ 

ᐊᒃᓱᕈᕐᓇᖅᑐᒃᓴᐅᕗᕐᓗ ᐸᓖᓯᒃᑯᑦ ᑕᐃᒃᑯᐊ ᐃᓄᒃᑎᑐᑦ 

ᐅᖃᓪᓚᒍᓐᓇᙱᑦᑎᓪᓗᒋᑦ. 

 

ᐅᖃᖅᑏ, ᑖᒃᑯᐊ ᒪᓕᒐᓕᕆᔨᒃᑯᑦ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ, 

ᐃᓚᖓᒡᒎᖅ ᓯᕗᓪᓕᐅᔾᔭᐅᖏᓐᓇᖅᑐᖅ, ᐃᒫᓐᓇ 

ᑎᑎᕋᖅᓯᒪᔪᖅ “ᐊᒃᓱᕕᒃᑲᓐᓂᕐᓗᑎᒃ ᐃᓄᐃᑦ 

ᐅᖃᐅᓯᖓᑦ ᐊᑐᖅᑕᐅᓗᑎᒃ 

ᑐᓴᐅᒪᖃᑦᑕᐅᑎᖃᑦᑕᕐᓂᐊᕐᒪᑕ.”  

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5239 

 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐱᒋᐊᖅᑎᑦᑎᓯᒪᓕᕐᒪᖔᑦ 

ᐱᔭᕐᓂᕐᓂᖅᓴᒃᑰᕈᓐᓇᕐᓂᐊᕐᒪᑕ ᐃᓐᓇᐃᑦ 

ᐅᖃᓪᓚᖃᑎᖃᕋᓱᒃᑎᓪᓗᒋᑦ ᐸᓖᓯᒃᑯᓐᓂᒃ 

ᑐᐊᕕᕐᓇᖅᑐᖅᑕᖃᖅᑎᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᑖᒃᑯᐊ ᒪᓕᒐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖅᑐᑦ ᐊᒃᓱᕉᑎᖃᖅᑐᓪᓗ ᑕᐃᒃᑯᐊ 

ᐅᐸᖃᑦᑕᖅᑐᑦ ᐃᓐᓇᕐᓄᑦ ᐅᖃᓪᓚᒍᓐᓇᖁᓪᓗᒋᑦ. 

ᓇᓕᐊᑐᐃᓐᓇᕐᓂᒃ ᐅᖃᐅᓯᕐᓂᒃ 

ᐃᖢᖅᑭᔮᕆᓂᖅᐹᒋᔭᖓᓂᒃ ᐊᑐᕐᓗᑎᒃ. ᐊᒻᒪᓗ 

ᑕᐃᒃᑯᐊ ᐅᐸᒃᑎᐅᖃᑦᑕᖅᑐᑦ ᓄᓇᑦᑎᓐᓂ, ᑕᐃᒃᑯᐊ 

ᑭᐅᕙᒃᑐᑦ ᐅᖄᓚᐅᑎᓂᒃ, ᑐᕌᒐᖃᖅᑐᒍᑦ ᑕᐃᒃᑯᐊ 

ᐅᐸᒃᑕᐅᖃᑦᑕᖅᑐᑦ ᐃᓄᒃᑎᑑᕈᓐᓇᕐᓗᑎᒃ ᐊᒻᒪᓗ 

ᐊᕐᕌᒍᒥ ᓄᑖᒥ ᐊᒡᒋᖅᑐᒥᒃ ᓲᕐᓗ ᐃᓄᒃ 

ᐸᓖᓯᒃᑯᓐᓄᑦ ᐅᖄᓚᒃᐸᑦ 5-ᒦᙶᓕᖅᑎᓪᓗᒍ 

ᐅᕗᖓ ᐃᖃᓗᖕᓄᑦ ᑐᕌᑦᑕᐅᑎᒋᓲᖑᖕᒪᑦ ᐊᒻᒪᓗ 

ᖁᕕᐊᓱᒃᑐᖓ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ 

ᑎᓴᒪᑦ, ᐃᓄᒃ ᐊᑕᐅᓯᕐᒥᒃ ᐅᖃᐅᓯᕐᒥᒃ 

ᐊᑐᕈᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᐅᒐᒪ 

ᐃᖅᑲᐅᒪᔪᖓ ᑕᐃᒃᑯᐊ ᐸᓖᓯᓄᑦ 

ᐃᑲᔪᖅᑎᒋᔭᐅᖃᑦᑕᓚᐅᖅᑐᑦ ᑕᐃᒪᐃᑦᑐᓂᒃ 

ᐃᖅᑲᓇᐃᔭᖃᑦᑕᓚᐅᖅᓯᒪᖕᒪᑕ ᓄᓇᑦᑎᓐᓂ ᐊᒻᒪᓗ 

ᐅᖃᓪᓚᖃᑎᒌᒍᓐᓇᑦᑎᐊᖅᖢᑎᒃ 

ᐊᐳᖅᑕᕈᑎᖃᙱᖦᖢᑎᒡᓗ ᑕᑎᒋᔭᐅᔪᓐᓇᖅᖢᑎᒡᓗ. 

ᓰᐲᓰ ᒫᓐᓇᕈᓘᓚᐅᖅᑐᖅ ᐅᖃᓚᐅᖅᓯᒪᖕᒪᑦ, 

ᐃᓱᒪᒃᓴᖅᓯᐅᕈᑕᐅᒃᑲᓐᓂᓕᕐᒪᒡᒎᖅ ᑕᐃᒃᑯᐊ 

ᐸᓖᓯᓄᑦ ᐃᑲᔫᖅᑏᑦ ᐸᓖᓯᙳᐊᑦ 

ᐃᓱᒪᒃᓴᖅᓯᐅᕈᑎᒋᔭᐅᓗᓂ. ᐅᓪᓗᒥᖃᐃ ᑖᓐᓇ 

ᒥᓂᔅᑕᒧᑦ ᓇᓗᓇᐃᖅᑕᐅᔪᓐᓇᖅᐳᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐸᓖᓯᙳᐊᑦ 

ᓄᓇᑦᑎᓐᓂ ᐅᖃᐅᓯᕆᓗᒋᑦ, ᒫᓐᓇᐅᔪᖅ 

ᒪᓕᒐᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ ᑲᑐᔾᔨᔪᑦ 

ᐃᖅᑲᓇᐃᔭᖃᑎᒌᑦᑐᑦ ᐅᓄᖅᓯᒃᑲᓐᓂᖁᓪᓗᒋᑦ 

ᑕᐃᒃᑯᐊ ᐸᓖᓯᙳᐊᑦ ᐃᖅᑲᓇᐃᔭᖅᐸᒃᑐᑦ 

ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑖᑉᓱᒥᖓ ᑭᐅᔪᓐᓇᕐᒪᑦ. (ᑐᓵᔨᑎᒎᓕᖅᑐᖅ) 

ᐄ’, ᐃᓕᓴᖅᓯᓯᒪᑦᑎᐊᖅᐳᖓ ᑖᒃᑯᐊ ᐸᓖᓯᒃᑯᑦ 

ᐱᕐᔪᐊᕌᓗᖕᒥᒃ ᐃᖅᑲᓇᐃᔮᖃᕐᒪᑕ. ᐊᒻᒪᓗ 

ᐱᔭᕐᓂᙱᖦᖢᓂ ᐃᖅᑲᓇᐃᔮᖓ 

ᐅᓗᕆᐊᓇᖅᑑᔪᓐᓇᖅᖢᓂᓗ. ᐊᒻᒪᓗ ᐃᓱᒪᕐᒥᔪᖓ 

ᑕᒪᒃᑯᐊ ᐸᓖᓯᒃᑯᑦ ᓄᓇᕗᑦ ᓯᓚᑖᓃᙶᖅᑐᑦ 

ᐱᔨᑦᑎᕆᐊᖅᑐᖅᑐᑦ ᓄᓇᑦᑎᓐᓂ 

ᐃᓕᓐᓂᐊᖅᑎᑕᐅᖃᑦᑕᓪᓗᐊᖅᑐᑦ ᐃᓄᐃᑦ 

ᐱᖅᑯᓯᖏᖕᓂᒃ ᐃᓚᓕᐅᓪᓗᒋᑦ ᐃᓐᓇᐃᑦ 

ᐃᓚᐅᑎᓪᓗᒋᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇ 

ᑕᐃᒪᐃᑦᑐᖅᑕᖃᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᖁᔭᓐᓇᒦᖅᖢᒍ ᐊᐱᕆᖕᒪᑦ. ᐄ’, ᑖᒃᑯᐊ ᐸᓖᓯᒃᑯᑦ 

ᓲᕐᓗ ᖃᓪᓗᓈᑦ ᓄᓇᖓᓐᓃᙶᖅᑐᓂᒃ ᐸᓖᓯᒥᒃ 

ᑎᑭᑦᑐᖃᕌᖓᑦ ᓯᕗᓪᓕᖅᐹᕐᒥᒃ ᐃᓄᐃᑦ 

ᐱᖅᑯᓯᖏᓐᓂᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ. 

ᐱᖅᑯᓯᕗᑦ ᐊᒻᒪᓗ ᐃᓄᐃᑦ ᐅᒃᐱᕆᔭᖏᑦ 

ᓄᓇᓕᖕᓄᐊᖅᑕᐅᓚᐅᙱᓐᓂᖏᓐᓂᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5240 

 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, 

ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 868 - 5(2): ᓂᖃᐃᓱᒃᐸᒃᑐᓄᑦ 

ᐃᑲᔫᓯᐊᕈᑎᖏᓄᑦ ᒪᓕᒐᕋᓛᖏᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐅᖅᓱᖅᑑᕐᒥᐅᑕᓪᓗ.  

 

ᐃᓐᓇᐃᑦ ᐸᖅᑭᑦᑎᐊᕆᐊᖃᕋᑦᑎᒍᑦ 

ᖃᐅᔨᒪᒋᐊᖃᖅᑐᒍᑦ. ᐃᖅᑲᐃᑎᑦᑎᔪᒪᓪᓗᖓ ᐊᒻᒪ 

ᐊᖏᕐᕋᕆᔭᕐᒥᓂᒃ ᓄᓇᒋᔭᖏᓐᓂᒃ 

ᑕᐃᒪᐃᓕᖅᑳᕐᓗᖓ, ᐊᖏᕐᕋᖃᑦᑎᐊᕆᐊᖃᕐᖓᑕ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ... 

 

ᐃᓚᖓ ᑲᑎᒪᔨ: ᑐᓴᖅᓴᐅᖏᓐᓇᕕᑦ. 

 

ᕼᐊᓘ? ᑕᐃᒫ? ᖁᔭᓐᓇᒦᒃ. ᑐᓵᔭᐅᕗᖓ? ᕼᐄ? 

ᑐᓴᖅᓴᐅᓕᖅᑯᖅ.  

 

ᐅᖃᖅᑏ, ᐊᐱᕆᔪᒪᔪᖓ ᐃᓚᒌᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑖᒃᑯᐊ ᑲᑎᒪᑎᓪᓗᑕ ᒪᓕᒐᓕᐅᖅᖃᑎᒐ 

ᑲᖏᖅᓯᓂᕐᒥ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, 

ᒪᑯᐊ ᐃᑲᔫᓯᐊᕆᔭᐅᕙᒃᑐᐃᑦ 

ᐃᓄᓕᕆᔨᒻᒪᖃᑦᑕᖅᑐᐃᑦ ᐊᒻᒪᓗ ᓄᕐᓗᒃᑕᐅᓂᒃᑯᑦ 

ᓵᓚᖃᐅᓯᐊᕐᓂᑯᓪᓘᓐᓃᑦ ᐃᓚᖏᑦ ᑮᓇᐅᔭᐃᑦ 

ᐲᖅᑕᐅᖃᑦᑕᕐᖓᑕ ᑕᐃᒫᒃ ᓵᓚᒃᓴᕐᓂᕈᑎᒃ. 

 

ᐊᐱᕆᔪᒥᓂᐅᑎᓪᓗᒍ, ᐊᒻᒪ ᑐᑭᓯᓇᓗᐊᓚᐅᙱᒻᒪᑦ 

ᑖᓐᓇ ᐊᖏᕐᒪᖔᑦ, ᐊᖏᓚᐅᙱᒻᒪᖔᓪᓘᓐᓃᑦ 

ᑖᔅᓱᒪᐅᑉ ᖃᓄᖅᑑᕈᑎᒋᔭᖓ 

ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑦ ᒪᓕᒐᐅᔫᑉ  

ᐃᑲᔫᑎᐊᕆᔭᖏᑕ ᐊᑖᓃᑦᑐᐃᑦ ᒪᓕᒃᑕᐅᔪᒃᓴᐃᑦ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ 

ᐋᖅᑭᒋᐊᖅᑕᐅᖁᓪᓗᒍ ᑖᓐᓇ ᐊᑖᓃᑦᑐᖅ 

20(4)(1.1) ᑖᒃᑯᐊ ᐃᓄᓕᕆᔨᒃᑯᑦ ᒪᓕᒐᕆᔭᖏᑕ 

ᐋᖅᑭᒋᐊᖅᑕᐅᖁᔭᐅᑉᐸᑕ $40 ᐅᖓᑖᓂ ᑕᖅᑭᑕᒫᑦ, 

ᓵᓚᒃᓴᖅᑐᖃᕌᖓᑦ ᓄᕐᓗᒃᑕᕐᓂᒃᑯᓪᓘᓐᓃᑦ 

ᓵᓚᖃᐅᓯᐊᖅᑖᕐᓂᒃᑯᑦ ᑮᓇᐅᔭᐃᑦ ᑕᐃᓐᓇ 

ᐊᓯᔾᔨᖅᑕᐅᖁᔭᐅᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓅᓯᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᑖᑦᓱᒧᖓᑦᑕᐅᖅ 

ᐊᐱᖅᓱᒐᕕᑦ. ᖃᐅᑉᐸᑦ ᓂᓪᓕᒃᑲᓐᓂᓚᖓᓚᐅᖅᑐᖓ 

ᑖᑦᓱᒧᖓ, ᐸᕐᓇᒃᑐᖓ. (ᑐᓵᔨᑎᒎᓕᖅᑐᖅ) ᐊᒻᒪ 

ᑐᑭᓯᑎᑦᑎᑦᓯᐊᖅ ᑖᓐᓇ ᕿᒥᕐᕈᖁᔨᓚᐅᕋᒪ ᑖᑦᓱᒥᖓ 

ᑮᓇᐅᔭᐅᑉ ᐊᑭᒋᔭᖓᑦ ᒪᓕᒐᑦᑎᒍᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ, ᒪᓕᒐᓕᐅᖅᑎ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. 

ᐅᖃᖅᑏ, ᑖᓐᓇ ᐃᓛᓐᓂᒃᑯᑦ 

ᓵᓚᒃᓴᕈᓐᓇᐃᓐᓇᙱᑦᑐᒍᑦ ᓄᕐᓗᑦᑕᖅᑎᓪᓗᒋᑦ ᐊᒻᒪ 

ᓄᕐᓗᑦᑕᕐᓂᒃᑯᑦ ᕕᙴᓂᒃᑯᓪᓘᓐᓃᑦ 

ᓵᓚᒃᓴᖃᕋᔪᙱᑦᑐᐃᑦ ᐊᒻᒪ ᐱᑕᖃᓗᐊᕈᓐᓇᙱᒻᒪᑦ 

ᑕᐃᒫᒃ. ᓵᓚᖃᕋᔪᐃᑦᑐᐃᑦ. ᑭᓯᐊᓂ ᐃᓚᖓᑦ ᐅᕙᒍᑦ 

ᓄᓇᒋᔭᖓᓂᒃ ᕕᙴᖅᑐᒥᓂᐅᑎᓪᓗᒍ 

ᐊᑐᓚᐅᖅᑐᐃᑦ ᐊᑭᓕᑦᓴᕆᔭᖏᓐᓂᒃ 

ᐊᑭᓕᐅᑎᖃᓚᐅᖅᑐᐃᑦ ᐊᑯᓂᐊᓗᒃ 

ᐊᑭᓕᑦᓴᕆᔭᒥᓂᖏᓐᓂᒃ. ᐅᖃᖅᑏ,ᑦᓯᔩ 

ᐃᓱᐊᖅᓯᒻᒪᕆᓚᐅᖅᑐᐃᑦ ᐊᒻᒪᓗ 

ᐆᑦᑐᕈᒪᒋᐊᖃᓕᕐᖓᑕ ᐃᓄᓕᕆᔨᒃᑯᓐᓄᑦ ᑭᓯᐊᓂ 

ᐋᖅᑭᒋᐊᖅᑕᐅᓐᓂᔪᒻᒪᑕ ᓈᒻᒪᒍᓐᓃᑕᖅᑯᐃᑦ 

ᓂᕿᑖᕋᓱᐊᕆᐊᑦᓴᖅ.  

 

ᐅᖃᖅᑏ, ᒥᓂᔅᑕ ᖃᓄᖅᑑᑦᓯᐊᕌᖓᑕ 

ᐊᑐᖅᑕᐅᑦᓯᐊᕈᓐᓇᖁᓪᓗᒋᑦ ᓲᕐᓗ ᐊᑭᓖᓗᑎᒃ 

ᐊᑭᓕᑦᓴᒥᓂᖏᓐᓂᒃ ᐊᑭᓕᐅᑎᒋᓗᒍ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5241 

 

 

ᓵᓚᖃᐅᓯᐊᒥᓂᖏᑎᒍᑦ ᐊᒻᒪ ᑕᒫᓐᓇ ᖁᕕᐊᓇᕐᒪᑦ, 

ᑖᒃᑯᐊ ᐃᓱᒪᒋᔭᐅᔪᓐᓇᖅᐹᑦ? ᐃᓄᓕᕆᔨᒃᑯᑎᒍᑦ 

ᖃᓄᖅ ᑕᖅᑭᑕᒫᖅᓯᐅᑎᖏᓐᓂᒃ ᑖᒃᑯᐊ 

ᐊᓯᔾᔨᖅᑕᐅᖁᔭᐅᙱᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓕᓴᐱ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᕙᑏᑦ ᐊᕐᕌᒍᐃᑦ 

ᕕᙴᓚᐅᖅᓯᒪᒻᒥᒐᒪ ᐊᑕᐅᓯᐊᑯᓗᒃ ᕕᙴᔪᒻᒥᔪᖓ.  

 

ᐊᐱᖅᑯᑎᑦ ᖁᔭᓐᓇᒦᒃ. ᕿᒥᕐᕈᐊᓚᖓᒐᑦᑕ 

ᐃᖅᑲᐃᑎᑦᓯᔪᒪᓪᓗᖓᓗ ᒪᓕᒐᓕᐅᕐᕕᖕᒥ ᐊᒻᒪᓗ 

ᑖᒃᑯᐊ ᑕᑯᓐᓈᖅᑐᐃᓪᓗ ᓈᓚᒃᑐᐃᓪᓗ 

ᐃᖅᑲᐃᑎᒋᔪᕙᑉᐸᒃᑲ ᑖᒃᑯᐊ ᒫᓐᓇᑲᓚᐅᓂᖓᓂᒃ 

ᐃᑲᔫᓯᐊᖅ ᑕᕝᕗᖓᑦᓴᐃᓐᓇᑯᓗᒃ 

ᐊᑦᑕᓇᖅᑐᒦᒋᐊᖃᙱᓂᕐᒥᓪᓗ 

ᐊᖏᕐᕋᖃᖅᑎᑦᓯᓂᖅ, ᑖᒃᑯᐊ ᕿᓚᒻᒥᐅᓂᖓᓂᒃ 

ᐃᓅᓯᖓᓂᒃ ᑖᕗᖓᓕᒪᕈᑕᐅᙱᒻᒪᑕ. ᑕᒪᒃᑯᐊ 

ᐃᑲᔫᑎᐅᔪᐃᑦ ᑕᒫᓐᓇ ᐄ’, $40 ᑖᓐᓇ 

ᕿᒥᕐᕈᐊᕈᓐᓇᕐᓂᐊᖅᑕᕗᑦ. ᑭᓯᐊᓂ ᐲᕈᒫᕐᓗᑎᒃ 

ᐃᑲᔫᓯᐊᕐᓂᕐᒥᒃ. ᑕᐃᒪᒃ ᓂᕆᐅᓇᖅᑐᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒪᓕᒐᓕᐅᖅᑎ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᒐᑦᑕ ᐃᖅᑲᓇᐃᔮᖃᑦᑎᐊᙱᓐᓇᑦᑕ ᓄᓇᕗᒻᒥ 

ᓄᓇᓕᕋᓛᖑᓂᖅᓴᓂᓗ ᐃᖅᑲᓇᐃᔮᖃᑦᓯᐊᙱᒻᒪᑦ. 

ᑕᐃᒪ ᐃᑲᔫᓯᐊᖅᑖᕈᒪᓲᖑᒐᑦᑕ ᓂᕿᑦᓴᓂᒍᒪᒧᑦ 

ᐃᓚᑦᑎᓐᓄᑦ ᐊᖏᕐᕋᕐᒥᐅᑕᑦᑎᓐᓄᑦ.  

 

ᐊᒻᒪ ᐊᐱᖅᑯᑎᑕᐅᔪᖅ ᑕᒪᑐᒪᑉ ᒥᑦᓵᓄᑦ, ᒥᓂᔅᑕ 

ᑖᓐᓇ ᑐᑭᑖᖅᑎᑦᓯᒍᑎᓂᒎᖅ ᐅᖃᐅᔾᔪᐃᓚᖓᒻᒪᑦ 

ᐃᖅᑲᓇᐃᔭᖅᑎᖏᓐᓄᑦ. ᑕᒪᑐᒥᖓ ᒪᓕᒐᐅᑉ 

ᐱᖁᔭᐅᑉ ᒥᒃᓵᓄᑦ. ᐅᖃᖅᑎᑦᓯᔩ, ᒥᓂᔅᑕ ᑖᓐᓇ 

ᐅᓂᒃᑳᓚᖓᕚ ᐅᓂ ᐅᐱᕐᙶᖅ ᑲᑎᒪᓕᕈᑦᑕ  

ᑕᒫᓐᓇ ᖃᓄᖅᑑᕈᑕᐅᓂᐊᕐᓂᖓᓄᑦ 

ᐱᔭᕇᖅᑕᐅᓯᒪᓕᕐᓂᖓᓂᒃ? ᑖᓐᓇ 20(4)(11) ᑖᓐᓇ 

ᐱᔾᔪᑎᒋᓪᓗᒍ ᐃᑲᔫᓯᐊᖅᑖᖃᑦᑕᕐᓂᖅ ᓂᖃᐃᑑᑎᐅᑉ 

ᐃᓗᐊᓃᑦᑐᑦ ᒪᓕᒐᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᐅᖃᖅᑲᐅᒐᓗᐊᖅᑐᖓ ᑖᓐᓇ ᖃᐅᑉᐸᖔᖅ 

ᐅᖃᐅᓯᕆᒍᒫᕐᓂᐊᕐᓂᖓᓂᒃ. ᑖᒃᑯᐊ 

ᐅᖃᐅᔾᔪᖅᓯᒪᒐᒃᑭᑦ ᐃᖅᑲᓇᐃᔭᖅᑎᖁᑎᒋᔭᒃᑲ 

ᕿᒥᕐᕈᔭᐅᒍᓐᓇᖁᓪᓗᒍ. ᖃᓄᑎᒋᐅᓂᐊᖅᐸᑭᐊᖅ 

ᑕᐃᒪᐃᓕᒍᓐᓇᙱᑐᐃᓐᓇᖅᑐᖓ. ᒫᓐᓇ 

ᓵᖓᔪᖃᕐᒥᒻᒪᑦ ᐃᖅᑲᖅᑐᐃᔪᓕᕆᓂᕐᒧᑦ ᐊᑖᓂ ᒪᑯᐊ 

ᒪᓕᒐᑦᓴᐃᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 869 - 5(2): ᐱᔨᑦᑎᕈᑕᐅᓲᖑᔪᑦ 

ᑕᑲᓇᓂ ᐃᐊᒻᐸᓯ ᐱᖓᓐᓈᓂ ᐃᓐᓇᒃᑯᕕᐊᑕ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᑦᑎᑦᑎᔩ. ᐅᓪᓛᒃᑯᑦ. 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑕᐃᑦ 

ᐅᓪᓗᒃᑰᖅᑲᒃᑲ.  

 

ᐊᐱᖅᑯᑎᒋᓚᐅᖅᓯᒪᔭᓐᓂᒃ ᐊᐱᖅᑯᑎᖃᒃᑲᓐᓂᕈᒪᒐᒪ 

ᐊᕐᕌᓂ ᒪᐃᖑᑎᓪᓗᒍ ᐊᐱᖅᑯᑎᒋᓚᐅᖅᓯᒪᔭᕋ 

ᑕᐃᒃᑯᐊ ᐃᓐᓇᐃᑦ ᓇᔪᒐᕆᕙᑦᑕᖓ ᐋᑐᕚᒥ 

ᐃᐊᒻᕙᓯ ᐅᐊᔅᑦ.  

 

ᑕᐃᑲᓃᖃᑦᑕᖅᑐᐃᑦ ᖃᓄᒃᑲᓐᓂᖅ 

ᐃᑲᔪᖅᑕᐅᖃᑦᑕᕐᒪᖔᑕ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᖏᑦ. ᒪᕐᕉᓐᓂᒃ 

ᖃᐅᔨᓚᐅᖅᓯᒪᒐᑦᑎᒍᑦ. ᑐᓵᔨᖃᖅᑐᑦ ᐊᒻᒪ 

ᐃᑲᔪᖅᑎᖃᖅᑐᑦ. ᑕᐃᒃᑯᐊ 

ᐊᓯᔾᔨᑲᓐᓂᖅᓯᒪᓕᕐᒪᖔᑕ 

ᐃᓚᒋᐊᖅᓯᒪᓕᕐᒪᖔᑕᓘᓐᓃᑦ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ? ᖁᔭᓐᓇᒦᒃ.  

 

ᐆ, ᒪᒥᓇᐊᖅ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5242 

 

 

ᐊᐱᖅᑯᑎᒐ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᒃᑲᓐᓂᕐᓂᐊᖅᐸᑦᓯ 

ᐅᖃᖅᑳᖃᑦᑕᕐᓗᒍ ᓇᒧᑦ ᐊᐱᕆᓂᐊᕐᒪᖔᔅᓯ. 

ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᓂᔅᑐ 

Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒋᔭᖓ ᖃᑦᓯᐅᓂᖏᓐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᒪᖔᑦ ᑖᓐᓇ 

ᐊᖏᔪᑲᓪᓚᐅᒻᒪᑦ ᓇᔪᖅᑕᐅᔪᖅ ᐊᒻᒪ ᐊᒥᓲᓂᖅᓴᐃᑦ 

ᑕᐃᑲᓂ ᓯᕗᓪᓕᖅᐹᖓ ᓇᑎᖃᕐᕕᖓᓂᒃ ᐊᒻᒪ 

ᖁᓕᖓᑦ ᓯᑕᒪᓄᑦ ᑎᑭᓪᓗᒍ ᑕᐃᑲᓂ 

ᑐᔪᕐᒥᕕᖓᓃᑦᑐᐃᑦ ᐊᒻᒪ ᐅᖃᐅᓯᕐᒧᑦ ᑖᓐᓇ ᖃᓄᖅ 

ᐱᔨᒃᓯᖅᑕᐅᓂᖓᓂᒃ ᐅᑎᕆᐊᖃᕋᔭᖅᑐᖓ ᖃᓄᖅ 

ᐃᖅᑲᓇᐃᔭᖅᑎᖏᓐᓄᑦ 

ᖃᓄᐃᓕᖓᒋᐊᖃᕐᓂᖏᓐᓂᒃ.  

ᐋᑐᕚᒦᑉᐸᑕ ᐃᓄᐃᑦ, ᖃᕆᑕᐅᔭᒃᑯᑦ 

ᐃᑭᐊᖅᑭᕕᖓᓂᒃ ᖃᐅᔨᒋᐊᖃᑦᑕᖁᔭᒃᑲ 

ᐃᖅᑲᓇᐃᔮᒃᓴᖃᑕᖃᕐᓂᕈᓂ ᐃᖅᑲᓇᐃᔮᒃᓴᒧᑦ 

ᐆᒃᑐᖃᑦᑕᖁᓪᓗᒋᑦ. ᐊᒻᒪᓗ ᑕᐃᒪ 

ᐋᓐᓂᐊᖃᕐᓇᙱᑦᑐᓕᕆᓂᐅᑉ ᖃᓄᖅ 

ᐊᑐᐃᓐᓇᖃᖅᑐᖃᕌᖓᑦ ᐆᑦᑐᖃᑦᑕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 2017-2018 

ᑮᓇᐅᔭᐃᑦ ᐊᑐᖅᑕᐅᓯᒪᔪᒥᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ $20 ᒥᓕᐊᓐ 

ᑮᓇᐅᔭᑦ ᐅᖓᑖᓃᑦᑐᑎᒃ 16-ᙳᑦᑕᓂᖅᑯᑦ ᐃᓐᓇᐃᑦ 

ᑕᐃᑲᓂ ᓇᔫᑎᔪᐃᑦ. ᑕᐃᔅᓱᒪᓂᓗ ᑕᐃᑯᖓ 

ᐳᓛᕆᐊᖅᓯᒪᓂᖃᖅᑎᓪᓗᑕ ᐅᖃᖅᑲᐅᒐᒪ 

ᒪᕐᕈᑐᐊᕐᓂᒃ ᐃᖅᑲᓇᐃᔭᖅᑎᖃᓚᐅᖅᓯᒪᒻᒪᑦ 

ᐅᓐᓄᓯᐅᖅᑎᖃᕋᑎᒃ.  

ᑕᐃᒃᑯᐊ ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᑦ 

ᐅᖃᐅᓯᕆᑦᑎᐊᖅᑕᖏᑦ, ᐊᒻᒪᓗ ᐃᓕᓴᕆᓯᒪᔭᕗᑦ 

ᐊᑕᖏᖅᑐᑕ.  

 

ᑭᓯᐊᓂ ᑕᐃᑲᙵᑦ ᖃᓄᒃᑲᓐᓂᖅ ᐊᓯᔾᔨᖅᓯᒪᕙ? 

ᖃᓄᒃᑲᓐᓂᖅ ᐃᑲᔪᖅᑕᐅᒃᑲᓐᓂᖅᓯᒪᕙᑦ ᑕᐃᒪᙵᑦ? 

ᐅᓐᓄᐊᓯᐅᖅᑎᖃᓕᖅᑲᑦ ᐅᕝᕙᓗ  

ᐃᑲᔪᖅᑎᖃᒃᑲᓐᓂᓕᖅᑲᑦ ᐅᓪᓗᒃᑯᑦ? ᑕᐃᒃᑯᐊ 

ᐊᐱᖅᑯᑎᒋᒃᑲᓐᓂᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᑖᒃᑯᐊ ᑐᓵᔨᐅᓂᕐᒧᑦ ᐅᓪᓗᐃᑦ 7−ᓄᑦ 

ᐃᑲᕐᕈᐃᑦ 9-ᒥ 8-ᒧᓄᑦ, ᐊᒻᒪ ᑐᓵᔨᐅᔪᐃᑦ 

ᑐᐊᕕᕐᓇᖅᑐᖃᓕᕌᖓᑦ ᐊᑐᐃᓐᓇᐅᓲᑦ ᐊᒻᒪᓗᑦᑕᐅᖅ 

ᖃᐃᖁᔭᐅᓪᓗᑎᒃ.  

 

ᐊᒻᒪᓗ ᐱᓕᕆᐊᖃᖅᑐᐃᑦ ᑖᒃᑯᐊ 

ᐊᑭᓐᓇᖏᓐᓃᑦᑐᐃᑦ ᑖᒃᑯᐊ 

ᐃᓄᒃᑑᖅᑕᐅᒍᓐᓇᖁᓪᓗᒋᑦ 

ᐋᖅᑭᒃᑕᐅᕙᓪᓕᐊᒐᓱᐊᖅᑐᐃᑦ ᑕᑯᑦᓴᐅᔪᐃᑦ 

ᐃᓄᒃᑎᑑᓕᖅᓯᒪᓂᐊᕐᖓᑕ.  

 

ᐊᒻᒪᓗ ᐃᓗᓕᖏᑕ ᖃᓄᖅ 

ᐃᖅᑲᓇᐃᔭᖅᑎᐅᓂᖏᓐᓂᒃ ᖃᓄᐃᑦᑑᒻᒪᖔᑕ 

ᖃᐅᔨᒋᐊᒃᑲᓐᓂᕆᐊᖃᖅᑕᕋ. 

ᑐᓴᖅᑎᑦᓯᒍᓐᓇᕋᔭᖅᑕᕋ ᐅᕙᑦᑎᐊᕈ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ.  

 

ᐊᐱᖅᑯᑦ 870 - 5(2): ᐃᓐᓇᑐᖃᕗᑦ 

ᑮᓇᐅᔭᒃᑯᑦ ᐊᑭᓕᖅᑕᐅᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ. ᐅᓪᓛᖑᔪᖅ 

ᐊᐱᖅᓲᑎᒋᓂᐊᖅᑕᕋ ᐋᓐᓂᐊᖃᖅᑕᐃᓕᔨᒃᑯᑦ 

ᒥᓂᔅᑕᖓᓄᑦ. ᓇᓗᓇᐃᖅᓯᒃᑲᓐᓂᕐᓗᖓ 

ᐊᐃᑦᑖᖑᖦᖤᖅᑲᐅᕗᖅ ᐅᖃᓪᓚᑦᑎᐊᕈᒪᓂᑯᒧᑦ 

ᐅᖃᓪᓚᑦᑎᐊᖅᑲᐅᙱᓐᓇᒪ, ᐅᖃᖅᑎᑦᑎᔩ.  

 

ᐆᒥᖓ ᐱᒋᐊᕈᑎᖃᕐᓗᖓ ᐅᖃᖅᑎᑦᑎᔩ, ᑕᐃᒪ 

ᑖᒃᑯᐊ ᐃᓐᓇᖅᐳᐃᓛᒃ 

ᑭᒡᒐᖅᑐᑦᑎᐊᕈᒪᐅᔭᐃᓐᓇᕆᒐᑦᑎᒍᑦ. ᑕᒫᓂᓗ 

ᓄᓇᑦᑎᓐᓂ ᐊᒃᓱᕈᕐᓇᖅᑐᖃᓕᕌᖓᑦ ᑕᑎᒋᔭᐅᕙᒃᑐᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5243 

 

 

ᖃᓄᑐᐃᓐᓇᑦᑎᐊᖅ. ᒥᓂᔅᑕ ᐅᖃᐅᓯᒃᓴᖏᓐᓂᒃ 

ᐅᖃᖅᑎᓪᓗᓂ ᐃᓱᒪᖏᑦᑎᒍᑦ ᐊᒃᓱᕈᓗᐊᖅᑐᐃᑦ, 

ᐱᑕᖃᓕᕌᖓᑦ ᑕᐃᒪ ᑖᒃᑯᐊ ᐃᓐᓇᖅᐳᑦ 

ᑕᑎᒋᔭᐅᕗᐃᑦ. ᓄᓇᖅᑲᑎᑦᑎᓐᓂᒃ, 

ᐃᓄᖁᑎᖏᓐᓂᒃ, ᐃᓄᖁᑎᑦᑎᓐᓂᒃ 

ᐊᐱᖅᓱᖃᑦᑕᖅᑎᓪᓗᖓ ᑖᒃᑯᐊ ᐃᓐᓇᐃᑦ 

ᖃᓄᒃᑲᓐᓂᖅ ᐃᖅᑲᓇᐃᔭᓕᖅᑎᑕᐅᔪᓐᓇᖅᐸᑦ 

ᒐᕙᒪᒃᑯᓐᓂ.  

 

ᐊᐱᖅᓱᓚᐅᖅᓯᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ, 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓄᑦ, ᐅᓪᓛᖑᔪᑦ 

ᐃᓕᖕᓄᑦ ᓵᑉᐳᖓ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ 

ᒥᓂᔅᑕᖓᓄᑦ. ᑕᒪᒃᑯᐊ ᐃᓅᓯᓕᕆᓕᕌᖓᑕ ᖃᓄᕐᓕ 

ᑕᐃᒪ ᑖᒃᑯᐊ ᐋᓐᓂᐊᖃᑦᑕᐃᓕᑎᑦᑎᔨᒃᑯᑦ 

ᐃᖅᑲᓇᐃᔭᖅᑐᑎᑐᑦ ᑕᐅᑐᒍᓐᓇᖅᐸᐃᑦ ᐃᓐᓇᐃᑦ 

ᐱᔾᔪᑎᒋᓪᓗᒋᑦ? ᑕᒫᓐᓇ ᐃᓱᒪᓕᕆᓂᖅ 

ᐱᔾᔪᑎᒋᓪᓗᒍ. ᐅᖃᖅᑎᑦᑎᔩ, ᖃᓄᖅ ᑕᐃᒪ 

ᐋᓐᓂᐊᖃᖅᑕᐃᓕᔨᒃᑯᑦ ᐊᑭᓕᖅᓱᐃᑦᑎᐊᕈᓐᓇᖅᐸᑦ 

ᐃᓐᓇᖁᑎᑦᑎᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᐅᖃᖅᑏ, 

ᑭᓇᑐᐃᓐᓇᖅ ᐃᑲᕐᕋᕆᔭᖅ ᐃᖅᑲᓇᐃᔭᖅᑏᑦ 

ᐆᒃᑐᖅᑐᖃᕌᖓᑦ ᓄᓇᓕᖕᓂ 

ᐊᔭᐅᕆᑦᓯᐊᖅᑐᖓᑦᑕᐅᖅ ᐆᒃᑐᖃᑦᑕᖁᓪᓗᒋᑦ 

ᐃᖅᑲᓇᐃᔮᑦᓴᒧᑦᑕᐅᖅ ᐆᒃᑐᖃᑦᑕᖁᔭᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᓇᓱᒃᐲᑦ ᐃᓐᓇᖁᑎᒃᐳᑦ 

ᐃᒃᐱᕐᓇᙱᑦᑐᑦ? ᐆᒥᖓᓕᑭᐊᖅ ᐃᓚᒋᐊᕈᑎᒋᓗᒍ 

ᐅᖃᖅᑎᑦᑎᔩ, ᒪᑯᐊ ᐃᓐᓇᖅᐳᑦ 

ᐊᒃᓱᕈᕐᓇᖅᑐᖃᓕᕌᖓᑦ ᐅᐸᒃᑕᐅᕙᒃᐳᑦ.  

 

ᑕᐃᒪᙵᑦ ᑕᕝᕗᙵᕋᒪ ᒪᓕᒐᓕᐅᕐᕕᖕᒧᑦ 

ᐅᖃᐅᓯᕆᕙᒃᑲ. ᐊᕐᕌᒍ ᐊᑕᐅᓯᖃᓕᖅᑐᖓ. ᑕᐃᒪᓕ 

ᑖᓐᓇ ᑐᓴᖅᑕᐅᖁᓪᓚᑦᑖᕋᓗᐊᕋᒃᑯᑦ ᑕᕝᕙᓂ  

ᒪᓕᒐᓕᐅᕐᕕᖕᒥ ᐊᒻᒪ ᒐᕙᒪᒃᑯᓐᓂ. ᑕᒪᒃᑯᐊ 

ᐃᓐᓇᖅᐳᑦ ᐊᒃᓱᕈᖅᖢᑎᒃᑕᐅᖅ ᐃᑲᔪᖃᑦᑕᕐᒪᑕ, 

ᐊᒃᓱᕉᑕᐅᓪᓗᖓ ᑕᕝᕗᙵᖅᓯᒪᔪᖓ, ᓈᒻᒪᙱᑦᑐᒥᒃ 

ᐊᑐᖃᑦᑕᖅᓯᒪᔪᖓ, ᐃᓂᖅᑎᖅᑕᐅᖃᑦᑕᖅᓯᒪᔪᖓ, 

ᓱᐊᒃᑕᐅᖃᑦᑕᖅᓯᒪᔪᖓ, ᑕᒪᔾᔭᒪᑯᐊ. ᐃᑲᔪᖅᓯᒪᔪᑦ 

ᐅᖃᐅᓯᖏᑦᑎᒍᑦ.  

 

ᑕᐃᒪᓕᖃᐃ ᒥᓂᔅᑕ ᓴᖅᑭᑦᑎᓇᓱᒍᓐᓇᖅᐳᖅ 

ᐃᓐᓇᕐᓂᒃ ᐃᖅᑲᓇᐃᔭᖅᑎᑦᑎᓕᕐᓗᑎᒃ ᑕᒪᒃᑯᓂᖓ 

ᐃᓱᒪᖏᒍᑦ ᐊᒃᓱᕈᖃᑦᑕᖅᑐᓂᒃ, ᐃᓅᓯᓕᕆᓂᕐᒥᒃ 

ᐱᒋᐊᖅᑎᑦᑎᖃᑦᑕᖅᑐᐃᑦ ᑕᒪᒃᑯᐊ ᐃᓐᓇᐃᑦ. 

ᓄᓇᓕᕋᓛᕐᓂᑦ ᐱᓗᐊᖅᑐᓂ. ᖃᓄᕐᓕ ᑕᐃᒪ 

ᐋᓐᓂᐊᖃᖅᑕᐃᓕᔨᒃᑯᑦ ᑖᔅᓱᒥᖓ 

ᐸᕐᓇᐅᑎᖃᖅᓯᒪᕙᑦ. 

 

ᐃᓐᓇᐃᑦ ᐃᓅᓯᓕᕆᔪᓐᓇᕐᓂᖏᓐᓂᒃ 

ᐃᓱᒪᓕᕆᔪᓐᓇᕐᓂᖏᓐᓂᒃ ᐃᓕᓴᕆᔭᐅᔪᓐᓇᖅᐹᑦ 

ᐃᖅᑲᓇᐃᔭᖅᑐᑎᑐᑦ ᑕᐅᑐᒃᑕᐅᓕᕐᓗᑎᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑎ ᕼᐃᒃᔅ. 

 

ᐊᖓᔪᖅᑳ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑏ ᑕᒪᑐᒪᓂ ᐄ, ᐃᓐᓇᐃᑦ 

ᑕᐱᕆᓪᓚᕆᑦᑕᕗᑦ ᑐᑭᓕᐊᖅᑎᑦᑎᔨᓪᓚᕆᐅᒻᒪᑕ 

ᐊᒻᒪᓗᑦᑕᐅᖅ ᐃᒫᒃ ᐊᑑᑎᖃᓪᓚᕆᓐᓂᖏᓐᓂᒃ 

ᒥᑭᓪᓕᑎᑦᑎᔪᒪᖏᓪᓚᕆᑦᑐᖓ.  

 

ᐃᓛᒃ, ᐅᖃᕈᓐᓇᖅᑐᖓ ᐅᖃᖅᑎᑦᓯᔩ, 

ᐱᕕᖃᑦᓯᐊᖅᑐᖅ ᑖᒃᑯᐊ ᐃᓅᓯᓕᕆᓂᕐᒧᑦ 

ᑖᒃᑯᐊᑦᑕᐅᖅ ᕼᐊᒻᓚᒃᑯᑦ ᐊᒻᒪᓗ ᑲᑐᔾᔨᖃᑎᒌᒃᑯᖏᑦ 

ᑎᒥᐅᔪᐃᑦ, ᑲᑐᔾᔨᖃᑎᒌᕈᔪᐃᑦ ᐋᖅᑭᒃᓱᖅᓯᒪᒍᑎᑦ 

ᖃᓄᖅ ᐃᓅᓯᓕᕆᓂᕐᒧᑦ ᖃᓄᖅ ᓱᒋᐊᕈᒪᑐᐊᕈᑎᑦ 

ᓄᓇᓕᖕᓂ ᑐᒃᓯᕋᖅᑐᖃᕈᓐᓇᖅᑐᐃᑦ 

ᐊᕕᒃᑐᖅᓯᒪᔪᐃᑦ ᐱᖓᓱᐃᑦ. ᐃᓅᓯᓕᕆᔨᑕᖃᖅᑐᒍᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5244 

 

 

ᐊᒻᒪᓗ ᐱᓕᕆᐊᑦᓴᖃᑦᓯᐊᖅᑐᐃᑦ 

ᐃᓐᓇᓪᓚᕆᐅᖃᑦᑕᙱᒻᒥᔫᒐᓗᐊᑦᑕᐅᖅ ᑭᓯᐊᓂ 

ᐃᖅᑲᓇᐃᔭᖃᑎᒌᑦᓯᐊᕋᑦᑕᑐᐃᑦ ᓗᒃᑖᓄᓪᓗ.  

 

ᓄᓇᓕᖕᓂᒃ ᑖᒃᑯᐊ ᐊᑑᑎᖃᑦᓯᐊᖅᑐᐃᑦ ᐊᒻᒪᓗ 

ᐱᕕᖃᕈᓐᓇᖅᑐᐃᑦ ᓄᓇᓕᖕᓂᑦ ᐋᖅᑭᒃᓲᔾᔨᒍᑎᖃᐃ 

ᖃᓄ ᑕᐱᕇᓐᓂᒃᑯᑦ ᐊᔭᐅᕆᑦᓯᐊᖅᑐᖓ ᓄᓇᓕᖕᓂ 

ᑐᒃᓯᕋᕐᓂᒃᑯ ᓴᖅᑭᑎᑦᓯᖃᑦᑕᖁᓪᓗᒋᑦ. ᖃᓄᖅ 

ᐃᓚᐅᓂᖅᓴᒍᓐᓇᖁᓪᓗᒋᑦ 

ᐃᓕᑕᕆᔭᐅᑦᑎᐊᖃᑦᑕᕐᓂᐊᕐᒪᑕ 

ᐱᓕᕆᐊᕆᔭᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑎ 

ᑭᖑᓪᓕᖅᐹᖓᓂᓪᓗ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᑕᐃᒪ ᐅᖃᖃᑦᑕᖅᓯᒪᒐᒪ 

ᒪᓕᒐᓕᐅᖅᑎᐅᑉ ᐅᖃᐅᓯᖏᒍᑦ ᐊᒻᒪ ᐅᖃᐅᓯᒃᑯᑦ 

ᐊᐱᖅᑯᑎᓐᓂ ᖃᓄᖅ ᑕᑯᔭᓐᓇᕐᒪᖔᑦᑎᒍᑦ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓗᑎᒃ ᓲᕐᓗ, 

ᐃᓱᒪᓕᕆᓂᕐᒧᑦ ᑕᑯᒍᑦᑕ ᐅᖃᓪᓚᐅᔾᔨᓂᕐᒧᑦ 

ᑕᑯᒍᑦᑕ,  

 

ᑭᐅᔭᐅᑦᑎᐊᓚᐅᖅᓯᒪᙱᓐᓇᒪ ᒥᓂᔅᑕᒧᑦ ᐃᓐᓇᕐᓄᑦ 

ᐊᐱᖅᑯᑎᖃᖅᑎᓪᓗᖓ. ᑭᖑᓪᓕᖅᐹᒥᒃ ᐊᐱᖅᑯᑎᒐ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ 

ᐸᕐᓇᐅᓯᐅᕈᓐᓇᖅᐹᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓᓂᒃ ᑕᑯᓐᓈᓪᓗᒋᑦ 

ᐃᖅᑲᓇᐃᔭᖅᑎᑎᑐᑦ ᒐᕙᒪᒃᑯᓐᓄᑦ, ᓄᓇᕗᑦ 

ᒐᕙᒪᒃᑯᑦ ᐃᓄᖕᓂᒃ ᐃᖅᑲᓇᐃᔭᑎᑦᑎᓂᖅᐹᖑᒻᒪᑦ. 

ᑖᓐᓇ ᐊᐱᖅᑯᑎᒋᖃᑦᑕᐃᓐᓇᖅᑕᕋᒃᑯ ᖃᓄᖅ 

ᐊᑭᓕᖅᓱᐃᓂᕗᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᙳᓪᓗᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓᑕ ᐸᕐᓇᐅᑎᖓ.  

 

ᐋᓐᓂᐊᕐᑲᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓ 

ᐃᓱᒪᒃᓴᖅᓯᐅᕈᓐᓇᖅᐹ ᐃᓐᓇᕐᓂᒃ 

ᐅᖃᐅᓪᓚᐅᔾᔨᔨᐅᔪᑦ, ᐃᓱᒪᓕᕆᓂᕐᒧᑦ ᐃᑲᔪᖅᑎᑦ? 

ᐱᓕᕆᕝᕖᑦ ᐸᕐᓇᐅᓯᐅᕈᓐᓇᖅᐹᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓗᑎᒃ ᐸᕐᓇᐅᑎᖏᑦ ᐱᒋᐊᕐᓗᒋᑦ 

ᐃᓇᕐᓄᑦ ᓄᓇᓕᒫᓂᒃ ᓄᓇᕗᒻᒥ ᐃᓄᐃᑦ 

ᐃᖅᑲᓇᐅᔭᖅᑎᑕᐅᓂᑎᒍᑦ ᐸᕐᓇᐅᑎᖏᑎᒍᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᓪᓚᑦᑖᖏᓐᓇᒪ ᐃᒫᓐᓇ 

ᐊᐃᕙᖃᑎᒋᓇᓱᙱᑕᕋᓗᐊᕋ ᒪᓕᒐᓕᐅᖅᑎ. ᑕᒫᓐᓇ 

ᐊᑑᑎᖃᑦᓯᐊᕐᒪᑦ ᐃᓱᒪᒋᔭᖅ 

ᐅᖃᐅᓯᑦᑎᐊᕙᐅᓪᓗᓂᓗ. ᓄᓇᓕᖕᓂ 

ᐃᖅᑲᓇᐃᔮᖃᖅᑐᑦ ᐃᓅᓯᑦᑎᐊᕙᓕᕆᔩᑦ, 

ᐃᓱᒪᓕᕆᔩᑦ ᐊᔾᔨᒌᙱᑦᑐᑦ. 

ᐋᓐᓂᐊᖃᕐᓇᙱᑦᑐᓕᕆᔩᑦ 

ᑲᔪᖏᖅᓴᐃᑦᑎᐊᖃᑦᑕᕋᒪ ᐃᓐᓇᕐᓂᒃ 

ᐱᔪᓐᓇᐅᑎᓕᖕᓂᒃ ᐱᓇᓱᖁᓪᓗᒋᑦ, ᑕᐃᒫᒃ 

ᐃᓂᑕᖃᖅᐸᒌᙱᒻᒪᑦ, ᖃᐅᔨᒪᓂᓂ ᐃᑲᔪᕈᑎᒋᓪᓗᒍ 

ᐃᑲᔪᖅᓯᑦᑎᐊᑕᕋ ᑕᐃᒪᐃᑦᑐᒥᒃ ᐱᒋᐊᖅᑎᑕᖅ 

ᐅᖃᖅᑕᐃᑦ, ᖃᐅᔨᒪᓪᓚᑦᑖᖏᑦᑐᖓ ᒪᓕᒐᓕᐅᖅᑎ 

ᖃᓄᖅ ᐅᖃᕋᓱᒃᑲᓗᐊᕐᒪᖓ ᓴᖅᑭᑦᑎᓇᓱᖕᒪᖔᑦ 

ᓄᓇᕗᓕᒫᒧᑦ ᐊᔾᔨᒌᙱᑦᑐᑦ ᓄᓇᓖᑦ 

ᐊᔾᔨᒌᙱᑦᑐᓂᒃ ᐱᔭᕆᐊᖃᖅᑐᑦ. 

 

ᑕᐃᒪᓕ ᐊᔭᐅᖅᑐᑦᑎᐊᖅᐸᒃᑲ ᕼᐋᒻᓚᒃᑯᑦ ᑎᒥᐅᔪᓪᓗ 

ᑐᒃᓯᕋᐅᑎᓕᒃ ᓴᖅᑭᑦᑎᖁᓪᓗᒋᑦ ᐃᒃᐱᒋᔭᐅᒃᐸᑦ 

ᐱᑕᖃᖏᑦᑕᕆᐊᖓᓗ ᑮᓇᐅᔭᑦ, ᑮᓇᐅᔭᖁᑎᖃᕐᒪᑕ 

ᐱᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᓂᖅ ᐊᒻᒪᓗ 

ᐃᓅᓯᑦᑎᐊᕙᓄᑦ ᐊᔾᔨᒌᙱᑦᑐᑦ ᑕᐃᒪ ᐱᓕᕆᐋᑦ 

ᐊᑐᐃᓐᓇᑦ ᑮᓇᐅᔭᓕᐅᕋᓱᖕᓂᕐᒧᑦ ᓇᖕᒥᓂᖅᑖᓗᓂ. 

 

ᐅᖃᖅᑏ, ᐊᐳᖅᑕᕐᓂᓕᐅᕋᓱᙱᑦᑐᖓ 

ᐱᕕᒃᓴᖅᑕᖃᕐᒪᑦ ᑕᖅᑳᓂ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᑲᔪᖏᖅᓴᖅᐸᕋ ᑕᐃᒫᒃ ᐃᑲᔪᖅᖢᒍ 

ᓄᓇᓕᖕᒥᓂᒃ ᑐᒃᓯᕋᐅᓯᐅᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᕆᓂᐊᖅᐳᓯ 

ᐊᑎᖁᑎᖃᕈᓐᓃᕋᒪ ᐊᒻᒪᓗ ᑲᔪᓯᓂᐊᓕᕋᑦᑕ 

ᓈᓴᐅᑎᓕᖕᒧᑦ 7−ᒧᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

ᐅᑎᕈᑕᐅᔪᐃᑦ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ. 9.  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5245 

 

 

ᑭᐅᔾᔪᑏᑦ ᒪᑉᐱᕈᑎᒧᑦ ᐅᖃᐅᓯᖏᓐᓄᑦ. 10. 

(ᑐᓵᔨᑎᒎᓕᖅᑐᖅ) ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ 

ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 023 - 5(2): ᒪᓕᒐᒃᓴᖅ 

41, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐸᖅᑭᔨᓄᑦ ᐊᒻᒪᓗ ᐸᐸᑦᑎᔨᓄᑦ ᒪᓕᒐᖅ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇ 

ᐅᓂᒃᑳᕈᐊᖅᐳᖓ ᑖᓐᓇ ᒪᓕᒐᒃᓴᖅ 41 ᒪᓕᒐᒃᓴᖅ 

ᐊᓯᔾᔩᒋᐊᕈᑕᐅᓂᐊᑐᖅ ᐱᖁᔭᕐᔪᐊᕐᒥᒃ 

ᕿᒪᒃᑕᐅᓯᒪᔪᓄᑦ ᑲᒪᔨᒧᑦ ᐊᒻᒪᓗ ᐸᖅᑭᔨᓄᑦ, 

ᐅᖃᑦᓯᐊᕋᓗᐊᕐᓂᕈᑉᑯ. ᖃᐅᔨᓴᖅᑕᐅᓯᒫᓂᓕᕐᒪᑕ 

ᑲᑎᒪᔨᐊᓛᖑᐃᓐᓇᖅᑐᓄᑦ ᐱᖁᔭᒃᓴᓕᕆᓂᕐᒧᑦ ᐊᒻᒪ 

ᑖᓐᓇ ᐱᖁᔭᒃᓴᖅ ᐊᑐᐃᓐᓇᐅᓕᖅᖢᓂ ᑕᒡᕗᖓ 

ᐃᒡᓘᑉ ᐃᓗᐊᓄᑦ ᑲᒪᒋᔭᐅᔫᓪᓗᐊᓕᖅᖢᓂ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᖏ’ᓄᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 41 ᑕᐃᒪ 

ᓴᖅᑭᔮᕈᓐᓇᖅᓯᓂᐊᓕᖅᑐᖅ ᑕᒡᕘᓇ 

ᓇᓗᓇᐃᔭᕈᑎᒧᑦ (ᑐᓵᔨᑎᒎᓕᖅᑐᖅ) 

ᐅᓪᓗᑐᐃᓐᓇᕐᒥ, ᒫᑦᓯ 6−ᒥ. (ᑐᓵᔨᑎᒎᕈᓐᓂᖅᑐᖅ). 

 

ᑲᔪᓯᓗᑕ, 13 (ᑐᓵᔨᑎᒎᓕᖅᑐᖅ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 264 - 5(2): ᐅᓂᒃᑳᑦ 

ᐱᔾᔪᑎᒋᓪᓗᒋᑦ ᐃᑲᔫᓯᐊᑦ ᒥᓂᔅᑐᓄᑦ 

ᐊᑭᓕᐅᑕᕕᓃᑦ ᐊᑖᒍᑦ ᒥᓂᔅᑕᐃᑦ ᐃᑲᔫᓯᐊᑦ 

ᐊᑐᐊᒐᖓ ᑮᓇᐅᔭᐅᑉ ᐊᕐᕌᒍᖓᓄᑦ ᒫᔾᔨ 31, 

2019 (ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 265 - 5(2): ᐅᓂᒃᑳᑦ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᕈᑕᐅᓲᑦ 

ᑕᑯᒃᓴᑎᑕᑦᑎᒍᑦ (ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 266 - 5(2): 

ᐊᕙᑎᓕᕆᔪᑦ ᐱᔪᓐᓇᐅᑎᖃᖅᑐᓄᑦ ᒪᓕᒐᐅᑉ 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖅ ᔮᓐᓄᐊᕆ 1, 

2016 ᑎᑭᖢᒍ ᑎᓯᐱᕆ 31, 2019 

(ᐊᕿᐊᕈᖅ) 

ᓴᖅᑭᑕᐅᔪᖅ ᑎᑎᖅᑲᒃ 267 - 5(2): ᓄᓇᒥᐅᑕᑦ 

ᓱᓇᒃᑯᑖᖏᓄᑦ ᐸᖅᑭᒃᖠᕆᔨᑦ ᐸᐸᑦᑎᔨᑦ 

ᑮᓇᐅᔭᖏᓄᑦ ᐅᓂᒃᑳᑦ 2017-2018 

(ᐊᕿᐊᕈᖅ) 

ᓴᖅᑭᑕᐅᔪᖅ ᑎᑎᖅᑲᒃ 268 - 5(2): ᓄᓇᒥᐅᑕᑦ 

ᓱᓇᒃᑯᑖᖏᓄᑦ ᐸᖅᑭᒃᖠᕆᔨᑦ ᐸᐸᑦᑎᔨᑦ 

ᑮᓇᐅᔭᖏᓄᑦ ᐅᓂᒃᑳᑦ 2018-2019 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᓪᓕᒪᓂᒃ 

ᓴᖅᑭᑎᑦᑎᔪᒪᕗᒍᑦ−ᕗᒎᓚᔪᖓ. ᑖᓐᓇ 

ᐱᖓᓱᐃᓕᖓᓗᒍ ᐅᓂᒃᑳᕆᐊᔾᔪᓐᓂᐊᕋᒃᑯ. 

(ᑐᓵᔨᒃᑯᑦ) ᑖᓐᓇ ᓯᕗᓪᓕᖅᐹᖅ ᓯᕗᓕᖅᑎ ᓴᕕᑲᑖᖅ 

(ᑐᓴᔨᒃᑰᖏᑦᑐᖅ) ᓴᖅᑭᑦᑐᒪᖅᑲᐅᔭᖓ. ᑖᓐᓇ 

ᐅᓂᒃᑳᖅ ᒥᓂᔅᑕᓄᑦ ᑮᓇᐅᔭᖅᑖᕆᖃᑦᑕᖅᓯᒪᔭᖏᑦ 

ᐃᑲᔫᑎᒃᓴᑦ ᐊᑖᒍᑦᒥᓂᔅᑕᐃᑦ ᐃᑲᔫᑎᖏᓐᓄᑦ 

ᐊᓱᐊᒐᐃᑦ ᑮᓇᐅᔭᖏᑦ ᐊᕐᕌᒍᖓᓄᑦ ᐃᓱᓕᑦᑐᒧᑦ 

ᒫᑦᓯ 31, 2019. 

 

ᐅᓇᑦᑕᐅᖅ ᒥᓂᔅᑕᐅᓂᕐᓄᑦ ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᙱᕐᕋᔪᓕᕆᓂᕐᒧᑦ 

ᐱᓪᓗᒍ, ᑖᓐᓇ ᖁᕕᐊᓱᑦᑎᐊᖅᐳᖓ 

ᓴᖅᑭᑎᑕᐅᓂᐊᕐᒪᑦ, ᓴᖅᑭᓐᓂᐊᕋᑦᑎᒍᑦ ᑖᒃᑯᐊ 

ᓄᓇᓕᖕᓄᑦ ᐃᖏᕐᕋᔪᓕᕆᓂᕐᒧᑦ 

ᑐᒃᓯᕋᐅᑎᐅᖃᑦᑕᖅᑐᐃᑦ 2018-2019−ᖑᑎᓪᓗᒍ.  

 

ᐊᒻᒪᓗ ᑖᒃᑯᐊ ᐱᖓᓱᑦ ᒥᓂᔅᑕ ᓴᕕᑲᑖᖅ 

ᐊᕙᑎᓕᕆᔨᒃᑯᓐᓃᖔᖅᑐᓄᑦ ᑖᒃᑯᐊ ᓴᖅᑭᑎᑦᑕᖏᑦ. 

(ᑐᓵᔨᑎᒎᓕᖅᑐᖅ) ᐅᓪᓗᒥ ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᔪᓐᓇᐅᑎᓄᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᔮᓐᓄᐊᕆ 1-ᒥ ᑏᓰᕝᕙ 31, 2016-ᒧᑦ. ᑖᒃᑯᐊ 

ᑮᓇᐅᔭᓂᒃ ᐸᐸᑦᑎᔩᑦ ᐅᓂᒃᑳᖏᑦ ᐄᐳᕈᓪ 1, 

2017−2028-ᒧᑦ ᐊᒻᒪᓗ ᑭᖑᓪᓕᖅᐹᖓᑦ, 

ᐅᖃᖅᑎᑦᑎᔩ, ᐊᕙᑎᒧᑦ ᐊᑐᓗᐊᖅᑕᐃᓕᒪᓂᕐᒧᑦ 

ᑮᓇᐅᔭᖁᑎᖏᑦ ᐄᐳᕈ 8, 2018, ᒫᑦᓯ 2019. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5246 

 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 269 - 5(2): ᐅᓂᒃᑳᑦ 

ᒪᓕᒐᓕᐅᖅᑎᑦ ᐅᐸᒃᓯᒪᖏᓐᓂᕕᓂᖏᑕ 

ᑲᑎᒪᕕᒡᔪᐊᖅᑐᓄᑦ ᑲᑎᒪᔨᕋᓛᓪᓗ 

ᑲᑎᒪᓂᖏᓄᑦ ᐊᒻᒪᓗ ᑲᑎᙳᔫᖃᑎᒌᖑᔪᓄᑦ 

ᐊᑯᓐᓂᐊᑕ ᔪᓚᐃ 1, 2019 ᐊᒻᒪᓗ ᑎᓯᐱᕆ 

31, 2019 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 270 - 5(2): 

ᐊᑯᓐᓂᐊᒍᑦ ᑎᓕᐅᕆᔾᔪᑕᐅᔪᖅ 

ᒪᓕᒐᓕᐅᖅᑎᑦ ᓇᕈᓂᖏᓄᑦ ᐊᒻᒪᓗ 

ᐸᐃᕆᑎᑦᑎᓂᖏᓄᑦ ᐊᑭᓖᔭᒃᓴᖏᑕ 

(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᕐᕉᖕᓂᒃ 

ᓴᖅᑭᑦᑎᒐᒃᓴᖃᖅᑐᖓ ᑎᑎᖅᑳᖕᓂᒃ. ᓯᕗᓪᓕᖅ 

ᐅᓂᒃᑳᖅ ᒪᓕᒐᓕᐅᖅᑏᑦ 

ᐅᐸᖃᑦᑕᙱᓐᓂᕕᓂᖏᓐᓄᑦ ᑲᑎᒪᕐᔪᐊᕐᓂᕐᒧᑦ 

ᐊᒻᒪᓗ ᑲᑎᒪᔨᕋᓛᑦ ᑲᑎᒪᔨᖏᓐᓄᑦ ᐅᕙᙵᑦ ᔪᓚᐃ 

1, 2019-ᒥ ᑕᕝᕗᖓ ᑏᓰᕝᕙ 31, 2019-ᒧᑦ.  

 

ᑐᒡᓕᐊ, ᑎᓕᓯᔾᔪᑕᐅᑲᐃᓐᓇᖅᑐᖅ ᒪᓕᒐᓕᐅᖅᑏᑦ 

ᓇᕈᖃᑦᑕᕐᓂᙱᓐᓄᑦ ᐸᐃᕆᔨᖃᕈᓐᓇᖅᑐᑦ. ᑖᒃᑯᐊ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ ᓴᖅᑭᑦᑕᐅᔪᖅ 

40(3)(f2) ᒪᓕᒐᓕᐅᕐᕕᒃ ᐊᖏᔪᖅᑲᐅᑎᖏᓐᓄᓪᓗ 

ᐱᖁᔭᖓ.  

ᖁᔭᓐᓇᒦᒃ. 

 

ᑲᔪᓯᓗᑕ. (ᑐᓵᔨᒃᑯᑦ) ᐱᖁᔨᕗᖔᕐᓂᐊᕐᓂᕐᒧᑦ 

ᖃᐃᔨᒃᑲᐃᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᖏᒻᒪᑦ. ᓈᓴᐅᑎᓕᒃ 15. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᑦᑕᐅᓂᖏᓐᓄᑦ ᐱᖁᔭᒃᓴᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᓈᓴᐅᑎᓕᒃ 16. 

(ᑐᓵᔨᑎᒍᑦ) ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ, ᐱᖁᔭᒃᓴᖅ 39, 40, 

ᐊᒻᒪᓗ 42. ᒥᔅ ᐊᕐᓇᒃᑲᖅ ᐃᒃᓯᕙᐅᑕᕐᒦᓪᓗᓂ.  

 

ᐊᒻᒪᓗ ᒪᓕᒡᓗᒍ ᐱᔪᓐᓇᕐᓂᕐᒥᒃ ᑐᓂᔭᐅᒪᓂᕋ 

ᐱᖁᔨᕗᖔᕈᑦ 62−5(2) ᑲᑎᒪᔩᑦ  

ᑲᑎᒪᑐᐃᓐᓇᕐᓂᐊᖅᐳᑦ ᐅᓂᒃᑳᓚᐅᙱᓐᓂᕐᒥᓂᒃ 

ᐱᔭᕇᕐᓂᕐᒧᑦ.  

 

ᓇᐃᑦᑐᒥᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ 15 

ᒥᓂᔅᓯᒥᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 10:43ᒥ 11:05ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

  

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ ᑕᕝᕙᓂ 

ᑲᑎᒪᓂᕐᒥᒃ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ ᐱᖁᔭᒃᓴᖅ 

39 ᐊᒻᒪ 40. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᔪᒪᕗᒍᑦ 

ᒪᓕᒐᒃᓴᖅ 39, 2020-2021 ᑮᓇᐅᔭᖅᑐᕈᑎᒃᓴᑦ 

ᐱᒋᐊᕈᑎᒋᓗᒋᑦ ᐃᓄᓕᕆᔨᒃᑯᑦ ᐊᒻᒪᓗ ᑭᖑᓂᖓᒍᑦ 

ᒪᓕᒐᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᓪᓗ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᕐ, ᒥᔅᑐ ᒪᐃᓐ. (ᑐᓵᔨᑎᒍᑦ) 

ᐊᖏᖃᑎᒌᑉᐱᑖ ᑲᒪᒋᖅᑳᕐᓂᐊᕋᑦᑎᒍᑦ ᒪᓕᒐᒃᓴᖅ 

39?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᐱᕆᒍᒪᓕᖅᑲᕋᓕ ᒥᓂᔅᑕ ᓯᐅᑎᐊᐱᒃ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5247 

 

 

ᐃᖅᑲᓇᐃᔭᖅᑎᓂᒃ ᑕᕝᕙᓂ ᓵᑦᑎᓐᓃᖃᑎᖃᕈᒪᕕᑦ? 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᒥᓂᒃ ᑕᕝᕗᖓ 

ᐊᐱᖅᓱᖅᑕᐅᕕᒻᒨᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᓚᐅᒃᑭᑦ. ᖁᔭᓐᓇᒦᒃ.  

 

ᑎᑎᕋᖅᓯᒪᓂᐊᕐᖓᑦ, ᒥᓂᔅᑕ ᓯᐅᑎᐊᐱᒃ, 

ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ 

ᐊᒻᒪᓗ ᒪᑐᐃᕈᑦᑎᓐᓄᑦ ᑲᔪᓯᒋᐊᕐᓗᑎᑦ. ᖁᔭᓐᓇᒦᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᐃᕚᓐ 

ᓂᐊᐃᒍ, ᒥᓂᔅᑕᐅᑉ ᑐᖓᓕᖓ, ᐊᒻᒪᓗ ᓴᐅᒥᓐᓂ 

ᑐᖓᓕᐅᑉ ᐃᑲᔪᖅᑎᖓ, ᓲᓪ ᕚᖅᑎ. ᑲᔪᓯᓂᐊᕋᒪ 

ᒪᑐᐃᕈᑎᓐᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔨᑐᐃᓐᓇᐃᓪᓗ. 

ᖁᕕᐊᓱᑉᐳᖓ ᐅᓪᓗᒥ ᐅᕙᓃᑦᑐᓐᓇᕋᒪ 

ᓴᖅᑭᑦᑎᓗᖓ ᐅᖃᐅᓯᕆᓗᒍᓗ ᑐᒃᓯᕋᖅᑕᕗᑦ 

2020-2021 ᑮᓇᐅᔭᖅᑐᕈᑎᒃᓴᐃᑦ ᐱᔭᒃᓴᓄᓪᓗ 

ᐸᕐᓇᐅᑏᑦ ᐃᓄᓕᕆᔨᒃᑯᓐᓄᑦ.  

 

ᐃᒃᓯᕙᐅᑖᖅ, 2020-2021 ᐃᓄᓕᕆᔨᒃᑯᑦ 

ᑐᒃᓯᕋᕐᒪᑕ ᐊᐅᓚᔾᔪᑎᒃᓴᖏᑦ $155,833,000. 

ᑖᓐᓇ ᐊᒥᓱᕈᕆᐊᕐᓂᖃᖅᑐᓂ 5.8 ᐳᓴᒥᒃ 

ᐅᕝᕙᓘᓐᓃᑦ $8,488,000, ᐊᕐᕌᓂ 

ᑮᓇᐅᔭᖅᑐᕈᑎᒋᓚᐅᖅᑕᖏᓐᓂᒃ. ᐱᓕᕆᕝᕕᐅᑉ 

ᐃᖅᑲᓇᐃᔭᖅᑎᖏᑦ ᐅᓄᖅᓯᒋᐊᓚᐅᕐᒪᑕ 220.9 

ᐃᓂᐅᔪᑦ 2019-2020-ᒧᑦ ᑕᕝᕗᖓ 236.9 ᐃᓂᓄᑦ 

ᑐᒃᓯᕋᖅᑕᑎᓐᓄᑦ 2020-2021 ᑮᓇᐅᔭᖅᑐᕈᑎᒃᓴᓂᒃ.  

ᑖᒃᑯᐊ ᐃᓚᒋᐊᕈᑎᒋᔪᑦ ᐱᖃᓯᐅᔾᔨᔪᑦ:  
 

 ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᕐᓂᕐᒧᑦ 

$2,107,000 ᑖᓐᓇ ᐸᕐᓇᒃᑕᐅᕙᓪᓕᐊᖁᓪᓗᒍ 

ᒪᑐᐃᖅᑕᐅᓗᓂᓗ ᓯᓂᒋᐊᖅᑐᕐᕕᒃᓴᓄᑦ 

ᖁᕐᓗᖅᑐᒥ, ᑲᖏᖅᖠᓂᕐᒥᓗ ᐊᒻᒪᓗ 

ᐊᐅᓚᕙᓪᓕᐊᓂᖅ ᑕᕝᕙᓂ ᐃᒥᖅᓯᒪᔪᓄᑦ 

ᓯᓂᒋᐊᖅᑐᕐᕕᐅᔪᓐᓇᖅᑐᖅ ᐃᖃᓗᓐᓂ. ᑖᒃᑯᐊ 

ᑮᓇᐅᔭᐃᑦ ᐊᖏᕐᕋᖃᙱᑦᑐᓄᑦ ᐱᔨᑦᑎᓂᕐᒧᑦ 

ᐊᖏᓪᓕᒋᐊᖅᑕᖅ ᓴᖅᑭᑕᐅᓂᖏᓐᓄᑦ ᑎᓴᒪᑦ 

ᓄᑖᑦ ᐃᓂᒃᓴᐃᑦ.  
 

 ᐃᓚᔮᕇᑦ ᐃᓅᓯᑦᑎᐊᕙᓕᕆᓂᕐᒧᑦ 

(ᐃᖅᑲᓇᐃᔭᕐᕕᐅᓚᐅᖅᑐᖅ ᐃᓄᓕᕆᔨᒃᑯᓐᓄᑦ) $2 

ᒥᓕᐊᓐ ᑖᒃᑯᓄᖓ ᐱᕈᖅᐸᓪᓕᐊᓂᖅ ᐊᖏᕐᕋᒥ 

ᐸᖅᑭᔭᐅᔾᔪᑎᓕᒃ ᑖᒃᑯᐊ 

ᐊᑭᑦᑐᖅᐸᓪᓕᐊᓂᖏᓐᓄᑦ ᐃᓂᖃᖅᑎᑕᐅᓂᖏᑦ 

ᐃᑲᔪᖅᓱᖅᑕᐅᓂᖏᓐᓄᑦ ᐃᓂᖃᖅᑎᑕᐅᓂᖏᑦ 

ᐃᑲᔪᖅᓯᖅᑕᐅᓂᖏᓐᓄᓪᓗ ᐃᑲᔪᖅᑕᐅᔪᑦ 

ᐱᔭᕆᐊᑐᔪᒥᒃ ᐸᖅᑭᔭᐅᔭᕆᐊᓖᑦ ᑕᒪᒃᑯᓄᖓ 

ᐊᖏᕐᕋᒥ ᐸᖅᑭᒃᖠᕐᓂᕐᒧᑦ.  
 

 $1.1 ᒥᓕᐊᓐ ᑮᓇᐅᔭᑦ ᑕᓪᓕᒪᓄᑦ ᓄᑖᓄᑦ 

ᐊᕕᒃᑐᖅᓯᒪᔪᓂᒃ ᐊᐅᓚᑦᑎᓂᖅ ᑕᕝᕙᓂ 

ᐃᓅᓯᑦᑎᐊᕙᓕᕆᓂᕐᒧᑦ ᐃᖅᑲᓇᐃᔭᕐᕕᖏᓐᓂ. 

ᑖᒃᑯᐊ ᓄᑖᑦ ᐃᓂᐅᔪᑦ 

ᐱᔪᓐᓇᖅᓯᕚᓪᓕᕈᑕᐅᓂᐊᕐᒪᑕ ᐱᔨᑦᑎᕈᑎᐅᔪᓂᒃ 

ᐊᑐᐃᓐᓇᐅᑎᑦᑎᓂᕐᒧᑦ.  

 

 $1,040,000 ᐃᓚᔮᕇᓐᓄᑦ 

ᐋᓐᓂᖅᓯᕆᖃᑦᑕᖅᑎᖃᑦᑕᖅᑐᓄᑦ ᐱᔨᑦᑎᕋᕐᓂᖅ. 

ᑖᓐᓇ ᐊᖏᓪᓕᒋᐊᖅᑐᖅ ᑐᐊᕕᕐᓇᖅᑐᒃᑯᑦ 

ᐃᑲᔪᖅᓱᐃᓂᕐᒧᑦ ᐃᓚᒋᐊᕐᓗᒋᑦ ᒫᓐᓇ 

ᑮᓇᐅᔭᐅᔭᕆᔭᐅᔪᑦ ᒫᓐᓇ ᐃᓚᔮᕇᓂᖅ ᕿᒫᕕᓐᓂ 

ᐊᒻᒪᓗ ᐸᕐᓇᒃᑕᐅᕙᓪᓕᐊᓂᖅ 

ᒪᑐᐃᖅᑕᐅᓂᖏᓐᓄᓪᓗ ᓯᓂᒋᐊᖅᑐᕐᕖᑦ 

ᐅᖅᓱᖅᑑᒥ, ᖃᒪᓂᑦᑐᐊᖅ, ᐸᖕᓂᖅᑑᖅ ᐊᒻᒪᓗ 

ᒥᑦᑎᒪᑕᓕᖕᒥ.  

 

 $1.3 ᒥᓕᐊᓐ ᑮᓇᐅᔭᑦ ᐊᑭᑦᑐᖅᐹᓪᓕᕐᓂᖏᑦ 

ᑎᒍᐊᙳᐊᖃᑦᑕᖅᑐᑦ ᑮᓇᐅᔭᓕᐊᖏᑦ 

ᐊᓯᔾᔨᓚᐅᖅᓯᒪᙱᒻᒪᑕ 2004-ᒥᓂᑦ. ᑖᒃᑯᐊ 

ᑎᒍᐊᙳᐊᖃᖃᑦᑕᖅᑐᑦ ᓈᒻᒪᑦᑐᒥᒃ 

ᐃᑲᔪᖅᓯᖅᑕᐅᖁᓪᓗᒋᑦ ᑕᐃᒫᒃ ᓱᕈᓯᕐᓄᑦ 

ᐱᐅᓂᖅᓴᐅᖃᑦᑕᕐᒪᑕ ᒪᒃᑯᑦᑐᓄᓪᓗ.  

 

 $645,000.00 ᓄᑖᓄᑦ ᐃᓂᐅᔪᓄᑦ ᑕᓪᓕᒪᓄᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5248 

 

 

ᐊᑐᓕᖅᑎᑦᑎᓂᕐᒧᑦ ᓄᓇᓕᓐᓂ 

ᑐᑭᒧᐊᑦᑎᑦᑎᓂᕐᒥ ᐊᕐᓇᐃᑦ 

ᐊᑦᑕᓇᙱᑦᑐᒦᑦᑕᐃᓕᔭᕆᐊᖃᕐᓂᖏᓐᓄᑦ.  

 

 $380,000.00 ᐊᑐᓕᖅᑎᑦᑎᓂᕐᒧᑦ 

ᑮᓇᐅᔭᖅᑎᒍᑦ ᐃᑲᔪᕐᓂᖅ ᐅᓐᓄᐊᒃᑯᑦ 

ᐊᑦᑕᕐᓇᙱᑦᑐᒦᕝᕕᐅᖃᑦᑕᓂᐊᖅᑐᑦ ᒪᒃᑯᑦᑐᑦ 

ᑖᒃᑯᐊ ᖁᐊᖅᓵᓇᖅᑐᒦᑦᑐᑦ.  

 

ᑖᒃᑯᐊ ᑮᓇᐅᔭᐃᑦ ᐃᓃᓪᓗ ᐊᒥᓱᕈᕆᐊᕐᓂᖏᑦ 

ᓴᖅᑭᔮᖅᑐᒥᒃ ᐋᖅᑭᓯᒪᓂᖓᑕ ᐊᓯᔾᔨᖅᓯᒪᓂᖏᑦᑕ 

ᐃᓄᓕᕆᔨᒃᑯᑦ ᐱᔨᑦᑎᕐᓂᖅᓴᙱᑦᑐᑦ ᓱᕈᓯᕐᓄᑦ 

ᐃᓚᔮᕇᓐᓄᓪᓗ. ᐱᓕᕆᓯᒪᔪᖃᕐᒪᑦ ᑕᒪᒃᑯᐊ 

ᓇᓕᒧᓕᖅᑎᓇᓱᓪᓗᒋᑦ ᐱᓕᕆᐊᒃᓴᐃᑦ ᐱᔨᑦᑎᕋᕐᓃᑦ 

ᐃᓄᓕᕆᔨᒃᑯᓐᓂ ᐱᑕᖃᖅᑎᑕᐅᔪᑦ 

ᐃᖅᑲᓇᐃᔭᖅᑎᕗᑦ ᑕᑯᓐᓈᑦᑎᐊᕈᓐᓇᖁᓪᓗᒋᑦ 

ᓄᓇᕗᒻᒥᐅᓂᒃ ᐱᔨᑦᑎᕋᖅᑕᐅᔭᕆᐊᖃᕐᓂᖅᐹᓄᑦ. 

ᐃᓚᖓ ᐱᓕᕆᐊᖑᔪᖅ ᐱᓕᕆᕕᐅᓪᓗ 

ᐋᖅᑭᓱᖅᑕᐅᑲᓐᓂᕐᓂᖓ ᐱᖃᓯᐅᔾᔨᒻᒪᑦ 

ᓅᑦᑎᖅᑎᕆᓂᕐᒧᑦ ᑲᒪᒋᔭᐅᓂᕐᒧᑦ ᑲᓇᑕᒥ 

ᓯᓚᑖᓃᖔᖅᑐᓂᒃ ᐸᖅᑭᓯᔪᒧᓪᓗ ᐊᒻᒪᓗ 

ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᕐᓂᖅ ᓄᓇᕗᒻᒥ 

ᐃᖅᑲᓇᐃᔭᖅᑎᖏᓐᓄᑦ ᐊᓯᖏᓐᓄᑦ ᐱᓕᕆᕝᕕᓐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐊᐅᓚᔾᔪᑎᒃᓴᓄᑦ ᑮᓇᐅᔭᐃᑦ 

ᐱᔪᓐᓇᐅᑕᐅᓂᐊᕐᒪᑦ ᐃᓄᓕᕆᔨᒃᑯᑦ ᑕᒪᒃᑯᐊ 

ᐱᓕᕆᔪᒪᓯᒪᔭᖏᑦ ᑐᕌᖅᑕᕗᒃᑯᑦ ᑕᐃᒪ 

ᐱᑕᖃᖅᑎᑦᑎᓂᕆᓂᕐᒧᑦ ᐃᑲᔪᖅᑐᐃᓂᕐᒧᑦ 

ᓄᓇᕗᒻᒧᑦ ᓇᒻᒥᓂᖅ 

ᐃᓅᓯᖃᑦᑎᐊᓕᖅᐸᓪᓕᐊᖁᓪᓗᒋᑦ.  

 

ᖁᕕᐊᓱᓐᓂᐊᖅᐳᖓ ᑭᐅᓇᓱᓪᓗᖓ ᐊᐱᖅᑯᑎᒃᓴᓂᒃ 

ᑲᑎᒪᑐᐃᓐᓇᓂᕐᒥᒃ ᑖᒃᑯᓂᖓ ᑐᒃᓯᕋᖅᑕᑎᓐᓂᒃ 

2020-2021 ᑮᓇᐅᔭᖅᑐᕈᑎᒃᓴᖏᑎᒍᑦ ᐊᒻᒪᓗ 

ᐱᔭᒃᓴᐃᑦ ᐸᕐᓇᐅᑎᖏᑦ ᐃᓄᓕᕆᔨᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᔅᓯᕙᐅᑕᖓ 

ᒪᑐᐃᖅᓯᒍᑎᔅᓴᓂᒃ ᐅᖃᐅᓯᒃᓴᖃᕆᕚ? ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᑦ ᑖᒃᑯᐊ ᐃᓅᓯᕐᒥ 

ᖃᓄᐃᙱᑦᑎᐊᕋᓱᓐᓂᕐᒧᑦ ᕿᒥᕐᕈᓯᒪᒻᒪᑕ 2020-

2021 ᑮᓇᐅᔭᖅᑐᕈᑎᔅᓴᖏᓐᓂᒃ ᐱᓕᕆᐊᒃᓴᓄᓪᓗ 

ᐸᕐᓇᐅᑎᖏᓐᓂᒃ ᐃᓄᓕᕆᔨᒃᑯᑦ ᐱᓕᕆᕕᖓᑕ.  

 

ᐃᒃᓯᕙᐅᑖᖅ, ᑖᒃᑯᐊ ᑐᑦᓯᕌᖑᔪᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ ᐃᓄᓕᕆᔨᒃᑯᓐᓄᑦ $156 

ᒥᓕᐊᓐᑲᓴᑦᑎᐊᖑᒻᒪᑕ ᑖᒃᑯᓄᖓ 2020-2021 

ᐊᕐᕌᒍᖓᓄᑦ. ᑖᓐᓇ ᐱᖃᓯᐅᔾᔨᔪᖅ 

ᐊᐅᓪᓛᖅᑕᐅᓂᐊᕐᓂᖏᓐᓂᒃ ᐃᓕᓐᓂᐊᖅᑎᓄᑦ 

ᐃᑲᔫᓯᐊᕐᕕᐅᖃᑦᑕᖅᑐᖅ ᑮᓇᐅᔭᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 

ᐊᐅᓪᓛᖅᑕᐅᓂᐅᓴᓂᖏᓐᓄᑦ ᑲᓇᑕᐅᑉ 

ᓯᓚᑖᓂᒥᐅᑕᐃᑦ ᑲᒪᒋᔭᐅᓂᖏᓐᓂᒃ ᐊᒻᒪ 

ᒥᐊᓂᖅᓯᔨᐅᑉ ᐊᓪᓚᕝᕕᖓ ᒪᓕᒐᓕᕆᔨᒃᑯᓐᓄᑦ.  

 

ᑲᑎᒪᔨᕋᓛᑦ ᓵᖓᓃᑦᑐᓂ ᐅᖃᐅᓯᖃᕆᐊᖅᑐᖅᑐᓂ 

ᑎᑎᕋᕆᐊᙵᐅᑎᖏᓐᓂᒃ 2020-2021 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ, ᒪᓕᒐᓕᐅᖅᑏᑦ 

ᑐᙵᓱᑦᑎᑦᑎᓚᐅᖅᑐᑦ ᒥᓂᔅᑕᒥᒃ ᓄᑖᓂᒃ 

ᓴᖅᑮᓂᕋᕐᖓᑦ ᑕᒪᒃᑯᓂᖓ ᓯᓂᒋᐊᖅᑐᕐᕕᐅᔪᓂᒃ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᓕᒃ 

ᓴᖅᑮᑲᓐᓂᓂᐊᖅᑐᑎᑦ ᑐᑭᒧᐊᑦᑎᑦᑎᔨᐅᓂᐊᖅᑐᓕᒃ 

ᐱᔨᑦᑎᕋᖅᑎᐅᓂᐊᖅᑐᓂᓪᓗ ᓄᓇᕗᒻᒥ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᓄᑯᐊ ᓱᓕ 

ᐱᑕᖃᖅᑎᑦᑎᖃᑦᑕᕐᖓᑕ ᓂᖃᐃᓲᑎᔅᓴᓕᕆᓂᕐᒥ 

ᓄᓇᕗᒻᒥ. ᑖᒃᑯᐊ ᐃᑲᔫᑎᐅᖃᑦᑕᖅᑐᐃᑦ ᐃᓚᒌᓂᒃ 

ᐃᓐᓇᕐᓄᑦ ᐊᒻᒪ ᐃᓐᓇᑐᖃᕐᓄᓪᓗ ᐱᒋᐊᓕᖏᓐᓂᒃ 

ᐱᑎᑕᐅᒐᓱᖃᑦᑕᖅᑐᑎᑦ. ᒪᓕᒐᓕᐅᖅᑏᑦ 

ᐃᓕᓴᖅᓯᔪᑦ ᑖᒃᑯᐊ ᖃᕋᓴᐅᔭᐃᑦ 

ᖁᑉᐱᕐᕆᑎᑕᐅᓯᒪᓂᕆᓚᐅᖅᑕᖏᑦ ᑕᒪᑐᒥᖓ 

ᐊᑦᑐᐃᓯᒪᒻᒪᑕ ᓂᖃᐃᓲᑎᔅᓴᓕᕆᓂᕐᒥᒃ ᐊᒻᒪ 

ᐊᓯᖏᓐᓂᓪᓗᑦᑕᐅᖅ ᐃᓄᓕᕆᔨᒃᑯᑦ 

ᐱᓕᕆᐊᖏᓐᓂᒃ. ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᖁᔭᒋᔭᕗᑦ ᐱᓕᕆᑦᑎᐊᖅᓯᒪᒻᒪᑕ 

ᓂᖃᐃᓲᑎᑖᖃᑦᑕᖅᑐᑦ 

ᐊᑦᑐᖅᑕᐅᓗᐊᕌᓗᔅᓯᒪᓚᐅᙱᓚᑦ. ᑖᒃᑯᐊ ᓱᓕ 

ᒪᓕᒐᓕᐅᖅᑏᑦ ᑲᔪᖏᖅᓴᐃᖏᓐᓇᖅᑯᑦ 

ᐃᓄᓕᕆᔨᒃᑯᓐᓂᒃ ᑮᓇᐅᔭᓕᐅᕋᓱᐊᕈᑏᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5249 

 

 

ᓴᖅᑭᐸᓪᓕᐊᔪᐃᑦ ᓄᓇᕗᒻᒥ 

ᖃᐅᔨᒪᔭᐅᒐᓱᐊᖁᔭᐅᓪᓗᑎᒃ.  

 

ᐃᓄᓕᕆᔨᒃᑯᓄᒃᑯᐊᑦᑕᐅᖅ, ᐃᔅᓯᕙᐅᑖᖅ, 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᖃᑎᖃᖅᐸᒥᒻᒪᑕ 

ᓯᓚᑦᑐᓴᕐᕕᒻᒥᓪᓗ ᖃᐅᔨᒪᒐᓱᑦᑐᑎᑦ ᐱᓕᕆᔾᔪᑎᖏᑦ 

ᐃᑲᔪᖅᓰᒍᑎᖏᑦ ᑮᓇᐅᔭᖏᓪᓗ ᑐᕌᖓᔪᐃᑦ 

ᐃᓐᓇᕐᓄᑦ ᐊᒻᒪ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᕐᓄᑦ 

ᐊᑐᐃᓐᓇᐅᒐᓗᐊᕐᒪᖔᑕ ᐃᓕᓐᓂᐊᑲᓐᓂᕈᒪᔪᓄᑦ 

ᐊᒻᒪ ᐃᖅᑲᓇᐃᔭᕈᓐᓇᖅᓯᒍᒪᔪᓄᑦ. ᑲᑎᒪᔨᕋᓛᑦ 

ᐃᑲᔪᖅᓰᔪᑦ ᐃᓄᓕᕆᔨᒃᑯᑦ ᐱᓕᕆᒐᓱᔅᓯᒪᓂᖏᓐᓂᒃ 

ᑐᓴᐅᒪᖃᑎᒌᑦᑎᐊᕐᓂᖅ ᐋᖅᑭᒋᐊᖅᑕᐅᒐᓱᑦᑐᓂ 

ᓂᖃᐃᓲᑎᔅᓴᓕᕆᔨᒃᑯᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᖏᑕ ᐊᑯᓐᓂᖓᓂ. ᑖᒃᑯᐊ 

ᐊᐅᓚᑦᑎᖃᑦᑕᕐᖓᑕ ᓱᓕ ᐃᓐᓇᕐᓄᑦ 

ᐃᓕᓴᑎᑦᑎᓂᐅᖃᑦᑕᖅᑐᓕᒃ ᐃᓐᓇᕐᓂᑦ 

ᐃᓕᓐᓂᐊᕈᒪᔪᓂᒃ ᐃᖅᑲᓇᐃᔭᕆᐅᖅᓴᒍᒪᔪᓂᓪᓗ 

ᐃᑲᔪᖃᑦᑕᖅᑐᑎᑦ.  

 

ᐃᓄᓕᕆᔨᒃᑯᑦ ᐅᖃᕋᑖᓚᐅᕐᖓᑕ ᑕᖅᑲᒃᑯᐊ ᖃᓄᖅ 

ᐃᓱᒪᒋᔭᖃᕐᒪᖔᑕ ᖃᐅᔨᒋᐊᕐᓂᖓ ᓄᓇᕗᒻᒥ 

ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᑐᕌᖓᔪᑦ. 

ᑲᔪᖏᖅᓴᐃᑐᐃᓐᓇᖅᑯᒍᑦ ᑕᒫᓐᓇ ᑲᔪᓯᖁᓪᓗᒍ. 

ᖃᓄᐃᓕᖓᓕᕐᒪᖔᑕ ᑐᓴᖅᑎᑕᐅᖃᑦᑕᓂᐊᖅᑐᒋᕗᑦ 

ᖃᐅᔨᒋᐊᕐᓂᓯᓐᓂ ᐊᒻᒪᓗ ᖃᓄᖅ 

ᐊᓯᔾᔨᖁᔭᐅᓯᒪᒻᒪᖔᑕ ᐊᐅᓚᑦᑎᒍᓯᐅᖃᑦᑕᖅᑐᐃᑦ 

ᓄᓇᕗᒻᒥ ᐊᔪᙱᑎᐊᕐᓗᑎᒃ 

ᐃᖅᑲᓇᐃᔭᖅᑎᕈᕆᐅᖅᓴᕕᐅᖃᑦᑕᖅᑐᓕᒃ.  

 

ᐃᒃᓯᕙᐅᑖᖅ, ᐃᓚᒌᑦ ᐱᑦᑎᐊᖃᑦᑕᐅᑎᙱᓐᓂᖏᑦ 

ᓱᓕ ᐃᓱᒫᓗᓇᖅᑯᖅ ᓄᓇᕗᓕᒫᒥ. ᐊᓂᒍᖅᓯᒪᔪᓂᒃ 

ᒪᓕᒐᓕᐅᖅᑏᑦ ᐊᔭᐅᕆᖃᑦᑕᖅᓯᒪᔪᑦ 

ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ 

ᓇᓖᕌᕋᔅᓴᓂᒃ ᕿᓂᖁᔨᓪᓗᑎᒃ 

ᐊᒥᓱᕈᕆᐊᕈᑎᔅᓴᐅᔪᓂᒃ ᕿᒫᕕᓐᓂᒃ ᐊᒻᒪ 

ᓯᓂᒋᐊᖅᑐᕐᕕᐅᒐᔭᖅᑐᓕᒃ ᓄᓇᓕᓐᓂ. 

ᒪᓕᒐᓕᐅᖅᑏᑦᑕᐅᖅ ᖁᕕᐊᓱᓚᐅᕐᒥᔪᑦ 

ᐊᒥᓱᑲᓪᓚᒻᒪᕆᓐᓂᒃ ᐱᒋᐊᖅᑎᑦᑎᓯᒪᒻᒪᑕ 

ᐃᓄᓕᕆᔨᒃᑯᑦ ᑕᕝᕙᓂ 2020-2021 ᑐᔅᓯᕌᖏᓐᓂ 

ᓴᖅᑮᒍᒪᓪᓗᑎᒃ ᐊᒥᓲᓂᖅᓴᓂ ᕿᒫᕕᔅᓴᐅᒐᔭᖅᑐᓂᒃ  

ᓯᓂᒋᐊᖅᑐᕕᔅᓴᐅᒐᔭᖅᑐᓂᓪᓗ ᐊᒥᓱᑲᓪᓚᒻᒪᕆᓐᓂᒃ 

ᓄᓇᓕᓐᓂ ᓄᓇᕗᒻᒥ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᕐᒥᔪᑦ ᑐᓴᕐᖓᑕ ᑕᐃᓐᓇ ᐋᖓᔮᖅᑐᓄᑦ 

ᓯᓂᒋᐊᖅᑐᕐᕕᒃ ᐃᖃᓗᓐᓂ 

ᒪᑐᐃᖅᑕᐅᓕᖅᑭᓂᕐᖓᒡᒎᖅ ᑕᐃᒪᐃᑦᑐᓂᒃ 

ᐃᑲᔪᖅᓰᓪᓚᕆᒻᒪᑕ ᒪᓕᒐᓕᐅᖅᑏᑦ.  

 

ᐃᔅᓯᕙᐅᑖᖅ, ᑲᑎᒪᔨᕋᓛᑦᑕᐅᖅ ᑕᑯᒻᒪᑕ 

ᐃᓄᓕᕆᔨᒃᑯᑦ ᐊᒥᓱᕈᕆᐊᖅᓯᒍᒪᒻᒪᑕ 

ᑎᒍᐊᙳᐊᖃᖅᑏᑦ ᑮᓇᐅᔭᖅᑖᕆᕙᑦᑕᖏᓐᓂᒃ 

ᑕᕝᕙᓂ ᐊᕐᕌᒍᓂᐊᖅᑐᒥ. ᑎᒍᐊᙳᐊᖃᖅᑏᑦ 

ᐱᒻᒪᕆᐊᓗᒻᒥᒃ ᐱᖃᑕᐅᓂᖃᖅᐸᒻᒪᑕ ᑕᒪᒃᑯᐊ 

ᓱᕈᓰᑦ ᐊᑦᑕᓇᖅᑐᒦᑦᑐᐃᑦ ᐊᑦᑕᓇᖅᑐᒦᖁᓇᒋᑦ ᐊᒻᒪ 

ᐊᑲᐅᔪᒦᖁᓪᓗᒋᑦ. ᓈᒻᒪᑦᑐᓂᒃ ᐃᑲᔪᖅᓯᖅᑕᐅᓂᖏᑦ 

ᑎᒍᐊᙳᐊᖃᖅᑏᑦ ᐱᒻᒪᕆᐊᓘᒻᒥᔪᖅᑕᐅᖅ. 

ᑐᓴᖅᑎᑕᐅᖃᑦᑕᓛᕐᓂᕐᒥᓂᒃ ᓂᕆᐅᑦᑎᐊᖅᐳᑦ 

ᒪᓕᒐᓕᐅᖅᑏᑦ ᖃᓄᐃᓕᖓᓕᕐᒪᖔᖅ 

ᑎᒍᐊᙳᐊᓕᕆᓂᖅ ᓄᓇᕗᒻᒥ. ᒪᓕᒐᓕᐅᖅᑏᑦᑕᐅᖅ 

ᖃᓄᐃᓕᖓᓕᕐᒪᖔᑕ 

ᑐᓴᖅᑎᑕᐅᖃᑦᑕᓂᐊᖅᑐᒋᒻᒥᔪᑦ 

ᓇᓖᕌᕋᔅᓴᓕᕆᑎᓪᓗᒋᑦ ᐃᓂᔅᓴᐅᒐᔭᖅᑐᓂ 

ᐊᑦᑕᓇᙱᑦᑐᓂᒃ ᒪᒃᑯᑦᑐᓄᑦ ᐅᓐᓄᐊᖏᓐᓇᖅ 

ᓯᓂᒋᐊᖅᑐᕐᕕᖃᕆᐊᖃᓲᓄᑦ.  

 

ᒥᓂᔅᑕ ᑲᑎᒪᔨᕋᓛᑦ ᓵᖓᓃᑦᑎᓪᓗᒍ 

ᐅᖃᐅᓯᖃᕆᐊᖃᖅᑐᖅᑐᓂ ᐱᓕᕆᕕᖓᑕ 

ᑐᔅᓯᕌᖏᓐᓂ 2020-2021 ᑮᓇᐅᔭᖅᑐᕈᑎᔅᓴᓂ 

ᐱᓕᕆᐊᔅᓴᓄᑦ ᐸᕐᓇᐅᑎᓂᓪᓗ. ᒪᓕᒐᓕᐅᖅᑏᑦ 

ᐃᓱᒫᓗᑎᖃᓚᐅᖅᑐᑦ ᑖᒃᑯᐊ ᑎᒍᐊᖅᑐᓕᕆᓂᐅᑉ 

ᐱᔨᑦᑎᕋᖅᑕᐅᓂᕆᕙᑦᑕᖏᓐᓂᒃ ᐊᒻᒪ 

ᑎᒍᐊᖅᑖᐸᓪᓕᐊᓪᓗᓂ ᒪᓕᑦᑕᐅᒋᐊᖃᓲᓂᑦ 

ᓄᓇᕗᒻᒥ. ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ 

ᐱᓕᕆᐊᖑᓯᒪᒻᒪᑦ ᑖᓐᓇ ᑎᒍᐊᖅᑐᓕᕆᓂᕐᒧᑦ 

ᒪᓕᒐᕐᔪᐊᖅ ᐊᒻᒪᑦᑕᐅᖅ ᐃᓄᐃᑦ ᐃᓕᖅᑯᓯᖏᑎᒍᑦ 

ᐃᓕᓴᖅᓯᓂᕐᒥᒃ ᒪᓕᒐᖅ, ᑎᒍᐊᖅᑐᓕᕆᓂᕐᒧᓂᓛᒃ 

ᒪᓕᒐᖅ. ᑕᒫᓐᓇ ᑐᓴᒃᑲᓐᓂᕈᒪᓛᕐᒥᔭᖓᑦ 

ᒪᓕᒐᓕᐅᖅᑏᑦ.  

 

ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᒃᑲ. 

ᒪᓕᒐᓕᐅᖅᑏᓗᑦᑕᐅᖅ ᓇᒻᒥᓂᖅ 

ᐊᐱᖅᑯᑎᒃᓴᖃᓂᐊᖅᑐᔅᓴᐅᒻᒥᔪᑦ 

ᐅᖃᐅᓯᔅᓴᖃᕐᓗᑎᓪᓗ ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5250 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. 

ᐅᖃᐅᓯᒃᓴᑐᐃᓐᓇᐃᑦ ᐅᖃᐅᓯᒃᓴᑐᐃᓐᓇᖅᑕᖃᖅᐹ? 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓛᒃᑯᑦ ᒥᓂᔅᑕ ᐊᒻᒪ ᐱᓕᕆᔩᒃᑭᒃ, ᒥᔅ ᓂᐊᐃᒍ 

ᐊᒻᒪ ᒥᔅ ᕚᑎ. ᖁᕕᐊᓇᐃᓐᓇᖅᑯᖅ ᑕᑯᒋᐊᔅᓴᖅ 

ᐱᖓᓱᓂᒃ ᓴᙱᔪᐊᓗᓐᓂᒃ ᐊᕐᓇᓂᒃ ᑕᕝᕙᓂ 

ᓯᕗᓕᖅᑎᐅᔪᓂᒃ ᑭᒡᒐᖅᑐᐃᔪᓂᒃ ᒐᕙᒪᑦᑎᓐᓂᒃ.  

 

ᐱᒋᐊᖅᑳᕈᒪᔪᖓᓕ ᒥᓂᔅᑕ ᖁᔭᓐᓇᒦᕐᓗᒍ 

ᐱᓕᕆᕕᖓᓗ ᑖᓐᓇ ᐊᖏᖅᓯᒪᓃᑦ 

ᓴᖅᑭᕆᐊᖃᓪᓚᕆᑦᑐᓂᒃ ᐱᔨᑦᑎᕋᐅᑎᓕᒃ 

ᓴᖅᑮᖃᑦᑕᕋᓱᒃᑲᔅᓯ ᐱᒋᐊᖃᓪᓚᕆᑦᑐᓄᑦ. ᑕᐃᒃᑯᐊ 

ᐊᑦᑕᓇᖅᑐᒦᓐᓂᖅᐹᖑᖃᑦᑕᖅᑐᐃᑦ ᓄᓇᕗᒻᒥᐅᑕᐃᑦ. 

ᑕᒪᒃᑯᐊ ᐊᓯᔾᔨᖅᓯᒪᔭᓯ ᐃᓄᓕᕆᔨᒃᑯᑦ 

ᐋᖅᑭᑎᖅᓯᒪᓂᖓ ᐊᓯᔾᔨᖅᑕᐅᓯᒪᓕᕐᖓᑦ 

ᓄᑖᕈᕆᐊᖅᑕᐅᓪᓗᓂ ᐃᓚᒌᑦ 

ᖃᓄᐃᙱᑦᑎᐊᕋᓱᐊᕐᓂᖏᓐᓄᑦ ᐱᓕᕆᕕᐅᓪᓗᓂ. 

ᑕᒫᓐᓇ ᖁᔭᓕᓇᖅᑐᖅ.  

 

ᒪᓕᒐᓕᐅᖅᑎᐅᓪᓗᑕ ᐃᓚᒌᑦ 

ᐱᑦᑎᐊᖃᑦᑕᐅᑎᙱᑦᑐᑦ 

ᐃᑲᔪᖅᑕᐅᒋᐊᒃᑲᓐᓂᖁᓯᒪᒐᑦᑎᒍᑦ, ᐱᓗᐊᖅᑐᒥ 

ᐊᕐᓇᐃᑦ ᐋᓐᓂᑎᖅᑕᐅᖃᑦᑕᖅᑐᐃᑦ ᓱᕈᓰᓪᓗ 

ᐋᓐᓂᑎᖅᑕᐅᖃᑦᑕᖅᓯᒪᔪᑦ ᐃᓱᒪᒃᑯᓪᓗ 

ᖁᓄᔪᕐᓂᐊᖅᑕᐅᓂᒃᑯᓪᓗ. ᐄ’, 

ᖁᕕᐊᓇᓪᓚᕆᑦᑐᕐᖏᓛᒃ ᒐᕙᒪᒃᑯᑦ ᑖᒃᑯᐊ, ᓄᓇᕗᑦ 

ᒐᕙᒪᒃᑯᖏᑦ ᑐᓴᖃᑦᑕᖅᑑᔮᕐᖓᑕ ᐃᓱᒪᓘᑎᑦᑎᓐᓂᒃ 

ᖁᔭᓕᕗᖓ. ᐊᒻᒪ ᑕᐃᒃᑯᐊ ᐅᖃᕈᑎᓪᓗᒋᑦ 

ᐊᑦᑕᓇᖅᒦᓐᓂᖅᐹᖑᖃᑦᑕᖅᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐃᓵᑦᑐᖃᒃᑲᓐᓂᙱᒻᒪᑦ 

ᐅᖃᑐᐃᓐᓇᕈᒪᔪᓂᒃ... ᒪᒥᐊᓇᖅ ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ 

ᖁᔭᓐᓇᒦᕈᒪᓪᓗᒍ ᕿᒥᕐᕈᐊᖅᑎᓐᓂᐊᕐᒪᒋᑦ 

ᐱᓕᕆᔨᖁᑎᖏᑦ ᓂᖃᐃᑐᕐᓂᐅᑉ ᒥᒃᓵᓄᑦ 

ᖃᐅᔨᒪᑦᑎᐊᖅᑐᒍᑦ ᓂᖃᐃᑐᕐᓂᒃ ᐊᑯᓂᐅᙱᑦᑐᒧᑦ 

ᐊᑐᖅᑕᐅᔭᕆᐊᖃᕐᒪᑦ ᑭᓯᐊᓂ ᓄᓇᓕᑦᑎᓐᓂ  

ᓄᓇᕗᓕᒫᒥ ᓴᓇᕝᕕᒃᓴᐃᑦ ᐃᖅᑲᓇᐃᔭᕐᕕᒃᓴᐃᑦ 

ᐱᑕᖃᑦᑎᐊᙱᑦᑎᓪᓗᒋᑦ 

ᕿᒥᕐᕈᐊᖅᑕᐅᑦᑎᐊᕆᐊᖃᕐᒪᑕ. ᐃᓱᒫᓗᖕᓇᕐᒪᑕ 

ᒪᑯᐊ ᓇᖕᒥᓂᕆᔭᐅᔪᑦ ᑮᓇᐅᔭᖃᐅᓯᕝᕕᖕᒥᒃ 

ᐊᑐᖅᑕᐅᔪᑦ ᑮᓇᐅᔭᖃᕐᕖᑦ 

ᖃᐅᔨᒋᐊᖅᑕᐅᖃᑦᑕᖅᑎᓪᓗᒋᑦ, ᐊᒻᒪ ᐊᖓᔪᖅᑳᑦ 

ᑮᓇᐅᔭᕐᒥᒃ ᓂᖃᐃᑐᖅᑐᓄᑦ ᓄᑕᕋᕐᒥᓄᑦ, 

ᒪᒃᑯᒃᑐᕐᒥᓄᑦ ᑐᓂᓯᑎᓪᓗᒋᑦ 

ᖃᐅᔨᒋᐊᖅᑕᐅᖃᑦᑕᕐᒪᑕ.  

 

ᑖᓐᓇ ᒥᓂᔅᑕ ᖁᔭᓐᓇᒦᖅᑕᕋ ᑕᒪᑐᒥᖓ 

ᒪᓕᒐᐅᔪᒥᒃ. ᐊᑐᐊᒐᕐᓕ ᖃᐅᔨᒪᔪᒍᑦ ᐊᓯᕈᕈᓐᓇᕐᒪᑦ 

ᐅᑉᓗᑐᐃᓐᓇᒃᑯᑦ ᖃᑯᒍᑐᐃᓐᓇᖅ. ᒪᓕᒐᐅᑎᓪᓗᒋᑦ 

ᖃᐅᔨᒪᔪᖅ ᒥᓂᔅᑕ ᐱᔭᕆᐊᑐᓂᖅᓴᐅᖕᒪᑦ. ᑭᓯᐊᓂ 

ᐃᓗᐃᑦᑐᕈᖅᓯᒪᓗᒍ ᑖᓐᓇ ᕿᒥᕐᕈᐊᖅᑕᐅᖁᓪᓗᒍ 

ᓄᓇᕗᑦᒧᑦ ᑐᕌᑦᑎᐊᖅᑐᒥᒃ ᓴᖅᑭᑎᑦᑎᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᑕᐅᑐᙱ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐃᖅᑲᓇᐃᔭᖅᑎᖏᑦ ᑐᙵᓱᒋᑦᑎ.  

 

ᑕᕝᕙᓂ ᐅᑭᐅᕈᑎᒋᐊᕐᒥ ᑖᓐᓇ ᑕᐃᑲᓂ 

ᐊᔪᖅᓴᓗᐊᔾᔭᐃᖅᑎᑦᑎᓂᕐᒧᑦ, ᐊᔪᖅᓴᓗᐊᕐᓂᖅ, 

ᐊᓕᐊᓇᐃᑦ ᐃᓄᓕᕆᔨᒃᑯᑦ ᑖᔅᓱᒥᖓ 

ᑕᑯᒋᐊᑦᑎᐊᒃᑲᓐᓂᕐᓂᐊᕐᒪᑕ ᐃᖅᑲᓇᐃᔮᒃᓴᒥᒃ 

ᓴᖅᑭᑦᑎᓪᓗᑎᒃ ᐊᒻᒪ ᓱᓕ 

ᐊᔭᐅᖅᑐᕆᐊᒃᑲᓐᓂᕈᒪᓪᓗᓯ ᑕᒫᓐᓇ 

ᐊᔪᖅᓴᓗᐊᕐᓂᖅ ᓄᓇᕘᒥ ᐳᖅᑐᓛᖑᖕᒪᒡᒎᖅ 

ᑲᓇᑕᒥ. ᑖᒃᑯᐊ ᐃᓄᓕᕆᔨᒃᑯᑦ 

ᐊᔭᐅᖅᑐᒃᑲᓐᓂᕈᒪᑐᐃᓐᓇᖅᖢᒋᑦ ᑕᒪᒃᑯᐊ 

ᓄᓇᓕᕋᓛᕐᒥᐅᑕᐅᔪᑎᒍᑦ ᑕᒫᓐᓇ ᐊᔪᖅᓴᓗᐊᕐᓂᖅ 

ᐱᑕᖃᕐᓂᖅᓴᐅᖕᒪᑦ. ᐱᔾᔪᑎᒋᓪᓗᒍ ᐃᖅᑲᓇᐃᔮᒃᓴᐃᑦ 

ᐱᑕᖃᓗᐊᖃᑦᑕᙱᑦᑎᓪᓗᒋᑦ ᑕᒫᓐᓇ 

ᓂᖃᐃᓱᕐᓂᕐᒧᑦ ᑭᓯᐊᓂ ᓵᙵᖃᑦᑕᕐᒪᑕ.  

 

ᑕᕝᕙᓂᓗ ᐅᒃᑯᐃᕈᑎᖕᓂᒃ ᑮᓇᐅᔭᑲᓪᓚᖕᓂᒃ 

ᐊᑐᕐᓂᐊᕋᑦᓯ ᐃᖅᑲᓇᐃᔮᒃᓴᕐᓂᒃ ᓴᖅᑭᑦᑎᓗᓯ ᐊᒻᒪ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5251 

 

 

ᕿᒪᕝᕕᒃᓴᒥᒃ. ᐃᒪᓐᓇᓕ ᐃᖅᑲᐃᑎᒋᐊᕈᒪᓪᓗᓯ 

ᑕᒪᒃᑯᐊ ᑕᒫᓐᓇ ᐊᔪᖅᓴᓗᐊᕐᓂᖅ ᐱᔾᔪᑎᒋᓪᓗᒍ 

ᐊᑲᐅᙱᑦᑐᒧᑦ ᑎᑭᖃᑦᑕᕐᒥᖕᒪᑕ ᖃᑕᙳᑎᒌᑦ, 

ᐃᓚᒌᑦ. ᐊᑭᕋᖅᑐᕐᓂᕐᒧᓪᓗ ᑎᑭᓯᑳᓪᓛᓗᒃᖢᑎᒃ 

ᑕᐃᒪᓐᓇᐅᔪᒪᙱᒃᑲᓗᐊᖅᖢᑎᒃ. 

ᑕᒫᓐᓇ ᐊᒃᓱᕈᐊᕆᔭᐅᒃᑲᓐᓂᖁᕙᕋ. 

ᐊᔭᐅᖅᑐᒃᑲᓐᓂᖅᐸᔅᓯ ᐃᓄᓕᕆᔨᒃᑯᑦ ᑕᒫᓐᓇ 

ᓴᖅᑭᔮᖅᑎᒋᐊᒃᑲᓐᓂᖁᓪᓗᒍ ᐊᔪᖅᓴᓗᐊᕐᓂᕐᒧᑦ 

ᑮᓇᐅᔭᖅ ᐃᒻᒪᖄᖃᐃ ᐊᔪᕐᓇᕈᓐᓃᖅᐹᓪᓕᕈᓂ 

ᑕᒫᓐᓇ ᓄᓇᕗᒻᒥ ᐊᔪᖅᓴᓗᐊᖃᑦᑕᕐᓂᖅ 

ᐊᒃᐸᓯᒋᐊᕈᓐᓇᖅᐳᖅ, ᒥᒃᖠᒋᐊᕈᓐᓇᖅᐳᑦ.  

 

ᐊᓕᐊᓇᐃᓪᓗ ᑖᒃᑯᐊ ᑮᓇᐅᔭᑲᓪᓚᖕᓂᒃ 

ᐊᑐᕐᓂᐊᕋᔅᓯ ᓄᓇᕘᒻᒥ. ᖁᕕᐊᓇᖅ. ᑕᒪᓐᓇ 

ᑕᑯᒋᐊᖅᑕᐅᑦᑎᐊᒃᑲᓐᓂᖁᓇᔭᕐᒥᔭᕋ ᑕᒪᒃᑯᐊ 

ᐊᔪᖅᓴᓗᐊᖃᑦᑕᖅᑐᑯᓗᐃᑦ ᓇᒡᓕᓇᖃᑦᑕᕐᒥᖕᒪᑕ 

ᓇᒧᑦ ᓵᑦᑕᕆᐊᒃᓴᕐᓗ ᓇᓗᓕᖅᖢᑎᒃ 

ᐃᓚᖃᕋᓗᐊᖅᑎᓪᓗᒋᑦ. ᐃᓄᓕᕆᔨᒃᑯᑦ ᑕᐃᒪᓐᓇ 

ᓱᓕ ᐊᒃᓱᕈᕆᐊᒃᑲᓐᓂᖁᒐᓗᐊᖅᐸᒃᑲ ᑖᒃᑯᐊ 

ᐊᔪᖅᓴᓗᐊᖃᑦᑕᖅᑐᐃᑦ ᓄᓇᕗᒻᒥᐅᑕᐃᑦ 

ᖃᓄᒃᑲᓐᓂᖅ ᑕᑎᖃᕈᓐᓇᒃᑲᓐᓂᖅᐸᑦ 

ᐃᑲᔪᖅᑕᐅᒃᑲᓐᓂᕐᓗᑎᒃ ᑳᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᑕᕝᕘᓇ ᐊᔭᐅᖅᑐᕆᐊᕈᒪᑐᐃᓐᓇᖅᐸᒃᑲ 

ᐃᓄᓕᕆᔨᒃᑯᑦ ᑖᓐᓇ, ᖃᓄᖅ ᐸᕐᓇᐅᑎᖓᓂᒃ 

ᒥᒃᖠᒋᐊᖅᑕᐅᔪᓐᓇᕐᒪᖔᑦ ᑕᕝᕙᓂᓗ 

ᓇᓗᓇᐃᖅᓯᒪᖕᒪᑕ ᖁᑦᑎᓛᖑᖃᑕᐅᒐᑦᑕᒎᖅ 

ᐊᔪᖅᓴᖃᑦᑕᕐᓂᕐᒧᑦ. ᓇᒡᓕᖕᓇᖃᑦᑕᕐᒥᖕᒪᑕ ᒪᑯᐊ 

ᐃᓕᓐᓂᐊᕆᐊᖅᑐᑯᓗᐃᑦ ᑳᒃᖢᑎᒃ, ᖃᓄᖅ 

ᐱᔭᕆᐊᒃᓴᖅ ᑕᐃᒫᒃ ᓄᑕᕋᐅᓪᓗᓂ ᓇᓗᓇᕐᒪᑦ.  

 

ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᑲᑐᔾᔨᖃᑎᒌᖁᑦᑎᐊᒃᑲᓐᓂᓕᖅᐸᓯ ᑕᒫᓐᓇ 

ᓂᕿᖃᑦᑎᑦᑎᒃᑲᓐᓂᐊᕐᔪᖕᓂᒃ ᐃᓕᓐᓂᐊᕐᕕᖕᒥ 

ᓴᙱᒃᑎᒋᐊᖅᑎᒃᑲᓐᓂᕈᔅᓯᐅᒃ ᐃᒻᒪᖄᖃᐃ ᑕᒫᓐᓇ 

ᑳᖃᑦᑕᖅᑐᑯᓗᐃᑦ ᖁᕕᐊᓱᖕᓂᖅᓴᐅᔪᓐᓇᖅᐳᑦ.  

ᐅᓇ ᐅᖃᐅᓯᖅ ᑳᒃᑳᖓᑦᑕ 

ᐃᓱᒪᑦᑎᐊᕈᓐᓃᖃᑦᑕᕋᑦᑕᒎᖅ. ᑖᓐᓇ 

ᐅᖃᐅᓯᐅᖏᒻᒪᑦ, ᐄ’ ᓱᓕᖅᑰᕐᒪᑦ. ᑕᐃᒪ 

ᐅᔭᐅᖅᑐᑐᐃᓐᓇᕈᒪᕙᔅᓯ ᐃᓄᓕᕆᔨᒃᑰᑎᓪᓗᓯ 

ᑕᒫᓐᓇ ᐊᔪᖅᓴᓗᐊᖃᑦᑕᕐᓂᖅ  

ᓴᖅᑭᑎᒋᐊᒃᑲᓐᓂᕐᓗᒍ.  

 

ᖁᕕᐊᓇᖅ ᑖᓐᓇ ᒪᒃᐱᕈᑎᒋᒋᐊᓵᖅᑕᐃᑦ 

ᑮᓇᐅᔭᑲᓪᓚᖕᓂᒃ ᐊᑐᕐᓂᐊᕋᔅᓯ ᓄᓇᕗᒻᒥᐅᑕᓄᑦ. 

ᐊᓕᐊᓇᐃᑦ. ᐊᑏᓗ ᓱᓕ ᐊᒃᓱᕈᕆᐊᒃᑲᓐᓂᖁᕙᔅᓯ 

ᓄᓇᓕᕋᓛᓄᑦ ᓵᙵᒋᐊᒃᑲᓐᓂᕐᓗᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒥᓂᔅᑕ ᐱᓕᕆᔨᑎᓪᓗ 

ᑐᙵᓱᒋᑦᓯ. ᖁᕕᐊᓱᑦᑐᖓ ᓯᕗᓕᖅᐹᒥ ᐅᓇ ᐅᑯᐊ 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᑯᒃᖢᒋᑦ ᐊᖏᓂᖅᓴᒥᒃ 

ᑮᓇᐅᔭᕐᒥᒃ ᐊᑐᐃᓐᓇᕈᖅᑎᑦᓯᕼᐅᐊᕋᑉᓯ ᑕᒪᒃᑯᐊ 

ᕿᒪᕝᕖᑦ ᐊᒻᒪᓗ ᓇᖕᒥᓂᖅ ᐃᒡᓗᖃᑦᓯᐊᖏᑦᑐᐃᑦ, 

ᐊᖏᕐᕋᖃᙱᑦᑐᑦ, ᑕᒪᒃᑯᐊᓗᖀᑦ ᒥᒃᓵᓄᑦ 

ᐱᓕᕆᔨᓂᓪᓗ ᐃᓚᒃᑲᓐᓂᕼᐅᐊᖅᓯᒪᒐᑉᓯ ᑕᒫᓐᓇ 

ᐱᒡᒍᑎᒃᑲᓐᓂᕈᑕᐅᓂᐊᕐᓂᖅᐸᑦ ᐱᓕᕆᓂᕆᔭᑉᓯ’ᓄᑦ 

ᐃᑲᔪᖅᑐᖃᕋᒪ ᐊᒻᒪ ᖁᕕᐊᒋᕙᕋ.  

 

ᐅᑯᐊ ᐃᓱᒪᓘᑎᒋᔭᒃᑲ ᐱᖓᓲᖕᒪᑕ. ᓯᕗᓪᓕᖅᐹᒥᒃ 

ᒫᓐᓇ ᓂᖃᐃᑐᖅᑐᓕᕆᓂᖅ. ᐅᕙᑦᓯᐊᖅ ᒥᓂᔅᑕ 

ᐅᖃᐅᓯᕆᓚᐅᕐᒪᒍ ᕿᓚᒥᒐᔮᒎᖅ ᑕᒫᓐᓇ 

ᓂᖃᐃᑐᕐᓂᖅ ᑕᐅᖅᑐᖅᑯᕋᒋᔭᐅᒐᓗᐊᕐᒪᑦ. ᑭᓯᐊᓂ 

ᖃᐅᔨᒪᔪᒍᑦ ᐱᓕᕆᐊᒃᓴᖃᑦᓯᐊᙱᓐᓂᖅ ᐊᒻᒪ 

ᐊᒥᓱᑦ ᐊᔾᔨᒌᙱᑦᑐᑦ ᐱᔾᔪᑕᐅ’ᓗᑎᒃ ᓂᖃᐃᑐᕐᓂᖅ 

ᓄᓇᕗᒻᒥᐅᓄᑦ ᐅᑭᐅᓄᑦ ᐊᒥᓱᒥᐊᓄᑦ ᐃᓛᒃ 

ᐊᒥᓲᓗᐊᖅᑐᓄᑦ ᐊᑐᒐᐅᑦᑕᕐᒪᑦ. ᑕᒫᓐᓇ 

ᖃᓄᖅᑑᕈᑎᒋᒋᐊᖃᕋᑉᑎᒍ ᑕᒪᑉᑕ. 

ᐋᖅᑭᒃᑲᓐᓂᖁᓗᒍ ᐱᓕᕆᔪᑦ ᐊᒥᓱᙳᑲᓐᓂᖁᓪᓗᒋᑦ 

ᓄᓇᕗᑦ ᐃᓗᐊᓂ. 

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒋᔭᕐᒪ ᐅᖃᐅᓯᕆᔮ 

ᐃᓕᓐᓂᐊᕐᕖᑦ ᐃᓗᐊᓂ ᑳᒃᑐᑦ ᑕᒪᒃᑯᐊ 

ᐃᓱᒪᒋᔭᐅᒃᑲᓐᓂᕈᓐᓇᕋᓗᐊᖅᐳᑦ ᐊᒻᒪ 

ᑐᑭᓯᐅᒪᑦᓯᐊᕐᓂᕈᒪ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 

ᐃᓄᓕᕆᔨᒃᑯᑦ ᑕᒪᑦᑐᒥᖓ ᓲᕐᓗ ᑲᑐᔾᔨᓂᕐᒥᒃ 

ᐱᑕᖃᖅᓯ’ᓇᕆᐊᖃᕋᓗᐊᕐᒪᑦ ᐊᕕᒃᑐᖅᓯᒪᓂᕆᔭᐅᔪᑦ 

ᑲᓇᑕᐅᑉ ᐃᓗᐊᓂ ᐊᓯᖏᑦ ᑕᑯᖦᖢᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑭᓯᒥᒃ ᑕᒪᑐᒪᐅᑉ ᒥᒃᓵᓄᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5252 

 

 

ᐱᓕᕆᒋᐊᖃᖅᑑᔭᙱᒃᑲᓗᐊ’ᒪᑕ ᑕᐅᑐᑦᑕᒃᑯᑦ.  

 

ᐊᒻᒪᓗ ᐅᓇ ᑭᖑᓪᓕᖅᐹᒥᒃ ᐃᓱᒪᓘᑎᒋᔭᕋ 

ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ 

ᖃᐅᔨᒪᔪᖓᐅᒐᓗᐊᖅ ᒐᕙᒪᑉᑕ ᐊᐅᓚᙱᑕᖓᑦ 

ᑕᒪᓐᓇ. ᒐᕙᒪᑐᖃᒃᑯᑦ ᐊᐅᓚᑦᑕ’ᒪᒍ ᐃᓛᒃ 

ᑮᓇᐅᔭᖃᖅᑎᑦᑐ’ᒪᒍ ᑕᒪᓐᓇ. 

ᐅᖃᓕᒪᕌᓂᓵᓚᐅᖅᖢᖓ ᑕᒪᓐᓇᒎᑦ 

ᐊᓯᐊᙳᓯᒪᓕᖅᑎᓪᓗᒍ ᓂᕿᑦᑎᐊᕙᓕᕆᓂᖅ 

ᐅᑭᐅᖅᑕᖅᑐᒥ-ᓛᒐᐅᔪᖅ ᓂᕿᖃᑦᓯᐊᖏᑦᑐᑦ 

ᓄᓇᕗᑉ ᐃᓗᐊᓂ ᐊᒥᓱᙳᖅᓯᒪᖕᒪᑕᒎᖅ. 

ᖃᐅᔨᓴᕐᓂᖅᑕᖃᓚᐅᕐᓂᕐᒪᑦ. ᑕᒫᓐᓇ ᐃᓱᒪᓗ’ᓇᕐᒪᑦ 

ᓄᓇᕗᒻᒥᐅᑦ ᓂᕿᑦᓯᐊᓂᒃ ᐊᑭᑐᓗᐊᙱᑦᑐᓂᓪᓗ 

ᐊᑐᐃᓐᓇᑦᑕᖃᖁᓐᓇ’ᔪᐊᕋᓗᐊᕐᒪᑦ ᓄᓇᓕᓗᒃᑖᓂᒃ. 

ᒥᓂᔅᑕ ᑕᒪᑐᒪᑉ ᒥᒃᓵᓄᑦ ᓂᕿᑦᑎᐊᕙᓕᕆᓂᖅ 

ᐅᑭᐅᖅᑕᖅᑐᒥ ᒥᒃᓵᓄᑦ 

ᐊᐱᖅᓱᓗᐊᕐᓂᐊᙱᒃᑲᓗᐊᒐᕋᓕ ᓇᖕᒥᓂᖅ ᑭᓯᐊᓂ 

ᐅᔾᔨᖅᑐᒃᓯᐊᖁᕙᕋ ᐊᒻᒪ ᒐᕙᒪᑐᖃᒃᑯᓐᓂᒃ 

ᐃᓕᕋᓱᙱᓪᓗᓂ ᐅᓐᓂᖅᑑᔾᔨᒋᐊᑦᓯᐊᖅᑕᕐᓂᐊᖅᐳᖅ 

ᖃᓄᐃᑦᑑᓂᖓᓂᒃ ᓄᓇᕗᑉ ᐃᓗᐊᓂ. ᑕᒫᓐᓇ 

ᐃᖏᓪᕋᓂᕆᔭᖓ ᒫᓐᓇ ᓈᒻᒪᖏ’ᒪᑦ. ᓂᕿᑦ 

ᐊᑭᑦᑐᖅᐸᓪᓕᐊᓗᐊᕐᓂᖏᑦ ᑕᑯᖦᖢᒋᑦ. 

ᐊᔪᖅᓴᕐᓂᕐᒧᓪᓗ ᑕᒫᓐᓇ ᐊᒃᑐᐊᓂᖃᖅᖢᓂ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ. ᒥᔅᑕ 

ᕿᙳᖅ ᐅᖃᐅᓯᒃᓴᖃᕐᒥᔪᖅ, ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᖁᕕᐊᒋᓪᓗᒍᑦᑕᐅᖅ ᑎᐊᒻᓇ ᐊᑐᖅᑕᐅᓂᐊᖅᑐᑦ 

ᐱᕚᓪᓕᕈᑕᔪᒃᓴᐅᓂᐊᖅᑐᖅ ᑕᓪᕙᓂ 

ᐱᓕᕆᕝᕕᒋᔭᐅᔪᖅ ᐃᓗᐊᓂ.  

 

ᐅᑯᐊ ᐱᔾᔪᑎᒋᓪᓗᒋᑦ ᑕᐃᑲᓂ ᐳᓛᕆᐊᖅᓯᒪᓕᕋᒪ 

ᓄᑕᕋᓐᓄᐊᖦᖢᓐᓂᒃ ᑕᓗᕐᔪᐊᓂ 

ᐊᐱᖅᓱᖅᑐᖃᖅᓯᒪ’ᒪᑦ ᑕᐃᑉᓱᒪᑉ ᓂᕿᑦ 

ᐊᑭᑐᓂᖏᑦᑕ ᒥᒃᓵᓄᑦ. ᐅᑯᓂᖓᓪᓗ 

ᐃᒻᒥᓃᖃᑦᑕᑦᑐᑦ ᒥᒃᓵᓄᑦ. ᖁᑦᑎᓐᓂᓕᒃ 5−ᓄᑦ 

ᐅᑯᐊ ᓄᑕᕋᓐᓄᐊᖦᖢᐃᑦ ᐊᐱᖅᓲᒪᔪᑦ. 

ᐃᒃᐱᒋᓂᖃᕋᓗᐊᕐᒪᑕ ᐃᓄᓯᐅᑉ ᒥᒃᓵᓄᑦ. ᑖᒻᓇ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓃᖃᑕᐅᓂᐊᕐᒪᑦ 

ᖁᕕᐊᓲᑎᒋᕙᕋ ᖃᓄᖅᑑᕈᑕᐅᕚᓪᓕᕈᓐᓇᕐᓂᐊᕐᒪᑕ 

ᑖᑉᑯᐊ ᐃᓕᓐᓂᐊᖅᑎᓐᓄᐊᖦᖢᐃᑦ. ᐊᖓᔪᖅᑲᖑᔪᑦ 

ᑭᓯᒥᒃ ᑲᒪᓱᓐᓂᐊᙱᓕᕐᒪᑕ ᑖᒃᑯᓄᖓ 

ᐃᓄᓕᕆᔨᐅᔪᓄᑦ ᐃᑲᔫᑕᐅᕚᓪᓕᕐᓂᐊᓕ’ᒪᑦ 

ᖁᕕᐊᓲᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕿᙳᖅ, ᒥᔅᑕ 

ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᖓᑦᑕᐅᖅ 

ᖁᕕᐊᓱᖃᑕᐅᑦᑎᐊᕐᒥᔪᖓ ᑖᒃᑯᐊ ᐸᕐᓇᑕᐅᓯᒪᔪᑦ 

ᓂᕿᖃᑦᑎᐊᖃᑦᑕᙱᓐᓂᕐᒧᑦ ᐱᔾᔪᑕᐅᔪᑦ. ᑕᐃᒪ 

ᐅᓄᓗᐊᖅᑐᐊᓘᖕᒪᑕ ᐃᓕᓐᓂᐊᕐᕕᖕᓂ 

ᓄᖅᑲᑐᐃᓐᓇᖃᑦᑕᖅᓯᒪᔪᑦ ᕿᑐᕐᖓᕇᒃᐸᒃᖢᑎᒡᓗ 

ᐃᓚᖏᑦ ᐱᖕᒪᑕ. ᐸᐃᕆᕖᓪᓗ ᓄᓇᓕᖕᓂ 

ᐅᓄᓗᐊᙱᖦᖢᑎᒃ ᐃᓂᒃᓴᐅᔪᑦ.  

 

ᐃᒻᒪᖄ ᓯᕗᓂᒃᓴᑦᑎᐊᑦᑎᓐᓂᒃ ᖃᖓᑦᑎᐊᖑᓛᖅᑐᖅ 

ᑖᒃᑯᐊ ᐃᓐᓇᕐᓄᑦ ᓯᓚᑦᑐᖅᓴᕐᕕᖕᒥ ᒥᓂᔅᑕᐅᕕᐅᔪᖅ 

ᐱᓕᕆᖃᑎᒋᓗᒍ ᑕᒫᓐᓇ ᓄᓇᓕᖕᓂ 

ᖁᕝᕙᕆᐊᖅᐸᓪᓕᐊᑎᑦᑎᓇᓱᐊᕐᓂᖅ 

ᖁᑦᑎᖕᓂᖏᓐᓂᒃ ᐃᓱᒪᒃᓴᖅᓯᐅᕈᑎᒋᔪᓐᓇᕈᔅᓯᐅᒃ 

ᑕᒪᒃᑯᓂᖓ ᐃᓕᓐᓂᐊᖅᐸᓪᓕᐊᓗᑎᒃ 

ᓂᖃᐃᓱᕐᓂᕐᒧᑦ ᓂᖃᐃᓱᕆᐊᖃᑦᑕᖅᑐᖅ 

ᐅᓄᕈᓐᓃᖅᐸᓪᓕᐊᔪᓐᓇᕆᐊᒃᓴᖏᓐᓂᒃ 

ᐆᒃᑑᑕᐅᓛᖁᔪᒥᓇᖅᖢᓂ.  

 

ᐅᖃᖅᑐᖃᖅᑕᐅᔫᒐᓗᐊᖅ ᑕᒪᒃᑯᐊ 

ᓂᖃᐃᓱᖃᑦᑕᖅᑐᑦ ᐅᓄᕈᓐᓃᖅᐸᓪᓕᐊᖁᔭᐅᓪᓗᑎᒃ 

ᑭᓯᐊᓂ ᐃᓕᓐᓂᐊᕐᕕᖕᒥ ᓄᖅᑲᖅᓯᒪᔪᑦ 

ᐅᓄᖅᑎᓪᓗᒋᑦ ᑕᐃᒫᓐᓇ ᓄᓇᕗᒻᒥ 

ᐅᓄᕐᓂᖅᐹᖑᓂᕋᖅᑲᐅᖕᒪᒋᓪᓗ−ᑕᐅᓯᒪᖕᒪᑕ 

ᓂᖃᐃᓱᖃᑦᑕᖅᑐᑦ. ᑕᒫᓐᓇ ᓯᕗᓂᒃᓴᑦᑎᐊᑦᑎᓐᓂᒃ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐸᑦ 

ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ ᓄᓇᓕᖕᓂ ᑕᒪᒃᑯᐊ 

ᐃᓕᓐᓂᐊᕐᕕᖕᓂ ᓄᖅᑲᖅᑐᐃᓐᓇᖃᑦᑕᖅᓯᒪᔪᕕᓃᑦ 

ᐃᖅᑲᓇᐃᔮᒃᓴᕐᓄᑦ ᐸᕐᓇᑦᑎᐊᕈᓐᓇᖁᓪᓗᒋᑦ.  

 

ᐊᒻᒪ ᑖᓐᓇ ᓴᓂᖅ ᐅᖃᐅᓯᐅᖅᑲᐅᔪᖅ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓ ᑕᒪᒃᑯᓂᖓ ᕿᒫᕕᐅᒐᔭᖅᑐᓂᒃ 

ᐸᕐᓇᒃᐸᓪᓕᐊᓂᕆᔭᖓᑦ ᒥᑦᑎᒪᑕᓕᒃ 

ᓇᓗᓇᐃᖅᑕᐅᖃᓯᐅᑎᖅᑲᐅᖕᒪᑦ. ᖁᔭᒋᑦᑎᐊᖅᑕᒃᑲ 

ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ 

ᐃᓱᒪᒃᓴᖅᓯᐅᕐᓂᐊᕐᓂᖏᓐᓄᑦ ᐱᔾᔪᑎᒋᓪᓗᒍ 

ᑕᑉᐱᑲᓂ ᖃᓂᒋᔭᑦᑎᓐᓂ ᓄᓘᔮᖕᓂ 

ᐅᔭᕋᖕᓂᐊᖅᑐᖃᖅᑎᓪᓗᒍ ᐃᖅᑲᓇᐃᔭᖅᑐᑦ 

ᐅᓄᖅᓯᕙᓪᓕᐊᓪᓗᒋᑦ ᑕᒫᓐᓇ ᐊᖏᕐᕋᒥ 

ᐃᓗᐊᙱᓕᐅᖃᑦᑕᕐᓂᖅ ᐊᖏᒡᓕᕙᓪᓕᐊᖕᒪᑦ 

ᑕᒪᒃᑯᓄᖓ ᐅᔭᕋᖕᓂᐊᕐᕕᖕᓄᑦ ᐃᖅᑲᓇᐃᔭᖅᑎᓄᑦ 

ᖃᓂᒃᓴᖅᑐᑦ ᐱᓗᐊᖅᑐᒥᒃ. ᑖᔅᓱᒥᖓᑐᐊᖅ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. 

ᐊᑎᖁᑎᖃᕈᓐᓃᕋᒪ ᐅᖃᐅᓯᔅᓴᑐᐃᓐᓇᕐᓄᑦ.  

ᑲᔪᓯᓂᐊᓕᖅᑐᒍᑦ L4. (ᑐᓵᔨᑎᒎᓕᖅᑐᖅ) ᐊᒻᒪᓗ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᐊᑕᐅᓯᐊᑐᐃᓐᓇᖅᖢᒍ ᐃᓕᓴᕆᖃᑦᑕᕐᓂᐊᕆᒃᑭᑦ 

ᑕᐃᒃᑯᐊ ᐊᐱᕆᔪᑦ. ᐅᓪᓗᓄᑦ ᐊᒥᓱᓄᑦ 

ᖃᔅᓯᐊᖅᑎᖅᑖᓗᒃᖢᓯ ᐊᐱᕆᖃᑦᑕᖅᓯᒪᒐᔅᓯ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᑖᓐᓇ 

ᓂᖃᐃᓲᑎᓕᕆᓂᕐᒧᑦ ᒪᓕᒐᕐᔪᐊᖅ 

ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ 2017-ᒥ ᐱᓕᕆᕖᑦ 

ᑖᒃᑯᐊ ᕿᒥᕐᕈᓇᓚᐅᖅᑎᓪᓗᒋᑦ ᓂᖃᐃᓲᑎᓂᒃ 

ᐊᒻᒪᓗ ᑮᓇᐅᔭᓕᐅᕋᓱᐊᕐᓂᐅᑉ ᐅᓂᒃᑳᖏᓐᓂᒃ. 

ᔪᓚᐃ 2018-ᖑᑎᓕᖅᑎᓪᓗᒍ, ᑕᒪᒃᑯᐊ ᓂᖃᐃᓲᑏᑦ 

ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ ᐊᒻᒪᓗ ᓴᖅᑭᑦᑎᓪᓗᑎᒃ 

ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ ᐋᓐᓂᐊᕕᖕᒦᑦᑐᓄᑦ 

ᐸᓂᖅᓰᕕᒻᒦᑦᑐᓘᓐᓃᑦ. ᑕᒪᑐᒪᓂ 2020-2021−ᒥ 

ᐱᓕᕆᐊᖑᓂᐊᖅᑐᓂᒃ ᐊᑐᐊᒐᓂᓪᓘᓐᓃᑦ 

ᐊᓯᔾᔨᖅᑕᐅᔪᖃᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᒥᐊᓇᖅ (ᑐᓵᔨᑎᒎᓕᖅᑐᖅ) 

ᒪᒥᐊᓇᖅᑯᖅ. ᑖᓐᓇ ᐊᐱᖅᑯᑏᑦ 

ᐅᖃᑦᑎᐊᒃᑲᓐᓂᑲᐃᓐᓇᕈᒃ? ᑐᑭᓯᓵᙱᓐᓇᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ ᐊᐱᕆᒃᑲᓐᓂᕆᑦ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᑯᐊ ᐋᓐᓂᐊᕕᓕᐊᖅᑐᓂᒃ ᐱᑕᖃᐅᕐᒪᑦ 

ᐸᓂᖅᓰᕕᒻᒦᑦᑐᕐᓘᓐᓃᑦ. ᐊᐅᓪᓚᖃᑦᑕᕆᐊᖃᕐᒪᑕ 

ᓄᓇᒥᓐᓂᒃ ᐃᓅᓕᓴᖅᑕᐅᓂᐊᕋᒥᒃ 

ᑐᑦᑕᕐᕕᒋᔭᐅᔪᓄᑦ. ᐅᓇ ᐊᐱᖅᑯᑎᒋᔭᕋ, ᔪᓚᐃ 

2018-ᒥ ᐃᑲᔫᑏᑦ ᐊᑭᑦᑐᕆᐊᖅᑕᐅᓚᐅᖅᓯᒪᔪᑦ 

ᐊᒻᒪᓗ ᓄᑖᓂᒃ ᓴᖅᑭᑦᑎᓪᓗᑎᒃ ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ ᐃᓅᓕᓴᖅᑕᐅᔪᓪᓘᓐᓃᑦ 

ᐃᑲᔫᓯᐊᖅᑕᐅᖃᑦᑕᕈᓐᓇᕐᓂᐊᕐᒪᑕ. ᑕᐃᒪᐃᑦᑐᓂᒃ 

ᐊᓯᔾᔨᕐᓂᐊᕐᓂᕐᓂᒃ ᐃᓱᒪᖃᖅᐱᓰ 2020-2021 

ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᓪᓗ ᑖᑦᓱᒥᖓ ᐊᐱᖅᓲᑎᖃᕋᕕᑦ. 

ᐅᖃᖃᑦᑕᓚᐅᕋᒪ ᑖᓐᓇ ᑮᓇᐅᔭᖅᑎᒍᑦ 

ᐃᑲᔫᓯᐊᖑᓂᕋᖅᑕᖅ ᕿᒥᕐᕈᐊᖅᑕᐅᓕᕐᖔᑦ 2015-

ᒥᓂᑦ. ᓱᓕ ᕿᒥᕐᕈᐊᕋᑦᑕ. 15−ᖑᓚᐅᖅᑐᐃᑦ 

ᕿᒥᕐᕈᐊᖅᑕᐅᒋᐊᓖᑦ ᒫᓐᓇ ᐱᔭᕇᖅᓯᒪᔪᑦ 9. 

ᑭᐅᑦᓯᐊᓚᖓᒍᒪ ᐅᖃᕈᓐᓇᖅᑐᖓ ᒪᑯᐊ 

ᐱᔭᕇᖅᓯᒪᙱᑦᑐᐃᑦ ᑲᒪᒋᔭᕗᑦ ᓱᓕ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗ ᐃᑲᔫᑎᓄᑦ ᑖᒃᑯᐊ 

ᑐᕌᖓᔪᑦ ᓂᖃᐃᓲᑎᓄᑦ. ᒪᑯᐊ 

ᓂᖃᐃᓲᑎᑖᕈᓐᓇᖅᑐᑦ 19-ᒧᑦ ᐊᕐᕌᒍᓕᖕᓄᑦ 

ᐋᖅᑭᒃᑕᐅᓯᒪᔪᖅ ᐊᒻᒪᓗ ᐊᓯᖏᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᔭᕆᐊᓖᑦ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᒋᓪᓗᑎᒃ. ᑲᒪᒋᔭᐅᔭᕆᐊᓖᑦ 

ᑲᒪᔨᒋᔭᐅᔪᓪᓗ ᐊᒻᒪᓗ ᐅᓇ ᑭᖑᓪᓕᖅᐹᖅ 

ᕿᒥᕐᕈᓇᓪᓗᒋᑦ ᑕᒪᒃᑯᐊ ᐱᓕᕆᐊᒃᓴᖅᑖᕆᔭᐅᓯᒪᔪᑦ 

ᓂᖃᐃᓱᕐᓂᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᓛᓐᓂᒃᑯᑦ ᐃᓛᒃ ᑕᒻᒪᓲᖑᒐᒪ ᐃᓛᓐᓂᒃᑯᑦ 

ᐃᓄᒃᑕᖃᓲᖑᖕᒪᑦ ᓄᓇᒥᖕᓂᒃ ᐊᐅᓪᓚᖅᑐᑦ, 

ᓄᓇᓕᐸᐅᔭᕐᓄᑦ ᓄᒃᑎᖅᖢᑎᒃ ᐊᒻᒪᓗ 

ᐊᖏᕐᕋᖃᕈᓐᓃᖅᖢᑎᒃ. ᑖᒃᑯᐊᑦᑕᐅᖃᐃ 

ᓂᖃᐅᓲᑎᑖᖃᑦᑕᕈᓐᓇᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒃᑯᐊ ᐅᑎᙱᒐᐃᒻᒪᑕ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5254 

 

 

ᓄᓇᓕᕋᓛᖏᓐᓄᑦ ᐃᑲᔪᖅᑕᐅᒋᐊᖃᖅᑲᑕ ᑕᐃᒃᑯᐊ 

ᓘᒃᑖᓕᐊᖅᓯᒪᔪᒥᓂᐅᑎᓪᓗᒋᑦ ᐅᕝᕙᓘᓐᓃᑦ 

ᐃᑲᔪᖅᑕᐅᒋᐊᖅᓯᒪᑎᓪᓗᒋᑦ ᑕᐃᒃᑯᓄᙵᖔᖅ 

ᐃᑲᔪᖅᑕᐅᓲᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᕝᕖᑦ ᓄᑖᓂᒃ ᓴᖅᑭᑦᑎᓚᐅᕐᒪᑕ 

ᓱᕈᓯᕐᓄᑦ ᐃᓚᔮᕇᓐᓄᓪᓗ ᐊᐅᓚᑦᑎᔾᔪᑎᓂᒃ 2019-

ᖑᑎᓪᓗᒍ. ᑕᐃᒃᑯᐊ ᐱᕙᓪᓕᐊᔪᑦ ᐅᖃᖅᓯᒪᔪᑦ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᖃᕆᓴᐅᔭᖏᑦ 

ᖁᐱᕐᕆᑎᓪᓗᒋᑦ ᐊᒃᓱᐊᓗᒎᖅ ᐊᑦᑐᐃᓂᖃᓚᐅᖅᑐᖅ 

ᓂᖃᐃᓲᑏᑦ ᑲᒪᒋᔭᐅᖃᑦᑕᕐᓂᖏᓐᓂᒃ ᐊᒻᒪᓗ 

ᑮᓇᐅᔭᖅᑖᑦ ᑕᐃᒃᑯᐊ ᐃᓕᓴᖅᑏᑦ ᓄᓇᕗᒻᒥ 

ᑮᓇᐅᔭᖅᑖᕆᖃᑦᑕᖅᑕᑦᑎᓐᓄᑦ. ᒫᓐᓇᓕ ᑖᒃᑯᐊ 

ᐊᐅᓚᓂᖏᑦ ᖃᓄᐃᓕᖓᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᑦᓱᒧᖓ 

ᐊᐱᖅᓲᑎᖃᕋᕕᑦ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ 

ᐱᓕᕆᕝᕕᓕᒫᖏᓂᒃᑯᐊ ᐊᒃᑐᐃᓚᐅᕐᒪᑕ 

ᐱᓕᕆᕝᕕᓕᒫᓂᒃ. ᐊᒻᒪᓗ ᖁᕕᐊᓱᒃᑐᖓ 

ᓂᖃᐃᓲᑎᓕᕆᓂᖅ ᑕᒫᓐᓇ ᑲᔪᓰᓐᓇᓚᐅᕐᒪᑦ 

ᓯᒃᑭᓕᐅᖃᑦᑕᖅᖢᖓ ᓂᕿᑖᕈᑎᒃᓴᓂᒃ ᐊᒻᒪᓗ 

ᖁᕕᐊᓱᒃᖢᖓ ᑕᒫᓐᓇ ᑲᔪᓰᓐᓇᓚᐅᕐᒪᑦ.  

 

ᑕᐃᓐᓇᐅᖅᑲᐅᑎᓪᓗᒍ ᓱᓕ ᒫᓐᓇ ᑲᒪᒋᔭᐅᔪᖅ 

ᐊᒻᒪᓗ ᐃᓚᖏᑦ ᐆᒃᑑᑎᒋᔭᐅᖃᑦᑕᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᖅ. 2020-2023 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᓄᓇᕗᑦ 

ᐊᐅᓚᔾᔭᐃᔾᔪᑏᑦ ᐱᔾᔪᑎᓖᑦ 

ᐊᖏᕐᕋᖃᙱᓪᓚᙱᑦᑐᓄᑦ. ᖃᓄᐃᑦᑐᓂᒃ 

ᐊᖏᕐᕋᖃᙱᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐋᖅᑭᒃᓱᐃᕙᓪᓕᐊᕕᓯ? ᐊᒻᒪᓗ ᖃᓄᐃᑦᑐᓂᒃ 

ᐱᔨᑦᑎᕈᑎᓂᒃ ᐊᑐᐃᓐᓇᕈᐃᕕᐅᕙᑦ ᑕᐃᒃᑯᐊ 

ᐊᖏᕐᕋᖃᙱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᖁᐊᖅ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᐊᑦᑎᐊᕈᐊᐃ, 

ᒪᒃᐱᒐᖓ ᕿᓂᐊᓪᓚᒡᓚᒍ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒃᐳᑦ ᐊᒻᒪᓗ 

ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᓐᓂᒃ ᐋᖅᑭᒃᓱᐃᕙᓪᓕᐊᔪᑦ 

ᐊᖏᕐᕋᖃᙱᑦᑐᓄᑦ.  

 

ᑎᓴᒪᐃᓕᖓᓪᓗᐊᖅᑐᑦ ᑖᒃᑯᐊ ᐊᐅᓚᔾᔭᒃᑕᐅᔪᒪᔪᑦ. 

ᑕᐃᒪᐃᑎᑦᑎᑦᑕᐃᓕᒪᓂᖅ, ᕿᒫᕖᑦ 

ᐃᒡᓗᒋᔭᐅᑲᐃᓐᓇᖃᑦᑕᕐᓂᐊᖅᑐᓪᓗ ᐋᖅᑭᒋᐊᕐᓗᒋᑦ 

ᐃᑲᔪᖅᓲᑎᒃᓴᐃᑦ ᑕᒪᒃᑯᓄᖓ ᐊᖏᕐᕋᖃᙱᑦᑐᓄᑦ 

ᐅᓄᕈᓐᓃᖅᑎᒃᑲᓐᓂᕋᓱᒡᓗᒋᓪᓗ. ᑖᒃᑯᐊ 

ᐊᐅᓚᔾᔭᐃᔾᔪᑏᑦ ᕿᒥᕐᕈᓇᒃᑕᐅᔪᓐᓇᖅᓯᔪᑦ ᐊᒻᒪᓗ 

ᐅᖃᐅᓯᕆᔭᐅᓂᐊᓕᕆᓪᓗᑎᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᐊᓯᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᖏᕐᕋᖃᕈᓐᓃᕈᓐᓇᕐᒪᖔᑕ ᖃᓄᖅ 

ᑎᑎᕋᖅᓯᒪᓂᕆᔭᕐᓃᕕᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5255 

 

 

ᑕᐃᒪᐃᖁᓇᙱᑦᑐᒦᖁᓪᓗᒋᑦ. ᖃᓄᖅ 

ᑎᑎᖅᑲᖁᑎᒋᔭᔅᓯᓐᓂᒃ ᑐᑭᒋᔭᖓᓂᒃ? 

ᐅᖃᐅᔾᔭᐅᔪᒥᓇᖅ. ᐊᐱᖅᑯᑎᒐ ᑭᖑᓪᓕᖅᐹᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑰᑏᑦ 

ᐆᒃᑑᑎᒋᔪᓐᓇᖅᑕᕗᑦ ᐊᑕᐅᓯᐊᙱᓪᓗᒍ 

ᑭᐅᒍᓐᓇᕐᒥᔭᕋ ᐊᒡᓛᑦ. ᑭᓯᐊᓂ, ᑖᓐᓇ 

ᐊᑕᐅᓯᐊᖅᑕᕐᓗᒋᑦ ᐃᓯᖅᑕᐅᒑᖓᑦᑕ ᑖᓐᓇ ᑕᒡᕙ 

ᐸᕐᓇᐅᑎᒋᖃᑦᑕᓚᖓᔭᕗᑦ ᐃᓯᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᐊᑖᓃᑦᑐᐃᑦ ᑖᒃᑯᐊ L−8 ᑐᓴᒐᒃᓴᖅ, $4.27 

ᒥᓕᐊᓐ ᑮᓇᐅᔭᑦ ᐱᒋᐊᕈᑕᐅᒋᐊᖃᕋᔭᖅᑐᐃᑦ 

ᐊᖏᕐᕋᖃᑦᑎᐊᙱᓐᓂᕐᒧᑦ ᐊᖏᕐᕋᖃᙱᓐᓂᕐᒧᑦ 

ᖃᓄᖅ ᐃᑲᔫᑏᑦ ᑖᒃᑯᐊ ᓇᒧᙵᖅᑕᐅᒐᔭᖅᐸᑦ 

ᑮᓇᐅᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᓇᑯᕐᒦᒃ, 

ᐊᐱᖅᑯᑎᒋᒐᕕᐅᒃ. (ᑐᓵᔨᑎᒍᑦ) ᒪᒥᐊᓇᖅ 

ᐃᒡᒐᒋᐊᖃᕋᒪ. ᒫᓐᓇ ᖃᓄᖅ ᐊᒡᒍᖅᑕᐅᓲᖑᖕᒪᖔᑦ 

ᐊᖏᕐᕋᖃᑦᑎᐊᙱᓐᓂᕐᒧᑦ ᑖᒃᑯᐊ ᐱᔭᑦᓴᕆᔭᕗᑦ. 

2020-2021 $4,271,000. ᑖᓐᓇ ᐊᒡᒍᑐᕐᓗᒍ, 

2019−2020 ᑖᒃᑯᐊ ᒪᑯᐊᖑᕗᑦ: ᐅᒥᖕᒪᒃ,  

ᐃᖃᓗᒃᑑᑦᓯᐊᖅ $715,000; ᐸᖕᓂᖅᑑᖅ 

ᕼᐋᒻᓚᒃᑯᖏᑦ $25,000; ᐃᓄᒃᓱᒃ ᒥᐊᓂᖅᓯᔩᑦ 

ᑲᑐᔾᔨᖃᑎᒌᖏᑦ $17ᑦ,000; ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ $60,0000; ᓄᓇᕗᑦ 

ᐅᖃᓕᒫᕐᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐅᖂᑕᒃᑯᑦ 

$1,145,000.00 ᐊᒻᒪᓗ ᑖᒃᑯᐊ ᓯᕗᒧᑦ 

ᐅᓪᓗᖓᓅᖓᔪᑦ $915,000; ᑲᑎᓪᓗᒋᑦ 

$356,000.00.  

 

ᐊᒻᒪ ᓄᑖᑦ ᑮᓇᐅᓴᔭᐃᑦ ᐅᖃᖅᑎᓪᓗᖓ 

ᓯᕗᓪᓕᖅᐹᒥᒃ. $665,000 ᖁᕐᓗᖅᑑᖅ 

ᐊᖏᕐᕋᖃᑦᓯᐊᙱᑦᑐᒃᑯᕕᖓᓄᑦ. $100,000 

ᑲᖏᖅᓯᓂᕐᒧᑦ ᐊᖏᕐᕋᖃᑦᓯᐊᙱᑦᑐᒃᑯᕕᒻᒧᑦ. ᑖᓐᓇ 

ᐊᖏᕐᕋᕆᔭᐅᑲᐃᓐᓇᓲᖅ ᐃᖃᓗᓐᓄᑦ $800,000. 

ᑖᒃᑯᐊ ᑕᒡᒐ ᐊᕐᓇᖅ, ᐊᖑᑦ ᓅᑦᑕᕆᐊᖃᕈᓂ, 

ᑖᒃᑯᐊᑦᑕᐅᖅ ᖃᖓᑦᑕᐅᓯᕆᐊᖃᕐᓂᕐᒧᑦ 

ᐋᖅᑭᒃᓱᖅᓯᒪᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᑯᕐᒦᒃ ᒥᓂᔅᑕ ᑖᓐᓇ ᑎᑎᕋᖅᑕᐅᓯᒪᓂᖓ 

ᕖᕝᕗᐊᕆ 26, ᑎᑎᖅᑲᖅ ᑐᔪᖅᑕᐅᓚᐅᖅᑐᖅ 

ᒪᑉᐱᖅᑐᒐᖓᓂ 3, ᑖᓐᓇ 

ᐊᖏᕐᕋᖃᑦᓯᐊᙱᑦᑐᒃᑯᕕᓐᓄᑦ ᓇᔪᒐᕆᔭᐅᔪᐃᑦ. 

ᐱᐅᒋᔭᕋ ᑕᒫᓐᓇ ᑮᓇᐅᔭᐃᑦ ᑖᒃᑯᓄᖓ 

ᑐᕌᖅᑎᑕᐅᕙᓪᓕᐊᓕᕐᖓᑕ 

ᐊᖏᕐᕋᖃᑦᓯᐊᙱᓐᓂᕐᒧᑦ.  

 

ᑖᓐᓇ ᑕᕝᕙᓂ ᐊᓪᓕᖅᐹᖓᓂ 3, ᒪᑉᐱᖅᑐᒐᖓᓂ 

3, ᑖᓐᓇ ᓇᒻᒥᓂᕆᔭᐅᑉᐸᑦ, ᑖᓐᓇ ᑕᐃᒫᒃ 

ᐃᓪᓗᕐᔪᐊᒧᑦ ᑐᕌᖓᔪᒧᑦ ᑕᐃᓯᒪᕚᑦ? ᐱᒋᔭᐅᑉᐸᑕ 

ᓇᓪᓕᐊᓐᓄᑦ. (ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐄ’, ᐊᑕᐅᓯᖅ 

ᐱᒋᒐᑦᑎᒍᑦ. ᑕᐃᓐᓇ ᐊᐅᓚᑕᐅᔪᖅ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5256 

 

 

ᓯᓂᑦᑕᕐᕕᐅᑲᐃᓐᓇᓲᖅ ᐃᖃᓗᓐᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑐᓴᕈᒥᓇᕆᔭᕋ ᐊᒻᒪᓗ ᕿᒥᕐᕈᐊᖅᓱᒍ ᖃᓄᖅ 

ᐊᐅᓚᑕᐅᒍᓐᓇᕐᓂᖏᓐᓂᒃ ᐊᖏᕐᕋᖃᑦᓯᐊᙱᑦᑐᐃᑦ 

ᐊᒻᒪᓗ ᑖᒃᑯᐊᑦᑕᐅᖅ ᐅᐸᒐᐃᑦ ᓲᕐᓗ ᑕᒫᓂ 

ᐅᖃᐅᓯᕆᔭᖓᓂᒃ ᐊᖏᕐᕋᕆᔭᐅᔪᐃᑦ ᑖᒃᑯᐊ 

ᓇᔪᖅᑕᐅᔪᐃᑦ ᐃᓚᖓᓐᓂᒃ ᐱᒋᔭᐅᒻᒪᑕ ᐃᓚᖓᒍᑦ. 

ᑖᒃᑯᐊ ᖃᓄᖅ ᓄᓇᓕᐅᔪᑦ ᑐᑦᓯᕋᕈᓐᓇᖅᐹᑦ? 

ᐋᖅᑭᒃᓲᔾᔨᔪᒪᒍᑎᒃ ᓄᓇᓕᖏᖕᓂᒃ 

ᓄᓇᖁᑎᒋᔭᕐᒥᓂᒃ ᓲᕐᓗ ᖃᓄᕐᓕ ᑖᒃᑯᐊ 

ᐱᒋᔭᐅᓂᐊᖅᐸᑦ ᑭᓇᒧᑦ, ᐅᓇ ᑕᒡᕙ ᐱᔭᐅᓗᓂ 

ᒐᕙᒪᐅᑉ, ᓄᓇᕗᑦ ᒐᕙᒪᒃᑯᖏᓐᓄᑦ ᐱᒋᓚᖓᔭᕗᑦ 

ᐃᒪᓐᓇ. ᑕᒫᓐᓇ ᖃᓄᖅ ᐋᖅᑭᒃᓲᔾᔨᖃᑦᑕᕋᔅᓯ? 

ᑐᑭᓯᐊᒍᒪᒐᒃᑯ ᑕᒪᓐᓇ. (ᑐᓵᔨᒃᑰᖏᑦᑐ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᓄᓇᓕᐅᔪᐃᑦ 

ᑐᑦᓯᕋᕈᒪᒍᑎᑦ ᐊᖏᕐᕋᖃᑦᓯᐊᙱᓐᓂᕐᒧᑦ 

ᐅᕙᑦᑎᓐᓄᑦ ᖃᐅᔨᒋᐊᕈᓐᓇᖅᑐᐃᑦ ᑐᑦᓯᕋᐅᑎᓕᒃ 

ᑖᒃᑯᐊᑦᑕᐅᖅ ᐊᑐᐃᓐᓇᖃᖅᑎᒍᓐᓇᕋᔭᖅᑕᕗᑦ. 

ᒫᓐᓇᒃᑯᑦ ᐊᒥᓱᓂᒃ ᐃᒡᓗᕐᔪᐊᖅᑕᖃᙱᒻᒪᑦ ᑭᓯᐊᓂ 

ᐃᑲᔪᕈᓐᓇᕋᔭᖅᑐᒍᑦ ᖃᓄᖅ ᐃᖏᕐᕋᓂᕆᔭᖏᓐᓄᑦ 

ᐃᖏᕐᕋᔾᔪᑎᒋᔭᖏᓐᓄᑦ ᐃᒡᓗᖃᖅᑐᒧᑦ 

ᐊᑐᖅᑎᑦᓯᔪᓐᓇᖅᑕᐅᑉᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ 

ᐸᕐᓇᐅᑎᒋᔭᖓᓐᓂᒃ ᕿᒥᕐᕈᐊᖅᓱᒍ ᑖᒃᑯᐊ 

ᐊᔾᔨᒌᑦᑐᐃᑦ ᐸᕐᓇᐅᑎᓪᓚᕆᖓᑕ ᖃᓄᕐᓗ  

ᑐᑭᓯᓕᐊᕐᓂᐊᕐᒪᖔᕐᒥᒃ ᑮᓇᐅᔭᑦ ᐱᔾᔪᑎᒋᓪᓗᒍ 

ᓯᕗᒧᐊᖅᑕᐅᒋᐊᓖᑦ ᐃᖅᑲᓇᐃᔮᕆᔭᖏᑦᑎᒍᑦ. 

ᑐᓴᖅᑎᑦᓯᒍᓐᓇᕈᕕᑦ ᖃᓄᖅ ᐸᕐᓇᐅᑎᖏᑦ ᑖᒃᑯᐊ 

ᐱᑕᖃᖅᐹᑦ ᑖᒃᑯᐊ ᐊᑖᒎᖓᔪᓂᒃ? ᐊᒻᒪᓗ 

ᖃᑦᓯᐅᕙᑦ,  ᑐᓴᖅᑕᐅᒍᓐᓇᖅᑐᐃᑦ ᑭᒃᑯᓕᒫᓄᑦ? 

(ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑕᐃᒫᓐᓇ 

ᑕᐃᒧᐊᖅᓯᒪᔪᒥᒃ ᐱᖃᙱᑦᑐᖓ. ᐸᕐᓇᐅᑎᖏᑦ 

ᐅᖃᕌᖓᑦᑕ, ᐊᓯᐊᓄᑦ ᐊᕐᓇᐃᑦ ᓂᕕᐊᖅᓯᐊᓪᓗ 

ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᑖᒃᑯᓂᖓ ᓲᕐᓗ 

ᑕᐃᒃᑯᐊ ᑕᐃᒍᓐᓇᕋᔭᖅᑕᕗᑦ, ᐅᕙᒍᑦ ᐱᒋᙱᑕᕗᑦ 

ᓲᕐᓗ ᐃᓚᒋᓕᐅᑎᑐᐃᓐᓇᖅᑕᕗᑦ ᐸᕐᓇᐅᑎᑦᑎᓐᓄᑦ. 

ᓲᕐᓗ ᐸᐅᒃᑑᑎᒃᑯᖅᑲᐃ ᐸᕐᓇᐅᑎᖃᕈᓐᓇᕐᒥᔪᐃᑦ. 

ᑭᓯᐊᓂ ᐅᕙᖓ ᑕᐃᒧᐊᖅᓯᒪᙱᑕᕋ ᒫᓐᓇ 

ᐊᑐᐃᓐᓇᐅᒐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒥᓂᔅᑕᖃᐃ ᐸᕐᓇᐅᑎᐅᑉ ᐃᓗᐊᓂ ᖃᓄᖅ ᑭᓱᓕᒫᑦ 

ᐸᕐᓇᐅᑎᖏᓐᓂᒃ ᑖᓐᓇ ᑐᓴᖅᑕᐅᖁᒐᒃᑭᑦ 

ᑕᐸᐃᖅᑐᖓᓗ ᐊᑐᐃᓐᓇᖅᑕᖃᙱᒻᒪᑦ 

ᑕᐃᒧᐊᖅᓯᒪᔪᒥᒃ ᑎᑎᖅᑲᐅᔪᒥᒃ 

ᐊᑐᐃᓐᓇᐅᒍᓐᓇᕋᔭᙱᑦᑐᒥᒃ. ᒫᓐᓇᐅᓂᖓᓂᒃ 

ᑖᒃᑯᓄᖓ ᑭᓯᐊᓂ ᑕᐃᓯᒍᓐᓇᖅᐸᖃᐃ? 

(ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ  

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐅᕙᒍᑦ 

ᐊᕕᑦᑐᖅᓯᒪᕕᒋᔭᑦᑕ ᐃᖅᑲᓇᐃᔭᕐᕕᒋᔭᕗᑦ ᑖᒃᑯᐊ. 

ᓂᖓᕐᓂᓕᕆᓂᕐᒧᑦ ᐸᕐᓇᐅᑎ, ᐊᒻᒪ 

ᐊᔪᖅᓴᖅᑐᓕᕆᓂᕐᒧᑦ ᒫᓐᓇ ᐊᒻᒪ ᓄᓇᕗᑦ 

ᑐᙵᕕᒃᑯᓐᓄᓪᓗᑦᑕᐅᖅ ᐃᓚᒋᔭᐅᓂᖏᑦ ᑖᒃᑯᐊ 

ᐋᖅᑭᒃᓱᐃᖃᑎᒋᓯᒪᔭᕗᑦ. ᐊᒻᒪᓗ ᑎᑎᖅᑲᐃᑦ ᑖᒃᑯᐊ 

ᐅᓂᒃᑳᑦ ᐊᓪᓗᕆᐊᕈᑎᒃᓴᓂᒃ ᓴᖅᑮᒋᐊᖃᓚᐅᖅᑐᐃᑦ 

ᑖᒃᑯᐊ ᒪᕐᕉᓗᐊᒃ ᐅᕙᓐᓄᑦ ᐃᖅᑲᐃᔭᒃᑲ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᒪᑐᒪᓂ ᒥᓂᔅᑕ ᓇᑯᕐᒦᒃ ᑕᒫᓐᓇ 

ᐊᔪᖅᓴᖅᑐᓕᕆᓂᕐᒧᑦ ᐊᒻᒪᓗ ᓂᖓᕐᓂᓕᕆᓂᕐᒧᑦ 

ᐸᕐᓇᐅᑏᑦ ᑖᒃᑯᐊ ᐊᑉᐸᓯᒋᐊᖃᕐᓂᖏᓐᓂᒃ 

ᐸᕐᓇᐅᑏᑦ ᑖᓐᓇ ᖁᕕᐊᓇᕐᒪᑦ. ᑖᒃᑯᐊ 

ᐸᕐᓇᐅᑎᖏᑎᒍᑦ ᓯᕗᒧᐊᓚᖓᒻᒪᑕ 

ᐸᕐᓇᒃᓯᒪᑦᓯᐊᖅᓱᑎᑦ.  

 

ᐊᒻᒪᓗ ᑕᐃᒫᑐᐃᓐᓇᖅ ᐊᓪᓗᕆᐊᔾᔮᙱᒻᒪᑕ 

ᖃᐅᔨᒪᑦᓯᐊᕈᒪᒻᒪᑕ ᓄᓇᕗᒻᒥᐅᑕᐃᑦ 

ᐸᕐᓇᑦᓯᒪᑦᓯᐊᕐᓂᔅᓯᓐᓂᑦᑕᐅᖅ ᑕᒫᓐᓇ ᐱᒻᒪᕆᐅᒻᒪᑦ. 

ᑕᐃᒪ ᐊᔭᐅᕆᕙᒃᑲᑦᑕᐅᖅ ᐊᕕᑦᑐᖅᓯᒪᕕᒋᔭᖓᓐᓂᒃ 

ᐱᓕᕆᖃᑎᖃᕈᓐᓇᖁᓪᓗᒋᑦ ᑕᒪᒃᑯᐊ 

ᐸᕐᓇᐅᑎᖏᓐᓂᒃ.  

 

ᐊᒻᒪᓗᑦᑕᐅᖅ, ᓄᓇᕗᑦ ᐊᖏᕐᕋᖃᑦᓯᐊᙱᓐᓂᕐᒧᑦ 

ᐸᕐᓇᐅᑎᒋᔭᓯ ᑖᓐᓇ ᑎᑎᕋᖅᓯᒪᔪᖅ 165, ᑖᓐᓇ 

ᑭᒃᑯᓕᒫᓄᑦ ᓴᖅᑭᐅᒪᕚ ᐸᕐᓇᐅᑎᒋᔭᓯ? ᐊᒻᒪᓗ 

ᑖᓐᓇ ᓴᖅᑭᒍᒫᕐᓂᐊᖅᐹ ᑕᒡᕙᓂ ᒪᓕᒐᓕᐅᕐᕕᒻᒥ?  

(ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᕙᓪᓕᐊᒻᒪᑦ ᒫᓐᓇ, ᐊᒻᒪ 

ᐱᔭᕇᖅᐸᑦ ᓴᖅᑭᒍᓐᓇᕋᔭᖅᑕᕗᑦ ᒪᓕᒐᓕᐅᕐᕕᖕᒥᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒐ ᐊᑕᐅᓯᖅ ᐊᖏᕐᕋᖃᑦᓯᐊᙱᓐᓂᕐᒧᑦ 

ᐸᕐᓇᐅᑎᒋᔭᓯ, ᖃᓄᑎᒋ ᐃᒡᓗᓕᕆᔨᕐᔪᐊᒃᑯᑦ 

ᐃᓚᐅᑎᒋᓯᒪᕙᑦ? ᑕᒫᓐᓇ ᐃᓱᒪᒐᒪ ᑖᒃᑯᐊ ᓲᕐᓗ 

ᐃᒡᓗᓕᕆᔨᕐᔪᐊᒃᑯᑦᑕᐅᖅ ᓲᕐᓗ 

ᐊᖏᕐᕋᓕᐅᖅᑐᖃᕈᒪᓐᓂᖅᐸᑦ ᒥᑭᔪᓂᒃ ᐅᕝᕙᓘᓐᓃ 

ᐊᖏᕐᕋᖃᖅᐸᓪᓕᐊᓂᕐᒧᑦ ᑎᒍᓯᕙᓪᓕᐊᒍᒪᒍᑎᑦ 

ᐊᒻᒪᓗ ᐸᕐᓇᐅᑎᒋᔭᖏᑕ ᐃᓗᐊᓂ, ᖃᓄᑎᒋ 

ᐃᓚᐅᒻᒪᖔᑕ ᐃᒡᓗᓕᕆᔨᕐᔪᐊᒃᑯᑦ ᑐᑭᓯᐊᔪᒪᓐᓇᖅ? 

(ᑐᓵᔨᒃᑰᖏᑦᑐ) ᒪ’ᓇ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐅᕙᒍᑦ 

ᐅᖃᓪᓚᓐᓂᕐᒦᖃᑎᖃᖅᓯᒪᔪᒍᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖃᓄᖅ ᐃᓗᐃᒃᑲᕐᒥᒃ ᐃᓚᐅᒍᓐᓇᕐᓂᖓᓂᒃ 

ᑐᑭᓯᒃᑲᓐᓂᕈᒪᔪᖓ? ᖃᓄᖅ ᐅᖃᓪᓚᖃᑎᒋᕕᓯᐅᒃ? 

ᓲᕐᓗ ᐅᖃᖃᑦᑕᖅᐹᑦ ᐃᓱᒪᓕᐊᕆᔭᖏᖕᓂᒃ 

ᑐᓂᓯᖃᑦᑕᖅᐹᑦ ᐅᕝᕙᓘᓐᓃᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐸᕐᓇᐅᑎᓪᓚᕆᖏᓐᓂᒃ 

ᑖᒃᑯᐊ ᑖᒃᑯᓄᖓᑦᑕᐅᖅ ᑲᑎᖅᓱᐃᕙᓪᓕᐊᒋᕚᑦ 

ᑖᒃᑯᐊ ᐃᓱᒪᒋᔭᐅᓯᒪᔪᐃᑦ ᐃᓕᑦᓯᑎᒍᑦ? ᑕᒫᓐᓇ 

ᑐᑭᓯᒍᒥᓇᐅᒐᓗᐊᖅ. ᑖᒃᑯᐊ ᖃᓄᑎᒋ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗᑦᑕᐅᖅ ᑖᒃᑯᐊ ᖃᓄᑎᒋ 

ᑲᑐᔾᔨᖃᑎᒌᒻᒪᖔᑕ? (ᑐᓵᔨᒃᑰᖏᑦᑐ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᐅᖃᐅᓯᕆᖅᑲᐅᙱᓐᓇᒃᑯ ᐊᐱᖅᑯᑏᑦ ᑭᖑᓪᓕᖅᐹᖅ. 

ᑖᓐᓇᑦᑕᐅᖅ ᐸᕐᓇᐅᑎᓪᓚᕆᖏᑕ 

ᐃᒡᓗᓕᕆᔨᕐᔪᐊᒃᑯᑦ. ᑖᓐᓇᑦᑕᐅᖅ ᐊᑐᓲᕆᒐᑦᑎᒍᑦ, 

ᐅᐱᓐᓇᕋᓂ ᐱᓇᓱᐊᕈᓯᑕᒫᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᐊᐱᕆᓂᐊᕋᒃᑯ ᐃᓛᖃᐃ ᐃᒡᓗᓕᕆᔨᕐᔪᐊᒃᑯᑦ 

ᐅᕙᓃᓕᖅᐸᑕ.  

 

ᒪᑉᐱᖅᑐᒐᕐᓂᒃ 166, ᐸᕐᓇᐅᑎᔅᓯᓐᓂᒃ ᖃᓄᖅ 

ᓯᐊᒻᒪᖅᓯᒪᓂᐊᕐᒪᖔᑦ ᓂᕿᑦᑎᐊᕙᓕᕆᓂᕐᒧᑦ ᐊᒻᒪ 

ᓂᕿᖃᑦᑎᑦᓯᓂᖅ. ᑖᓐᓇ ᖃᓄᖅ 

ᐸᕐᓇᐅᑎᒋᔭᔅᓯᓐᓂᒃ ᑎᑎᖅᑲᐃᑦ ᐊᑐᐃᓐᓇᐅᒋᕚᑦ 

ᑭᒃᑯᓕᒫᓄᑦ ᐊᒻᒪᓗ ᖃᖓᒃᑯᑦ ᓴᖅᑭᑕᐅᒐᔭᖅᐸ 

ᑭᒃᑯᓕᒫᓄᑦ? (ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᔅᑕ 

ᒪᐃᓐ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᒪᕐᕈᐃᓕᖓᖅᑰᔨᒻᒪᑕ ᓲᕐᓗ ᐊᔪᖅᓴᖅᑐᓕᕆᓂᕐᒧᑦ 

ᐊᒻᒪᓗ ᑕᐃᒃᑯᐊ ᐊᔪᖅᓴᖅᑐᓕᕆᓂᕐᒧᑦ ᑲᑎᒪᔩᑦ 

ᑖᒃᑯᐊ ᓂᕿᓄᓪᓗ ᐊᔪᖅᓴᓂᕐᒧᑦ ᑖᓐᓇ ᐸᕐᓇᐅᑎ. 

ᑕᐱᖃᑎᒌᑦ ᑖᒃᑯᐊ ᑭᐅᒐᓱᓐᓂᖏᑦ ᓲᕐᓗ ᒫᓐᓇ 

ᑭᒡᓕᖃᖅᑰᔨᓯᒪᒐᑦᑕ ᑭᓯᐊᓂ ᐅᕙᒍᑦ 

ᐊᔭᐅᕆᒃᑲᓐᓂᕈᒪᔪᒍᑦ ᐊᒻᒪ ᓄᓇᒋᔭᐅᔪᐃᑦ ᖃᓄᖅ 

ᐃᓚᐅᒃᑲᓐᓂᕈᓐᓇᕐᓂᖏᓐᓂᒃ ᑕᒫᓐᓇ 

ᑲᑎᒪᓂᐅᔪᒃᑯᑦ, ᓈᓚᐅᑎᒃᑯᑦ, 

ᐅᖄᓚᖃᑦᑕᖅᑎᑦᓯᓂᒃᑯᑦ ᐊᒻᒪ ᐊᐱᖅᓱᖃᑦᑕᕐᓗᑕ 

ᓄᓇᓕᖕᓂᑦ ᐊᒻᒪᓗᑦᑕᐅᖅ ᐱᖃᓐᓂᕇᖅᑐᒃᑯᑦ 

ᖃᕆᓴᐅᔭᐃᑦ ᐊᐱᖅᑯᑎᓂᒃ ᓄᐃᑕᑎᑦᓯᓪᓗᑕ 

ᐊᒻᒪᓗᑦᑕᐅᖅ ᑖᒃᑯᐊ ᖃᓄᖅ ᐸᕐᓇᐅᑎᑦᑕ ᓲᕐᓗ 

ᑎᑎᖅᑲᐃᑦ ᐊᑐᓕᖁᔭᐅᓯᒪᔪᐃᑦ ᐱᔭᕇᖅᐸᓪᓕᐊᖕᒪᑕ 

ᑭᓲᖕᒪᖔᑕ ᑐᕌᒐᕆᔭᐅᒍᒪᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

ᒫᓐᓇ ᓂᕆᓐᓇᐅᓂᐊᓕᕐᖓᑦ 

ᓄᖅᑲᖓᑲᐃᓐᓇᕐᓂᐊᕋᑦᑕ. ᒥᔅᑕ ᒪᐃᓐ 

ᑲᔪᓯᒋᒃᑲᓐᓂᕈᓐᓇᓂᐊᖅᑐᑎᑦ ᐅᑎᕈᑦᑕ 1:30. 

ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 11:57ᒥ ᐅᑎᖅᖢᑎᒃ 

13:30ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᔅᓯ ᐊᒻᒪ 

ᓂᕆᑦᑎᐊᑐᔅᓴᐅᖅᑲᐅᕗᓯ. ᐃᓄᓕᕆᔨᒃᑯᓐᓂ 

ᑕᑯᓇᑦᑐᒍᑦ ᑮᓇᐅᔭᓕᕆᔨᒃᑯᖏᑦ. L-4ᒦᑦᑐᒍᑦ 

ᑲᔪᓯᓗᖓ ᐃᓕᓴᕆᓗᒍ ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᑯᓪᓗᒍ 

ᒪᒃᐱᒐᖅ 179 ᐸᕐᓇᐅᑎᖏᓐᓂᒃ ᐃᓄᓐᓄᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓ ᐅᔾᔨᕆᒐᒃᑯ 

ᐊᒥᓱᕈᕆᐊᕐᓂᐊᖅᐸᑕ ᐊᖏᔪᖅᑲᐅᑏᑦ ᐃᓂᖏᑦ  

ᑕᓪᓕᒪᓂᒃ. ᒥᓂᔅᑕ ᒪᑐᐃᖅᓯᔾᔪᑎᖏᑦ ᐅᖃᖅᓯᒪᒻᒪᑦ 

ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔩᑦ 

ᐃᓅᓯᑦᑎᐊᕙᓕᕆᔨᒃᑯᓐᓂ. ᒥᓂᔅᑕᐅᖅᑲᐃ 

ᐅᖃᐅᑎᔪᓐᓇᖅᐹᑎᒍᑦ ᓇᓕᐊᓐᓂ 

ᐊᕕᑦᑐᖅᓯᒪᔪᓃᓐᓂᐊᖅᐸ ᐊᐅᓚᑦᑎᔨ ᓇᓕᐊᓐᓂ 

ᐊᕕᑦᑐᖅᓯᒪᔪᓂ? (ᑐᓵᔨᒃᑰᖏᑦᑐ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᒋᐊᕈᑎᒐ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᑭᓯᐊᓂ ᐊᐱᖅᑯᑎᒋᔭᐃᑦ 

ᐊᕕᑦᑐᖅᓯᒪᔪᓄᑦ ᐱᒻᒪᑦ. ᐃᒃᓯᕙᐅᑖᖅ, ᑎᓴᒪᑦ 

ᐊᕕᑦᑐᖅᓯᒪᔪᑦ ᑭᒡᒐᖅᑐᐃᔪᑦ ᕿᑭᖅᑖᓗᒻᒥ 

ᑐᑭᓕᐅᑎᓗᒍ, ᐊᑕᐅᓯᖅ ᐊᐅᓚᑦᑎᔨ ᓂᒋᐊᓄᑦ 

ᐅᐊᓐᓇᖓᓄᓪᓗ ᐊᕕᓚᐅᖅᑐᖅ ᒪᕐᕉᓕᖅᑑᒃ, 

ᑲᖏᖅᖠᓂᖅ ᐸᓐᓂᖅᑑᖅ ᐃᖃᓗᐃᑦ 

ᐃᖃᓗᒃᑑᑦᑎᐊᖅ ᐊᕕᑦᑐᖅᓯᒪᔪᓂᒃ ᐊᒻᒪᓗ ᐱᖓᓱᑦ 

ᐃᖃᓗᐃᑦ ᓂᒋᐊᓄᑦ ᐅᐊᓐᓇᖓᓄᓪᓗ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᑖᒃᑯᐊ ᐳᖅᑐᓂᖅᓴᐃᑦ ᐅᓄᖅᓯᕙᓪᓕᐊᔪᑦ 

ᐊᑕᐅᑦᑎᑯᓪᓗ ᐊᓪᓚᕕᒻᒥᐅᑎᖏᑦ 

ᐃᓚᙵᕆᐊᖔᖅᑐᑎᑦ. 27-ᓂᒃ ᑎᑎᕋᖅᓯᒪᒻᒪᑦ 

ᐊᓪᓚᕝᕕᒻᒥ 22-ᓄᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᓄᑦ. 

ᑕᐃᒃᑯᓄᖓ ᑕᓪᓕᒪᓄᑦ ᐃᓂᐅᔪᑦ  

ᐊᓪᓚᕝᕕᓕᕆᔨᓄᑦ. ᐃᖅᑲᓇᐃᔮᑦ ᓇᓕᐊᑭᐊᖅ 

ᐲᖅᑕᐅᒻᒪᑕ ᐃᓂᒋᔭᐅᔪᑦ? (ᑐᓵᔨᒃᑰᖏᑦᑐ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᒪᒥᐊᓇᖅ ᓇᓕᐊᓐᓂ ᒪᒃᐱᒐᕐᒥᒃ ᑕᑯᓐᓈᖅᐱᑦ? 

(ᑐᓴᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖅ 

179 ᑕᑯᓇᑦᑐᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᑦ. 

(ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᒃ ᒥᓂᔅᑕᐅᑉ 

ᑐᖏᓕᖓ ᑭᐅᓂᐊᖅᑐᖅ. (ᑐᓴᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓚᙵᕆᐊᕐᓂᖅ ᐊᓪᓚᕕᒻᒥ ᐃᖅᑲᓇᐃᔭᖅᑎᓂ 

ᑕᑯᔅᓴᐅᑎᑦᑎᔪ ᐲᖅᓯᙱᑦᑐᑦ ᐊᕐᕌᓂᓂᑦ ᐊᒻᒪ 

ᑕᒫᖓ ᐊᕐᕌᒍ. ᓄᑦᑎᖅᑎᕆᑐᐃᓐᓇᖅᑐᖅ 

ᐊᔾᔨᒌᙱᑦᑐᓂᒃ ᑖᒃᑯᓂᖓ ᐊᒡᒍᑐᖅᓯᒪᔪᓂᒃ. 

ᑖᒃᑯᓇᓂ ᐃᖅᑲᓇᐃᔭᖅᑏᓪᓕ ᑖᒃᑯᐊ ᑕᓪᓕᒪᐃᑦ 

ᐃᓃᑦ ᐊᖏᔪᖅᑲᐅᑎᓄᑦ ᑖᒃᑯᓄᖓ 

ᐳᖅᑐᔫᑕᐅᓂᖅᓴᓄᑦ ᐃᓐᓄᐸᓪᓕᐊᒍᑦᑎᒍᑦ ᑖᒃᑯᐊ 

ᑕᓪᓕᒪᑦ ᐃᓂᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑎ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᖃᐃ 

ᑖᓐᓇ ᐱᓕᕆᕝᕕᒧᑦ ᑐᑭᓯᓇᖅᓯᖔᕐᓗᒍ ᒪᑐᒪ 

ᑭᖑᓂᖓᒍᑦ ᐅᖃᖅᓯᒪᒻᒪᑦ ᐊᓪᓚᕕᒻᒥ 

ᐃᖅᑲᓇᐃᔭᖅᑐᑦ ᑲᑎᓐᓂ ᓯᑎᕝᕙ 30, 2019, 27-

ᖑᓪᓗᑎᒃ. ᒫᑦᓯ 31, 2021, ᐊᓪᓚᕕᒻᒦᓂᐊᖅᑐᓂ 

ᐃᖅᑲᓇᐃᔭᖅᑏᑦ ᑲᑎᓐᓂᖏᑦ 22. ᑕᕝᕗᖓ 

ᕿᒪᑐᐃᓐᓇᑲᐃᓐᓇᕐᓗᒍᓗ ᑐᑭᓯᓇᖅᓯᑎᑕᐅᓛᕐᒪᑦ 

ᐱᓕᕆᕕᔅᓯᓐᓄᑦ ᒪᑐᒪ ᑭᖑᓂᖓᒍᑦ.  

 

ᑭᖑᓪᓕᖅᐹᖅ ᐊᐱᖅᑯᑎᒐ 180 ᐆᒃᑐᕋᐅᑎᒥᒃ 

ᓄᓇᓕᓐᓂ ᐃᓄᓕᕆᔨᓄᑦ ᐃᖅᑲᓇᐃᔭᕆᖅᑎᓪᓗᒋᑦ 

ᖃᓄᐃᓕᖓᓕᕐᓂᖓᓄᑦ ᐅᖃᐅᓯᔅᓴᖅ ᑖᒃᑯᐊ 

ᐊᒥᓱᓂᒃ ᐃᖅᑲᓇᐃᔭᖅᑎᓄᑦ ᐃᓐᓄᑦᑕᐅᓗᑎᒃ. ᑖᓐᓇ 

ᐅᓂᒃᑳᕆᔭᐅᔪᖅ ᑖᓐᓇ ᐊᒥᓱᓂᒃ 

ᐃᖅᑲᓇᐃᔭᖅᑎᑦᑎᓂᖅ ᖃᓄᓪᓚᑦᑖᒃᑭᐊᖅ 

ᑐᑭᖃᕐᒪᑦ? (ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᑕᐃᒫ? 

ᒪᒥᐊᓇᖅ, ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ. 

(ᑐᓵᔨᑎᒍᑦ) ᑕᐃᒪ ᐆᒃᑐᕋᐅᑎᒥᖓ 

ᐱᒋᐊᖅᑎᑦᑎᖏᑉᐸ ᐊᒥᓱᓂᒃ ᐃᖅᑲᓇᐃᔭᖅᑐᑦ ᑕᒫᓂ 

ᓄᓇᕗᒻᒥ ᐃᓄᓕᕆᔨᒃᑯᓐᓂ ᐊᔾᔨᒌᓂᒃ ᐃᓂᖃᖅᑐᑦ 

ᐊᒻᒪᓗ ᐃᓕᓯᒪᔭᕆᐊᖃᖅᑕᖏᑕ ᑎᑎᕋᖅᓯᒪᔪᖅ. 

ᒫᓐᓇᓕ ᐃᒪᐃᓕᖓᔪᑦ ᐃᒪᐃᓕᖓᓯᒪᔪᑦ 

ᐱᔭᕇᖅᓯᒪᔪᒍᑦ ᐃᑲᔪᖅᓱᐃᓇᕐᓂᐊᖅᑐᑎᒍᑦ 

ᓯᓚᑦᑐᓴᕐᕕᒻᒥ. ᐃᖅᑲᓇᐃᔭᕆᐅᖅᓴᑎᑦᑎᓂᖅ 

ᑖᒃᑯᓄᖓ ᐊᖏᖅᑕᐅᓯᒪᔪᑦ ᓄᓇᓕᓐᓂ 

ᐃᓄᓕᕆᔨᐅᓂᖅ.  

 

ᑐᑭᓯᓇᖅᑐᓂᐅᒻᒪᑦ ᑕᖃᓗᐊᖃᑦᑕᕐᒪᑕ. 

ᑕᐃᒪᐃᓕᐅᖏᓐᓇᑦᑎᖏᓪᓗᒋ  

ᑕᐃᒪᐃᓕᐅᖔᕈᒪᓕᓚᐅᕋᑦᑕ ᐆᑦᑐᕋᐅᑎᒧᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᕐᓕ 

ᑕᐃᒪ ᑖᓐᓇ ᐊᒥᓱᓂᒃ ᐃᖅᑲᓇᐃᔭᓕᖅᑎᑦᑎᓂᖅ 

ᑖᓐᓇ ᑕᖃᖃᑦᑕᖅᑐᓄᑦ ᖃᓄᖅ ᐋᖅᑭᒍᑕᐅᓂᐊᖅᐸ 

ᐃᓄᓕᕆᔨᐅᑉ ᒥᓂᔅᑕ ᐅᖃᐅᓯᕆᕋᑖᖅᑕᖏᑦ 

ᐃᓄᓕᕆᔩᑦ? (ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ ᑕᐃᒪ 

ᑕᖃᔪᖃᖅᑎᓪᓗᒍ ᓄᖅᑲᖅᑐᖃᓲᖑᒻᒪᑦ 

ᓄᓇᓕᒻᒧᓘᓐᓃᑦ ᐊᓯᐊᓅᖅᑐᑎᑦ. ᑕᐃᒪᓕ 

ᐃᖅᑲᓇᐃᔭᖅᑎᒃᑲᓐᓂᕆᐊᖃᓕᕋᔭᖅᑐᒍᑦ ᑖᓐᓇᓕ 

ᐊᑭᑦᑐᕋᐅᑎᓂᕐᒧᑦ ᐃᒫᓐᓇ ᐃᓇᖐᓂᐊᖅᑐᓂᒃ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᑯᔪᒥᓇᖅᑑᒐᓗᐊᑦ ᐃᖅᑲᓇᐃᔭᓕᖅᑎᑦᑎᓂᕐᒥᒃ 

ᐱᐅᓯᕚᓪᓕᑎᓐᓂᐅᓴᔭᓯ. ᑕᒪᓐᓇᓕ ᑕᖃᖃᑦᑕᓂᕐᒧᑦ 

ᐋᖅᑭᒍᑕᐅᓂᐊᙱᑉᐸᑦ ᓲᕐᓗ ᑕᕝᕙᓂᑦᑕᐃᓐᓇᖅ 

ᐅᓪᓚᖅᑰᔨᓐᓇᕐᒪᑦ. ᑖᓐᓇ ᑕᑯᓇᒃᑕᐅᔭᕇᖅᑲᐅᒻᒪᑦ 

ᐃᓄᓕᕆᔩᑦ ᑕᒪᒃᑯᐊ ᑕᖃᓗᐊᖃᑦᑕᖁᓇᒋᑦ 

ᐃᖅᑲᓇᐃᔭᑐᖃᕆᐅᓂᖅᓴᐅᔪᓐᓇᓂᐊᕐᒪᑦ 

ᐃᖅᑲᓇᐃᔭᖅᑏᑦ ᑖᒃᑯᐊ.  

ᑭᖑᓪᓕᖅᐹᖅ ᐊᐱᖅᑯᑎᒐ 179-ᒥ ᒪᒃᐱᒐᕐᒥ 

ᐅᖃᖅᓯᒪᒻᒪᑦ ᐱᓕᕆᔪᓐᓇᕐᓂᖅ ᐊᔅᓱᕈᓐᓇᕐᓂᖏᑕ 

ᐃᓚᖏᑦ ᐱᓕᕆᕕᓐᓂ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᒻᒪᓗ ᐊᓪᓚᕝᕕᑭᔅᓴᕐᓂᕐᒧᑦ ᐊᐅᓚᑦᑎᓇᓱᓐᓂᖅ.  

 

ᓇᓕᐊᓐᓂᓪᓚᑦᑖᖅ ᓄᓇᓕᓐᓂ ᐱᓕᕆᕝᕖᑦ 

ᐊᓪᓚᕝᕕᑭᔅᓴᖅᐸᑦ ᐊᐅᓚᑦᑎᕕᔅᓴᖏᓐᓂᒃ 

ᐃᓂᐅᔪᓂᒃ? ᐱᓕᕆᔪᓐᓇᕐᓂᖅᓯᓕ ᐊᒃᑐᖅᑕᐅᓯᒪᑉᐸ 

ᓇᓕᐊᓐᓂ ᓄᓇᓕᓐᓂ ᐃᓱᒫᓗᓐᓇᕐᒪᑦ? 

(ᑐᓵᔨᒃᑰᖏᑦᑐ) ᒪ’ᓇ, ᐃᒃᓯᕙᐅᑖᖅ. ᒪᒥᐊᓇᖅ 

ᐱᕕᖃᕈᓐᓃᕋᒪ. ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ. 

(ᑐᓵᔨᑎᒍᑦ) ᖃᐅᔨᒪᔪᖓ ᐊᑭᑐᔪᖅᑐᕈᑎᓄᑦ 

ᓇᓕᐊᓐᓂ ᓄᓇᓕᓐᓂ ᐃᓐᓄᑦᑕᐅᓯᒪᒻᒪᖔᑎᒃ 

ᕿᑭᖅᑖᓗᒻᒥ ᒪᕐᕉᒃ ᐃᒡᓗᓕᒻᒥ, ᑭᙵᐃᑦ, ᐃᒃᐱᐊᕐᔪᒃ 

ᐊᒻᒪᓗ ᕿᑭᖅᑕᕐᔪᐊᒥ. ᑭᕙᓪᓕᕐᒥ 7, ᐊᑕᐅᓯᖅ 

ᖃᒪᓂᑦᑐᐊᕐᒥ, ᒪᕐᕉᒃ ᑲᖏᖅᖠᓂᕐᒥ, ᑎᑭᕌᕐᔪᐊᕐᒥ 

ᐊᑕᐅᓯᖅ, ᐊᑕᐅᓯᖅ ᐃᒡᓗᓕᒑᕐᔪᒻᒥ, ᒪᕐᕉᓪᓗ 

ᐊᕐᕕᐊᓂ. ᕿᑎᕐᒥᐅᑦ ᐱᖓᓱᑦ, ᖁᕐᓗᖅᑑᖅ 

ᒪᕐᕉᓐᓂᒃ, ᐃᖃᓗᒃᑑᑦᑎᐊᖅ ᐊᑕᐅᓯᖅ ᐊᒻᒪᓗ ᒪᕐᕉᒃ 

ᐃᓃᒃ ᐃᖃᓗᓐᓂ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᐅᐱᒋᔪᒪᓪᓗᒋᑦ 

ᐱᐅᓯᕚᓪᓕᕋᓱᓐᓂᓯ ᑖᒃᑯᐊ ᐱᓕᕆᐊᖑᔪᑦ  

ᐱᔨᑦᑎᕋᕐᓃᓪᓗ ᐃᓄᓕᕆᔨᒃᑯᓐᓂ ᖃᐅᔨᒪᒐᒪ 

ᐱᔭᕐᓂᖅᑑᙱᒻᒪᑦ ᑖᓐᓇ ᐱᓕᕆᕕᔅᓯ. ᑖᒃᑯᐊ 

ᓯᕕᑐᔪᒥᒃ ᐸᕐᓇᐅᑎᖏᑦ ᑕᑯᔪᒥᓇᒻᒪᕆᒻᒪᑕ ᑕᒪᒃᑯᐊ 

ᐱᔭᐅᔭᕆᐊᓖᑦ ᐊᖑᒻᒪᑏᓇᑦᑐᒋᑦ ᓄᓇᓕᑦᑎᓐᓂ.  

 

ᓯᕗᓪᓕᕐᒥᒃ ᐊᐱᕆᔪᒪᖅᑲᐅᔪᖓ ᐱᓪᓗᒍ ᑖᒃᑯᐊ 

ᐃᓚᔮᕇᑦᑐᓕᕆᔩᑦ ᐅᖃᐅᓯᕆᔭᐅᐱᓪᓚᓚᐅᖅᑐᒍᑦ 

ᐱᒋᐊᕐᓂᖓᓂᒃ ᒪᑐᐃᕈᑎᓐᓂ. ᑎᑎᖅᑲᓂᓪᓗ 

ᑎᑎᕋᓚᐅᖅᑐᑦ 6-ᖑᒻᒪᑕ ᓄᓇᕗᒻᒥ. ᖃᐅᔨᒪᔪᒪᒐᒪ 

ᐸᕐᓇᐅᑎᑕᖃᖅᐸᖃᐃ ᐃᓚᔮᕇᑦᑐᓕᕆᔩᑦ 

ᓄᓇᓕᓕᒫᓂᒃ ᐃᓕᔭᐅᓂᐊᖅᑲᑦ? ᖃᓄᑭᐊᖅ 

ᐸᕐᓇᓯᒪᒃᑲᓂᖅᐱᓯ ᑕᐃᒪ ᐱᓕᕆᔨᒃᑲᓂᕐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ 

ᐊᕕᑦᑐᖅᓯᒪᔪᓃᑦᑐᓂᒃ ᐃᓱᒪᓇᖅᑑᒐᓗᐊᖅ 

ᐱᓕᕆᐊᕆᕙᓪᓕᐊᓗᑎᒍᑦ ᐋᖅᑭᓯᑲᓐᓂᕐᓂᕗᑦ 

ᑎᒥᐅᔪᓂᒃ ᐱᕈᕋᔭᙳᐊᖅᑑᒐᓗᐊᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᐊᐱᕆᒍᒪᒻᒥᔪᖓᑦᑕᐅᖅ ᖃᑦᑏᑦ 

ᓄᓇᓖᑦ ᐃᓄᓕᕆᔨᖃᑦᑎᐊᖏᒻᒪᖔᑕ ᐅᕝᕙᓗ 

ᐃᓄᓕᕆᔨᖃᐅᖅᑐᐃᓐᓇᐅᒻᒪᖔᑕ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᐃᓐᓇᖅᑐᓂᒃ ᐃᓄᓕᕆᔨᖃᕐᒪᖔᑕ 

ᓄᓇᓕᓕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ, ᐃᒃᓯᕙᐅᑖᖅ,  

ᐃᓄᓕᕆᔨᐅᑉ ᒥᔅᓵᓄᑦ (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ 

48 ᑮᓇᐅᔭᖃᖅᑎᑕᐅᔪᑦ 31 ᐃᓐᓄᔅᓯᒪᓪᓗᑎᒃ. 9 

ᐃᓚᔮᕇᖅᑐᓕᕆᓂᕐᒧᑦ ᐱᖓᓱᑦ ᐃᓐᓄᔅᓯᒪᔪᑦ, 

34.76 ᑮᓇᐅᔭᖃᖅᑎᑕᐅᔪᑦ ᓂᖃᐃᓲᑎᓕᕆᓂᕐᒧᑦ 

23 ᐃᓐᓄᔅᓯᒪᓪᓗᑎᒃ. 12 ᑮᓇᐅᔭᖃᖅᑎᑕᕗᑦ 

ᓄᓇᓕᓐᓂ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᕐᓃᑦ 

ᐱᕙᓪᓕᐊᓂᖓᓄᑦ 11 ᐃᓐᓄᔅᓯᒪᓪᓗᑎᒃ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑕᐃᒃᑯᐊ 

ᐃᓄᓕᕆᔨᐅᖃᑦᑕᖅᑐᐃᑦ ᓇᓗᓇᙱᑦᑐᖅ ᓄᓇᓕᓐᓂ 

ᐊᔅᓱᐊᓗᒃ ᐱᓕᕆᖃᑦᑕᕐᖓᑕ ᐃᓚᖏᓪᓗ 

ᑕᖃᒍᓐᓇᙱᑐᐃᓐᓇᖃᑦᑕᕐᖓᑕ ᐊᒥᒐᖅᑐᑎᓪᓗ. 

ᑕᐃᒃᑯᐊ ᖃᓄᖅ ᐸᕐᓈᕆᔭᐅᓯᒪᕙᑦ 

ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑐᖃᖅᐸᒻᒪ 

ᐃᓄᓕᕆᔨᐅᓂᕐᒧᑦ ᐊᒻᒪ ᒫᓂ ᑐᒡᓕᐊᓂ ᐊᕐᕌᒍᖓᓂ 

ᐃᓕᓐᓂᐊᖅᑐᑎᑦ ᐃᓄᓕᕆᔨᐅᓂᕐᒧᑦ. 

ᐃᓕᓐᓂᐊᖅᑐᖃᖃᑦᑕᐸᓪᓚᐃᒋᕗᖅ ᑕᒻᒪᖏᒃᑯᒪ. 

ᑕᐃᒃᑯᐊ ᖃᓄᖅ ᖃᐅᔨᒪᑎᑕᐅᖃᑦᑕᖅᑲᑦ 

ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᐸᕐᓇᐅᔾᔭᐅᓗᑎᒃ 

ᓄᓇᓕᓐᓂ ᐅᕝᕙᓗ ᖃᓄᖅ 

ᐱᓕᕆᖃᑎᖃᖃᑦᑕᖅᑕᒻᒪᖔᑕ ᐃᓐᓇᐃᑦ 

ᐃᓕᓐᓂᐊᕐᕕᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᓇᑲᓱᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᐱᒻᒪᕆᐅᒻᒪᑦ ᓲᖃᐃ 

ᐃᓄᓕᕆᓂᖅ ᐱᒻᒪᕆᑦᑕᒃᑯᑦ ᐊᑦᑐᐃᔪᒋᐊᓪᓚᐅᕙᒻᒪᑦ. 

ᐅᖃᕈᓐᓇᖅᑐᖓ ᒫᓐᓇ ᐱᖓᓲᔪᖅᑐᐃᑦ 2020 

ᔫᓂᐅᑎᓪᓗᒋᑦ ᐱᔭᕇᓛᖅᑐᐃᑦ ᐊᑉᐸᕆᓕᖅᑕᖓᓐᓂ 

ᐊᕐᕌᒍᒥ. ᐃᖃᓗᐃᑦ ᐊᑕᐅᓯᖅ, ᑲᖏᖅᑐᒑᐱᒃ 

ᐊᑕᐅᓯᖅ, ᖃᒪᓂᑦᑐᐊᕐᒥᐅᒃ ᐊᑕᐅᓯᖅ ᐊᒻᒪ ᒪᕐᕉᒃ 

ᐊᕐᕕᐊᒥᒃ. ᐊᒻᒪ ᐊᑕᐅᓯᖅ ᑲᖏᖅᓯᓂᕐᒥᐅᑕᖅ 

ᑭᓯᐊᓂ ᑎᑭᕌᕐᔪᐊᕐᒦᑦᓯᒪᔪᖅ ᐃᓕᓐᓂᐊᖃᑕᐅᓪᓗᓂ. 

ᑖᒃᑯᐊ ᐱᖓᓲᔪᖅᑐᐃᑦ ᐱᔭᕇᓛᖅᑐᐃᑦ ᔫᓐ 2020. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐊᕐᕌᒍ ᐃᖃᓗᑦᑑᑦᑎᐊᖅ 

14 ᐃᓕᓐᓂᐊᖅᑎᖃᖅᑐᒍᑦ ᑕᓪᓕᒪᐃᑦ  

ᐃᖃᓗᒃᑑᑦᑎᐊᑦ ᑕᓪᓕᒪᑦ ᑕᓗᕐᔪᐊᒥᒃ ᒪᕐᕉᒃ 

ᑲᖏᖅᖠᓂᕐᒥᒃ ᐊᒻᒪ ᒪᕐᕉᒃ ᖃᒪᓂᑦᑐᐊᕐᒥᐅᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑎᐊᐱᒃ. ᒥᔅ 

ᓇᑲᓱᒃ.   

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ 

ᑐᓴᕈᒥᓇᖅᑐᑎᒃ ᖃᐅᔨᒪᔭᐅᑦᑎᐊᕐᕙᓗᑦᑐᐃᑦ.  

 

ᐊᓯᐊᓄᖔᖅ ᐊᐱᕆᒍᒪᓕᕆᓪᓗᖓ ᑕᐃᒃᑯᐊ ᐊᓯᖏᑦ 

ᐊᐱᖅᑯᑎᒋᓂᐊᓕᖅᑲᒃᑲ ᐊᕕᑦᑐᖅᓯᒪᔪᑦ ᐱᓕᖅᐸᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓇᑲᓱᒃ. ᐊᑎᖁᑎᒃᑲ 

ᒪᓕᑦᑐᒋᑦ ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂ 

ᒥᓂᔅᑕᐅᑉ ᐅᖃᓪᓚᓯᒋᐊᖅᖢᓂ ᓯᕗᓪᓕᖅᐹᒥᒃ 

ᐸᐃᑉᐹᖅ ᖃᐃᖅᑲᐅᔭᖓ, ᑕᕝᕙᓂ ᒪᒃᐱᖅᑐᒐᖓᓂ 

2-ᒥ ᐊᓪᓕᖅᐹᖅ ᑕᑲᓐᓇ ᑎᑎᖅᓯᒪᔪᖅ 

ᖃᓪᓗᓈᑎᑐᑦ ᐅᖃᖅᓯᒪᔪᖅ (ᑐᓵᔨᑎᒍᑦ) “$1.040 

ᒥᓕᐊᓐ ᐱᒋᐊᕆᐊᕐᓂᖅᓴᓕᖅᑐᓂ ᐱᔨᑦᑎᖅᑐᓂᓗ 

ᑖᓐᓇ ᑐᐊᕕᕐᓇᖅᑐᒃᑯᖃᑦᑕᖅᑐᓂᒃ 

ᐃᑲᔪᖅᓱᐃᓂᐊᖅᑐᖅ.” (ᑐᓵᔨᑎᒎᖏᑦᑐᖅ) ᕿᒪᕖᑦ 

ᐊᒻᒪᓗ ᐅᖅᓱᖅᑑᒥ ᖃᒪᓂᑦᑐᐊᕐᒥ ᐸᖕᓂᖅᑑᕐᒥ 

ᒥᑦᑎᑕᒪᓕᖕᒥᓗ ᕿᒫᕕᖕᓂᒎᖅ ᒫᓐᓇ 

ᐸᕐᓇᒃᑕᐅᕙᓪᓕᐊᖅᑰᖅᑐᓂᒃ ᓱᓕ. ᐊᐱᖅᑯᑎᒐᓕ 

ᖃᖓ ᐸᕐᓇᒃᑕᐅᓂᖓ ᐱᔭᕇᕐᓂᐊᕐᒪᑦ ᖃᖓᒃᑯᑦ 

ᖃᖓᓗ ᑖᒃᑯᐊ ᓄᓇᓖᑦ ᓂᕆᐅᒍᓐᓇᖅᐸᑦ 

ᐃᒡᓗᕐᔪᐊᖅᑖᕋᔭᕆᐊᒃᓴᖅ ᐸᕐᓇᒃᑕᐅᔭᕇᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖃᒪᓂᖅ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᑖᓐᓇ ᐸᕐᓇ ᐄ,  

ᐅᖃᖅᓯᒪᒐᓗᐊᖅᑐᒍᑦ ᐸᕐᓇᕈᑎᐅᓚᖓᔪᖅ 

ᑐᐱᖅᓱᖅᑕᕗᑦ ᑕᒪᓂ ᐊᕐᕌᒎᓚᖓᔪᒥ. 

ᐊᕐᕌᒍᒃᑲᓐᓂᓕᖅᑲᑦ ᑕᐃᒪ ᑕᒡᒐᑐᖅ 

ᐸᕐᓇᖅᓯᒪᑦᓯᐊᓛᖅᑯᒍᑦ ᐊᓚᒃᑲᓛᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᖃᒪᓂᖅ ᓱᓕ? ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂ 

ᒪᒃᐱᖅᑐᒐᕐᒥ ᐸᕐᓇᒍᑎᒋᓯᒪᔭᖏᓐᓂᒃ ᐃᓄᓕᕆᔨᒃᑯᑦ 

ᐊᓪᓕᖅᐹᖅ ᑕᑲᓐᓇ 162-ᒥ ᓈᓴᐅᑎᓕᖕᒥᒃ 

ᐅᖃᖅᓯᒪᖕᒪᑦ ᖃᓪᓗᓈᑎᑐᑦ, (ᑐᓵᔨᑎᒎᓕᖅᑐᖅ) 

“ᑲᔪᓰᓐᓇᕐᓗᑕ ᐊᑐᓕᖅᑎᑦᑎᓂᖓ ᐃᓄᓕᕆᔨᒃᑯᑦ 

ᑐᑭᒧᐊᕈᑎᒃᓴᖓᑦ ᐸᕐᓇᐅᑎ ᖃᐅᔨᒪᑦᑎᐊᕋᓱᓪᓗᑎᒃ 

ᑖᒃᑯᐊ ᓯᕗᓪᓕᐅᖁᔭᐅᔪᐃᑦ ᑐᕌᖅᑕᕗᒃᑯᑦ.” 

ᒪᓕᑦᑕᐅᓂᐊᕐᖓᑕ ᐊᒻᒪ ᐅᖃᖅᓯᒪᒋᓪᓗᑎᒃ, 

“ᐃᑲᔪᖅᓱᖅᑕᐅᒃᑲᓐᓂᕐᓗᑎᒃ ᓄᓇᓕᓐᓂᒃ ᑐᙵᕕᓖᑦ 

ᒪᒥᓴᕐᓃᑦ ᐋᓐᓂᖅᑎᕆᓂᐅᖃᑦᑕᖅᑐᓂᒃ 

ᖁᓄᔪᕐᓂᐊᕐᓂᐅᖃᑦᑕᖅᑐᓂᒃ 

ᓄᖅᑲᕐᔫᒥᑎᑦᑎᒐᓱᓪᓗᑎᒃ−ᑮᓇᐅᔭᓂᒃ 

ᐊᖏᖅᓯᓯᒪᒐᑦᓯ ᐊᖑᑎᓄᑦ ᐊᕐᓇ, ᓱᕈᓯᕐᓄᑦ, 

ᐃᓐᓇᕐᓄᓪᓗ ᐊᕐᓇᓄᓪᓗ ᐱᓕᕆᔾᔪᑕᐅᒐᔭᖅᑐᓂᒃ 

ᐊᔭᐅᕇᓐᓇᕋᓱᓪᓗᓰᓛᒃ ᑮᓇᐅᔭᓂᒃ 

ᓴᖅᑮᔪᖃᕋᓱᑦᑎᓪᓗᒍ ᕿᒫᕕᔅᓴᓄᑦ ᓄᓇᕗᒻᒧᑦ.”  

 

ᐊᐱᕆᕗᖓᓕ ᑖᒃᑯᐊ ᓄᓇᓖᑦ 

ᑐᔅᓯᕋᐅᑎᓕᐅᖃᑦᑕᕆᐊᖃᕐᓂᐊᖅᑳᑦ ᑮᓇᐅᔭᓄᑦ 

ᐃᓐᓇᑐᖃᕐᓂᖅ ᐃᖅᑲᓇᐃᔭᖅᑎᑦᑎᒍᒪᒍᑎᑦ 

ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᓴᓂᕐᕙᐃᓂᐊᖅᑲᑦ 

ᑕᕝᕗᖓ ᑐᕌᖓᓂᐊᖅᑐᓂᒃ ᑮᓇᐅᔭᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᐃᓕᓴᐱ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᓕᓐᓂᒃ 

ᐱᓕᕆᖃᑎᖃᕋᐃᒐᑦᑕ ᐊᑎᓕᐅᓲᖑᔪᒍᑦ 

ᐃᑲᔪᕐᓂᐊᕋᑦᑕ ᑮᓇᐅᔭᖅᑎᒍᑦ ᒪᓕᑐᐃᓐᓇᖅᑐᑕ  

ᑐᑦᓯᕋᐅᑎᓕᕆᐊᓯᒪᔭᖏᓐᓂᒃ, ᑐᓂᓯᑦᑕᓕᖅᑲᕗᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐅᐱᒃ. 

ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

Hᐋᒻᓚᒋᔭᐅᔪᐃᑦ 

ᑐᔅᓯᕋᐅᑎᓕᐅᖃᑦᑕᕆᐊᖃᕐᓂᐊᖅᑐᐃᑦ ᑮᓇᐅᔭᒧᑦ? 

ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᓄᓇᑦᑎᓐᓂ 

ᑐᔅᓯᕋᐅᔾᔨᖃᑦᑕᓂᐊᖅᑲᑦ ᑮᓇᐅᔭᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. 

ᒥᓂᔅᑕ ᓯᐅᑎᐊᐱᒃ  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᖃᕈᕕᑦ 

ᐱᓕᕆᔾᔪᑎᐅᔪᓂᒃ ᑕᒪᒃᑯᐊ ᐊᖑᑎᑦ ᓱᕈᓰᓪᓗ 

ᐱᒋᐊᖅᓯᒪᓲᖏᑦ Hᐊᒻᓚᓄᑦ ᑲᒪᒋᔭᐅᔾᔮᓲᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ, ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐅᖅ ᒪᑉᐱᒐᖓ 163-ᒥ ᓱᓕ, 

ᐃᑲᔪᖅᓯᑕᐅᓗᑎᒃ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᖃᕐᓂᖏᓐᓂᒃ ᓇᓗᓇᐃᖅᓯᒪᔪᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᒡᒎᖅ 

ᑲᑐᔾᔨᖃᑎᖃᖅᑐᑎᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᒃ 

ᓈᓴᐅᑎᓕᒃ ᓈᓴᐅᑎᑖᖅᑎᑦᓯᕙᓕᐊᓪᓗᑎᒃ 

ᐃᓕᑉᐸᓪᓕᐊᓂᖏᑦ ᒪᓕᑦᑐᒋᑦ ᐃᓚᒌᓂᒃ 

ᐃᑲᔪᖅᑎᐅᒐᔭᖅᑐᓄᑦ ᐊᒻᒪ ᑎᒍᐊᙳᐊᖃᕐᓂᕐᒥᒃ 

ᑐᑭᒧᐊᑦᑎᑦᑎᔨᐅᔪᓄᑦ ᓂᖃᐃᓲᑎᔅᓴᓕᕆᔨᐅᔪᓄᑦ 

ᐊᒻᒪᓗ ᐃᓄᓕᕆᔨᓄᑦ. ᑖᒃᑯᐊ ᐱᓕᕆᔾᔪᑎᐅᔪᐃᑦ 

ᐊᑐᐃᓐᓇᐅᒌᖅᑳᑦ ᐅᕝᕙᓘᓐᓃᑦ ᐊᑐᐃᓐᓇᕈᓛᖅᑲᑦ 

ᑭᖑᓂᐊᒍᑦ ᐊᖏᖅᑕᐅᓚᐅᖅᑎᓪᓗᒋᑦ  

ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᐊᖅ 

ᐱᒋᐊᖅᓯᒪᓕᖅᑐᑦ ᓯᓚᑦᑐᓴᕐᕕᒻᒥ. 

ᐃᓯᕈᑎᔅᓴᐅᒐᔭᖅᑐᓂᒃ ᐱᓕᒻᒪᔅᓴᐃᓪᓗᑎᒃ 

ᐃᒪᐃᒐᓱᑦᑐᒍᑦ ᐃᖅᑲᓇᐃᔭᖅᑎᖃᓕᓛᕐᓗᑕ 

ᐃᓚᒌᑦᑐᓕᕆᔨᐅᔪᓂᒃ ᐃᓕᓐᓂᐊᑲᐃᓐᓇᖃᑦᑕᕐᓗᑎᒃ 

ᖁᓖᕋᕐᓗᑎᒃ ᐃᖅᑲᓇᐃᔭᖅᓯᓐᓈᑦ. ᑕᐃᒪᓕ 

ᐱᕙᓪᓕᐊᑎᑕᐅᓗᑎᒃ ᑕᑉᐸᐅᖓ 

ᐃᓕᓴᕆᔭᐅᔾᔪᑎᑖᓕᕐᓗᑎᒃ ᓯᓚᑦᑐᓴᕐᕕᑦᑎᒍᑦ 

ᒥᒧᐊᕆᔪᓪ ᓯᓚᑦᑐᓴᕐᕕᔾᔪᐊᖓᒍᓪᓗ ᓂᐅᕙᐅᓐᓛᓐ-ᒥ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᑭᖑᓪᓕᖅᐹᖅ ᐊᐱᖅᑯᑎᒐ. ᐊᑖᓂ ᑕᕝᕙᓂᔅᓴᐃᓐᓇᖅ 

ᒪᑉᐱᒐᕐᒥ, “ᓇᐅᑦᑎᖅᓱᐃᓐᓇᕐᓗᑎᒃ 

ᐃᑲᔪᖅᓱᐃᖏᓐᓇᕐᓗᑎᓪᓗ,” ᖃᓄᐃᓐᓂᖓ, 

“ᐃᓄᓕᕆᔨᒃᑯᑦ ᖃᐅᔨᒪᒐᓱᐊᖏᓐᓇᖅᑐᐃᑦ 

ᐱᕙᓪᓕᐊᑎᑕᐅᒐᓗᐊᕐᒪᖔᑕ 

ᐊᑐᓕᖅᑎᑕᐅᒐᓗᐊᕐᒪᖔᑕ ᑕᒪᒃᑯᐊ ᐱᓕᕆᐊᖑᔪᐃᑦ 

ᐃᓄᐃᑦ ᐅᑉᐱᕆᔭᖏᓐᓂᒃ ᒪᓕᒃᑲᓗᐊᕐᒪᖔᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ.” 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐱᓕᕆᐊᖑᕙᓪᓕᐊᓂᐊᖅᑎᓪᓗᒍ ᐃᓐᓇᕐᓂᒃ ᐃᓄᐃᑦ 

ᖃᐅᔨᒪᔭᖏᓐᓂᒃ ᐅᒃᐱᕆᔭᖏᓐᓂᒡᓗ 

ᖃᐅᔨᒪᓪᓚᑦᑖᖅᑐᓂᒃ ᐱᓕᕆᖃᑎᖃᕐᓂᐊᕐᒪᖔᑕ 

ᑖᓐᓇ ᐱᓕᕆᐊᖑᕙᓪᓕᐊᑎᓪᓗᒍ? ᐃᒃᓯᕙᐅᑕᓖᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ, ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᒃᑯᐊ  

ᐊᔾᔨᒌᙱᑦᑐᒃᑯᑦ ᐊᑐᓲᕆᔭᕗᑦ ᐊᒻᒪ 

ᑐᕚᖃᖅᐸᓪᓕᐊᕆᓪᓗᑕ ᖃᐅᔨᒪᔨᑕᕐᓂᒃ 

ᖃᐃᑕᐅᓲᓂᒃ ᐃᓕᖅᑯᓯᓕᕆᔨᒃᑯᑎᒍᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐱᒋᐊᖅᓯᒪᓕᖅᐹ ᐅᕝᕙᓘᓐᓃᑦ 

ᐱᒋᐊᖅᐸᓪᓕᐊᓂᐊᓕᑕᐃᓐᓇᖅᐸᑦ ᑮᓇᐅᔭᑦ 

ᑮᓇᐅᔭᖅᑐᕈᑎᒃᓴᐃᑦ ᐊᖏᖅᑕᐅᒃᐸᑕ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪ ᒪᒥᐊᓇᖅ. (ᑐᓵᔨᑎᒎᓕᖅᑐᖅ) 

ᖃᐅᔨᒪᓇᓲᖑᔪᒍᑦ ᒐᕙᒪᒃᑯᑦ ᐊᑯᓂ 

ᒐᕙᒪᑐᐊᒃᑯᓐᓃᓕᕋᐃᒐᑦᑕᐃᓛᒃ 

ᒐᕙᒪᒃᑯᓐᓃᑯᑖᓕᕋᐃᒐᑦᑕ ᑕᐃᒎᓯᕗᑦ ᐱᑐᖃᕐᓂᒃ 

ᐃᓛᓐᓂᒃᑯᑦ ᑕᐃᓯᓲᖑᒐᑦᑕ. ᑖᓐᓇ ᓱᓕ 

ᐱᕙᓪᓕᐊᔭᐅᔪᖅ, ᐱᕙᓪᓕᐊᑎᑕᐅᔪᖅ ᓱᓕ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

(ᑐᓵᔨᑎᒎᓕᖅᑐᖅ) ᑭᖑᓪᓕᐅᓂᐊᓕᕐᒥᔪᖅ ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕆᐊᕈᒪᔪᖓ ᐅᖃᐅᓯᕆᔪᔭᑦᑎᓐᓄᑦ ᐊᕐᕌᓂ 

ᐊᑯᓂᐊᓗᒃ. ᑕᒪᒃᑯᐊ ᕿᒫᕕᐅᒍᓐᓇᖅᑐᐃᑦ 

ᐊᖏᕐᕋᑐᐃᓐᓇᐃᑦ ᑲᑉᐱᐊᓱᑦᑐᓄᑦ 

ᕿᒫᕕᐅᒍᓐᓇᖅᑐᐃᑦ. ᐊᕐᕌᓂ ᑕᐃᒪ ᐅᖃᖅᑐᖃᔪᒻᒪᑦ 

ᑕᐃᔅᓱᒪᓂ ᑎᓴᒪᐃᓐᓇᐅᓚᐅᖅᓯᒪᒻᒪᑕ 

ᐋᖅᑭᑦᑕᐅᓯᒪᔪᖅ ᕿᒫᕕᐅᒍᓐᓇᖅᑐᐃᑦ ᓄᓇᕗᒻᒥ 

ᐊᖏᕐᕋᕆᔭᐅᔪᓂᒃ.  

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5265 

 

 

ᐊᒻᒪ ᐊᑐᓕᖁᔭᓕᐅᓚᐅᖅᓯᒪᒐᒪ ᒥᓂᔅᑕᒧᑦ 

ᑕᖅᑲᐅᖓ ᓄᓇᓕᓐᓄᑦ ᑐᔅᓯᕋᕆᐊᖁᔨᓪᓗᖓ 

ᐱᖃᑕᐅᒍᒪᔪᓂᒃ ᕿᒫᕕᐅᒍᒪᔪᓂᒃ ᐊᖏᕐᕋᖏᓐᓂᒃ 

ᐊᒥᓱᕈᕆᐊᖅᓯᓂᐊᕐᖓᑕ ᐃᓄᓕᕆᔨᒃᑯᑦ. ᒥᓂᔅᑕᓕ 

ᐊᖏᓚᐅᖅᓯᒪᔪᖅ ᑕᐃᒪᐃᓐᓂᐊᕐᓂᕋᖅᑐᓂ. ᑖᒃᑯᐊᓗ 

ᑕᑯᓐᓈᖅᑐᒋᑦ ᑎᑎᖅᑲᖏᑦ ᒥᓂᔅᑕᒥᒃ 

ᑎᑎᖅᑲᐅᓯᐊᕆᓚᐅᖅᑕᕗᑦ ᕖᕗᐊᕆ 26, ᒪᑉᐱᒐᖓ 

4 ᑎᓴᒪᖓᓂᒃ, ᖁᓅᒻᒥᓚᐅᕋᒪ ᑕᑯᒐᒃᑯ ᑖᒃᑯᐊ 

ᑎᑎᕋᖅᓯᒪᔪᐃᑦ ᑕᐃᒪᐃᓕᖓᑐᐃᓐᓇᓂᐊᕐᖓᑕ ᓱᓕ 

ᖃᑦᑎᐅᓂᖏᑦ ᓄᓇᕗᒻᒥ.  

 

ᖁᕕᐊᓱᓚᐅᕋᓗᐊᖅᑐᖓ ᐃᓄᓕᕆᔨᒃᑯᑦ 

ᐊᒥᓱᕈᕆᐊᖅᓯᒐᓱᓐᓂᐊᕐᖓᑕ ᑕᒪᐅᓇ 

ᐅᖃᓕᒪᒐᕐᓂᒃ ᓴᖅᑮᖃᑦᑕᕐᓂᒃᑯᑦ ᐊᒻᒪ 

ᑕᑕᑎᕆᐊᓕᓐᓂᑦ ᑐᑦᓯᕋᐅᑎᓕᒃ ᐊᑐᐃᓐᓇᕈᐃᓗᑎᒃ 

ᓄᓇᓕᓐᓄᑦ.  

 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅᒃ ᑖᓐᓇ 

ᐱᒋᐊᖅᑎᓯᒪᔭᓯ ᐊᒥᓱᕈᕆᐊᖅᓯᒐᓱᑦᑐᓯ 

ᕿᒫᕕᐅᒍᓐᓇᖅᑐᓕᒃ ᐊᖏᕐᕋᕆᔭᐅᔪᓂᒃ 

ᐅᕝᕙᓘᓐᓃᑦ ᑖᓐᓇᑐᐊᖅ ᐱᓕᕆᐊᕆᓯᒪᕕᓯᐅᒃ? 

ᑖᒃᑯᐊᓗ ᐅᖃᓕᒪᒐᕋᓛᑦ ᑐᓂᐅᖅᑲᖅᑲᒥᓂᖅᓯ 

ᐃᓄᓕᕆᔨᒃᑯᑦ ᐊᓪᓚᕝᕕᖓᓄᑐᐊᖅ 

ᐃᓕᐅᖅᑲᑕᐅᓂᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊᓕ 

ᕿᒫᕕᐅᒍᓐᓇᖅᑐᐃᑦ ᐊᖏᕐᕋᐃᑦ ᐱᓪᓗᒌᑦ, 

ᐃᓄᓕᕆᔨᒃᑯᑦᑕᐅᖅ ᐊᓪᓚᕝᕕᖏᑦ ᑕᐃᒪ 

ᑲᑎᒪᑎᑦᑎᖃᑦᑕᓂᐊᕐᒥᒻᒪᑕ ᐅᖃᐅᓯᐅᑎᑕᐅᓗᓂ 

ᑕᒪᒃᑯᐊ ᕿᒫᕕᐅᒍᓐᓇᖅᑐᐃᑦ. 

ᐃᖅᑲᓇᐃᔭᖅᑎᓯᐅᕐᓂᑎᓐᓄᑦ ᐃᓚᒋᔭᐅᓪᓗᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑖᓐᓇ 

ᐱᐅᓪᓚᕆᑦᑐᖅ ᐱᒋᐊᖅᑎᒐᓱᑦᑕᓯ ᑕᖅᑲᒃᑯᐊ 

ᑐᓴᖅᑎᑕᐅᒋᐊᒃᑲᓐᓂᖅᑲᑕ 

ᐱᑕᖃᖅᑎᑕᐅᒃᑲᓐᓂᕆᐊᖃᕐᓂᖓᓂᒃ ᑕᒪᒃᑯᐊ 

ᕿᒫᕕᐅᒍᓐᓇᖅᑐᐃᑦ ᐊᒻᒪ ᑭᒃᑯᑐᐃᓐᓇᐃᑦ 

ᑕᐃᒪᐃᑦᑐᕈᕈᓐᓇᕐᖓᑕ ᐊᖏᕐᕋᖏᑦ. 

 

ᖃᖓ ᑕᐃᒪ ᑕᐃᒃᑯᐊ ᐃᓄᓕᒪᖅᑎᑦᑎᓃᑦ 

ᐱᒋᐊᓛᖅᑲᑦ ᐊᒻᒪ ᖃᓄᕐᓗ ᓯᕗᓂᐊᒍᑦ 

ᑐᓴᖅᑎᑦᑎᖃᑦᑕᓚᖅᑭᓯ ᑲᑎᒪᑎᑦᑎᓚᐅᙱᓂᔅᓯᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓚᐃᑦᓯᑑᓐ, 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᖏᓐᓂᒃ 

ᐋᖅᑭᑦᓯᓯᒪᙱᑦᑐᒍᑦ ᓱᓕ ᖃᖓᐅᒐᔭᕐᒪᖔᑕ. 

ᐃᓱᒪᒋᔭᖃᖅᑐᒍᑦ ᒫᓐᓇ ᓄᓇᓕᓐᓃᓛᒃ 

ᑐᐊᕕᕐᓇᖅᑐᖃᓚᐅᓲᖑᒻᒪᑦ ᑕᐃᒪᐃᑦᑐᒥᒃ 

ᐸᕐᓇᒋᐊᖓ ᐊᕐᕌᒍᓕᒪᒧᑦ ᐱᔭᕆᐊᑐᔫᒐᓗᐊᖅ 

ᑭᓯᐊᓂ ᓯᕗᓂᐊᒍᑦ ᖃᐅᔨᒪᑎᑦᑎᒐᔭᖅᑐᒍᑦ 

ᑕᐃᒪᐃᑎᑦᑎᓂᐊᕐᓂᕈᑦᑕ. 

ᐃᓄᓕᒫᖅᑎᑦᑎᓂᐊᕐᓂᕈᑦᑕ ᓄᓇᓕᓐᓂᒃ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓚᐃᑦᓰᑐᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅᑯᖅ ᑖᒃᑯᐊ ᐃᓄᓕᕆᔨᒃᑯᑦ 

ᐸᕐᓇᐅᑎᖃᕐᖓᑕ ᑕᖅᑲᒃᑯᓂᖓ 

ᑐᓴᖅᑎᑦᑎᒐᓱᓐᓂᕐᒧᓂᓛᒃ 

ᐱᑕᖃᒃᑲᓐᓂᕆᐊᖃᕐᓂᖏᓐᓂᒃ ᑕᒪᒃᑯᐊ 

ᕿᒫᕕᐅᒍᓐᓇᖅᑐᐃᑦ ᑭᓯᐊᓂ ᖁᓅᒻᒥᓇᖅᑑᒐᓗᐊᖅ 

ᑖᓐᓇ ᐊᕐᕌᓂ ᓴᖅᑭᓚᐅᖅᓯᒪᒐᒃᑯ 

ᐱᓕᕆᐊᖑᓪᓚᕆᓚᐅᖅᓯᒪᓐᓂᙱᒻᒪᑦ.  

 

ᑭᖑᓪᓕᕐᒧᑦ ᐊᐱᖅᑯᒻᒧᑦ ᓄᒋᐊᕐᓗᖓ.  

ᐱᔾᔪᑎᖃᖅᑐᕐᓕ ᓇᔪᒐᐅᑲᐃᓐᓇᓲᑦ 

ᐊᖏᕐᕋᐸᓪᓕᐊᔪᖃᖅᑎᓪᓗᒍ. ᐱᑕᖃᕆᐊᖃᕐᖓᑦ 

ᑲᓇᑕᓕᒫᒥᒃ ᖃᐅᔨᔭᐅᓯᒪᔪᖅ ᓄᓇᕗᒻᒥ 

ᐱᑖᓛᓕᕐᖓᒡᒎᖅ ᑕᒪᒃᑯᓄᖓ ᐊᖏᕐᕋᐸᓪᓕᐊᔪᓄᑦ 

ᓇᔪᖅᑕᐅᖃᑦᑕᕋᔭᖅᑐᓕᒃ ᐊᐅᓪᓛᐸᓪᓕᐊᔪᓄᑦ. 

ᐊᐱᕆᕗᖓᓕ, ᓄᓇᕗᑦ ᒐᕙᒪᒃᑯᖏᑦ 

ᑐᑭᒧᐊᕈᑎᔅᓴᖓ ᖃᓄᐃᖓᓕᒻᒪᖔᖅ ᑕᒪᒃᑯᐊ 

ᐃᓪᓗᐃᑦ ᐱᓪᓗᒋᑦ ᓇᔪᖅᑕᐅᑲᐃᓐᓇᓲᑦ 

ᐅᑎᖅᐸᓪᓕᐊᔪᓄᑦ. ᒐᕙᒪᒃᑯᑦ ᓴᓇᓛᖅᑲᑦ ᓇᒻᒥᓂᖅ 

ᐃᓪᓗᓂᒃ ᐊᐅᓚᑦᑎᓗᑎᓪᓗ 

ᓇᔪᖅᑕᐅᑲᐃᓐᓇᕋᔭᕈᓐᓇᖃᑦᑕᓂᐊᖅᑐᓕᒃ 

ᓄᓇᕘᓕᒪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓚᐃᑦᓯᑑᓐ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᐅᕋᑖᙱᑦᑑᒐᓗᐊᖅ ᑭᐅᔪᒪᒐᒃᑯ 

ᑭᖑᓪᓕᖅᐹᖅ ᐅᖃᐅᓯᕆᕋᑖᖅᑕᖓ ᑕᒪᒃᑯᐊ 

ᕿᒫᕕᐅᒍᓐᓇᖅᑐᑦ ᐊᖏᕐᕋᐃᑦ ᐱᓪᓗᒋᑦ. 

ᐱᓕᕆᕕᓕᒫᑦ ᖃᓄᕈᓘᔮᓗᒃ ᑐᒃᓯᕋᓲᖑᒻᒪᑕ, ᑖᒃᑯᐊ 

ᑮᓇᐅᔭᖅᑐᕈᑎᔅᓴᕗᑦ ᐊᖏᖅᑕᐅᑉᐸᑕ 

ᐊᑐᕈᒪᕐᓂᐊᖅᑐᖁᑎᕗᑦ ᓄᑖᓂᒃ 

ᐱᒋᐊᖅᑎᑦᑎᓛᕋᑦᑕ ᐊᒥᓱᑲᓪᓚᒻᒪᕆᓐᓂᒃ 

ᐊᕐᕌᒎᓂᐊᖅᑐᒥᒃ. 

 

ᐊᒻᒪ ᐱᕙᓪᓕᐊᔪᒃᑯᖅᑕᐅᖅ ᓴᖅᑭᖅᑕᐅᓯᒪᒻᒥᒻᒪᑦ 

ᒐᕙᒪᑐᖃᒃᑯᑦ $1 ᒥᓕᐊᓐ ᑮᓇᐅᔭᓂᒃ 

ᐆᒃᑐᕋᐅᑎᓂᐊᖅᑐᓂᒃ $1 ᒥᓕᐊᓐᕌᖅᑐᓂᒃ 

ᑮᓇᐅᔭᓂᒃ ᕿᒫᕕᔅᓴᓕᐅᕐᓂᐅᓴᒻᒪᑕ ᓄᓇᑦᓯᐊᕐᒥ, 

ᐆᑦᑐᕋᕐᓗᑎᒃ ᑖᒃᑯᐊᓗ ᐸᐅᒃᑑᑎᒃᑯᑦ 

ᑭᒡᒐᖅᑐᖅᑎᖏᑦ ᐃᓱᒪᓗᓐᓇᕐᓂᖓᓂᒃ 

ᓴᖅᑮᖃᑦᑕᖅᓯᒪᔪᑦ ᕿᒫᕕᑦᑕᖃᕆᐊᖃᕐᓂᖓᓂᒃ. 

ᑕᒪᓐᓇ, ᑐᓴᐅᒪᒐᓱᓐᓂᐊᖅᑯᖓ ᐊᒻᒪ 

ᐅᖃᖃᑎᖃᖃᑦᑕᕐᓗᖓᓗ ᑭᖑᓪᓕᕐᒥ 

ᑮᓇᐅᔭᖅᑐᕈᑎᑦᓴᓕᕆᓕᕐᒥᒍᑦᑕ ᓴᖅᑮᓛᕐᓗᖓ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᐅᐊᑦᑎᐊᕈᐊᐃᑦ. ᓂᐱᖃᐅᑎ 

ᐅᕙᓐᓅᖓᕋᑖᕐᒪᑦ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᕋᑖᖅᑕᐃᓪᓗ  

ᐊᖏᕐᕋᖃᙱᑦᑐᐃᑦ ᐱᓪᓗᒋᑦ. 

ᑐᑭᒧᐊᑦᑎᑦᑎᔨᖃᖅᑐᒍᑦ ᓄᑖᓂᒃ 

ᐃᖅᑲᓇᐃᔭᖅᑎᑖᓚᐅᕋᑦᑕ. ᑖᒃᑯᐊ 

ᐃᓚᒋᔭᐅᓂᐊᖅᑐᐃᑦ ᖃᐅᔨᒐᓱᑦᑎᓪᓗᑕ. 

ᐊᑲᐅᓛᖑᒐᔭᕐᖓᑦ ᑕᐃᒪᒃ. ᓄᓇᓕᓐᓂᓪᓗ 

ᐊᔾᔨᒌᙱᑦᑐᒡᒍᑕᐅᒻᒪᑕ ᖃᐅᔨᓛᖅᑐᒍᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᓪᓗ. 

ᐃᖅᑲᐃᑎᑐᐃᓐᓇᕈᒪᒐᒃᑭᑦ ᐃᒃᓯᕙᐅᑖᓚᒐᐃᒐᕕᑦ 

ᐅᕙᓐᓄᓲᖑᒻᒪᑦ ᖃᐅᔨᒪᓂᐊᖅᑯᑎᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ. ᒪᒃᐱᖅᑐᒐᖅ 6 ᑕᕝᕙᓂᑦᓴᐃᓐᓇᖅ 

ᑎᑎᕋᕐᒥ ᒥᓂᔅᑕ ᒪᑯᐊ ᓱᕈᓰᑦ 

ᐱᑦᑎᐊᖅᑕᐅᖃᑦᑕᙱᑦᑎᓪᓗᒍ 

ᐅᓐᓂᕐᓘᑎᖃᖃᑦᑕᕐᓂᖅ ᑕᐃᒃᑯᓄᖓ ᑐᕌᖓᔪᓂᒃ 

ᐱᔪᒪᓚᐅᖅᓯᒪᒐᓗᐊᕋᒪ ᖃᐃᑦᑎᓚᐅᙱᒻᒪᑦ.  

 

ᑐᑭᓯᓕᖅᖢᖓ ᑖᓐᓇ ᒥᓂᔅᑕᕆᔭᐅᔪᖅ ᒫᓐᓇ 

ᐅᖃᓕᒫᒐᐃᑦ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᐱᓪᓗᒋᑦ 

ᐱᕙᓪᓕᐊᔾᔪᓰᓪᓗ. ᑕᐃᒫᓐᓇ ᐃᓛᒃ ᒪᑯᓂᖓ 

ᐸᐃᑉᐹᓂᒃ ᐱᓯᒪᙱᖦᖢᓂ ᓇᓗᓇᖅᑐᐊᓘᖕᒪᑦ 

ᖃᓄᐃᓕᖓᕋᓗᐊᕐᒪᖔᖏᑦ. ᑕᐃᒃᑯᐊ 

ᑐᒃᓯᕌᕆᓚᐅᖅᓯᒪᔭᒃᑲ ᑐᑭᓯᔪᒪᓪᓗᖓ ᖃᓄᑎᒋ 

ᓱᕈᓰᑦ ᐱᓂᕐᓗᒃᑕᐅᖃᑦᑕᕐᒪᖔᑕ.  

 

ᑕᐃᒪᐃᑦᑐᓂᒃ ᓈᓴᐅᑎᓂᒃ 

ᑐᓂᓯᔪᓐᓇᙱᒃᑲᓗᐊᖅᑎᓪᓗᒍ ᓱᓖᓛᒃ 

ᑐᑭᓯᔪᒪᕗᖓ ᓱᕈᓰᑦ ᑕᐃᒫᓐᓇ 

ᐅᓐᓂᕐᓘᑎᖃᖃᑦᑕᕐᒪᖔᑦ 

ᖁᓄᔪᕐᓂᐊᖅᑕᐅᓂᖅᑎᓪᓗᒋᑦ ᖃᓄᖅ ᖃᐅᑕᒫᑦ, 

ᐱᓇᓱᐊᕈᓯᑕᒫᑦ, ᑕᖅᑭᑕᒫᑦ? ᑐᑭᓯᒃᑲᓐᓂᕈᒪᔪᖓ 

ᖃᓄᑎᒋ ᑕᒫᓐᓇ ᐊᖏᔫᑎᒋᖕᒪᖔᑦ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ (ᑐᓵᔨᑎᒎᓕᖅᑐᖅ) ᐱᓕᕆᕝᕕᐅᓪᓗᑕ 

ᑐᑭᓯᐅᒪᔪᒍᑦ ᓲᕐᓗ ᓱᕈᓯᑯᓗᒃ 

ᒪᐅᙵᖅᑎᑕᐅᓐᓂᖅᐸᑦ ᖁᓄᔪᕐᓂᐊᖅᑕᐅᓂᑰᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᐃᒃᑯᐊ 

ᑲᒪᒋᔭᐅᓲᑦ. ᒪᑯᐊ ᐋᓐᓂᖅᓯᖅᑕᕕᓃᓪᓖ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᒃᖢᒍ ᓱᕈᓯᖅ ᐅᓐᓂᕐᓘᑎᖃᕐᓂᖅᐸᑦ 

ᐱᓂᕐᓗᒃᑕᐅᓗᓂ ᐸᓖᓯᒃᑯᑦ ᐊᒻᒪ ᐃᓄᓕᕆᔨᒃᑯᑦ 

ᖃᐃᖁᔭᐅᓲᑦ ᐊᒻᒪᓗ ᐱᔭᕆᐊᖃᖅᐸᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐃᖁᔭᐅᓕᕐᒥᓗᑎᒃ.  

 

ᑐᓴᐅᒪᑎᑕᐅᖃᑦᑕᖅᖢᓯᓗ ᑕᐃᒪᐃᑦᑐᖅᑕᖃᕌᖓᑦ 

ᐃᓄᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᑖᒃᑯᐊᓪᓗᐊᑖᒃ ᖃᐅᔨᒪᔫᒃ ᖃᓄᑎᒋ ᑕᒫᓐᓇ 

ᐱᓂᕐᓗᐃᖃᑦᑕᕐᓂᖅ ᓱᕈᓯᓂᒃ ᐊᖏᑎᒋᖕᒪᖔᑦ. 

 

ᐊᐱᖅᑯᑎᒐ ᐋᖅᑭᒋᐊᕐᓂᐊᕋᒃᑯ ᒥᓂᔅᑕᖃᐃ 

ᓇᓗᓇᐃᖅᓯᒐᓚᒍᓐᓇᖅᐸ ᖃᔅᓯᐊᖅᑎ ᐃᓄᓕᕆᔨᒃᑯᑦ 

ᐃᓚᓕᐅᔾᔭᐅᖃᑦᑕᕐᒪᖔᑦ ᓱᕈᓯᕐᓂᐊᖅᑐᖃᖅᑎᓪᓗᒍ 

ᐋᓐᓂᖅᓱᐃᔪᖃᖅᑎᓪᓗᒍᓘᓐᓃᑦ ᓱᕈᓯᕐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐊᒻᒪᓗ 

ᒪᒥᐊᖦᖢᖓ ᐋᓐᓂᐊᖃᕐᓇᙱᑦᑐᓕᕆᔩᓚᖅᑲᐅᒐᒪ 

ᑭᓯᐊᓂ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑕᐅᓯᐅᖏᑦᑐᑦ 

ᐃᓚᓕᐅᔾᔭᐅᖃᑦᑕᖅᑐᑦ ᐃᒪᐃᓕᔪᓐᓇᖅᑐᒍᑦ 

ᐱᓇᓱᐊᕈᓯᖃᐃ ᒪᕐᕈᐊᖅᑎᖅᖢᒍ 

ᑕᐃᒪᐃᑦᑐᖃᖅᐸᒃᑐᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᑎᐊᐱᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᐊᒻᒪᓗ ᐅᓇ 

ᐅᖃᐅᓯᕆᓂᐊᓕᕐᒥᔭᕋ ᐊᒃᖢᓗᐊᖅᑕᐃᓕᓂᕐᒧᑦ 

ᑐᕌᖓᔪᓂᒃ ᓂᓪᓕᐅᑎᖃᕐᓂᐊᓕᕋᒪ.  

 

ᒥᓂᔅᑕᐅᑉ ᑭᒡᒍᑎᒋᓚᐅᖅᓯᒪᔭᖏᑦ ᐅᑯᐊ 

ᐊᒡᒍᖅᑐᖅᓯᒪᓪᓗᑎᒃ ᓄᓇᓕᒃᑎᒍᑦ 

ᓇᓗᓇᐃᔭᓚᐅᕐᒪᒋᑦ ᑎᑎᖃᖅᑎᒍᑦ ᐊᒻᒪᓗ 

ᖁᕕᐊᓇᖅᑐᑦ ᐅᓄᖅᑐᑦ ᓂᕿᓕᕆᓂᕐᒧᑦ 

ᑐᕌᖓᑎᑕᐅᖕᒪᑕ ᐱᓕᕆᕝᕕᓯ ᐊᖅᑯᑕᐅᓪᓗᓂ. 

ᓇᓗᓇᐃᖅᑕᐅᓯᒪᙱᒻᒪᑕ ᓂᕿᓂᒃ ᐊᐃᒃᓯᕐᕖᑦ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᖃᓄᐃᒻᒪᑦ ᓂᕿᑖᕐᕖᑦ 

ᑮᓇᐅᔭᖃᖅᑎᑕᐅᙱᓚᑦ ᐊᒃᖢᓗᐊᖅᑕᐃᓕᒪᓂᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) 

ᑐᑭᓯᑦᑎᐊᖅᑰᙱᓐᓇᒃᑯ ᑖᓐᓇ ᐊᐱᖅᑯᑎᒋᔭᐃᑦ 

ᓂᕿᑖᕐᕖᓂᒃᑯᐊ ᐊᑭᓕᖅᓱᖅᑕᐅᙱᖦᖢᑎᖏᒃᑯᐊ  

ᐊᐅᓚᖕᒪᑕ. ᑐᑭᓯᑦᑎᐊᕈᒃᑭᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᖢᓗᐊᖅᑕᐃᓕᒪᓂᖅ ᐃᓗᓕᖃᖃᓯᐅᔾᔨᓯᒪᕗᖅ 

ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ 

ᑎᒥᙳᖅᑎᑕᐅᓯᒪᔪᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖓ 

ᐊᑕᐅᓯᐅᙱᑦᑐᑦ ᑲᑐᔾᔨᓪᓗᑎᒃ ᑕᒪᑐᒥᖓ 

ᓂᕿᓕᕆᓂᕐᒥᒃ ᐱᓕᕆᐊᖃᕐᒪᑕ.  

 

ᑕᐃᒃᑯᐊ ᓄᓇᓖᑦ ᓂᕿᑖᕐᕕᓖᑦ 

ᐱᔨᔅᓯᕈᑎᓪᓚᕆᐊᓗᖕᒥᒃ ᐊᑐᖅᑕᐅᒡᒍᓪᓗᑎᒡᓗ 

ᑕᐃᒃᑯᐊ ᓂᕿᑖᕐᕖᑦ. ᑖᓐᓇ ᒥᓂᔅᑕᕆᔭᐅᔪᖅ 

ᐊᐱᕆᔪᒪᔭᕋ, ᑕᒪᑐᒥᖓ 

ᐊᖏᓪᓕᒋᐊᖅᑎᑦᑎᔪᓐᓇᖅᐸᑦ 

ᑮᓇᐅᔭᓕᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᓂᕿᓂᒃ 

ᐊᐃᒃᓯᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒍᑦ) ᐄ’, ᑖᓐᓇ 

ᐊᐱᖅᑯᑎᒃᓴᑦᑎᐊᕙᒃ. ᐅᓪᓛᖅ ᐅᖃᖃᑎᖃᖅᑲᐅᒐᒪ 

ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓯᒪᙱᒃᑲᓗᐊᖅᑎᓪᓗᒋᑦ 

ᓂᕿᑖᕐᕕᖕᓄᑐᐊᖑᙱᑦᑐᖅ, ᐅᓇ ᐆᒃᑑᑎᒋᓂᐊᕋᒃᑯ 

ᐃᖏᕐᕋᑦᑎᐊᖅᑐᕐᔪᐊᒻᒪᕆᐊᓗᒃ ᓄᓇᓕᖕᓂ 

ᖁᕐᓗᖅᑐᒥ ᑕᐃᒃᑯᐊ ᐃᓄᒃᓯᐅᑎᓂᒃ ᓂᕿᓂᒃ 

ᐊᐃᒃᓯᕐᕖᑦ. ᐊᖑᓇᓱᑦᑐᓕᕆᔩᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐱᓕᕆᖃᑎᖃᖅᖢᑎᒃ 

$30,000.00−ᓂᒃ ᑮᓇᐅᔭᖅᑖᓚᐅᖅᓯᒪᔪᑦ ᐊᒻᒪᓗ 

100-150 ᐃᓚᔮᕇᑦ ᓂᕿᖃᖅᑎᑕᐅᔪᓐᓇᖅᖢᑎᒃ.  

ᑮᓇᐅᔭᓂᒃ ᐊᑐᐃᓐᓇᖁᕈᑦᑕ ᑕᒫᓐᓇ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᓪᓗ, ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᓚᐃᑦᓰᑐᓐ. (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᖑᖅᑲᐅᔪᖅ? ᐊᑎᖁᑎᖃᕈᓐᓃᕋᒪ. 

ᑮᓇᐅᔭᓪᓕ ᐊᐅᓚᑕᐅᓂᖏᑦ ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $11,000,532. 

ᐊᖏᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ, 

ᑲᔪᓯᓗᑕ....ᒪᒥᐊᓇᖅ. ᑕᒻᒪᖏᓪᓗᖓᐃᑦ $532,000. 

ᐃᓄᓕᕆᔨᒃᑯᓐᓄᑦ. ᐊᖏᖅᐱᓰ? ᒪᒥᐊᓇᖅ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓕᑲᐃᓐᓇᕋᒪ...ᐆᑮ. 

ᐃᓚᔮᕇᑦ ᐃᓅᓯᖃᑦᑎᐊᕐᓂᖏᑦ L5. ᑲᑎᓕᒫᕐᓗᒋᑦ 

ᐊᐅᓚᔾᔪᑎᑦ ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ 

$71,110,000. ᐊᑎᑯᑎᓐᓂᒃ, ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᔩᓱᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᑐᒃᓯᐊᖅᑲᐅᒐᒪ ᑯᑯᓗᓗᐊᒧᑦ.  

 

>>ᐃᒡᓚᖅᑐᑦ 

 

ᑕᐸᐃᐹ. 

 

>>ᐃᒡᓚᖅᑐᑦ 

 

ᐃᓱᒪᒋᔪᓐᓃᖅᑕᐅᓚᖓ.  

 

>>ᐃᒡᓚᖅᑐᑦ 

ᒫᓐᓇ ᐊᐱᕆᔾᔮᕈᓐᓃᕋᒪ. ᐅᔭᓐᓇᒦᒃ ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᔩᓱᓯᐅᓂᕋᖅᑕᐅᓚᐅᖅᓯᒪᙱᑦᑐᖓ!  

 

>>ᐃᒡᓚᖅᑐᑦ 

 

ᒥᔅ ᑕᐅᑐᙱ ᒫᓐᓇ ᐊᐱᕆᔪᒪᙱᒻᒪᑦ, ᒥᔅᑕ 

ᓚᐃᑦᓯᑑᓐ, ᐃᕝᕕᓪᓕᑭᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᑕᐅᑐᙱ. 

ᖁᕝᕙᖅᑎᑕᐅᒐᑦᑕ ᖁᕕᐊᑦᑕᓚᐅᑲᒃᑲᑦᑕ. ᒪᒥᐊᓇᖅ.  

 

>>ᐃᓪᓚᖅᑐᑦ 

 

ᐊᐱᕆᔪᒪᔪᓐᓃᑲᓪᓚᒃᑲᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, 

ᐃᓪᓚᑦᑎᐊᖅᑐᐊᓘᔪᒍᑦ ᒥᓂᔅᑕᓘᓐᓃᑦ 

ᒪᕐᕈᐃᓐᓇᑯᓘᓐᓃᒃ ᐊᑎᖁᑎᖃᖅᑲᐅᒐᒪ. ᒥᔅᑕ 

ᐋᖁᐊᖅ. ᒥᔅᑕ ᒪᐃᓐ ᑭᖑᓂᑦᑎᐊᖓᒍᑦ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯ ᓯᕗᓪᓕᐅᔾᔨᓯᒪᔭᖏᑦ 2020-21-ᒧᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᐱᒋᐊᖅᑎᑦᑎᔪᒪᓗᑎᒃ 

ᓂᖓᕐᓂᒃ ᐱᔾᔪᑎᒋᓪᓗᒍ. ᑭᓲᓂᐊᕐᒪᑕ ᑕᒪᒃᑯᐊ ᐊᒻᒪ 

ᑭᓇ ᓴᖅᑭᑦᑎᔨᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒫᓐᓇ ᕿᒪᕖᑦ 

ᐅᓄᖅᓯᑎᑉᐸᓪᓕᐊᓪᓗᒋᑦ ᐃᖅᑲᓇᐃᔭᖅᑎᒃᓴᓂᒃ 

ᑕᒪᔾᔭᐅᔭᕆᐊᖃᕐᓂᐊᕐᒥᔪᑦ. ᐊᒻᒪᓗ ᐃᓄᒃ 

ᐊᑕᐅᓯᑐᐊᖅ ᑎᒥᑐᐊᖅ ᐊᑕᐅᓯᖅ ᐱᔪᓐᓇᙱᒻᒪᑦ. 

ᐊᒻᒪᓗ ᓂᖓᖅᑕᐃᓕᒪᓂᕐᒧᑦ ᑐᕌᖓᔪᑦ ᐊᑐᕐᓗᑎᒍᑦ 

ᐅᔾᔨᖅᓱᓕᖅᑎᑦᑎᕚᓪᓕᕈᒪᔪᒍᑦ ᐊᒻᒪᓗ 

ᑲᑐᔾᔨᖃᑎᒌᓐᓂᒃᑯᖃᑎᒋᓗᒋᑦ ᑕᒫᓐᓇ 

ᐱᓕᕆᐊᕆᔭᐅᔪᒪᔪᖅ ᒪᑯᐊ ᖁᓄᔪᕐᓂᐊᕐᓃᑦ ᐊᒻᒪᓗ 

ᐱᔨᑦᑎᕈᑏᑦ ᐅᓄᖅᓱᑎᒋᐊᒃᑲᓐᓂᕐᓗᒋᑦ. ᓂᖓᕐᓂᕐᒧᑦ 

ᑐᕌᖓᔪᑦ ᐊᒻᒪᓗ ᐊᑐᐊᒐᖅ ᐱᖁᔭᕐᔪᐊᓪᓗ 

ᐊᑐᕐᓗᒋᑦ ᓴᐳᒻᒥᐅᓯᖅᑕᐅᓯᒪᓂᐊᒪᑕ ᑕᐃᒃᑯᐊ... 

(ᑐᓵᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᓕᒫᕈᓐᓇᐃᓪᓕᒐᒪ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᓱᓕ ᐃᓪᓚᕈᓘᔭᖅᑐᐊᓘᒐᑦᑕᖏᓛᒃ 

ᑕᐃᒪᐃᖃᑦᑕᕋᑦᑕ ᐃᓛᓐᓂᒃᑯᑦ. 

ᑭᓇᐅᖅᑲᐅᔪᕐᖏᓐᓇ?  

 

>>ᐃᒡᓚᖅᑐᑦ 

 

ᒥᔅᑕ ᐊᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᐊᕕᕐᓇᖅᑐᖅᓯᐅᑎᓂᒃ ᐋᖅᑭᒃᓯᓯᒪᕕᓰ ᓲᕐᓗ 

ᐃᓚᔮᕇᑦ ᓂᖓᖃᑦᑕᐅᑎᑎᓪᓗᒋᑦ ᐊᒻᒪᓗ 

ᓱᕈᓯᖏᓪᓘᓐᓃᑦ ᐊᖅᓵᖅᑕᐅᓪᓗᑎᒃ 

ᑐᐊᕕᕐᓇᖅᑐᖅᑕᖃᖅᐸᑦ ᑕᒪᒃᑯᓄᖓ ᑐᕌᖓᔪᓂᒃ 

ᐱᑕᖃᖅᐹ? ᑖᓐᓇ ᓱᕈᓯᑯᓗᒃ 

ᓴᐳᒻᒥᐅᓯᖅᑕᐅᓯᒪᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᒪᒥᐊᓇᖅᑐᖅ  

ᑕᐃᒪᐃᑦᑐᖅᑕᖃᕋᔪᖕᒪᑦ ᓱᕈᓯᑯᓗᒃ 72 ᐃᑲᕐᕋᓄᑦ 

ᐱᔭᐅᒋᐊᓕᒃ ᖃᓄᖅᑑᕈᑎᒋᔭᐅᓂᖓᓂᒃ. 

ᒪᒥᐊᓇᖅᑐᕐᓗ 72 ᐃᑲᕐᕋᑦ ᐅᖓᑖᓅᕆᐊᖃᖅᐸᑦ 

ᑕᐃᒪ ᖃᓄᐃᓕᐅᕈᑕᐅᓕᖅᐳᖅ. 

ᑎᒍᐊᙳᐊᖃᖅᐸᒃᑐᓄᓪᓗ ᑐᓐᓂᖁᑕᐅᓗᓂ 

ᑕᐃᒪᐃᑦᑕᕆᐊᖃᖅᐸᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔨᒃᑯᑦ ᐅᑎᖅᑎᒋᐊᑐᙱᑦᑐᓂᒃ ᑮᓇᐅᔭᓂᒃ 

ᑐᓂᓯᖃᑦᑕᕐᒪᑦ ᐊᕐᓇᓄᑦ ᑐᕌᖓᔪᓂᒃ ᐊᖑᑎᓄᑦ 

ᐊᒻᒪᓗ ᓄᑲᑉᐱᐊᕐᓄᑦ. ᑕᐃᒃᑯᐊ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᔪᑦ ᑭᓱᓄᑦ ᐊᑐᖅᑕᐅᖃᑦᑕᖅᐸᑦ 

ᐊᒻᒪᓗ ᖃᓄᖅ ᖃᐅᔨᓴᐅᑎᓕᐅᖅᓯᒪᕕᓯ 

ᐊᑑᑎᖃᑦᑎᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐃᖅᑲᐅᒪᔭᒃᑯᑦ 

ᑖᒃᑯᐊ ᑐᒃᓯᕌᑦ ᖃᐃᑕᐅᒑᖓᑕ ᓲᕐᓗ 

ᖃᐅᔨᖃᑦᑕᖅᑐᒍᑦ ᑐᒃᓯᕋᐅᑏᑦ ᓲᕐᓗ ᐊᕐᓇᓄᑦ 

ᒥᖅᓱᕐᓂᕐᒧᑦ ᐊᖑᑏᑦ ᓅᒍᔾᔨᓂᕐᒧᑦ ᐊᒻᒪᓗ ᑖᒃᑯᐊ 

ᑲᑎᒑᖓᒥᒃ ᒥᖅᓱᖅᓱᑎᒃ ᓲᕐᓗ 

ᐃᓱᒪᐃᔭᐃᔭᓲᖑᓪᓗᑎᓪᓗ ᖃᓄᑐᐃᓐᓇᖅ.  

 

ᐊᒻᒪᓗ ᑕᒪᒃᑯᐊ ᐊᖑᑏᑦ 

ᓄᓇᐃᓐᓇᓕᐊᕈᔾᔨᓯᒪᔪᕕᓃᑦ ᓱᓇᓐᓂᕈᑎᒃ 

ᑖᒃᑯᐊᑦᑕᐅᖅ ᐃᑲᔪᖃᑎᒌᓲᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᑕᐃᒫᖅᑮᑦ 

ᐊᖁᐊᖅ? (ᑐᓵᔨᑎᒎᓕᖅᑐᖅ) ᐱᔭᕇᖅᑐᖅ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᒥᐊᓇᐅᒐᓗᐊᖅ ᐃᔪᕋᓚᑦᑎᓪᓗᓯ ᓱᓇᒧᑦ 

ᐃᔪᕋᓚᒻᒪᖔᑦᓯ ᑕᒫᓃᖏᑲᐃᓐᓇᕋᑖᕋᒪ.  

 

ᐊᐱᖅᑯᑎᒋᔭᕋ ᑖᒃᑯᐊ ᐊᖏᖃᑎᒌᒍᑎᐅᖃᑦᑕᖅᑐᑦ 

ᑕᒪᒃᑯᓄᖓ ᑕᕝᕘᓈᖓᔪᓂᒃ ᑕᕝᕙᓂ 

ᐊᒡᒍᖅᓯᒪᕕᒋᔭᖏᓐᓂᒃ ᑖᒃᑯᐊ 

ᐊᖏᕐᕋᖃᖅᑎᑕᐅᑲᐃᓐᓇᖅᑐᑦ ᐊᒻᒪᓗ 

ᑲᑎᒪᔨᐊᓛᓄᑦ ᑐᓂᓯᓚᐅᕋᑦᓯᑦᑕᐅᖅ.  

 

ᑖᒃᑯᐊ ᑕᐃᒧᐊᖅᓯᒪᓪᓗᒋᑦ(?) ᖃᓄᖅ ᓄᓇᕘᑉ 

ᓯᓚᑖᓂ ᐊᖏᕐᕋᖃᖅᑎᑕᐅᔪᑦ ᐃᓄᐃᑦ ᑭᕙᓪᓕᕐᒥ 

ᑕᐅᑐᒃᖢᒍ ᑖᒃᑯᐊ ᑕᑯᓪᓗᒋᑦ ᐊᖏᖃᑎᒌᒍᑎᒋᔭᓯ 

ᐊᒻᒪᓗ ᐃᓂᖃᖅᑎᑕᐅᔪᑦ ᐊᑭᒋᔭᖓᓗ ᓲᕐᓗ 

ᑭᕙᓪᓕᕐᒥ ᑖᒃᑯᐊ ᓯᕗᓪᓕᐅᒐᓚᖕᒪᑕ ᓲᕐᓗ ᓯᓚᑖᓄᑦ 

ᓄᓇᕗᒻᒧᑦ ᐊᐅᓪᓚᖅᑎᑕᐅᒐᔪᒃᑐᑦ ᓱᓇᒥᒃ 

ᐱᔾᔪᑎᖃᕐᒪᖔᑦ ᑖᓐᓇ ᐊᒻᒪᓗ 

ᐱᑕᖃᙱᓗᐊᕐᓂᖓᓄᓪᓗᑭᐊᖅ ᓄᓇᕗᒻᒥ 

ᐃᓂᖃᖏᓗᐊᕐᓂᖏᓐᓄᓗᑭᐊᖅ 

ᑕᒫᓃᒍᓐᓇᖃᑦᑕᖏᓛᑦ? (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ (ᑐᓵᔨᑎᒍᑦ) ᐅᒃᐱᕆᔭᖃᖅᑐᖓ 

ᐃᓐᓇᐃᑦ ᐃᓄᑐᖃᐃᓪᓘᓐᓃᑦ ᑕᐃᒫᒃ ᑕᒡᒐ 

ᐸᖅᑭᔭᐅᒋᐊᖃᕐᓂᖏᓐᓄᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑭᐅᔾᔪᑎᒋᔭᖓᓄᑦ ᐊᕐᕌᒍᐃᑦ ᓯᕕᑐᔪᓄᑦ ᑭᕙᓪᓕᕐᒥ 

ᑖᒃᑯᐊ ᑕᐃᒪᓐᓇ ᓯᕗᓪᓕᐅᓯᒪᒻᒪᑕ ᖃᑦᓯᐅᓂᖏᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᑦ 

ᖃᓪᓗᓈᓕᐊᕈᔾᔭᐅᖃᑦᑕᕐᓂᖏᓐᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ 

ᓇᓚᐅᑦᓵᕈᓐᓇᙱᓇᑦᑕ ᐃᓐᓇᕐᓄᑐᐃᓐᓇᐅᙱᑦᑐᖅ 

ᐊᓪᓛᑦ ᐃᓐᓇᐃᑦ ᑖᒃᑯᐊ ᒥᐊᓂᕆᔭᐅᒋᔭᐅᒋᐊᖃᕈᑎᑦ 

ᐸᖅᑭᔭᐅᓗᑎᒃ ᐃᓐᓇᐅᔪᐃᑦ 

ᐊᐅᓪᓚᖅᑎᑕᐅᒋᐊᖃᓱᖑᒻᒪᑕ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ 

ᐊᐱᕆᒃᑲᓐᓂᕐᓂᐊᕋᒪ. ᐊᑯᓂᐅᓕᖅᐸᑦ 

ᑕᐃᒪᐃᒐᔪᐃᓐᓇᓕᖅᐹᑦ ᐊᒻᒪᓗ ᑭᕙᓪᓕᕐᒥ 

ᖁᑦᓯᓛᖑᒻᒪᑕ ᐊᐅᓪᓚᖅᑎᑕᐅᖃᑦᑕᕐᓂᖏᓐᓂᒃ. 

ᐱᖓᓱᐃᑦ ᐊᕕᑦᑐᑦᓯᒪᔪᐃᑦ ᓄᓇᕗᒻᒥ ᑕᑯᓪᓗᒍ 

ᐅᕝᕙᓘᓐᓃᑦ ᐊᕐᕌᒍᑕᒪᑦ ᐊᓯᔾᔨᖃᑦᑕᖅᐹᑦ ᓲᕐᓗ 

ᐊᒥᓲᓛᖑᔪᒥᒃ ᑕᐃᒪᐃᓐᓂᖏᓐᓄᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᓛᒃ ᑐᑭᓯᐊᔭᒃᑯᓪᓕ 

ᐊᕐᕉᒍᑕᒪᑦ ᑕᐃᒫᓐᓇ ᖃᐅᔨᓴᖅᑕᐅᓂᖏᓐᓂᒃ 

ᑭᓯᐊᓂ ᑖᒃᑯᐊ ᐅᓪᓗᒥᒧᑦ ᑐᕌᖓᓗᐊᖅᑐᐃᑦ ᓲᕐᓗ  

ᖃᓄᐃᓕᐅᕆᐊᖃᕐᓂᖏᓐᓂᒃ, ᒥᐊᓂᕆᔭᖏᓐᓄᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᓯᐅᑎᐊᐱᒃ. 

ᒥᔅᑕ ᒪᐃᓐ.  

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐃᓱᒻᒥᖅᑎᒌᒍᑎᒋᔪᒪᔭᕋ ᖃᓄᖅ ᑕᒫᓐᓇ 

ᐊᕕᑦᑐᖅᓯᒪᓂᖏᓐᓄᑦ ᖃᓄᐃᓲᖑᒻᒪᖔᑕ 

ᓈᓴᖅᑕᐅᓯᒪᓂᖏᓐᓂᒃ ᑲᑎᖅᓱᐃᖃᑦᑕᖁᓪᓗᒋᑦ 

ᓲᕐᓗ ᖃᐅᔨᓴᕈᑕᐅᓚᕿᒍᓐᓇᓂᐊᕐᖓᑕ ᐊᒻᒪ 

ᑖᒃᑯᐊᑦᑕᐅᖅ ᓇᒧᑦ ᐃᓐᓄᒃᑎᑕᐅᓯᒪᓂᖏᑦ. 

ᓇᒦᓐᓂᖏᓐᓂᒃ ᑕᒪᓂ ᓄᓇᕗᒻᒥ, ᐊᒻᒪ ᓯᓚᑖᓄᑦ.  

 

ᑕᑯᓪᓗᒍ ᐊᖏᕐᕋᕆᔭᐅᔪᐃᑦ ᐃᓚᖏᑦ, ᐃᓚᖏᑦ 

ᓇᒻᒥᓂᓖᑦ. ᐊᐱᖅᑯᑎᒋᔪᒪᔭᕋ ᓯᓚᑖᓂ ᓄᓇᕗᒻᒥ. 

ᖃᑦᓯᐊᖅᑎ ᑖᒃᑯᐊ ᐃᓄᓕᕆᔨᒃᑯᑦ ᐳᓛᕆᐊᓲᖑᕙᑦ 

ᖃᐅᔨᒋᐊᕐᓗᑎᒃ ᐱᓗᐊᖅᑐᒥᒃ ᓄᑕᖅᑲᐃᑦ 

ᐃᓐᓇᐃᓪᓗ ᑖᒃᑯᐊ ᒥᐊᓂᕆᔭᐅᑎᓪᓗᒋᑦ 

ᖃᐅᔨᓴᓲᖑᕚᑦ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᕐᕌᒍᑕᒫᑦ 

ᐊᒻᒪᓗ ᐃᖅᑲᖅᑐᐃᕕᒃᑯᑦ ᑎᓕᔭᐅᒍᑦᑕ 

ᑕᑯᓂᐊᓲᕆᒻᒥᔭᕗᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐳᓛᕆᐊᖅᑕᐅᒐᒥᒃ ᐊᕐᕌᒍᑕᒪᑦ ᖃᓄᕐᓕ 

ᐃᓄᓕᕆᔨᒃᑯᑦ ᑕᑯᒋᐊᕋᒥᒃ ᓇᒦᓐᓂᖏᓐᓂᒃ 

ᐃᓄᓕᕆᔨᒃᑯᑦ ᐊᕐᕌᒍᑕᒪᑦ ᑕᑯᒋᐊᕋᒥᒃ ᑭᓱᑐᐃᓐᓇᖅ 

ᐱᔾᔪᑎᐅᔪᖃᖅᐸᑦ ᖃᓄᖅ ᓴᓗᒪᒐᓗᐊᕐᒪᖔᕐᓘᓐᓃᑦ 

ᐊᖏᕐᕋᖏᓐᓂᒃ ᓴᓗᒪᓂᖏᑦ ᐊᓪᓛᑦ ᓄᑕᖅᑲᑦ 

ᐸᐃᕆᔭᐅᑦᓯᐊᕋᓗᐊᕐᒪᖔᑦ ᐊᒻᒪᓗ 

ᐸᖅᑭᔭᐅᑦᓯᐊᕋᓗᐊᕐᓂᖏᓐᓂᒃ ᑕᒪᓐᓇᑦᑕᐅᖅ 

ᐅᐱᓐᓇᕋᓂ ᐃᓐᓇᐅᒐᓗᐊᑦᑕᐅᖅ ᑕᐃᒪᐃᑕᐅᒻᒥᔪᐃᑦ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᑦ 

ᐅᖃᕈᓐᓇᖅᑐᖓ ᐊᒻᒪᓗ ᐊᖓᔪᖅᑲᖃᕐᕕᑎᓐᓂ ᐊᒻᒪ 

ᑐᑭᒧᐊᑦᑎᖃᓕᕋᑦᑕᑦᑕᐅᖅ ᑕᑯᒋᐊᕋᔪᓐᓂᖅᓴᐅᒻᒪᑕ. 

ᑖᓐᓇᓕ ᐊᕐᕌᒍᑕᒫᑦ ᑕᑯᓗᐊᙳᐊᖃᑦᑕᖅᑐᖅ 

ᑕᐃᓐᓇ ᐱᖃᑖ ᑭᓯᐊᓂ 

ᐃᖅᑲᓇᐃᔭᖅᑎᖃᕋᑦᑕᑦᑕᐅᖅ 

ᑕᑯᓂᐊᕐᓂᖅᓴᐅᓲᖑᒻᒥᔪᐃᑦ ᑕᐃᒃᑯᐊ 

ᐊᖓᔪᖅᑲᖃᕐᕕᒻᒥ ᑭᓯᐊᓂ ᑐᑭᒧᐊᑦᑎᑦᑎᔨᒋᔭᕗᑦ 

ᑕᑯᓂᐊᕐᓂᖅᓴᐅᓲᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

(ᑐᓵᔨᑎᒎᓕᖅᑐᖅ) ᑐᓴᕈᒥᓇᖅᑐᖅ. ᒥᔅᑕ ᒪᐃᓐ. 

   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖃᓄᕐᓕ ᐅᐸᒐᔪᒃᑕᖓ ᖃᓄᕐᓕ ᑐᑭᖃᖅᐸ? ᐊᒻᒪᓗ 

ᐱᖃᑖ ᐊᐱᖅᑯᑎᒐ ᐃᓄᓕᕆᔨᒃᑯᑦ ᓯᕗᓂᐊᒍᑦ  

ᖃᐅᔨᒃᑲᐃᓲᖑᒋᕚᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒫᓐᓇ ᑕᐃᒃᑯᐊ 

ᑐᑭᒧᐊᒃᑎᑦᓯᔩᑦ ᖃᓄᖅ ᖃᓄᐃᓕᖓᓂᖏᓐᓂᒃ 

ᐃᖅᑲᓇᐃᔮᖓᓄᑦ ᐊᒻᒪᓗᑦᑕᐅᖅ ᐅᐱᓐᓇᕋᓂ 

ᐊᑲᕐᕆᔮᕐᓇᖅᑐᒦᒃᑲᓗᐊᕐᒪᖔᑕ ᐊᒻᒪᓗᑦᑕᐅᖅ 

ᐱᐅᓯᖓ ᖃᓄᐃᖏᒃᑲᓗᐊᕐᒪᖔᑦ ᑕᑯᒋᐊᖅᑕᐅᓲᑦ, 

ᐃᓛᒃ ᖃᐅᔨᒃᑲᖅᑕᐅᒋᐊᑐᙱᑦᑐᐃᑦ ᑕᐃᒃᑯᐊ 

ᐅᐸᑦᑕᐅᓚᖓᔪᐃᑦ. ᐊᒻᒪᓗ 

ᐳᓛᕆᐊᕈᒪᓚᐊᕐᒥᒐᒥᑦᑕᐅᖅ ᐊᑐᕚᒥᑦ ᑖᒃᑯᐊ 

ᒥᓂᔅᑕᐅᓂᕋᓂᒃ ᖃᐅᔨᔭᐅᓚᐅᕐᒥᔪᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᕕᖃᖅᑐᑦ ᐃᓄᓕᕆᔨᒃᑯᑦ ᑕᑯᓂᐊᕈᓐᓇᖅᑐᑦ 

ᑕᐃᒃᑯᐊ ᓇᔪᖅᑎᑦᓯᖃᑦᑕᖅᑐᑦ ᐅᖃᖏᒃᑲᓗᐊᕐᓗᑎᒃ 

ᖃᐅᔨᓴᕆᐊᕈᓐᓇᕐᓗᑎᒃ. ᖃᐅᔨᓴᕆᐊᖃᑦᑕᖅᑐᑦ 

ᓱᓇᐅᕝᕙ. ᐊᒻᒪᓗ ᑎᑭᐅᑎᔭᒃᓴᖃᕆᐊᖃᕆᕚᑦ 

ᐊᑉᐸᓯᓛᒥᒃ ᑕᒫᓐᓇ ᖃᓄᐃᑦᑑᔾᔪᓯᖓ ᓇᔪᖅᑕᐅᔪᖅ 

ᑕᐃᓐᓇ ᐊᒻᒪᓗ ᐅᐸᑦᑕᐅᓗᓂ ᐊᕐᕌᒍᖅ 

ᐊᑕᐅᓯᐊᕐᓗᒍᓘᓐᓃᑦ ᐅᐸᒃᑕᐅᒋᐊᖃᖃ ᐅᕝᕙᓘᓐᓃᑦ 

ᖃᑦᓯᐊᖅᑎ ᑕᖅᑭᑕᒫᑦ ᑕᒫᓐᓇ ᑭᒡᒐᖅᑐᐃᔪᓂᒃ 

ᐃᓄᓕᕆᔨᒃᑯᓐᓂᒃ? (ᑐᓵᔨᒃᑰᖏᑦᑐᖅ) ᒪ’ᓇᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ ᐄ’, 

ᐊᕐᕌᒍᑕᒫᖅ ᐊᑕᐅᓯᐊᖅ ᐳᓛᕆᐊᖅᑕᐅᓲᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᓱᒪᓕᐅᕈᑕᐅᔪᓐᓇᖅᑐᒥᒃ ᐃᓱᒻᒥᖅᑎᑦᑎᓇᓱᒃᐳᖓ 

ᐊᑕᐅᓯᐊᑐᐃᓐᓇᖅ ᐊᕐᕌᒍᑕᒫ ᑕᐃᒪᐃᖏᓪᓗᓯ ᑖᓐᓇ 

ᖃᐅᔨᓴᖅᑕᐅᔾᔫᒥᖃᑦᑕᖁᔨᒥᖁᓪᓗᒋᑦ. 

ᑕᐃᒪᐃᓕᑐᐃᓐᓇᓕᖅᑯᖓ.  

 

ᐊᒻᒪᓗᑦᑕᐅᖅ ᑖᒃᑯᐊ ᐸᖅᑭᔭᐅᔭᕆᐊᖃᕐᓂᖏᓐᓂᒃ 

169−ᒦᑦᑐᖅ ᒪᒃᐱᖅᑐᒐᔅᓯᓐᓂᒃ, ᑖᓐᓇᓕ ᖃᓄᑎᒋ 

ᐱᕙᓪᓕᐊᓂᐊᖅᐸ ᐸᖅᑭᒋᐊᖃᕐᓂᖏᓐᓄᑦ ᐊᒻᒪᓗ 

ᓱᖕᒪᑦ ᑕᐃᒪᐃᑦᑐᖃᕆᐊᖃᓚᐅᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐸᖅᑭᔭᐅᓂᕐᒧᑦ 

ᑖᒃᑯᐊ ᐸᕐᓇᑦᓯᔭᖏᑦ ᐃᓱᒪᒃᓴᖅᓯᐅᕈᑎᒋᔭᐅᓯᒪᖕᒪᑕ 

ᐊᒻᒪᓗᑦᑕᐅᖅ ᑐᕌᒐᕆᔭᖓ ᓲᕐᓗ ᑭᒃᑯᑦ ᐃᓚᖏᓪᓗ 

ᐊᒻᒪ ᓄᓇᖅᑲᑎᒌᖑᔪᑦ ᑖᓐᓇ ᓲᕐᓗ 

ᐃᖅᑲᓇᐃᔭᖅᑏᑦ ᓲᕐᓗ 

ᐱᑦᓯᐊᕈᓐᓇᕐᓂᖅᐹᖑᖁᓪᓗᒋᑦ ᐊᒻᒪ ᐃᓅᓯᖓᓂᓗ 

ᖃᓄᐃᖏᓐᓂᕐᒦᖁᓪᓗᒋᑦ ᑭᒃᑯᑐᐃᓐᓇᐃᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐃᑉᐸᖓ ᐊᐱᖅᑯᑎᒋᔭᒪ, ᖃᓄᑎᒋ 

ᐱᔭᕇᖅᑎᒋᔭᕆᐊᖃᖅᑭᓯ ᑕᒪᑦᓱᒥᖓ 

ᐸᕐᓇᐅᑎᔅᓯᓐᓂᒃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕿᒥᕐᕈᐊᖅᑐᒍ 

ᐊᕐᕌᒍᓕᒫᕐᒥᒃ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐅᖃᕈᒪᔪᖓ ᑖᓐᓇ ᐸᕐᓇᐅᑎᒋᔭᖓ 

ᖃᐅᔨᒋᐊᖃᑦᑕᕐᓗᓯᑦᑕᐅᖅ ᓄᓇᕘᑉ 

ᒐᕙᒪᒃᑯᓐᓂᑐᐃᓐᓇᐅᙱᑦᑐᖅ ᐃᓄᐃᑦ 

ᑎᒥᖁᑎᖏᓐᓂᒃᑕᐅᖅ ᐆᒃᑑᑎᒋᓗᒍᑦᑕᐅᖅ 

ᓄᓇᓕᐅᔪᐃᓪᓗ ᐱᕕᖃᕈᓐᓇᖁᓪᓗᒋᑦ 

ᐃᓱᒪᑎᑦᓯᒍᒪᓪᓗᖓ ᐃᓱᒪᓕᐊᕈᔭᖏᓐᓂᒃᑕᐅᖅ 

ᑎᒍᓯᔪᓐᓇᖁᓪᓗᒋᑦ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐄ’, 

ᓇᓗᓇᖏᑦᑐᖅ, ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓂᕆᐅᑦᓯᐊᖅᑐᖓ ᑕᒪᑦᓱᒥᖓ 

ᐃᖅᑲᓇᐃᔮᕆᔭᐅᓂᐊᖅᑲᑦ ᑖᒃᑯᐊ ᓄᓇᕗᒻᒥᐅᑦ 

ᓯᓚᑖᓃᓕᕐᖓᑕ ᓇᔫᑎᓕᖅᑐᑦ ᐸᖅᑭᔭᐅᓪᓗᑎᒃ  

ᒥᐊᓂᕆᔭᐅᓗᑎᒃ ᐊᖏᕐᕋᐅᑎᑕᐅᔪᒥᓇᐅᒐᓗᐊᖅ 

ᖃᖓᑐᐃᓐᓇᖅ.  

 

168−ᒥᑦᑕᐅᖅ ᑕᒪᓐᓇᑦᑕᐅᖅ ᓄᓕᐊᕐᓂᓗᖕᓂᐅᑉ 

ᒥᒃᓵᓄᑦ ᑖᓐᓇ ᑎᑎᕋᖅᓯᒪᒻᒥᒻᒪᑦ 

ᐸᕐᓇᐅᑎᒋᔭᔅᓯᓐᓂᒃ ᐊᒻᒪᓗ ᐅᖃᖅᓯᒪᒻᒪᑦ ᖃᓄᖅ 

ᑎᒥᐅᔪᐃᑦ ᐱᓕᕆᖃᑎᒋᓂᐊᕋᔅᓯᐅ ᐊᒻᒪᓗ 168 

ᑖᒃᑯᐊ ᓱᕈᓰᑦ ᖃᓄᐃᑕᐅᓐᓂᕈᑎᑦ ᖃᓄᖅ 

ᑭᐅᔾᔪᑎᖃᕆᐊᑦᓴᑦᓯ ᓱᓇᒥᒃ 

ᐊᔾᔨᕈᑎᖃᕆᐊᖃᕆᐊᖃᖅᑭᓯ ᓱᓇᓂ  ᑖᒃᑯᐊ 

ᐃᓱᒪᒋᓪᓗᒋᑦ? (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᐅᓪᓗᑎᒃ ᑖᓐᓇ 

ᐃᓄᐃᑦ ᖃᐅᔨᒪᔭᑐᖃᖏᑦ ᑖᓐᓇᑦᑕᐅᖅ 

ᐊᑐᑦᓯᐊᕋᔭᖅᑕᕗᑦ ᐊᒻᒪᓗ ᐱᔭᕇᖅᑕᐅᓂᖏᓐᓂ 

ᐅᓂᒃᑳᑦ 12.1, 12.12-ᒥᓪᓗ ᐃᓄᓕᕆᔩᑦ ᐊᒻᒪᓗ 

ᐃᖅᑲᓇᐃᔭᖅᑐᐃᑦ ᑕᒪᒃᑯᓂᖓ ᓄᑕᖅᑲᓂᒃ 

ᐱᓕᕆᖃᑦᑕᖅᑐᐃᑦ ᐊᒻᒪ ᑕᐃᓐᓇ ᐊᓪᓚᕕᖓ 

ᓄᑕᖅᑲᐃᑦ ᐅᕕᒃᑲᐃᓪᓗᑦᑕᐅᖅ ᑕᐃᓐᓇ 

ᐊᓪᓚᕕᐅᔪᖅ. ᑖᒃᑯᐊᑦᑕᐅᖅ ᐱᓕᕆᖃᑎᒋᓪᓗᒋᑦ 

ᓄᓇᕗᒻᒥᐅᑦ ᑖᒃᑯᐊ ᖃᐅᔨᒪᒋᐊᖃᕐᖓᑕ ᓄᑕᖅᑲᐃ 

ᐱᒻᒪᕆᐅᓂᖏᓐᓂᒃ ᐊᒻᒪᓗ ᓯᓚᕐᔪᐊᒥᐅᑦ 

ᑲᑐᔾᔨᖃᑎᒌᖏᑦ ᐱᔪᓐᓇᐅᑎᖏᓐᓂᒃ ᑖᒃᑯᐊ 

ᓂᕆᐅᔾᔪᑎᒋᔭᕗᓪᓗ.  

 

ᐊᒻᒪ ᐱᔭᕇᕈᓐᓇᖁᓪᓗᒍ ᐸᕐᓇᐅᑎᒋᔭᕗᑦ ᐅᐱᕐᖔᖅ 

ᐊᒻᒪ ᑐᓂᔭᐅᓗᒍ ᐅᑭᐅᖅ 2020. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑎᖅ) ᑖᓐᓇ 

ᑎᑎᕋᖅᓯᒪᒻᒪᑦ ᑖᒃᑯᐊ ᐋᖅᑭᒋᐊᖅᓯᒪᓕᕐᖓᑕ 

ᓄᑖᙳᒋᐊᖅᓯᒪᖕᒪᑕ ᓱᓇᓂᒃ  ᑖᒃᑯᓄᖓ  

ᑎᑎᖅᑲᑯᖁᑎᒋᔭᖏᓐᓂᒃ ᖃᓄᖅ ᑭᐅᔾᔪᑎᒋᔭᓯ 

ᖃᓄᐃᑦᑐᖃᓕᕐᓂᖅᑲᑦ ᓄᑕᖅᑲᓂᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑐᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖃᓄᐃᔅᓴᖏᒃᑯᕕᑦ ᑭᐅᔭᐅᓚᖓᔪᖅ ᒥᓂᔅᑕᐅᑉ 

ᑐᖏᓕᐊᓄᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒎᓕᖅᑐᖅ) 

ᐱᑕᖃᕐᓂᑦ ᓱᕈᓰᑦ ᐱᓂᕐᓗᖅᑕᐅᖃᑦᑕᕐᓂᖏᓐᓄᑦ 

ᐊᑐᐊᒐᖅ ᐱᓕᕆᕝᕕᓐᓂ ᖃᔅᓯᑲᓪᓚᖕᓂᒃ ᒫᓐᓇ 

ᐋᖅᑭᒃᓱᖅᓯᒪᔪᑦ ᕿᒥᕐᕈᔭᐅᓯᒪᔪᑦ ᐱᓕᕆᕝᕕᖕᓂ 

ᖃᔅᓯᑲᓪᓚᐃᑦ ᑐᕌᒐᓪᓗ ᐊᑐᕋᕐᓂᓂᖅᓴᐅᓕᕐᓗᓂ 

ᐃᓄᖕᓄᑦ ᐃᖅᑲᓇᐃᔭᖅᑎᓪᓚᑦᑖᓂᒃ 

ᐊᓪᓚᕕᓕᕆᓂᖏᓐᓄᑦ ᑕᒪᕐᒥᒃ ᐱᓕᕆᕝᕕᖕᓂ 

ᑐᑭᓯᐅᒪᔪᐃᓐᓇᐅᓂᐊᕐᒪᑦ ᖃᓄᖅ, ᑭᓱᑦ, 

ᐱᓕᕆᖃᑕᐅᔪᕐᓗᐊᕐᒪᖔᑕ ᓱᕈᓯᖅ 

ᐱᓂᕐᓗᖅᑕᐅᓂᕐᒥᓂᒃ ᐅᖃᐅᓯᖃᕐᓂᖅᐸᑦ ᑕᐃᒃᑯᐊ 

ᑐᑭᓯᓂᐊᕐᒪᑕ ᖃᓄᖅ ᑲᒪᒋᔭᕆᐊᖃᕐᓂᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒎᓕᖅᑐᖅ) 

ᑖᒃᑯᓄᖓ ᑎᑦᑕᖓᓄᑦ ᒪᒃᐱᕐᓗᒍ ᑖᒃᑯᐊ 

ᑎᒍᐊᖅᑖᕐᓂᕐᒧᑦ ᐱᖁᔭᖅ ᐊᒻᒪᓗ 

ᓄᓇᖃᖅᑳᖅᑐᕕᓃᑦ ᑎᒍᐊᕈᓯᖓᓐᓂ ᐃᓕᓴᖅᓯᓂᕐᒧᑦ 

ᒪᓕᒐᖅ.  

 

ᑖᓐᓇ ᓯᕗᓪᓕᐅᔾᔭᐅᓯᒪᖕᒪᑦ ᑕᒫᓂ ᐊᕐᕌᒍᒥ.  

ᐱᓗᐊᖅᑐᒥᒃ ᓱᕈᓰᑦ ᐱᓂᕐᓗᒃᑕᐅᓂᖏᓐᓄᑦ ᐅᓇ 

ᕿᒥᕐᕈᐊᖅᑕᐅᖃᑕᐅᕚ ᐊᓯᔾᔨᕐᓂᐊᕐᒪᖔᑦ 

ᑎᒍᐊᕐᓂᕐᒧᑦ ᒪᓕᒐᖅ ᐊᒻᒪᓗ ᐃᓕᖅᑯᓯᑐᖃᖅᑎᒍᑦ 

ᑎᒍᐊᕐᓂᕐᒧᑦ ᒪᓕᒐᖅ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ’ ᐊᒻᒪ ᖃᐅᔨᒪᓂᐊᕋᕕᑦ 

100-ᓂᒃ ᑎᒍᐊᖅᑐᖃᖅᓯᒪᔪᖅ ᑎᑎᕋᖅᑕᐅᓯᒪᔪᓂᒃ 

ᐃᖅᑲᓇᐃᔭᖅᑖᒃᑲᓂᖅᓯᒪᔪᑦ ᒪᕐᕉᖕᓂᒃ 

ᐃᖅᑲᓇᐃᔭᖅᑏᓐᓂᒃ ᕿᒥᕐᕈᓂᐊᖅᑐᑦ ᑲᒥᓴᓇᐅᔪᓄᑦ 

ᐃᓕᖅᑯᓯᒃᑯᑦ ᑎᒍᐊᕐᓂᐅᔪᒧᑦ, ᑲᒥᓴᓇᐃᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᖃᐅᓯᐅᓚᐅᖅᓯᒪᔪᑦ ᐅᖃᒃᑲᓐᓂᑐᐃᓐᓇᕐᓂᐊᖅᑕᕋ 

ᐅᖃᐅᓯᐅᓯᒪᔪᖅ ᒪᓕᒐᖅᑕᖃᕆᐊᓕᒃ 

ᓴᐳᒻᒥᓇᓱᒡᓗᒋᑦ ᖁᓄᔪᓐᓂᐊᕐᓂᒃᑯᑦ 

ᐊᑐᕐᓂᓗᕐᓂᒃᑯᑦ ᓱᕈᓯᓘᓐᓃᑦ ᐱᓂᕐᓗᖅᑕᐅᓃᑦ 

ᑕᐃᒫᒃ ᑎᒍᐊᕐᓂᖅ ᕿᒥᕐᕈᐊᕐᓗᒍ ᓄᓇᕗᑦ 

ᒥᓂᔅᑕᐅᑉ ᑐᓴᓚᐅᖅᓯᒪᖅᑰᕐᒪᒍ ᑕᒫᓐᓇ ᐅᑉᐱᕆᕙᕋ 

ᐱᓕᕆᕝᕕᖓ ᐱᖃᓯᐅᔾᔭᐅᓂᐊᖅᑐᒃᓴᐅᕗᖅ 

ᐱᔭᒃᓴᖏᑦᑕ ᐃᓗᐊᓄᑦ.  

 

ᒪᒃᐱᒐᖅ 168 ᐃᓗᐊᓂ ᖁᓪᓕᖅ ᐊᕐᓇᐃᑦ 

ᑲᑎᒪᔨᖏᑦ ᑮᓇᐅᔭᑦ ᐊᖏᒡᓕᒋᐊᖅᑕᐅᓯᒪᔪᑦ 

$372,000.00−ᑐᐃᓐᓇᕐᓂᒃ ᓇᓂᓯᔪᓐᓇᓚᐅᕋᒪ 

2018 $370,000.00 ᐊᒻᒪᓗ 2019/2020−ᒥ  

ᐊᒻᒪᓗ ᑕᒫᓂ ᐊᕐᕌᒍᓂᒃ $370,000.00 ᖁᓪᓕᖅ 

ᐊᕐᓇᐃᑦ ᑲᑎᒪᔨᖏᓐᓄᑦ. ᖃᓄᑎᒋ 

ᐊᖏᒡᓕᐊᖅᑕᐅᓯᒪᖕᒪᑦ ᑖᒃᑯᓄᖓ ᖁᓪᓕᖅ ᐊᕐᓇᐃᑦ 

ᑲᑎᒪᔨᖏᓐᓄᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᑖᓐᓇ 

ᐊᖏᒡᓕᒋᐊᖅᑕᐅᓚᐅᖅᑐᖅ ᐊᕐᕌᓂ 

ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒋᑦ $120,000−ᒥ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

$250,000−ᖑᕙᓚᐅᖅᖢᓂ ᐊᕐᕌᒍᓂ ᓯᕗᓪᓕᕐᓂ 

ᒫᓐᓇ $370,000−ᖑᓕᖅᑑᖅ? ᑖᓐᓇ 

ᓇᓗᓇᐃᕈᖅᑕᐅᑦᑎᐊᖁᑐᐃᓐᓇᖅᑕᕋ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐄ’, ᑕᐃᒪᓐᓇᐅᔪᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᓕᑕᕆᒐᖕᒪ. ᐊᖓᔪᖅᑳᒃᑲᒃ ᐅᕙᓐᓂᒃ 

ᑎᓕᐅᖅᓰᓐᓇᖃᑦᑕᓚᐅᕐᒪᑎᒃ ᑐᒃᓯᐊᖃᑦᑕᖁᔨᓪᓗᑎᒃ 

ᑕᕝᕙᓂᑑᙱᑦᑐᖅ. 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5276 

 

 

 

>>ᐃᒡᓚᖅᑐᖅ 

 

ᐱᓪᓚᑦᑖᕐᒧᑦ ᐅᑎᕐᓗᖓ. 2020−2023 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᖓ ᓇᓗᓇᐃᖅᓯᖕᒪᑦ 

ᓄᓇᓖᑦ ᐊᕕᒃᑐᖅᓯᒪᓂᖏᑎᒍᑦ ᑐᕌᖅᑕᕐᕕᐅᓱᖅᑐᑦ 

ᑎᒍᐊᙳᐊᖃᖃᑦᑕᕐᓂᕐᒧᑦ ᐱᓕᕆᐊᖃᕐᓂᐊᕐᒪᑕᒎᖅ 

ᑎᒍᐊᖑᐊᖃᖅᑎᐅᓲᑦ 

ᐃᑲᔪᖅᓱᖅᑕᐅᒃᑲᓐᓂᕈᑎᒃᓴᖏᓐᓄᑦ.  

 

ᐊᓯᔾᔨᖅᓱᖅᑕᐅᓂᖃᕈᓘᔭᕐᓂᐊᕆᕚᑦ ᓲᕐᓗ ᓄᓇᕗᑦ 

ᓯᓚᑖᓃᑦᑐᑦ ᑕᐃᒃᑯᐊ ᑕᒫᓂ ᓄᓇᕗᒻᒥ 

ᐃᓂᒃᓴᖃᕈᓐᓃᕐᓂᑰᔪᑦ, ᐸᕐᓇᐅᑎᓕᐅᖅᓯᒪᓂᐊᖅᐱᓰ 

ᐅᐸᓗᖓᐃᔭᐅᑎᓂᒃ ᖃᓄᖅ ᓄᓇᕗᒧᑦ 

ᐅᑎᖅᑎᑕᐅᓇᓱᒃᑲᔭᕐᒪᖔᑕ ᐊᒻᒪᓗ ᓄᓇᓕᖕᓄᑦ 

ᐅᑎᖅᐸᓪᓕᐊᔾᔪᑎᒃᓴᖏᓐᓄᑦ 

ᓱᖏᐅᓴᔭᐅᒃᑲᓐᓂᕈᑎᒃᓴᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᕕᑦ 

ᑕᒪᑦᓱᒧᖓ. (ᑐᓵᔨᑎᒎᓕᖅᑐᖅ) 

ᐅᖃᒃᑲᓐᓃᓐᓇᐅᔭᕆᐊᖃᕋᒪ ᑖᒃᑯᐊ ᓱᕈᓰᑦ 

ᐃᓚᔮᕇᖕᓂᓗ ᓄᓇᓕᖕᓃᖏᓐᓇᖅᑎᓐᓇᓱᓲᕗᑦ 

ᑭᓯᐊᓂ ᓄᓇᕗᑦ ᓯᓚᑖᓅᕆᐊᖃᖅᐸᑕ 

ᐊᔪᕐᓇᖏᑦᑕᕌᖓᑦ ᐱᓕᕆᖃᑎᖃᓲᖑᔪᒍᑦ 

ᐃᓚᖏᓐᓂᒃ ᑕᒪᐅᖓ ᐅᑎᖅᑎᓐᓇᓱᒡᓗᒋᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᑕᐅᑐᙱ 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. 

ᐅᐸᓗᖓᐃᔭᐅᑎᒥᒃ ᐱᑕᖃᕆᐊᖃᕋᓱᒋᒐᒃᑯ 

ᐸᕐᓇᐅᑎᐅᑉ ᐃᓗᐊᓂ ᐱᓕᕆᐊᒃᓴᖏᑦᑕ 

ᐸᕐᓇᐅᑎᖏᓐᓂᒃ ᑖᒃᑯᐊ ᐃᓄᐃᑦ ᓄᑕᖅᑲᑦ 

ᓄᓇᖏᓐᓄᑦ ᐅᑎᖅᐸᓪᓕᐊᖁᓪᓗᒋᑦ ᐃᓚᖏᓐᓄᑦ 

ᓄᓇᒋᔭᖏᓐᓄᓪᓗ. ᑭᙳᒪᓇᓪᓚᕆᒃᑐᒥᒃ 

ᐲᖅᑐᖃᓲᖑᖕᒪᑦ ᐃᓚᒥᓂᒃ ᐊᖅᓵᖅᑕᐅᔭᖓᒥᒃ 

ᐸᕐᓇᐅᑎᑕᖃᖅᑎᓐᓇᒍ ᓯᕗᓂᒃᓴᒥ ᖃᓄᖅ ᐃᓚᒥᓄᑦ 

ᐅᑎᖅᑎᑕᐅᓇᓱᒍᑎᒃᓴᖓᓄᑦ. ᑖᓐᓇ 

ᑕᑯᔪᒪᖅᑲᐅᒐᓗᐊᕋᒃᑯ.  

 

ᑭᓯᐊᓂᓕ ᐃᓱᒫᓘᑎᒋᔭᒪ ᐃᓗᐊᓃᖃᐅᓯᐅᑎᖕᒪᑦ 

ᑎᒍᐊᖃᑦᑕᕐᓂᕐᒧᑦ ᐱᖁᔭᖅ ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᐱᐅᓯᕐᒥᒍᑦ ᑎᒍᐊᕈᓯᖓᑎᒍᑦ 

ᐃᓕᑕᖅᓯᓯᒪᓂᕐᒧᑦ ᒪᓕᒐᖅ ᑕᒪᓐᓇᓗ 

ᐅᓗᕆᐊᒋᓪᓗᒍ ᓱᕈᓯᕐᓂᐊᓲᑦ 

ᖁᓄᔪᕐᓂᐊᖅᑕᐅᖃᑦᑕᖅᑐᓪᓗ. ᑖᒃᑯᐊ ᒪᓕᒐᐃᑦ 

ᐱᒐᓗᐊᖅᑎᓪᓗᒋᑦ ᒪᓕᒐᖁᑎᓂᒃ ᐱᑕᖃᖏᒻᒪᑦ 

ᐱᕋᔭᖕᓂᑰᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᖄᕆᐊᖃᕈᑎᖏᓐᓂᒃ ᐊᒻᒪᓘᓐᓃᑦ 

ᓂᑲᓇᖅᑐᒦᑦᑐᓄᑦ ᓴᐳᓐᓂᐊᖅᑕᐅᔾᔪᑎᒃᓴᖏᓐᓄᑦ 

ᐱᔾᔪᑎᒋᓗᐊᖅᖢᒍ ᓄᓇᕗᒻᒥ ᐊᒥᓱᐊᓘᖕᒪᑕ 

ᓄᓕᐊᕐᓂᕐᒧᑦ ᐱᓂᕐᓗᒍᑎᖃᖃᑦᑕᖅᓯᒪᔪᑦ 

ᑕᒫᓃᕈᔪᖅᑰᕐᒪᑕ 3,000−ᒥ ᐸᓖᓯᒃᑯᑦ 

ᑲᑎᒪᖃᑎᒋᒐᑦᑎᒍᑦ.  

 

ᑕᑯᔪᒪᒐᓗᐊᕋᒪ ᑕᒫᓐᓇ ᓯᕗᓪᓕᐅᔾᔭᐅᓯᒪᖁᓪᓗᒍ 

ᐃᓗᐊᓃᖃᓯᐅᑎᓗᓂ ᒪᒃᐱᒐᖅ 168−ᒥ 

ᑕᑯᐃᓐᓇᕋᒃᑯᑦ ᐃᒪᐃᓕᔪᖅ “ᕿᒥᕐᕈᓂᖅ ᐱᒋᐊᕐᓗᒍ” 

“ᐅᖃᐅᓯᐅᕙᓪᓕᐊᓯᔪᖅ” ᑭᓯᐊᓂ ᑕᑯᒃᓴᐅᔪᓂᒃ 

ᑕᖏᓕᖕᓂᒃ ᓴᖅᑭᑦᑐᖃᕆᐊᖃᕐᒪᑦ 

ᐅᖃᐅᓯᕆᑐᐃᓐᓇᕆᐊᖃᕈᓐᓃᕋᑦᑎᒍᑦ, 

ᒐᕙᒪᐅᑎᓪᓗᑕ ᐅᖃᐅᓯᕆᑐᐃᓐᓇᓂᒃ ᑎᓐᓂ ᐃᒻᒪᖃ 

ᓄᑕᕋᕐᒥᒃ ᐱᓂᕐᓗᒃᑕᐅᔪᖃᖅᑐᖅ 

ᖁᓄᔪᕐᓂᐊᖅᑕᐅᔪᖃᖅᑐᓘᓐᓃᑦ, ᑐᐊᕕᐊᕆᓗᒍ 

ᑲᒪᒋᔭᕆᐊᖃᖅᑕᕗᑦ ᑕᒪᓐᓇᓗ 

ᐅᖃᐅᓯᕆᓚᐅᖅᓯᒪᔭᕋ ᐅᑭᐅᒃ ᒪᕐᕉᒃ 

ᐊᓂᒍᖅᓯᒪᓂᐊᓕᒃᑑᒃ. ᑕᒫᓐᓇ ᓴᖅᑭᓯᒪᓕᖅᖢᒍ 

ᖃᐅᔨᔪᒪᔪᖓ ᑭᓱᑦ ᑕᐃᒪ ᐊᐳᕈᑕᐅᕙᒃᐸᑦ ᒪᕐᕉᒃ 

ᑖᒃᑯᐊ ᒪᓕᒑᒃ ᐊᒻᒪᓗ ᖃᓄᕐᓗ ᐊᑐᐊᒐᕐᓄᑦ 

ᐊᓯᔾᔨᕈᑎᒃᓴᐃᑦ ᐃᓱᒪᒃᓴᖅᓯᐅᕈᑕᐅᕙᑦ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᑕᐅᑐᙱ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᒍ ᒥᓂᔅᑕᐅᑉ 

ᑐᖓᓕᖓ ᑭᐅᖅᑳᕐᓂᐊᖅᐳᖅ, 

ᐅᖃᐅᓯᖃᕐᕕᒋᓂᐊᖅᐸᕋᑦᑕᐅᖅ ᑭᖑᓂᐊᒍᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᓇᐃᕈ. 

 

ᓇᐃᕈ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᓪᓕᕐᒥᒃ 

ᑎᒍᐊᕐᓂᕐᒧᑦ ᐅᕙᓂ ᐊᐅᓚᓂᖏᑦ ᐊᒻᒪᓗ ᓱᕈᓯᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᑕ ᒥᒃᓵᓄᑦ, ᑕᕝᕙᓂ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5277 

 

 

ᐱᓕᕆᕝᕕᐅᑉ ᐋᖅᑭᒋᐊᖅᑕᐅᖓᓂᒃ 

ᓄᒃᑎᖅᑕᐅᓂᖓᓄᑦ ᐃᓂᒋᓂᐊᖅᑕᖓᓂᒃ ᑐᖔᒍᑦ 

ᐸᕐᓇᒃᑕᐅᓂᖓ ᐊᐅᓚᑕᐅᒋᐊᖃᕐᓂᖓᒍᑦ 

ᐋᖅᑭᒃᑕᐅᓯᒪᓂᐊᓕᖅᑐᒧᑦ ᐃᓂᓪᓚᒃᓯᒪᔪᒃᑯᑦ 

ᐃᓂᒋᔭᐅᓂᐊᖅᑐᒥᒃ. ᑐᖔᒍᑦ ᐸᕐᓇᒃᑕᐅᓂᖓ, 

ᓄᓇᓕᖕᓂ ᐃᓄᓕᕆᔨ ᐱᖃᑕᐅᓇᔭᖅᑑᖅ, 

ᐃᓚᖏᓐᓂᒃ ᐱᓕᕆᐊᖑᔪᓂᒃ ᓇᖕᒥᓂᖓᓂᒃ 

ᐃᓚᖓᓂᒃ ᐱᓕᕆᐊᖑᔪᖃᑐᐃᓐᓇᕆᐊᖃᖅᑐᓂ, 

ᐊᐅᓚᑦᓯᔨᐅᔪᒥᒃ, ᓇᑭᑐᐃᓐᓈᖅᑐᓂᒃ ᑎᒥᐅᔪᓂᒃ. 

ᐊᓱᐃᓛᒃ ᐋᖅᑭᒃᓯᒪᔭᐅᒋᐊᑦᑎᐊᕐᓗᓂ ᓱᕈᓯᐅᑉ 

ᐊᑲᐅᒋᔭᖓᒍᑦ, ᑐᑭᓯᓇᑦᑎᐊᖅᑐᒥᒃ ᐊᐅᓚᓂᖃᕐᓗᓂ 

ᐋᖅᑭᒃᓯᒪᑦᑎᐊᕐᓗᓂ ᑐᖔᒍᑦ 

ᐸᕐᓇᐅᑎᓕᐊᖑᓂᐊᖅᑑᑉ.  

 

ᑎᒍᐊᙳᐊᖃᑦᑕᖅᑐᑦ ᓄᓇᕗᑦ ᓯᓚᑖᓂ, ᑕᐃᓐᓇ 

ᑭᐅᔾᔪᑕᐅᓚᐅᖅᓯᒪᔪᖅ ᑲᑎᒪᔨᕋᓛᑦ 

ᐱᖃᓯᐅᔾᔨᓯᒪᓚᐅᕐᒪᑦ ᑕᐃᒃᑯᐊ ᐊᖏᕐᕋᒥᖕᓂᒃ 

ᐸᖅᑭᒃᓯᖃᑦᑕᖅᑐᑦ. ᑖᓐᓇ ᐋᖅᑭᒃᓯᒪᓂᐊᕐᓂᖓᒍᑦ 

ᐃᓂᓪᓚᒃᓯᒪᔪᒃᑯᑦ ᑐᖔᒍᑦ ᐸᕐᓇᑕᐅᓂᐅᑉ 

ᐱᖃᓯᐅᔾᔨᒐᔭᖅᑐᖅ ᑖᒃᑯᓂᖓ ᐊᖏᕐᕋᒥ 

ᑳᓐᑐᓛᖑᔪᓂᒃ ᑭᓯᐊᓂᓕ ᓄᓇᕗᑦ 

ᓯᓚᑖᓅᖅᑕᐅᔪᕐᓕ ᓱᕈᓯᖅ 

ᐃᑲᔪᖅᑕᐅᔭᕆᐊᖃᖅᑐᒻᒪᕆᐅᖕᒪᑦ ᑕᒫᓂ ᓈᓴᐅᑎᖓ 

4, 5-ᒥᓘᓐᓃᑦ ᑐᑭᓕᐅᑎᓗᒍ ᐃᓚᔮᕇᓂᒃ 

ᐊᖏᕐᕋᕆᔭᐅᔪᒥ ᓱᕈᓯᖅ 

ᐊᓂᖅᓵᖅᑑᑎᖃᖃᑦᑕᕆᐊᖃᖅᐸᑦ. ᑕᐃᒪᓕ 

ᓂᑲᓇᖅᑐᒻᒪᕆᐅᒃᐸᑕ ᐋᓐᓂᐊᕕᖕᒧᑦ 

ᖃᓂᑦᑑᔭᕆᐊᖃᖅᐸᑕ ᐃᓚᔮᖏᓐᓄᑦ ᑲᒪᒋᔭᐅᔪᑦ 

ᓲᕐᓗ ᐋᓐᓂᐊᓯᐅᖅᑎᑎᑐᑦ ᐱᔪᓐᓇᕐᓂᖃᖅᑎᒋᔪᓂᒃ 

ᑭᓯᐊᓂ ᐃᑲᔪᕆᐊᓕᒻᒪᕆᐅᓲᑦ ᑕᐃᒃᑯᐊ 

ᐅᑎᖅᑎᓐᓇᓱᒡᓗᒋᑦ ᓱᕈᓰᑦ ᐊᑐᓕᖁᔭᖏᓐᓂᒃ. ᑕᐃᒪ 

ᓲᕐᓗ, ᓘᒃᑖᓂᒃ ᐱᓗᐊᖅᑐᒥᒃ.  

 

77−ᖑᖅᑰᖅᑐᑦ ᒫᓐᓇᐅᔪᖅ ᓱᕈᓰᑦ ᓄᓇᕗᑦ ᓯᓚᑖᓂ 

ᑕᐃᒫᒃ ᐊᒥᓱᕈᖅᐸᓪᓕᐊᓯᒪᖕᒪᑦ ᐊᕐᕌᒎᖕᓂᒃ 

ᒪᕐᕉᕋᑖᖅᑑᖕᓂᒃ. ᐊᔾᔨᒌᓐᖏᐊᕐᔪᖃᑦᑕᖅᑑᒐᓗᐊᑦ 

ᒥᑭᔪᒥᒃ. ᑕᐃᒪ ᐊᒥᓱᕈᕆᐊᖅᑐᒻᒪᕆᐅᓚᐅᕐᒪᑕ 

ᐊᕐᕌᒍᑦ ᐊᒥᓲᖏᑦᑐᑦ ᓈᓕᖅᑐᑦ. ᑕᐃᒪ 

ᓇᓕᒧᒃᓯᒪᓕᖅᑐᖅ. ᑕᐃᒪ ᐊᐅᓚᖃᑦᑕᖅᓯᒪᓕᖅᑕᕗᑦ 

ᓱᕈᓰᑦ ᐊᖏᕐᕋᖏᓐᓄᑦ ᖃᓂᑎᓐᓇᓱᒃᖢᑎᒍᑦ. ᑖᓐᓇ 

ᐱᓕᕆᕝᕕᐅᑉ ᑕᕝᕙ ᐃᓱᒪᒋᔮ. ᑕᐃᒫᒃ 

ᐊᑐᐊᒐᖅᑎᓄᓪᓗ ᐋᖅᑭᒃᓯᒪᔭᕗᑦ ᐊᓯᔾᔨᕈᑕᐅᓯᒪᔪᖅ.  

 

ᐊᒻᒪᓗ ᐊᒃᓱᕈᕐᓇᕐᓂᖏᑦ ᑭᓲᖕᒪᖔᑕ ᐱᓪᓗᒍᓕ 

ᑎᒍᐊᕐᓂᕐᒧᑦ ᐱᖁᔭᐃᑦ. ᑖᓐᓇ ᐱᕋᔭᖕᓂᕐᒧᑦ  

ᒪᓕᒐᕆᔭᐅᔪᖅ ᑲᓇᑕᒥ ᐃᔾᔪᔫᖕᒪᑦ 

ᐊᔾᔨᒌᙱᑦᑐᒐᓚᒻᒪᕆᐅᖕᒪᑕᓗ 

ᐃᖅᑲᖅᑐᖅᑕᐅᔾᔪᑕᐅᓯᒪᔪᑦ ᑐᙵᕕᒋᖃᑦᑕᕋᑦᑎᒍ. 

ᑐᕚᕆᖃᑦᑕᕋᑦᑎᒍ ᐃᓄᐃᑦ ᑎᒥᖁᑎᖏᑦ 

ᐅᕙᑦᑎᓐᓄᑦ ᐊᖏᖃᑎᒋᓂᐊᕋᑦᑎᒍᑦ ᓇᓕᐊᒃ 

ᒪᓕᒃᓯᒪᖕᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᒻᒪᓗ ᓇᓕᐊᒃ ᑕᐃᒪᐃᓐᖏᓚᑦ. 

ᐃᓱᒪᒋᖃᓯᐅᔾᔭᐅᔪᖅ ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ 

ᐱᑐᖃᐅᑎᒋᖕᒪᖔᑕ, ᖃᓄᕐᓗ ᐱᒻᒪᕆᐅᑎᒋᖕᒪᖔᑕ, 

ᐱᒻᒪᕆᐅᖏᓐᓂᖅᓴᐅᖕᒪᖔᑕᓘᓐᓃᑦ 

ᐃᖅᑲᖅᑐᕋᒃᓴᐅᔾᔪᑏᑦ. 

ᐊᖏᖃᑎᒌᖕᓂᖅᑕᖃᕆᐊᖃᖃᑦᑕᖅᑐᖅ ᓄᓇᓕᖕᓂ, 

ᐃᓄᐃᓪᓗ ᑎᒥᖁᑎᖏᓐᓂ. ᑖᓐᓇ ᑕᕝᕙ 

ᑐᓗᖅᑕᕈᑎᒋᓂᖅᐹᕆᒐᑦᑎᒍ ᐱᓕᕆᐊᖃᖅᖢᑕ 

ᐊᓯᖏᓐᓂᒃ ᑐᓵᕋᓱᒃᖢᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒍᑦ) 

ᒪᒃᐱᒐᖅ 167−ᒥ, ᑕᕝᕙ ᓱᕈᓰᑦ 

ᓴᐳᒻᒥᔭᐅᔭᕆᐊᖃᕐᓂᖏᑦ ᐱᖁᔭᕐᔪᐊᖅ 

ᐅᖃᖅᓯᒪᖕᒪᑦ ᐱᖃᓯᐅᔾᔨᔪᖅ ᐊᖏᔪᖅᑳᓐᖑᐊᓂᒃ 

ᑎᒍᐊᙳᐊᓕᖕᓂᒃ ᖃᐅᔨᓴᕐᓂᖅ 

ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ. ᐸᓖᓯᒃᑯᖅᑲᐃ 

ᐱᓕᕆᖃᑕᐅᖃᑦᑕᖅᐸᑦ ᐅᓇ 

ᖃᐅᔨᓴᕐᓂᖅᑕᖃᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ’ ᓱᓕᔪᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᒪᒃᐱᒐᕐᒥ 168 ᐃᓐᓇᕐᓂᒃ ᐃᑲᔪᖅᓱᐃᓂᕐᒧᑦ 

ᐱᔨᑦᑎᕐᓂᖅ. ᐅᖃᖅᓯᒪᖕᒪᑦ ᐃᓐᓇᕐᓂᒃ 

ᐃᑲᔪᖅᓱᐃᓂᖅ ᐱᔨᑦᑎᕋᕐᓂᖅ ᐊᔾᔨᒌᙱᑦᑐᓂᒃ 

ᐱᔨᑦᑎᕐᓂᖅ ᑕᒪᒃᑯᓄᖓ ᐃᓐᓇᕐᓄᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5278 

 

 

ᐃᓕᖅᑯᓯᕐᓗᒃᑐᓄᑦ ᐅᕝᕙᓘᓐᓃᑦ ᐊᔪᕈᑎᓕᖕᓄᑦ.  

 

ᖃᓄᐃᑦᑐᓂᒃ ᐊᔪᕈᑎᓕᖕᓂᒃ ᐅᖃᐅᓯᖃᖅᐱᓯ? 

ᐱᖃᓯᐅᔾᔨᕙ ᒪᑯᐊ ᖀᖅᓱᖃᑦᑕᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᖃᓄᑐᐃᓐᓇᖅ 

ᐊᔪᕈᑎᒋᔭᐅᔪᓂᒃ. ᐄ’ ᓱᓕᔪᖅ ᑖᓐᓇ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᒪᒃᐱᒐᖅ 169-ᒥ 

ᓯᕗᓪᓕᐅᔾᔭᐅᓯᒪᔪᑦ 2020-2021, ᑖᓐᓇ 

ᑭᖑᓪᓕᖅᐹᖅ ᑎᑦᑕᖓ ᐅᖃᖅᓯᒪᔪᖅ, 

“ᐱᓕᕆᖃᑎᒌᖕᓂᐊᕐᓗᒋᑦ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐊᒻᒪᓗ ᓄᓇᓕᖕᓂ 

ᐱᔭᐅᔾᔪᑎᒃᓴᐃᑦ ᐊᕕᒃᑐᖅᓯᒪᔪᖏᓐᓂ ᐃᓄᐃᑦ 

ᑎᒥᖁᑎᖏ,ᑦ ᐃᓐᓇᐃᑦ ᑲᑎᒪᔨᕋᓛᖏᑦ.”  

ᐱᓕᕆᖃᑎᖃᕐᓂᐊᖅᐱᓰ ᑖᒃᑯᓂᖓ ᐃᓄᐃᑦ 

ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᐃᓐᓇᐃᑦ ᑲᑎᒪᔨᕋᓛᖏᓐᓂᒃ? ᐳᓚᕋᓐᓂᐊᖅᐱᓰ 

ᓄᓇᓕᖕᓂ ᐊᑕᐅᓯᐊᖅ ᐊᕌᒍᑕᒫᖅ ᐊᑕᐅᓯᐊᕐᓗᒍ 

ᐅᕝᕙᓘᓐᓃᑦ ᖃᔅᓯᐊᖅᑎᕐᓗᒋᑦ ᐊᕐᕌᒍᑉ ᐃᓗᐊᓂ 

ᑖᒃᑯᐊ ᐅᐸᖃᑦᑕᕐᓂᐊᖅᐱᓯᐅᒃ ᓄᓇᓖᑦ ᐃᓐᓇᐃᑦ 

ᑲᑎᒪᔨᕋᓛᖏᓐᓂᒃ ᑲᑎᖃᑎᖃᕆᐊᖅᑐᕐᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐃᖅᑲᓇᐃᔭᖅᑎᒻᒪᕆᒃᐳᑦ. ᑕᐃᒪ ᓄᓇᓕᖕᓃᑦᑐᑦ 

ᐅᐸᒍᑎᓲᖑᖕᒪᑕ ᐃᓐᓇᕐᓂᒃ ᖃᐅᔨᒪᖕᒪᑕ. ᑕᐃᒪ  

ᐱᔨᑦᑎᕋᓲᑦ ᐃᑲᔪᖅᓱᐃᓪᓗᑎᒡᓗ ᐃᓐᓇᕐᓂᒃ 

ᐃᑲᔪᖅᑕᐅᓪᓗᑎᒃ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᓄᓇᓕᖕᓃᑦᑐᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᓛᕆᐊᕋᐃᒻᒪᑕ ᐃᓐᓇᑐᖃᐃᑦ ᑲᑎᒪᔨᖏᓐᓂᒃ 

ᑲᑎᒪᔾᔪᓯᐊᓲᖑᕚᑦ ᐃᑲᔪᕐᖓᑕ ᐃᓐᓇᑐᖃᐃᑦ, 

ᐃᑲᔪᕐᖓᑕ ᐱᓕᕆᕕᔅᓯᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ 

ᐅᕝᕙᓘᓐᓃᑦ ᐱᓕᕆᕕᕗᑦ ᐱᓕᕆᑎᑦᑎᑉᐸᑦ 

ᐃᓐᓇᑐᖃᕐᒥᒃ ᖃᐃᖁᔨᓗᓂ ᐄ’ 

ᑲᑎᒪᔾᔪᓯᐊᖅᑎᑕᐅᓲᑦ. ᑕᐃᓐᓇ 

ᑮᓇᐅᔭᖅᑖᑎᑦᑎᒋᐊᖃᕐᓂᕗᑦ ᒪᓕᑦᑐᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒎᖓᔪᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᓱᓕ ᒥᔅᑕ 

ᖃᒪᓂᖅ? 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ, ᐃᒃᓯᕙᐅᑖᖅ. ᑖᒃᑯᐊ 

ᐃᓐᓇᒻᒪᕇᑦ ᑕᐃᒫᒃ ᐃᓕᓴᐃᔨᓪᓚᕆᐊᓗᑦᑎᑐᑦ 

ᖃᐅᔨᒪᓂᖃᕐᖓᑕ ᐃᓄᓕᕆᓂᐅᓂᕐᒥᓪᓗ 

ᑕᒪᒃᑯᓂᖓ ᖃᐅᔨᒪᑦᑎᐊᕐᖓᑕ. ᑖᒃᑯᐊ 

ᐃᖅᑲᓇᐃᔭᖅᑎᓯ ᖃᐅᔨᒪᒐᓱᓲᖑᕙᑦ ᑖᒃᑯᓂᖓ 

ᓈᒻᒪᒃᑐᓂᒃ ᖁᑦᑎᑦᑐᓂᒃ 

ᑮᓇᐅᔾᔭᒡᓴᑎᑦᑎᑎᐊᓲᖑᒐᓗᐊᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᓯᐅᑎᐊᐱᒃ.  

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5279 

 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᖃᖅᑲᐅᔪᖓ 

ᐊᑐᐊᒐᕐᒥᒃ. ᑖᓐᓇ ᑮᓇᐅᔭᖅᑖᑎᑦᑎᓂᕐᒧᑦ 

ᐊᑐᐊᒐᕗᑦ. ᖁᑦᑎᓂᖅᐹᖑᕙᓚᐃᕙᙱᑦᑑᒐᓗᐊᖅ. 

ᐊᓯᐊᓂᖔᖃᐃ ᒥᓂᔅᑕᒥᒃ ᐊᐱᕆᒍᕕᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᖅᑮᑦ? ᒥᔅ 

ᓇᑲᓱᒃ ᐃᕝᕕᐅᓕᕐᒥᔪᖅ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑦᑕᐅᑎᒋᕗᖓ ᑖᒃᑯᓂᔅᓴᐃᓐᓇᖅ 

ᐃᖅᑲᐃᑳᓪᓚᒃᑲᒪ ᐊᐱᖅᑯᑕᐅᕙᒌᖅᓯᒪᔪᓂᒃ.  

 

ᓯᕗᓪᓕᖅᐹᒥᒃ ᐊᐱᕆᒍᒪᔪᖓ (ᑐᓵᔨᑎᒎᓕᖅᑐᖅ) 

ᑕᕝᕙᓂ ᐃᔅᓯᕙᓐᓇᐅᑎᓪᓗᒍ ᐊᐱᖅᑯᑎᖃᖅᓯᒪᒐᒪ 

ᑎᒍᐊᙳᐊᖃᖅᑎᓂᒃ ᓄᓇᕗᒻᒥ ᐊᒻᒪ ᒥᓂᔅᑕ 

ᐅᖃᖅᓯᒪᓪᓗᓂ 135-ᖑᒻᒪᑕ ᑎᒍᐊᙳᐊᖃᖅᑏᑦ. 

ᖃᐅᔨᒪᒍᒪᑦᑕᕋᓗᐊᖅᑯᖓ ᐅᓪᓗᒥᒧᑦ ᑭᓱᓂᒃ 

ᐱᒋᐊᖅᑎᑦᑎᒋᐊᔅᓴᖅ ᐋᖅᑭᓯᒪᒻᒪᖔᔅᓯ 

ᐃᑲᔪᖅᓰᒍᑎᔅᓴᑲᓐᓂᕐᓂᒃ ᑕᐃᒃᑯᓄᖓ 

ᑎᒍᐊᙳᐊᖃᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓇᑲᓱᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑐᑭᒧᐊᕈᑎᓕᐊᕆᓯᒪᔭᕋ ᐅᑯᐊ ᐊᖏᖅᑕᐅᑉᐸᑕ 

ᑮᓇᐅᔭᑦ ᐊᒻᒪ ᑮᓇᐅᔾᔭᔅᓵᖑᑎᒍᓐᓇᖅᑕᕗᑦ. 

ᖁᕝᕙᕆᐊᖅᑕᐅᑉᐸᑕ ᖃᐅᑕᒫᖅᓯᐅᑎᖏᑦ. 

ᑮᓇᐅᔾᔭᔅᓴᑎᑦᑎᙱᓗᐊᕐᓂᕋᖅᑕᐅᓲᖑᒐᑦᑕ. ᐅᑯᐊ 

ᑮᓇᐅᔭᖅᑐᕈᑎᔅᓴᑦ ᐊᖏᖅᑕᐅᑉᐸᑕ  

ᐸᕐᓇᓪᓚᕆᑦᑐᖓ ᐃᒐᓛᒃᑰᓛᕐᓗᖓ ᐅᖃᐅᓯᕆᓗᒋᑦ 

ᐅᖃᐅᓯᕆᖃᓯᐅᑎᓗᒋᑦ ᕿᒫᕕᕈᕈᒪᔪᐃᑦ ᓄᓇᓕᓐᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑕᓇᙱᑦᑐᓂᒃ 

ᐊᖏᕐᕋᐅᔪᓂᒃ ᐅᖃᐅᓯᖃᐱᓪᓚᒃᑲᕕᑦ 

(ᑐᓵᔨᑎᒎᓕᖅᑐᖅ) ᐅᖃᐅᓯᖃᖅᑮᑦ ᒪᑯᓂᖓᑦᑕᐅᖅ 

ᐊᒥᓱᕈᕆᐊᖅᓯᒐᓱᓐᓂᐊᖅᑭᓯ ᐃᑲᔪᖅᑕᐅᒍᑎᖏᓐᓂᒃ 

ᕿᒫᕕᐅᒍᓐᓇᖅᑐᐃᑦ ᓄᓇᓕᕋᓛᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᒫᒃ 

ᐱᓕᕆᒐᓱᓐᓂᐊᖅᑐᒍᑦ ᓄᓇᓕᓐᓂ ᖃᐅᔨᒋᐊᕐᓗᑕ 

ᐅᖃᐅᓯᖃᕐᓗᑕ ᑭᓱᓂᒃ ᖃᓄᐃᑦᑑᒋᐊᖃᓲᖑᒻᒪᖔᑕ 

ᕿᒫᕖᑦ ᐊᖏᕐᕋᕆᔭᐅᔪᑦ ᐊᒻᒪ ᑎᒍᐊᙳᐊᖃᖅᑏᑦ. 

ᐱᔭᕇᕈᑦᑕ ᐃᓱᒪᔅᓴᖅᓯᐅᓪᓚᕆᖁᔭᕗᑦ, 

ᐃᓱᒪᑖᓪᓚᕆᖁᔭᕗᑦ ᐱᖃᑕᐅᒐᓱᓐᓂᕐᒥᒃ ᑕᒪᒃᑯᓄᖓ 

ᓄᓇᓕᓐᓂ ᐃᓛᒃᑯᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑎᑎᖅᑲᕐᒥᒃ (ᑐᓵᔨᑎᒎᕈᓐᓃᖅᑐᖅ) 

ᐅᕙᓂ ᐅᖃᖅᓯᒪᒻᒥᒻᒪᑦ (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᓱᕈᓯᕐᓄᑦ ᒪᒃᑯᑦᑐᓄᑦ ᑭᒡᒐᖅᑐᐃᔨᖏᑕ 

ᐃᓪᓗᖁᑎᖏᑦ (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᖅᓯᒪᒻᒪᑕ ᐃᖃᓗᓐᓃᑦᑐᖅᑕᐅᖅ ᑖᓐᓇ 8-

ᓄᑦ ᓇᔪᖅᑕᐅᔪᓐᓇᖅᑐᖅ. ᐱᖓᓱᑦ ᓇᔪᖅᑕᐅᑕᖅᑯᖅ. 

ᑕᐃᒃᑯᐊᓗ ᐃᓚᖏᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᕈᔾᔭᐅᓯᒪᔪᑦ ᑎᒥᒃᑯᑦ ᐋᓐᓂᐊᒍᑎᖃᙱᑦᑐᑎᒃ 

ᐅᕝᕙᓗ ᐱᓯᒪᑦᑎᔨᔅᓴᖃᑦᑎᐊᖏᓐᓂᕐᒧᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5280 

 

 

ᐊᐅᓪᓚᖅᑎᑕᐅᖃᑦᑕᖅᓯᒪᔪᐃᑦ. ᑕᐃᒃᑯᐊ ᖃᓄᖅ 

ᐸᕐᓈᕆᔭᐅᑦᑎᐊᕐᒪᖔᑕ ᐅᕝᕙᓗ ᑖᓐᓇ 

ᐊᑐᖅᑕᐅᑲᓐᓂᕐᓂᐅᓴᕙ ᑕᐅᓇᙶᖅᓯᒪᔪᓂᒃ? ᑖᓐᓇ 

ᐊᐱᖅᑯᑎᒋᔪᒪᒻᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᐃᖅᓯᑦᑎᐊᕈᓐᓇᖅᑳ 

ᑕᒪᒃᑯᓂᖓ ᕿᒫᕕᐅᒍᓐᓇᖅᑐᓂᒃ ᐊᖏᕐᕋᓂᒃ 

ᐅᕝᕙᓘᓐᓃᑦ ᕿᒫᕕᓪᓚᕆᓐᓂᒃ ᐃᓪᓗᓂᒃ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᓇᑲᓱᒃ 

ᓇᓗᓇᐃᑲᐃᓐᓇᕈᓐᓇᖅᑭᐅᒃ? ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᑎᑎᖅᑲᕐᒥᒃ ᓄᓇᕗᒻᒥ ᒪᒃᑯᑦᑐᓄᑦ 

ᐊᖏᕐᕋᖃᖅᑎᑕᐅᓲᓄᑦ, ᐃᖃᓗᓐᓂ ᐅᖃᖅᓯᒪᒻᒪᑦ, 

“ᑲᑎᙵᔪᓄᑦ ᐊᖏᕐᕋᖃᖅᑐᑦ 8-ᓂᒃ 

ᐃᓄᖃᕈᓐᓇᖅᑐᑦ ᐱᖓᓱᓂᒃ ᐃᓄᖃᖅᑐᓂ.” 

ᐱᖓᓱᑦ ᒪᒃᑯᑦᑑᕙᓪᓚᐃᔫᓄᑯᐊ ᑕᐃᒃᑯᐊ. 

ᖃᐅᔨᒍᒪᑦᑕᕋᓗᐊᕆᕗᖓᑦᑕᐅᖅ ᒪᒃᑯᑦᑐᑕᖃᕐᖓᑦ 

ᓄᓇᕗᑦ ᓯᓚᑖᓅᖅᑎᑕᐅᓲᓂᒃ. ᑕᐃᒃᑯᐊᓕ 

ᐸᕐᓇᐅᑎᖃᖅᑭᓰ ᓄᓇᕗᑦ ᓯᓚᑖᓅᖅᑕᐅᓯᒪᔪᐃᑦ 

ᐋᓐᓂᐊᖃᙱᑦᑐᐃᑦ 

ᐃᑲᔪᖅᑕᐅᑲᓐᓂᕆᐊᖃᙱᑦᑐᐃᑦ ᓄᓇᕗᒻᒧᑦ 

ᐅᑎᖅᑎᑕᐅᒍᓐᓇᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐃᓪᓗ 

ᐅᖃᐅᓯᕆᔭᖓ ᐸᖅᑭᕕᐅᔪᖅ ᐊᕐᓇᓄᑦ ᑐᕌᖓᔪᖅ. 

ᑖᒃᑯᐊᓕ ᐃᑲᔪᖅᑕᐅᓪᓗᐊᑲᓪᓚᒋᐊᖃᖅᑐᓄᑦ 

ᓇᔪᒐᐅᔪᖅ ᑖᓐᓇ. ᑕᐃᑯᙵᖅᑕᐅᓲᑦ ᑕᐃᒪᐃᑦᑐᑦ. 

ᒪᑯᐊᓕ ᐃᓛᓐᓂᒃᑯᑦ ᒪᒃᑯᑦᑐᐃᑦ 

ᐊᐅᓪᓚᖅᑎᑕᐅᖃᑦᑕᓲᖑᒻᒥᔪᑦ ᖃᓄᐃᓐᓂᖏᑦ 

ᒪᓕᓪᓗᒋᑦ.  

 

ᑕᐃᒪᓕ ᑕᐃᒪᐃᑦᑐᒦᑉᐸᑕ ᐱᕙᓪᓕᐊᓯᒪᔪᒥᓂᐅᓗᑎᒃ 

ᐊᐅᓪᓚᑎᑦᑎᕆᐊᖃᕋᓗᐊᕈᑦᑕ ᑐᕌᒐᖃᐃᓐᓇᖅᑐᒍᑦ 

ᐅᑎᖅᑎᓛᕐᓂᐊᕐᓗᒋᑦ ᓄᓇᕘᒻᒧᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᐅᔨᒍᒪᒻᒥᒐᒪᑦᑕᐅᖅ ᖃᓄᐃᓕᔭᐅᓲᖑᒻᒪᖔᑕ 

ᐃᓄᓕᕆᔨᒃᑯᑦ ᑭᓱᒥᒃ ᒪᓕᓲᖑᕙᑦ? ᑕᒪᒃᑯᐊ 

ᐊᕐᕌᒍᖏᑦ ᓈᒻᒪᑦᓯ−ᐃᓐᓇᕈᒐᐃᒻᒪᑕᐃᓛᒃ 

ᑎᒍᐊᙳᐊᕆᔭᐅᓪᓗᑎᒃ. ᖃᓄᐃᓕᖅᑕᐅᓲᖑᕙᑦ 

ᐃᓄᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᒃ ᑐᖏᓕᕋ 

ᑭᐅᖁᔭᕋᓗᐊᕋ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒫᓐᓇ 

ᐊᑕᐅᓯᖅ. ᐊᖅᑯᑎᒋᓲᕗᑦ 

ᐃᑲᔪᖅᑕᐅᒃᑲᓐᓂᕈᑎᒋᓂᐊᖅᑕᖓᓂᒃ 

ᐊᖏᖃᑎᒌᒍᑎᓕᐅᖃᑎᖃᖅᑐᑕ 26-

ᕈᕋᓱᐊᕐᓂᖓᓂᒃ ᑖᓐᓇ. ᒪᒃᑯᑦᑑᑉᐸᑕᓕ ᑕᒪᓂ 

ᐊᕐᕌᒍᖃᓕᕐᓗᑎᒃ 26-ᕈᕋᓱᐊᕐᓂᖏᓐᓂᒃ ᓄᓇᕗᑦ 

ᓯᓚᑖᓃᑦᑐᑦ ᐸᖅᑭᔭᐅᕕᒻᒦᑦᑐᐃᑦ ᐃᒪᐃᓕᒋᐊᖃᔾᔮᓲᑦ 

ᑲᓐᑐᓛᑦᑕᐅᓯᒪᔪᖅ ᐱᓯᒪᑦᑎᓂᐊᕐᖓᑦ.  

 

ᖃᐅᔨᒪᑦᑎᐊᖁᔭᐅᓲᑦ ᐱᓕᕆᑎᑕᐅᔪᖅ ᐃᒻᒥᓂᒃ, 

ᐸᐸᖅᓯᔪᖅ ᐃᒻᒥᓂᒃ, ᐸᐸᒍᓐᓇᖅᓯᒐᓗᐊᕐᒪᖔᖅ 

ᐃᓐᓇᐅᓕᕐᓗᓂ. ᐊᒻᒪ ᐊᔪᕐᓇᖏᑉᐸᑦ ᐊᐅᓪᓚ  

ᐅᑎᖅᑎᑕᐅᕙᓪᓕᐊᓂᖓ ᐊᖏᕐᕋᒧᑦ 

ᑐᕌᖁᓇᖅᑑᒐᓗᐊᖅ. 

 

ᖃᓪᓗᓈᓃᓚᐅᖅᑐᑎᒃ ᐃᓛᓐᓂᒃᑯᑦ 

ᑕᐅᓇᓃᖏᓐᓇᕈᒪᓕᓲᖑᒻᒪᑕ ᐊᑕᖏᖅᑐᐊᓘᓗᑎᒃ 

ᓄᓇᕘᒧᑦ ᐅᑎᕈᒪᕙᙱᒻᒪᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) 

ᖃᐅᔨᒍᒪᒻᒥᔪᖓᑦᑕᐅᖅ ᐃᓛᒃ, ᖃᐅᔨᒪᒐᒪ 

ᐊᓯᐊᓄᖔᖅ ᐊᐱᕆᒋᒋᐊᕐᓗᖓ 

ᒪᑐᐃᖅᓯᒍᑎᒋᖅᑲᐅᔭᔅᓯᓂᒃ ᑕᑯᖅᑲᐅᒐᒪ.  

 

ᑖᒃᑯᐊ ᐸᕐᓇᐅᑎᑦ ᑲᔪᓯᑉᐸᑕ ᑭᓱᓂᒃ 

ᐱᒋᐊᖅᑎᑦᓯᓂᐊᖅᑭᓯ ᖃᓄᖅ ᐸᕐᓇᖅᐱᓯ? 

ᐃᓄᓕᕆᔨᒃᑯᑦ ᕿᒪᕕᓕᐅᕐᓂᕐᒥᒃ ᐸᓐᓂᖅᑑᕐᒥ. 

 

(ᑐᓵᔨᑎᒎᕈᓐᓂᖅᑑᖅ) ᖃᖓ ᐸᕐᓇᐃᕋᔭᕐᖓᑕ 

ᐃᓗᐊᓂ ᓴᓇᕙᓪᓕᐊᓗᑎᒃ ᓄᑖᒥᒃ ᐅᕝᕙᓗ ᖃᓄᖅ 

ᐸᕐᓈᕆᔭᖃᕐᒪᖔᖅ ᑐᑭᓯᒍᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐊᖏᕈᑎᓕᐅᕈᑎᑕᖃᕋᐃᒻᒪᑦ ᐃᑲᔪᖅᑕᐅᓲᑦ ᐃᓛᒃ, 

ᕿᒪᕕᓐᓂᒃ ᐊᐅᓚᑦᑎᔪᖃᖅᑎᓪᓗᒍ 

ᐃᑲᔪᖅᑕᐅᓂᐊᕐᓗᑎᒃ ᐊᖏᖃᑎᒌᒍᑎᑎᒍᑦ ᑖᒃᑯᐊ  

ᕿᒪᕕᒻᒥ ᐊᐅᓚᑦᑎᔨᐅᓂᐊᖅᑐᑦ ᑐᔅᓯᕋᐅᑎᓕᐅᓲᑦ 

ᑮᓇᐅᔭᓂᒃ ᐃᑲᔫᓯᐊᕈᒪᓪᓗᑎᒃ.  

 

ᒫᓐᓇ ᐱᒋᐊᓕᕋᑖᕐᒥᓘᓐᓃᑦ ᑕᕝᕙᓂ ᐊᕐᕌᒍᑦᑎᓐᓂ, 

ᐊᕐᕌᒍ ᒪᑐᐃᕈᓐᓇᖅᓯᓛᕐᓗᓂ. ᐅᖃᖃᑎᒋᒐᔭᖅᑕᕗᑦ 

ᐊᑯᓐᓂᖓᓂ. ᑭᒃᑯᑐᐃᓐᓇᐃᓪᓗ 

ᐱᖃᑕᐅᓂᖃᕋᔭᖅᑑᑦ ᑭᓱᑖᕆᐊᖃᕋᔭᕐᒪᖔᑕ. 

ᐊᐅᓚᑦᑎᐊᖁᓪᓗᒍ ᒪᑐᐃᖓᓕᖅᑲᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᐃᓛᒃ, ᑕᒫᓐᓇ ᐃᑲᔪᖅᑐᕐᓇᕕᐅᑎᒻᒪᑦ 

ᓇᒧᙵᕕᑦᓴᖃᖃᑦᑕᖏᑦᑐᓄᑦ ᐃᓚᒌᓄᑦ 

ᕿᒪᕕᒃᓴᒥᒃ. ᐅᓇᑦᑕᐅᖅ ᐃᓱᒪᒋᖃᑦᑕ ᐃᓛᒃ, 

ᐃᓱᒪᒋᔭᐃᓐᓇᕆᓯᒪᕙᓪᓚᐃᒐᑦᑎᒍ 

ᒪᓕᒐᓕᐅᖅᑎᐅᓪᓗᑕ Facilities-ᓂᒃ 

ᒪᑭᒪᑎᑦᑎᒋᐊᖅ ᐱᐅᑦᑕᖅᑯᖅ ᑭᓯᐊᓂ 

ᐃᓄᓕᕆᔾᔪᓯᐅᓲᓂᒃ ᐃᓚᖃᒃᑲᓐᓂᕐᓂᐊᕋᓗᐊᕐᒪᖔᑦ. 

ᑖᓐᓇ ᓇᒥᓕᒫᖅ ᒐᕙᒪᒃᑯᓐᓂ ᑭᙴᒪᓇᖃᑦᑕᕐᒪᑦ.  

 

ᐊᒻᒪᓗ ᑕᐃᒃᑯᐊ Family Resource Workers 

ᐸᕐᓈᕆᔭᐅᓚᐅᖅᓯᒪᒻᒪᑕ ᐃᓄᑦᑎᑑᓲᖑᓗᑎᒃ 

ᐃᑲᔪᖃᑦᑕᕐᓗᑎᒃ ᐃᓄᓐᓂᒃ ᐃᓄᓕᕆᔨᒃᑯᑎᒍᑦ 

ᐱᓕᕆᖃᑎᖃᖃᑦᑕᕐᓗᑎᒃ ᐊᒻᒪ ᐃᓕᓴᕕᐅᑉ 

ᐃᓗᐊᓂ ᕿᒫᕕᑐᐃᓐᓇᕐᒥᒃ ᐋᖅᑭᔅᓯᓂᐊᖏᒻᒪᑕ. 

ᐋᖅᑭᔅᓯᓂᐊᖅᑲᑕ ᖃᓄᐃᑦᑐᓂᒃ ᐸᕐᓈᕆᔭᖃᖅᑲᑦ 

ᐃᑲᔪᖅᑎᐅᑲᓐᓂᕈᓐᓇᖅᑐᓂᒃ ᐃᓄᑦᑎᑐᑦ 

ᐃᓄᓕᕆᔨᐅᒍᓐᓇᖅᑐᓂᒃ ᓄᓇᓕᐅᑉ ᐃᓗᐊᓃᑦᑐᓂᒃ 

ᑖᓐᓇ ᐸᕐᓈᕆᔭᐅᓯᒪᒻᒪᖔᖅ ᐅᕝᕙᓗ 

ᐃᓱᒪᒋᔭᐅᓯᒪᒻᒪᖔᖅ ᐊᐱᖅᑯᑎᒋᓕᕐᒥᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᑕᒪᑦᓱᒧᖓ ᐊᑉ 

ᖁᕕᐊᒋᔭᒃᑲ ᑕᒪᒃᑯᐊ ᐊᐱᖅᓲᑎᑦ ᓲᖃᐃ ᑖᓐᓇ 

ᐊᕐᕌᒍᑕᒪᖅᓯᐅᑎᕗᑦ  

ᐊᑭᑦᑐᕆᐊᖅᐸᓪᓕᐊᒐᓱᐊᖅᑕᕗᑦ ᐃᓕᑦᓯ 

ᐊᐱᖅᓲᑎᒋᔭᖏᓐᓂᒃ ᐃᓱᒪᖃᑦᑕᖅᓱᑕ.  

 

(ᑐᓵᔨᑎᒍᑦ) ᑕᒪᒃᑯᐊ ᑮᓇᐅᔭᒃᓴᖏᑦ ᑲᖏᖅᖠᓂᕐᒥᒃ 

ᖁᓪᓗᖅᑑᕐᒥᓗ ᓈᒻᒪᒃᑐᓂᒃ 

ᐃᖅᑲᓇᐃᔭᖅᑎᖃᖁᓪᓗᒋᑦ ᐃᖃᓗᖕᓂᓗ. ᑕᒪᒃᑯᐊ 

ᐃᖅᑲᓇᐃᔭᖅᑎᓂᒃ ᐃᓱᒪᓕᕆᔨᓂᓪᓗ 

ᐱᔨᑦᑎᕋᖅᑎᓂᒃ ᐱᑕᖃᕐᓗᑎᒃ ᐸᕐᓇᐅᑎᑦᑎᑦ 

ᐸᕐᓇᐅᑎᑦᑕ ᐃᓗᐊᓃᒌᖅᑑᑦ. ᓄᑖᕐᒥᒃ 

ᓴᖅᑮᓇᓱᒃᑎᓪᓗᑕ ᓇᔪᖅᑕᐅᖃᑦᑕᕋᔭᖅᑐᒥᒃ 

ᐅᕝᕙᓘᓐᓃᑦ ᑮᓇᐅᔭᓂᒃ ᐊᖏᓪᓕᒋᐊᕆᒐᓱᒃᑎᓪᓗᑕ 

ᑕᐃᒪᐃᑦᑐᓄᑦ ᑐᕌᖓᔪᓄᑦ ᐃᓪᓗᓄᑦ. ᐄ, ᑕᒪᒃᑯᐊ 

ᐃᓱᒪᓕᕆᔨᖏᑦ ᐃᑲᔪᖅᑎᖃᕆᐊᖃᕐᖓᑕ 

ᐃᓱᒪᖃᖃᓯᐅᑎᓯᒪᔪᒍᑦ ᐊᒻᒪ ᐱᓕᒻᒪᒃᓴᐃᓂᕐᒥᒃ 

ᐃᖅᑲᓇᐃᔭᖅᑎᖏᓐᓂᒃ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᑭᖑᓪᓕᖅᐹᖑᓗᒍ ᐊᐱᖅᑯᑎᒋᔪᒪᔭᕋ 

ᐸᕐᓇᐅᑎᒦᑦᑐᖅ ᒪᒃᐱᒐᖅ 169 ᓯᕗᓪᓕᐅᔾᔭᐅᔪᒪᔪᑦ 

2020-21 ᑭᖑᓪᓕᖅᐹᖓᓂ ᐅᖃᖅᓯᒪᒻᒪᑦ 

(ᑐᓵᔨᑎᒍᑦ) ᑲᔪᓰᓐᓇᕐᓗᑎᒃ ᐱᖅᑯᓯᓕᕆᔨᒃᑯᓐᓂᒃ 

ᐃᑦᑕᕐᓂᓴᓕᕆᔨᒃᑯᓐᓂᒃ ᐱᓕᕆᖃᑎᖃᕐᓗᑎᒃ ᐊᒻᒪ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓐᓇᐃᓪᓗ 

ᑲᑎᒪᔨᕋᓛᖏᓐᓂᒃ. ᓇᓂᓯᓗᑎᒃ ᐃᓐᓇᑐᖃᕐᓂᒃ 

ᓄᓇᓕᓐᓂ ᐃᖅᑲᓇᐃᔭᕈᓐᓇᖅᑐᓂᒃ 

ᐃᓄᓕᕆᔨᒃᑯᓐᓂ. ᐊᒻᒪᑦᑕᐅᖅ ᐃᓚᒌᑦᑐᓂᒃ 

ᐃᑲᔪᖅᑎᓄᑦ. ᐃᓚᒌᓂᒃ ᐃᑲᔪᖃᑦᑕᕐᓂᐊᕐᖓᑕ.  

 

ᑕᐃᒪᐃᓐᓂᖅᑲᓪᓕ ᒥᓂᔅᑕ ᑖᓐᓇ ᑭᐅᓪᓗᓂ 

ᐅᖃᐅᓯᕆᕋᑖᖅᑲᐅᒃ ᐅᕝᕙᓘᓐᓃᑦ ᐊᓯᖔᖓᓂᒃ 

ᓴᖅᑮᒋᐊᒃᓴᖅ ᐅᖃᐅᓯᖃᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖃᓄᐃᙱ 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᓚᖏᓐᓂᒃ ᓄᓇᓕᖕᓂ 

ᑕᐃᒪᐃᑦᑐᖅᑕᖃᖃᑦᑕᖅᓯᒪᔪᖅ ᐊᒻᒪᓗ 

ᑕᐃᑲᓃᒃᑭᓪᓗᓂ ᓴᙱᑦᑎᓴᒃᑲᓐᓂᕈᒪᒐᒃᑯ ᒐᑦᑎᒃᑯᑦ 

ᐃᑲᔫᑕᐅᖕᒪᑦ.  

 

ᐃᓄᓕᕆᔨᒃᑯᑦ ᐊᒻᒪᓗ ᓴᓇᔩᑦ ᖃᐅᔨᒪᓂᐊᕐᒪᑕ 

ᐃᒻᒪᖄᓘᓐᓃᑦ ᐊᓯᖏᑦ ᑎᒥᙳᖅᑎᑕᐅᓯᒪᔪᑦ 

ᖃᐅᔨᒪᖕᒥᓗᑎᒃ. ᐃᓐᓇᐃᑦ ᐃᓚᐅᖃᑦᑕᕐᓂᐊᕐᒪᑕ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑭᖑᓪᓕᖅᐹᖑᓂᕋᓕᕋᑖᖅᑐᒍ, 

(ᑐᓵᔨᑎᒍᑦ) ᖃᓄᖅ ᑕᐃᒪ ᐃᓕᖅᑯᓯᓕᕆᔨᒃᑯᑦ 

ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᖏᑦ ᐃᓐᓇᐃᑦ 

ᐊᑐᖅᑕᐅᓂᐊᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᕐᕉᒃ ᐱᓇᓱᐊᕋᓯᐅᓕᖅᑐᑦ 

ᐊᐱᕆᔪᖃᓚᐅᖅᓯᒪᖕᒪᑦ. ᒫᓐᓇ ᐃᓐᓇᕐᒥᒃ 

ᐃᖅᑲᓇᐃᔭᖅᑎᑖᕐᓂᐊᖅᑐᒍᑦ. ᑕᒪᒃᑯᓄᖔᖅᑐᑦ 

ᐅᖃᐅᓯᕆᕙᒃᐸᕗᑦ ᐃᓕᖅᑯᓯᓕᕆᔨᒃᑯᑦ 

ᑕᐃᒪᐃᑦᑐᓕᕆᖃᑦᑕᖅᓯᒪᓪᓚᕆᖕᒪᑕ ᐅᕙᑦᑎᓐᓄᓪᓗ 

ᐃᑲᔫᑕᐅᒃᑲᓐᓂᕈᓐᓇᖅᖢᓂ. ᑖᒃᑯᐊ ᐱᓕᕆᕝᕖᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᑕᐃᒫᖅᑮᑦ? ᐆᑮ. 

ᓄᖅᑲᖓᑲᐃᓐᓇᕐᓂᐊᓕᕋᑦᑕ 30-ᒥᓂᑦᓯ. (ᑐᓵᔨᑎᒍᑦ) 

ᓄᖅᑲᖓᓂᑦᑎᓐᓂ ᒥᓂᔅᑕ ᑯᓱᒐᖅ ᑕᖅᑲᓃᓐᓂᐊᕐᒪᑦ 

ᓄᓇᕗᒻᒥ ᑕᐃᒃᑯᐊ ᐱᙳᐊᕕᒡᔪᐊᕐᓂᐊᖅᑐᑦ 

ᐊᓐᓄᕌᖏᑦ ᑕᑯᔭᐅᓂᐊᕐᒪᑕ. ᐃᑲᕐᕋᐅᑉ ᓇᑉᐸᖓ.  

 

>>ᓄᖅᑲᑕᐃᓐᓇᖅᑐᑦ 15:05ᒥ ᑲᔪᓯᒃᑲᓐᓂᖅᑐᑎᒃ 

15:32ᒥ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᑦᑎᐊᕆᔅᓯ. ᑭᖑᓪᓕᖅ 

ᐊᑎᖁᑎᒋᓕᕐᒥᔭᒐ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒃᑯᐊ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖃᑦᑕᖅᑲᐅᔭᒃᑲ ᐅᐃᒍᕈᒪᑐᐃᓐᓇᕋᒃᑭᑦ 

ᐃᓄᐃᑦ ᐱᖅᑯᑎᖓ ᑎᒍᐊᙳᐊᕐᓂᕐᒧᑦ 

ᑎᒍᐊᖃᑦᑕᕐᓂᕐᒧᑦ ᐱᖁᔭᕐᔪᐊᖅ 19, 20 ᐊᒻᒪᓗ 

ᐅᑯᐊ ᒪᓕᒐᖏᑦ ᐱᔭᕇᖅᑕᐅᓯᒪᓪᓗᑎᒃ ᐊᒻᒪᓗ 

ᒪᓕᒐᒃᓴᓕᐅᕐᓂᐊᖅᖢᑎᒃ ᑖᒃᑯᐊ ᐱᓕᕆᕝᕕᒃ 

2020−2021ᒧᑦ ᑲᔪᓯᖤᐊᖅᖢᓂ 2022ᒧᓪᓗ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐱᖁᔭᒃᓴᙳᖅᑎᑕᐅᔪᒪᔪᖅ 

ᐱᔭᕇᖅᑕᐅᓂᐊᖅᐹ ᐊᒻᒪ ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᑦᑎᐊᕙᒃ. 

ᐊᒃᓱᕉᑎᒋᖕᒥᒐᒃᑯ ᑖᓐᓇ. ᐱᔭᕇᖅᑕᐅᔪᒥᓇᖅ 

ᐃᓱᓕᑦᑎᓚᐅᖏᓐᓂᓐᓂᒃ ᑭᓯᐊᓂ ᐅᓄᖅᑐᑦ 

ᒪᓕᒐᒃᓴᐃᑦ ᒪᓕᒐᓕᐱᔨᒃᑯᓐᓃᙶᕐᒪᑦ ᐊᒻᒪᓗ 

ᐊᔨᔾᒌᖏᑦᑐᓂᒃ ᐱᖁᔭᒃᓴᖃᐅᖅᖢᑎᒃ ᐱᓕᕆᕝᕖᑦ 

ᓲᕐᓗ ᑐᙵᕕᒃᑯᓐᓂᒃ ᑲᑎᒪᖃᑎᖃᖅᖢᑕ  

ᐱᔭᕐᓂᖏᑦᑐᒻᒪᕆᐅᓯᒪᖕᒪᑦ ᐊᒻᒪᓗ 

ᐅᖃᐅᓯᖃᑦᑎᐊᕆᐊᖃᖅᖢᑕ ᑖᓐᓇ ᐱᖁᔭᒃᓴᖅ 

ᐃᓱᓕᑦᑎᔾᔪᑎᒋᓂᐊᖅᑰᕋᑦᑎᒍᑦ ᐱᔭᕇᙱᑎᓪᓗᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐅᖃᐅᓯᕆᓵᕋᖕᓂ ᐊᒻᒪᓗ 

ᓇᓗᓇᐃᖅᓯᕕᐅᒃᑲᓐᓂᕈᒪᖕᒥᔪᖓ ᑕᐃᒃᑯᐊ 

ᐋᖅᑭᒋᐊᖅᑕᐅᓂᐊᖅᑐᖅ ᐃᓱᒫᓘᑎᒋᔭᑦᑎᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ, ᒥᓂᔅᑕ 

ᓯᐅᑎᐊᐱᒃ. 

  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐄ, ᐃᓚᓕᐅᔾᔭᐅᓂᐊᖅᑐᑦ 

ᑕᐃᒃᑯᐊ ᐃᓱᒫᓘᑎᒋᖃᑦᑕᖅᓯᒪᔭᓯ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᖑᓪᓗᒍ ᑕᒡᕗᖓᖓᔪᖅ 

ᐊᑐᓕᖅᑎᑕᐅᓂᐊᖅᐸᑦ ᓲᕐᓗ ᐊᖏᖅᑕᐅᓐᓂᖅᐸᑦ 

ᐃᓄᐃᑦ ᐱᖅᑯᓯᖏᑦᑎᒍᑦ ᑎᒍᐊᖃᑦᑕᕐᓂᕐᒧᑦ 

ᒪᓕᒐᕐᔪᐊᖅ ᖃᓄᖅ ᖃᖓᓗ ᐊᑐᓕᕆᐊᕋᔭᖅᐸ 

ᐅᕝᕙᓘᓐᓃᑦ ᑕᐃᒃᑯᐊ ᑎᒍᐊᙳᐊᖅᑖᕈᒪᔪᑦ 

ᐱᔭᕋᔭᒃᓯᒪᖏᒻᒪᖔᑦ ᖃᐅᔨᓴᖅᑕᐅᖃᑦᑕᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5284 

 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᑦᑎᐊᕚᓗᒃ 

ᑕᒫᓐᓇ ᐅᖃᐅᓯᕆᓛᖅᑕᕗᑦ ᑲᑎᒪᒃᑲᓐᓂᓕᕈᑦᑕ 

ᐃᓚᓕᐅᔾᔭᐅᖁᓪᓗᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᒃᑯᑦ) 

ᑭᖑᓪᓕᖅᐸᐅᔾᔮᖏᒻᒪ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓴᖑᓗᖓ ᐊᒻᒪᓗ ᒪᑐᐃᖅᓯᔾᔪᑎᖕᓂ 

ᒪᒃᐱᖅᑐᒐᖅ 3, ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ 

$300,000−ᒍᖅ ᑮᓇᐅᔭᓂᒃ ᑐᓂᓯᖃᑦᑕᕐᓂᐊᕋᑦᑕ 

ᒪᒃᑯᒃᑐᑦ ᐅᓗᕆᐊᓇᖅᑐᒦᓕᕈᑎᒃ 

ᕿᒫᕝᕕᒋᔪᓐᓇᖅᑕᖓᓐᓄᑦ. 

 

ᑖᓐᓇ ᐅᖃᒃᑲᓐᓂᕐᕕᖕᒥᒃ ᐃᓛᒃ ᐅᒃᑑᑎᒋᓗᒍ 

ᐱᐅᔪᑎᐊᓗᐃᑦ ᓴᖅᑭᓯᒪᔭᓯ ᐅᑯᓇᓂ 

ᐊᑐᕈᒫᕐᓂᐊᖅᑐᓂ ᐊᐱᕆᔪᒪᔭᒋᑦ ᑖᓐᓇᖃᐃ 

ᐅᓂᒃᑲᐅᓯᕆᒃᑲᓐᓂᑲᐃᓐᓇᕉᒃ $300,000 ᒪᒃᑯᒃᑐᓄᑦ 

ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᖅᑯᑎᒋᓗᒋᑦ ᒥᓂᔅᑕᐅᑉ 

ᑐᖏᓕᐊ ᑭᐅᓂᕐᒪᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᒃᑯᐊ 

ᑮᓇᐅᔭᑦ ᐃᑲᔫᑕᐅᒃᑲᓐᓂᕐᓂᐊᖅᑐᑦ  

ᐱᓕᕆᕝᕕᑦᑎᓐᓄᑦ ᐊᒻᒪ ᑕᒫᓐᓇ 

ᐃᑲᔪᖅᓱᖅᑕᐅᓪᓚᕆᓚᐅᖅᓯᒪᖕᒪᑦ ᑲᑎᒪᔨᓄᑦ 

ᑮᓇᐅᔭᖃᖅᑎᑕᐅᖁᓪᓗᒍ ᑐᐊᕕᕐᓇᖅᑑᖕᒪᑦ. 

 

ᐱᓕᕆᕝᕕᒃᐳᑦ ᐃᖃᓇᐃᔭᖃᑎᖃᕐᓂᐊᖅᑐᑦ 

ᓄᓇᓕᖕᓂ ᑎᒥᙳᖅᑎᑕᐅᓯᒪᔪᓂ 

ᑲᑐᔾᔨᖃᑎᒌᓂᒡᓘᓐᓃᑦ ᐊᒻᒪ ᑕᐃᒃᑯᐊ 

ᐊᒃᖢᓗᐊᖅᑕᐃᓕᒪᓂᕐᒧᑦ ᑲᑎᒪᔨᐅᕙᒃᑐᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒋᓂᐊᕐᒥᔭᕗᑦ ᑕᒫᓐᓇ 

ᐱᕙᓪᓕᐊᖁᓪᓗᒍ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑐᔪᐊᓘᖕᒪᑦ ᒪᑯᐊ ᕿᒫᕖᑦ ᐊᑭᖏᓪᓗ 

ᑕᑯᓐᓇᕐᓗᒋᑦ ᐊᑐᖅᑕᐅᑲᐃᓐᓇᖃᑦᑕᖅᑐᓐ 

ᑎᒥᙳᖅᑎᑕᐅᓯᒪᔪᓪᓗ ᐅᓄᖅᑐᑦ ᑕᐃᒪᐃᑦᑐᓂᒃ 

ᐊᐅᓚᑦᑎᔨᐅᖃᑦᑕᖅᖢᑎᒃ. ᑖᓐᓇ $300,000 

ᐊᒥᒐᓗᐊᕐᓂᐊᖏᒃᑲᓗᐊᕐᒪᑦ ᐊᑐᖅᑕᐅᓂᐊᖅᑎᓪᓗᒋᑦ 

ᐅᓄᐊᖏᓐᓇᕐᓘᓐᓃᑦ ᒪᒃᑯᒃᑐᓄᑦ 

ᐊᑐᖅᑕᐅᖃᑦᑕᕈᓐᓇᖅᑐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ $300,000 ᑭᓯᐊᓂ 

ᐃᓘᓐᓇᖓ ᑕᑯᓪᓗᒍ $900,000−ᔪᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᓂᓪᓕᐅᑎᒋᒐᖕᓂ. ᐊᓯᐊᓄᑦ 

ᓴᙳᖕᒥᓗᖓ. ᐊᕐᕌᓂ ᒪᕐᕉᖕᓂᒃ 

ᐊᐱᖅᓱᕐᓂᖅᑕᖃᓚᐅᕐᒪᑦ ᒪᑯᐊ ᑐᔪᕐᒥᖃᑦᑕᖅᑐᑦ 

ᓲᕐᓗ ᐃᓄᖕᓂᒃ ᐃᓂᒃᓴᖃᙱᓐᓂᖅ ᐱᔾᔪᑎᒋᓪᓗᒋᑦ.  

ᑕᐃᒃᑯᐊ ᑕᒪᒃᑯᓄᖔᖅᑐᒃᑯᑦ ᑐᓴᐅᒪᔾᔪᑏᑦ ᓱᓕ 

ᓄᐊᑕᐅᓂᕋᖅᑕᐅᓚᐅᕐᒪᑕ. ᑖᓐᓇᖃᐃ 

ᐱᔭᕇᖅᑕᐅᓯᒪᓕᖅᐸ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᖅᑯᑎᒋᓗᑎᒃ ᐄ, ᐊᒻᒪᓗ 

ᒥᓂᔅᑕᐅᑉ ᑐᖏᓕᖓ ᐅᖃᐅᓯᖁᓪᓗᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᐃᒍ.   

 

ᓇᐃᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᐊᖏᕐᕋᖃᖏᑦᑐᓕᕆᓂᕐᒧᑦ ᖃᐅᔨᓴᐃᓂᖅ 

ᐱᔭᕇᖅᓯᒪᓕᖅᑐᖅ ᑲᑎᒪᕐᔪᐊᒃᑲᓐᓂᓕᕈᔅᓯ ᑕᐃᓐᓇ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑐᑦ. ᑕᐃᒃᑯᐊ 

ᐸᐃᑉᐹᑦ ᐱᓯᒪᙱᑕᕋᓗᐊᒃᑲ ᑭᓯᐊᓂ 

ᐱᕐᔪᐊᖑᓂᖏᑦ, ᖃᔅᓯᑦ ᓱᕈᓰᑦ 

ᐃᒡᓗᖃᑦᑎᐊᖏᒻᒪᖔᖏᑦ ᑕᐃᑲᓃᖃᑕᐅᔪᖅ. 

ᐊᒃᓱᐊᓗᒃ ᑐᓴᕈᒥᓇᕐᓂᐊᖅᑐᖅ ᑕᐃᒃᑯᐊ ᐃᓗᓕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᒃ ᑐᑭᓯᐅᒪᓇᖅᑐᓂᒃ 

ᑭᐅᒐᕕᑦ. ᐅᐱᕐᖔᖅ ᑐᓴᓛᖅᐸᕗᑦ ᐅᐱᕐᖔᖅᓯᐅᒻᒥᒃ. 

ᑎᑎᕋᖅᑕᐅᓚᐅᖅᑐᒧᑦ ᐅᑎᕈᒪᖕᒥᒐᒪ. 

 

ᒪᒃᐱᖅᑐᒐᖅ 6, ᐊᑖᒍᑦ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓄᑦ ᑐᕌᖓᔪᑦ. 

ᑕᐃᒃᑯᐊ ᖃᕆᓴᐅᔭᒃᑰᖅᑎᑕᐅᓯᒪᓕᖅᐸᑕ  

ᐱᓕᕆᕕᒃᓯ ᓇᓗᓇᐃᖅᓯᓂᐊᖅᑑᖅ ᖃᔅᓯᐊᖅᑎ 

ᑕᐃᒪᐃᓕᐅᖅᑕᐅᓯᒪᔪᑦ ᓱᕈᓯᐅᖕᒪᖔᖏᑦ.  

 

ᖃᖓ ᐱᓕᕆᕝᕕᓯ ᓂᕆᐅᒋᔭᖃᖅᐸ ᑕᐃᒃᑯᐊ 

ᖃᕆᓴᐅᔭᒃᑰᖅᓯᒪᔪᑦ ᑕᖅᑲᐅᖓ ᐃᑭᐊᖅᑭᕕᒃᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑕᐃᒃᑯᐊ ᓵᑦᑎᓐᓃᖏᒻᒪᑕ 

ᐊᑭᑐᔪᖅᑐᕈᑎᒃᓴᓕᕆᖕᒪᑦ. ᓵᑦᑎᓐᓃᖏᑦᑐᖅ 

ᐊᑭᑐᔪᖅᑐᕈᑎᒃᓴᑎᒎᕐᓂᖓ ᐱᔾᔪᑎᒋᓪᓗᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯ ᑮᓇᐅᔭᓂᒃ ᑐᒃᓯᕋᓚᐅᖅᓯᒪᖕᒪᑦ 

ᑖᔅᓱᒧᖓ ᐊᑎᖅᑐᒃᓴᐅᑕᐅᔪᑦ, ᐋ, ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ ᐊᐱᖅᑯᑎᖃᖔᖅᑐᖓᓕ 

ᐃᑲᔪᐃᔪᒪᓪᓗᖓ ᐱᓕᕆᕝᕕᒃᓯᓐᓂᒃ 

ᓇᐅᑦᑎᖅᓱᐊᖃᕐᓂᒥᒃ. ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᒥᓂᔅᑕᖃᐃ ᑭᖑᓂᐊᓂ ᑭᐅᔪᓐᓇᕐᓂᐊᖅᐳᖅ ᖃᖓ 

ᐃᑭᐊᖅᑭᕕᒃᑎᒎᖅᑎᑕᐅᓚᐅᕐᒪᖔᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐄ, 

ᐊᑐᐃᓐᓇᐅᑎᑦᑎᓇᓱᖕᓂᐊᖅᑐᒍᑦ ᓯᕗᓂᐊᑕ 

ᐃᓱᓕᕝᕕᒃᓴᐅᑖᑕ ᑲᑎᒪᕐᔪᐊᕐᓂᕆᔭᑦᑕ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐊᐱᖅᑯᑎᒋᓂᐊᕐᒥᔭᕋ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᕆᔭᐅᕙᒃᑐᑦ 

ᐃᓄᓕᕆᔨᒃᑯᓐᓄᑦ.  

 

ᐊᕐᕌᓂ ᐅᐱᕐᖔᖃᐃ ᒪᒃᑯᒃᑐᓄᑦ ᓱᕈᓯᓄᑦ 

ᑭᒡᒐᖅᑐᐃᔨ ᓵᑦᑎᓐᓃᓚᐅᖅᓯᒪᖕᒪᑦ ᐅᓂᒃᑳᖏᓪᓗ 

ᐱᓯᒪᓕᖅᖢᒋᑦ ᐊᒻᒪᓗ ᐃᓄᓕᕆᔨᒃᑯᓐᓃᙶᖅᑐᑦ 

ᐊᕐᕌᒍᑕᒫᖅᓯᐅᑏᑦ.  

ᐃᓗᓕᖃᓚᐅᖅᓯᒪᙱᑦᑐᑦ. ᑕᐃᒫᒃ ᖃᔅᓯᓂᒃ 

ᖃᐅᔨᓴᖅᑕᐅᔪᖃᕐᓂᕐᒪᖔᑦ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

 

ᐅᑭᐊᒃᓵᖅ ᐅᓂᒃᑳᓂᒃ ᓴᖅᑭᑦᑎᒐᒥ ᒥᓂᔅᑕ 

ᓱᕈᓯᓕᕆᓂᕐᒨᖓᔪᐃᑦ ᐱᑕᖃᓚᐅᖅᑐᖅ ᒪᒃᐱᖅᑐᒐᖅ 

ᐊᑕᐅᓯᕐᒥᒃ. ᑭᓯᐊᓂ ᓇᓗᓇᐃᖅᓯᒪᙱᖦᖢᓂ ᖃᔅᓯᑦ 

ᐱᓕᕆᐊᕆᔭᐅᖃᑦᑕᕐᒪᖔᖏᑦ. ᑭᖑᓪᓕᖅ 

ᐊᐱᖅᑯᑎᒐ, ᖃᓄᐃᒻᒪᓄᑯᐊ ᐅᓂᒃᑳᑦ 

ᐊᕐᕌᒍᑕᒫᖅᓯᐅᑎᑦ ᑕᐃᒪᐃᑦᑐᓂᒃ 

ᐃᓗᓕᖃᖃᑦᑕᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᒡᓗ 

ᐊᐱᖅᑯᑎᒋᒐᖕᓂ. ᑕᒫᓐᓇ 

ᐅᖃᐅᓯᕆᒍᓐᓇᓪᓚᕆᒃᑕᕗᑦ ᐊᒻᒪ 

ᐃᓗᓕᑯᓘᔭᖏᓐᓂᒃ ᑕᑯᔪᒪᑎᓪᓗᑎᒃ, ᐃᓚᖏᓂᒃᑯᐊᑦ 

ᓄᓇᓖᑦ ᑕᐃᒪᐃᑦᑐᓂᒃ ᓴᖅᑭᑦᑎᔪᓇᔾᔮᖏᑦᑐᒃᓴᐅᔪᖅ, 

ᖃᐅᔨᒪᖃᑦᑕᐅᑎᓗᐊᕐᓂᖅ ᐱᔾᔪᑎᒋᓪᓗᒍ. ᑕᐃᒫᓐᓇ 

ᐃᓗᓕᖃᑯᓘᔭᖃᖅᑐᓂᒃ ᓴᖅᑭᑦᑎᕙᙱᑦᑐᒍᑦ 

ᓇᓗᓇᐃᖅᓯᔪᓐᓇᑐᐃᓐᓇᕆᐊᖃᕐᒪᑦ ᐃᓄᖕᒥᒃ, 

ᑕᐃᒪᐃᑦᑑᓂᖓᓄᓪᓗ  

ᓴᖅᑭᑕᐅᖃᑦᑕᖅᑐᒃᓴᐅᙱᔾᔪᑎᖏᑦ. ᑖᓐᓇ 

ᐊᖅᑯᓵᕆᐊᖃᙱᑦᑐᖅ ᐃᓂᓕᐊᖅ ᑐᓂᓯᒍᑦᑕ 

ᓴᖅᑮᒐᔭᕐᒪᑦ ᑕᒪᑐᒥᖓ. ᐊᒻᒪᓗ 

ᐃᒪᐃᓕᔪᓐᓇᑐᐃᓐᓇᖅᑐᖓᓕ, ᐊᒻᒪᓗ 

ᐅᓄᓗᐊᖅᑐᓂᒃ ᓴᖅᑭᑦᑎᙱᓪᓗᓂ 

ᐃᓗᓕᖃᓗᐊᖅᑐᐊᓗᖕᒥᒃ ᓇᓗᓇᐃᕆᔾᔪᑕᐅᓲᓄᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ.  

  

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖕᓂᖔᖅᑐᓂᒃ ᑐᒃᓯᕋᖅᑲᐅᙱᑦᑐᖓ 

ᓄᓇᕘᓕᒫᒧᑦ ᑐᕌᖓᔪᓂᒃ ᐱᔭᕆᐊᖃᖅᑰᕋᑦᑕ. 

ᒥᓂᔅᑕᖃᐃ ᐊᖏᕈᓐᓇᖅᐸ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᑕᒪᒃᑯᓄᖔᖅᑐᓂᒃ ᐃᓗᓕᖃᓚᕐᒪᖔᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐄ, ᐊᖏᖅᐳᖓ ᐊᒻᒪᓗ 

ᐊᒡᓚᒡᕕᓕᕆᔩᑦ ᑎᓕᓗᒋᑦ ᓄᓇᕘᓕᒫᒧᑦ ᑐᕌᖓᔪᓂᒃ 

ᓇᐃᓴᐅᑎᓂᒃ ᓴᖅᑭᑦᑎᓗᑎᒃ ᓄᓇᓕᒃᑎᒎᙱᓪᓗᒋᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕐᔪᐊᖅ ᑕᒫᓐᓇ ᐊᖏᕋᖕᓂ.  

 

ᐊᓯᐊᓄᑦ ᕿᒫᕕᐅᑲᐃᓐᓇᕈᓐᓇᖅᑐᑦ ᒥᓂᔅᑕ 

ᐅᖃᖅᑲᐅᖕᒪᑦ $200−ᒎᖅ ᐊᑭᓕᖅᑕᐅᖃᑦᑕᖅᑐᑦ 

ᐊᒻᒪᓗ ᖃᐅᑕᒫᖅᓯᐅᑎᐅᕙᒃᖢᑎᒃ ᑕᐃᒃᑯᐊ  

ᕿᒫᕕᐅᔪᓐᓇᖅᑐᑦ ᓇᖕᒥᓂᕆᔭᐅᔪᑦ. ᖃᓄᖅ 

ᑕᖅᑭᑕᒫᖅ, ᐅᕝᕙᓘᓐᓃᑦ ᐅᐸᒃᑕᐅᔭᕌᖓᒥᒃ ᐊᒻᒪᓗ 

$50 ᓂᕆᔾᔪᑏᑦ ᐃᓐᓇᕐᓄᑦ, $45 ᓱᕈᓯᖅ ᐊᑕᐅᓯᖅ 

ᖃᐅᑕᒫᖅᓯᐅᑎᑖᕆᖃᑦᑕᖅᑕᖏᑦ. ᒥᓂᔅᑕ 

ᐊᐱᕆᔪᒪᓪᓗᒍ ᑕᐃᒃᑯᐊ ᖁᕝᕙᓯᖕᓂᖏᑦ 

ᓇᓗᓇᐃᖅᑕᐅᖁᓪᓗᒋᑦ ᐅᓄᕐᓂᖅᓴᐅᓕᖁᓪᓗᒋᑦ 

ᑕᐃᒃᑯᐊ ᐅᐸᒃᑕᐅᔪᓐᓇᖅᑐᑦ ᐅᓗᕆᐋᓇᖅᑐᒦᑦᑐᓄᑦ. 

ᒥᓂᔅᑕ ᑭᐅᔪᓐᓇᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑕᒪᒃᑯᐊ ᕿᒫᕕᐅᕙᒃᑐᐃᑦ 

ᑮᓇᐅᔭᓂᒃ $200 ᑕᖅᑭᑕᒫᑦ ᑐᓂᔭᐅᖃᑦᑕᖅᑐᐃᑦ 

ᐊᑐᐃᓐᓇᐅᒋᐊᖃᕐᓂᖏᓐᓄᑦ ᐊᒻᒪᓗ 

ᐊᑐᖅᑕᐅᒋᐊᖃᓕᕐᓂᕈᑎᒃ ᐊᒻᒪᓗᑦᑕᐅᖅ ᑕᐃᒃᑯᐊ 

ᓇᒃᓴᓲᖑᖕᒥᖕᒪᑕ ᓱᕈᓯᕐᓂᒃ. ᑖᒃᑯᐊ $50−ᒥᒃ 

ᖃᐅᑕᒫᖅ ᐊᕐᓇᖅ ᐊᑕᐅᓯᖅ, ᐊᒻᒪᓗ $45 ᐊᑐᓂ 

ᓄᑕᖅᑲᖏᓐᓄᑦ. ᐊᒻᒪᓗ ᑖᒃᑯᓄᖓ ᓱᓕ 

ᐃᓚᒃᑲᓐᓂᓲᖑᖕᒥᔪᐃᑦ ᐊᑭᓕᐅᑎᐅᒋᐊᖅᑲᖅᑐᓄᑦ 

ᐊᓯᖏᓐᓅᖓᔪᓂᒃ. ᐊᒻᒪᑦᑕᐅᖅ ᒪᑯᐊ ᓯᕗᓂᑦᑎᓐᓂ 

ᕿᒥᕐᕈᔭᐅᒐᔭᖅᑐᐃᑦ ᐊᑭᑦᑐᕆᐊᕆᐊᖃᕐᓂᕈᑎᒃ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᕐᖓᑦ ᒥᔅᑕ ᓚᐃᑦᓯᑑᓐ. 

ᐊᑎᖁᑎᖃᕈᓐᓃᕋᒪ. ᑖᓐᓇ (ᑐᓵᔨᒃᑯᑦ) ᐱᓕᕆᐊᓄᑦ 

ᒪᒥᐊᓇᖅ, ᒥᔅᑕ ᕿᔪᒃᑖᖅ ᑕᑯᙱᓐᓇᒃᑯ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓪᓗᖓ ᐊᐱᖅᑯᑎᐅᖃᑦᑕᕋᑕᖅᑑᒐᓗᐊᖅ 

ᐃᓚᖏᓐᓂᒃ, ᐃᓚᒋᐊᒃᑲᓐᓂᕈᒪᓪᓗᒋᑦ ᑕᐃᒪ, 

ᑖᒃᑯᓂᖓ ᐸᕐᓇᑦᑕᐅᔪᓂ ᑐᓴᖅᑲᐅᒐᑦᑕ ᓄᓇᓖᑦ 

ᐃᓚᖏᑦ ᐸᕐᓇᐃᕕᐅᕙᓪᓕᐊᔪᑦ ᑕᒪᒃᑯᓂᖓ 

ᕿᒫᕕᐅᔪᓐᓇᕐᓂᐊᑐᓂᒃ. ᑖᒃᑯᐊ ᓄᓇᓖᑦ 

ᑕᐃᔭᐅᖅᑲᐅᔪᑦ ᑖᒃᑯᓄᖓᐃᓐᓇᖃᐃ ᓄᓇᓖᓐᓇᕐᓄᑦ 

ᑐᕌᖓᓂᐊᖅᑲᑦ ᑖᒃᑯᐊ ᓄᓇᖃᖅᑐᐃᓐᓇᕐᓄᑦ 

ᑕᕝᕗᖓ, ᑕᐃᔭᐅᖅᑲᐅᔪᓄᑦ ᑕᐃᒃᑯᐊ 

ᕿᒫᕕᐅᔪᓐᓇᕐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᕿᔪᑦᑖᖅ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᐊᐱᖅᑯᑕᖏᑦ ᑕᐃᒃᑯᐊ 

ᐅᖃᓕᒫᖅᑲᐅᔭᒃᑲ,  

ᐄ’. ᑭᓯᐊᓂ ᐃᖅᑲᐅᒪᖁᔨᔪᖓ ᒫᓐᓇ ᓄᓇᕗᒻᒥ 

ᐊᑦᑕᓇᙱᑦᑐᑦ ᐃᒡᓗᐃᑦ ᕿᒫᕕᐅᓂᕋᖅᑕᐃᑦ 

ᓯᑕᒪᐃᑦ. ᒪᕐᕉᒃ ᒥᑦᓯᒪᑕᓕᒻᒥ, ᐊᑕᐅᓯᖅ ᐃᒡᓗᓕᖕᒥ, 

ᐊᒻᒪ ᐊᑕᐅᓯᖅ ᐊᕐᕕᐊᒥ. ᑕᒡᒐᑐᖅ ᑖᓐᓇ 

ᑮᓇᐅᔭᓕᕆᓂᖅ ᐅᕙᒍᑦ ᐊᑐᖅᑐᐊᕆᒐᔭᖅᑕᖏᓐᓂᒃ 

ᑲᔪᓯᑦᓯᐊᖅᑲᑦ, ᓄᓇᓕᕋᓛᑦ ᐃᓄᓕᕆᔩᑦ 

ᒪᑐᐃᖓᑎᑦᓯᖃᑦᑕᓛᕐᖓᑕ ᐊᒻᒪ ᑕᐃᒃᑯᐊ 

ᐊᖏᕐᕋᕆᔭᐅᑲᐃᓐᓇᖅᐸᑦᑐᐃᑦ ᑲᑎᓪᓗᒋᑦ ᑕᒡᒐᑐᖅ. 

ᐄ’, ᐊᖏᑦᓯᒪᓂᖅᓴᐅᓛᖅᑯᐃᑦ ᐃᓄᐃᑦ 

ᓄᓇᓕᕋᓛᓂᒃ ᐊᖏᕐᕋᐅᑲᐃᓐᓇᖃᑦᑕᕈᒪᓗᑎᒃ. ᑖᓐᓇ 

ᑲᔪᓯᒋᐊᖁᔭᕗᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᐸᓪᓚᐃᓐᓂᙱᓐᓇᒪ. ᐆᒥᖓ 

ᐊᐱᕆᓇᓱᕋᑖᕋᓗᐊᖅᑐᖓ. ᑕᐃᒃᑯᐊ ᓄᓇᓖᑦ 

ᑕᐃᔭᐅᖅᑲᐅᔪᖅ ᐸᓐᓂᖅᑑᖅ ᐱᖃᑕᐅᓪᓗᓂ 

ᐸᕐᓇᑕᐅᕙᓪᓕᐊᔪᑦ ᑕᐃᒪᐃᑦᑐᒥᒃ 

ᐃᓕᓯᕕᐅᔪᖃᕐᓂᐊᖅᑐᑦ. ᑖᒃᑯᓄᖓᐃᓐᓇᖃᐃ 

ᓄᓇᓖᓐᓇᕐᓄᑦ ᑐᕌᖓᓂᐊᖅᑲᑦ? ᓄᓇᓕᐅᑉ 

ᐊᓯᖏᓐᓂᒃ ᐅᐸᑦᑕᐅᔪᓐᓇᔾᔮᙱᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ 

ᓇᓗᓇᐃᑦᑎᐊᕋᕕᐅᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪ ᒪᒥᐊᓇᖅ ᐃᓛᓐᓂᒃᑯᑦ 

ᐅᖃᐅᓯᕗᑦ ᐊᔾᔨᒌᖏᓐᓇᖃᑦᑕᙱᒻᒪᑕ. 

ᑐᑭᓯᑦᓯᐊᕋᑖᙱᓐᓇᒪ ᖃᓪᓗᓈᑎᑐᑦ 

ᑐᓵᔪᐊᓘᕋᑖᕋᒪ. ᒫᓐᓇ ᐊᕐᕌᒍᑕᒫᑦ  

ᑐᐱᖅᓱᕆᐊᖃᓲᖑᒐᑦᑕ. ᖁᕕᐊᓇᖅᑑᒐᓗᐊᖅ, ᐄ’ 

ᓄᑖᓂᒃ ᐊᓚᒃᑲᐃᓚᖓᔪᑦ ᓈᒻᒪᙱᓗᐊᓲᑦ. ᐄ’, 

ᐱᖓᓱᐃᓐᓇᐅᖅᑲᐅᔪᐃᑦ ᒫᓐᓇ. ᑕᒡᒐᑐᖅ 

ᑲᔪᓯᒋᐊᖅᐸᓪᓕᐊᑎᓪᓗᑕ ᐊᕐᕌᒍᑕᒫᑦ ᐊᓯᖏᓐᓂᒃ 

ᐊᓚᒃᑲᐃᖃᑦᑕᖁᒥᓇᖅᑑᒐᓗᐊᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

(ᑐᓵᔨᑎᒎᓕᖅᑐᖅ) ᐊᓯᐊᓂᒃ ᐅᖃᖅᑰᕋᓗᐊᕐᖓᑦ 

ᒥᔅᑕ ᕿᔪᒃᑖᖅ. ᐅᖃᒃᑲᓐᓂᕐᓂᐊᕐᖓᑦ. 

 

ᕿᔪᒃᑖᖅ: ᓇᓗᓇᐃᕆᐊᒃᑲᓐᓂᓚᐅᕐᓚᒍ. ᑕᐃᒪ 

ᑖᒃᑯᐊ ᓄᓇᓖᑦ ᑕᐃᔭᐅᖃᑦᑕᖅᑐᑦ ᐸᓐᓂᖅᑑᖅ 

ᐱᖃᑕᐅᓪᓗᓂ. ᑖᓐᓇ ᐸᓐᓂᖅᑑᒥ 

ᓴᖅᑭᑕᐅᓂᐊᖅᑐᖅ ᐸᓐᓂᖅᑑᕐᒥᐅᖏᓐᓇᕐᓄᑦ 

ᑐᕌᖓᓂᐊᖅᑳ? ᐅᕝᕙᓘᓐᓃᑦ ᓄᓇᓕᐅᑉ ᐊᓯᐊᓄᑦ 

ᑕᒪᒃᑯᐊ ᓄᓇᓖᑦ ᐱᑕᖃᙱᑦᑐᑦ ᐊᒥᓱᐊᓘᓂᐊᕐᖓᑕ 

ᓱᓕ. ᐸᕐᓇᐃᕕᐅᔪᒫᖅᑐᔅᓴᐅᔫᒐᓗᐊᑦ. ᑖᒃᑯᐊ 

ᐱᑕᖃᓕᓚᐅᙱᓐᓂᖏᓐᓂᒃ ᓄᓇᓖᑦ ᐊᓯᖏᑦ. 

ᑖᓐᓇ ᐸᓐᓂᖅᑑᒧᑦ ᑐᕌᖓᔪᖅ, 

ᐸᓐᓂᑑᕐᒥᐅᑕᐃᓐᓇᕐᓄᑦ ᑐᕌᖓᓂᐊᖅ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᔪᒃᑖᖅ. 

ᒥᓂᔅᑕ ᓯᐅᑎᐊᐱᒃ, ᑐᑭᓯᓕᖅᑭᐅᒃ? ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᖏᕐᕋᖃᙱᑦᑐᓕᕆᓂᐅᑉ ᒥᑦᓵᓄᑦ 

ᐊᐱᖅᓱᕈᕕᑦ, (ᑐᓵᔨᑎᒎᓕᖅᑐᖅ) ᐅᖂᑕᕐᒥᒃ. 

 

ᐃᒃᓯᕙᐅᑕᖅ: ᒥᔅ ᓯᐅᑎᐊᐱᒃ. ᒥᔅ ᓯᐅᑎᐊᐱᒃ. 

(ᑐᓵᔨᑎᒎᓕᖅᑐᖅ) ᒥᔅ ᓯᐅᑎᐊᐱᒃ. ᐊᐱᕆᒐᓱᐊᖅᑐᖅ  

ᑖᒃᑯᐊ ᓴᓇᔭᐅᓂᐊᖅᐸᑕ ᓄᓇᓕᖕᓂᒃ, ᓲᕐᓗ 

ᐆᑦᑑᑎᒋᓗᒍ ᐸᓐᓂᖅᑑᖅ ᐊᓯᐊᓂᒃ ᓄᓇᓕᐅᔪᐃᑦ 

ᑕᐃᑯᖓ ᓄᓇᒋᔭᖓᓄᑦ ᐸᖕᓂᖅᑑᕐᒧᑦ 

ᑎᑭᑎᑕᐅᖃᑦᑕᕈᓐᓇᖅᐸᑦ? ᐅᕝᕙᓘᓐᓃᑦ 

ᐸᓐᓂᖅᑑᒥᑐᐃᓐᓇᖅ ᐊᑐᖅᑕᐅᒋᐊᖃᕋᔭᖅᐹᑦ? ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓲᖃᐃ ᓇᓗᓕᑲᐃᓐᓇᖅᑯᒍᑦ 

ᐊᔾᔨᒌᙱᒻᒪᑕ ᒪᑯᐊ. ᐊᖏᕐᕋᖃᙱᑦᑐᓕᕆᓃᑦ, 

ᕿᒫᕖᑦ ᐊᒻᒪ ᐊᖏᕐᕋᕆᔭᐅᔪᑦ ᕿᒫᕕᐅᔪᓐᓇᖅᑐᑦ. 

ᑕᐃᒃᑯᐊ ᐊᖏᕐᕋᕆᔭᐅᔪᑦ 

ᕿᒫᕕᐅᔪᓐᓇᖅᑑᓂᕋᖅᑕᐃᑦ ᐊᔾᔨᒋᙱᒻᒪᐅᒃ. 

ᑕᐃᓐᓇ ᐸᓐᓂᖅᑑᑉ ᐅᖃᐅᑕᐅᓂᖓ, ᕿᒫᕕᐅᒻᒪᓪᓕ. 

ᑖᓐᓇ ᐊᐱᖅᓲᑎᖓᑦ ᓇᓗᓕᐅᖅᑲᕋᑖᖅᑲᕗᑦ. 

ᐸᓐᓂᖅᑑᒧᑦ ᑕᐃᓐᓇ ᑐᕌᖓᔪᖅ ᒫᓐᓇ, ᕿᒫᕕᒃ. 

ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ 

ᕿᒥᕐᕈᐊᐸᓪᓕᐊᒐᓗᐊᖅᑐᒍᑦ ᖃᓄᖅ 

ᐊᓚᒃᑲᐃᒍᓐᓇᕋᔭᕐᒪᖔᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 

ᑕᐃᒫᓐᓇ ᐅᖃᐅᓯᖃᕋᑖᕐᒥᔫᒐᓗᐊᖅ ᕿᒫᕕᒻᒥᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, 

ᖃᓪᓗᓇᐅᔭᖃᑦᑕᖁᔪᐊᓗᒃ. ᑐᑭᓯᓇᑦᑎᐊᙱᓗᐊᕈᒪ. 

ᖃᓪᓗᓈᑎᑐᑦ ᑐᑭᓯᔪᓐᓇᖅᑐᕈᓘᒻᒥᔪᖓ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᑭᓯᑦᑎᐊᖅᑐᖅ ᑖᓐᓇ 

ᑐᑭᓯᑦᑎᐊᕋᒃᑯ ᐃᓛᒃ ᓄᓇᓕᓐᓄᑦ ᑐᑭᓯᐊᓂᖅ 

ᑖᒃᑯᓄᖓ ᑐᕌᖓᓂᐊᖅᑐᑦ ᑕᐃᒃᑯᐊ 

ᓴᖅᑭᑕᐅᕙᓪᓕᐊᓂᐊᖅᑐᑦ. ᑖᓐᓇ ᑐᑭᓯᔪᒪᖅᑲᐅᒐᒃᑯ, 

ᑐᑭᓯᓪᓗᒍ. 

 

ᐊᓯᐊᓄᑦ ᐊᓯᐊᓄᑦᑕᐅᖅ ᓴᖑᒻᒥᓗᖓ. ᑕᒪᒃᑯᐊ 

ᑎᒍᐊᙳᐊᖑᕙᑦᑐᑦ ᒪᑯᐊ ᐊᖅᓵᖅᑕᐅᓲᖑᒻᒪᑕ 

ᐃᓚᖏᑦ, ᓄᑕᕋᑯᓘᑎᓪᓗᒋᑦ ᐃᓚᖏᑦ 

ᐱᔭᐅᓲᖑᒻᒪᑕ. ᐃᓚᖏᑦ 

ᓄᑕᕋᐅᓗᐊᕈᓐᓃᕋᓗᐊᖅᑎᓪᓗᒋᑦ 

ᐱᐊᕋᐅᓗᐊᕈᓐᓃᕋᓗᐊᖅᑎᓪᓗᒋᑦ ᑎᒍᔭᐅᓲᖑᒻᒪᑕ 

ᐊᖏᕐᕋᕆᔭᖏᓐᓂ, ᐱᔭᐅᓪᓗᑎᒃ ᐊᖅᓵᖅᑕᐅᓪᓗᑎᒃ. 

ᑕᒪᓐᓇᖃᐃ ᐃᓱᖃᖅᐸ? ᑭᒡᓕᖃᖅᑲ ᖃᓄᑎᒋ 

ᐊᑯᓂᐅᑎᒋᔪᖅ ᑎᒍᐊᙳᐊᕆᔭᐅᔭᕆᐊᖃᕐᒪᖔᖅ?  

ᑖᓐᓇ ᓲᕐᓗ ᐃᓅᕋᑖᑯᓘᑎᓪᓗᒍ ᑎᒍᔭᐅᓐᓂᕈᓂ,  

ᖃᓄᑎᒋ ᑕᐃᒪ ᑖᒃᑯᓇᙵᑦ ᑎᒍᐊᙳᐊᖅᑐᓂᒃ 

ᐱᓯᒪᔭᐅᒋᐊᖃᖅᑲᑦ? ᑕᒫᓐᓇ ᐃᓱᖃᖅᑳ 

ᐅᕝᕙᓘᓐᓃᑦ ᑕᐅᕗᖓᓕᒫᖅ ᐃᓐᓇᕈᕋᓱᐊᕐᓂᖓᓄᑦ 

ᑎᒍᐊᙳᐊᕆᔭᐅᓂᐊᓕᕐᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ, ᐸᐅᓗᓰ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ, 

ᐱᔾᔪᑎᖃᓲᖑᔪᒍᑦ ᐅᑎᖅᑎᒍᒫᕐᓂᐊᕐᓗᒋᑦ ᑖᒃᑯᐊ 

ᑎᒍᔭᒥᓂᐅᔪᐃᑦ ᐊᖏᕐᕋᕐᒥᓂᒃ, ᐊᒻᒪᓗ 

ᖃᐅᔨᓴᖅᑐᖃᓚᐅᙱᓐᓂᖓᓂᒃ 

ᐅᑎᖅᑎᑕᐅᒍᓐᓇᕐᓂᖓᓂᒃ ᑭᓯᐊᓂ 

ᖃᐅᔨᓴᖅᑕᐅᓚᐅᖅᑳᙱᓐᓂᖏᓐᓂᒃ 

ᐱᓯᒪᔭᐅᖏᓐᓇᕋᔭᖅᑐᐃᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᒡᓕᖃᙱᑦᑑᖅ ᖃᑦᑎᓂᒃ ᐊᕐᕌᒍᖃᓕᖅᑎᓪᓗᒍ 

ᐅᑎᖅᑎᑕᐅᔭᕆᐊᖃᕋᔭᕐᒪᖔᖅ ᐅᕝᕙᓘᓐᓃᑦ ᑖᓐᓇ 

ᐋᖅᑭᑦᑕᐅᓯᒪᙱᓚᖅ ᖃᓄᖅ ᐊᑯᓂᐅᑎᒋᔪᖅ 

ᐱᔭᐅᓯᒪᓂᐊᕐᒪᖔᖅ ᑖᒃᑯᓇᙵᑦ 

ᑎᒍᐊᙳᐊᖅᑐᓂᒃ? ᑖᓐᓇ 

ᑭᒡᓕᓕᐅᖅᑕᐅᓯᒪᙱᑦᑑᖅ ᖃᓄᑎᒋ ᐊᑯᓂᐅᑎᒋᔪᖅ 

ᐱᓯᒪᔭᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓛᓐᓂᒃᑯᑦ ᐋᖅᑭᑦᓯᓯᒪᓲᖑᒐᓗᐊᑦ, 

ᐃᓛᓐᓂᒃᑯᑦ ᑲᔪᓯᒋᐊᒃᑲᓂᑦᑕᖅᑯᐃᑦ ᐃᓱᒪᒋᓪᓗᒍ 

ᐃᓛᓐᓂᒃᑯᑦ ᐃᒻᒥᓂᒃ ᐊᓪᓛᑦ ᐊᖏᔪᖅᑳᖏᑦ ᐅᑯᐊ 

ᕿᑐᕐᖓᕋ ᐱᓯᒪᑲᐃᓐᓇᒃᑭᑦ, ᓵᓚᐅᓯᒪᓕᕋᐃᒻᒪᑕ 

ᐃᒥᐊᓗᒻᒧᑦ, ᐃᓛᓐᓂᒃᑯᑦ ᐅᑯᐊ 

ᐱᔭᐅᓯᒪᑲᐃᓐᓇᖁᔭᒃᑲ, 

ᐃᒪᐃᓕᖓᓲᖑᒻᒥᒻᒪᑕᑦᑕᐅᖅ. ᐋᖅᑭᑦᓯᒪᓲᖑᒻᒥᒻᒪᑕ  

ᑕᒪᒃᑯᐊ ᑲᔪᓯᒋᐊᑦᓴᐅᑎᒋᓐᓂᙱᑉᐸᑕ ᐄ’, 

ᐱᔭᐅᓯᒪᒃᑲᓐᓂᑲᐃᓐᓇᓲᑦ. ᐊᔾᔨᒌᙱᑦᑐᒐᓴᐅᒻᒪᑕ 

ᑕᒪᒃᑯᐊ. ᐃᓛᓐᓂᒃᑯᑦ ᐊᖏᖃᑎᒋᒐᓗᐊᖅᓱᒋᑦ 

ᑲᔪᓯᑦᓯᐊᖃᑦᑕᙱᑦᑐᑦ ᐸᕐᓇᐅᑏᑦ ᐃᓛᓐᓂᒃᑯᑦ 

ᑲᔪᓰᓐᓇᖃᑦᑕᙱᒻᒥᒻᒪᑕ. ᑖᓐᓇ ᐃᓱᒪᒋᓪᓗᒍ ᐄ’, 

ᐃᓱᐊᖅᓯᒪᒍᓐᓇᖅᑑᒐᓗᐊᖅ ᑭᓯᐊᓂ 

ᑭᖑᑉᐱᐊᖅᑕᐅᒃᑲᓐᓂᓲᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᙳᖅ 

ᐃᕝᕕᐅᓕᕐᒥᔪᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᙵᓱᓪᓕ ᐃᑲᔪᖅᑎᒋᔭᐃᓪᓗ.  

 

ᑕᓪᕙᓂ ᐸᕐᓇᐃᕕᐅᔾᔪᑎᒋᔮᓂ 167 ᒪᑉᐱᒐᖃᖅᑐᖅ 

ᐊᐱᖅᑯᑎᖃᕈᒪᓪᓗᖓ ᑖᑉᑯᐊ ᐊᐅᓚᑦᓯᕕᐅᔪᑦ 

ᕿᑐᕐᖓᕇᑦ ᒥᒃᓵᓄᑦ. ᐅᑯᐊ ᐱᖁᔭᒃᓴᓕᐅᖅᑐᓄᓪᓗ 

ᒪᓕᒐᒃᓴᓕᐅᖅᑐᓄᑦ ᐃᓪᓗᐊᖅᓴᐃᕕᑦᑕᖃᕐᒪᑦ. 

ᑕᐃᑉᑯᐊ ᐃᓪᓗᐊᖅᓴᐃᕕᐅᔪᑦ ᖃᓄᐃᑦᑐᕐᓕ 

ᑐᙵᕕᒋᓪᓗᒍ ᐃᓪᓗᐊᖅᓴᐃᔭᐅᖃᑦᑕᖅᐸᑦ ᑖᑉᑯᐊ? 

ᑐᑭᓯᓐᓇᕐᓂᖅᐸᑦ, ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᓲᑎᖓ ᑕᐃᒃᑯᐊ ᐊᒥᓱᐊᓗᐃᑦ 

ᑎᑎᖅᓯᒪᔪᐃᑦ ᐊᑐᖅᐸᑦᑕᕗᑦ ᑖᑦᓱᒧᖓ ᒥᑦᓵᓄᑦ 

ᐊᐱᖅᓲᑎᖓᑕ. ᒪᓕᒐᖃᕐᒥᔪᐃᑦ ᑕᐃᒃᑯᐊ 

ᐊᑐᖅᑕᐅᕙᑦᑐᐃᑦ. ᕿᒥᕐᕈᐊᖅᑕᐅᓲᑦ ᑖᒃᑯᐊ 

ᐊᖏᕐᕋᑲᐃᓐᓇᕈᓐᓇᕐᒪᖔᑕ. ᕿᒥᕐᕈᐊᖅᑕᐅᕙᑦᑐᐃᑦ 

ᑖᒃᑯᐊ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᑦᓯᕙᐅᑕᓖᒃ. ᐅᑯᐊ 

ᒪᓕᒐᓕᐅᕐᕕᑦᑕᖃᕐᒪᑦ, ᐊᑐᐊᒐᓕᕆᔨᒃᑯᑦ, 

ᐱᖁᔭᒃᓴᓕᕆᔨᒃᑯᓪᓗ, ᑐᑭᓯᓪᓗᒍ. ᐊᑐᖅᖢᒋᑦ ᑖᑉᑯᐊ 

ᖃᓄᐃᑦᑐᒥᓪᓕ ᑐᙵᕕᖃᖅᑎ’ᓗᒋᑦ. 

ᐊᑐᖅᑕᐅᖃᑦᑕᖅᐸᑦ, ᒪᓕᒐᓕᐅᖅᑕᐅᖃᑦᑕᖅᐸᑦ, 

ᐱᖁᔭᓕᐅᖅᑕᐅᖃᑦᑕᖅᐸᑦ? ᐃᒃᓯᕙᐅᑕᓖᒃ, 

ᑐᑭᓯᓐᓇᕐᓂᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᐅᒐᓗᐊᖅ ᐊᐱᖅᓲᑎᖓᑦ 

ᑐᑭᓯᑦᓯᐊᙱᓐᓇᑦᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ, 

ᓇᓗᓇᐃᑦᑎᐊᑲᐃᓐᓇᕈᒃ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᑦᓯᕙᐅᑕᓖᒃ. ᑖᑉᑯᐊ 

ᒪᓕᒐᒃᓴᕐᓗ ᐱᖁᔭᒃᓴᕐᓗ. ᑎᑎᕋᖅᑕᐅᖃᑦᑕ’ᒪᑕ 

ᑕᓪᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐅᑯᐊ ᑲᓇᑕᒥ 

ᐊᕕᑦᑐᖅᓯᒪᓂᖃᐅᖅᑐᑦ ᒐᕙᒪᑐᖃᒃᑯᑦ ᐱᖁᔭᖃᕐᒪᑕ 

ᑖᑉᓱᒪᑉ ᒥᒃᓵᓄᑦ. ᓇᓕᐊᓪᓕ ᑐᙵᕕᒋ’ᓗᒍ, 

ᐱᖁᔭᓂᒃ ᑖᒃᑯᐊ ᐱᓕᕆᕝᕕᒋᔭᐅᔪᓂᒃ 

ᐃᓪᓗᐊᖅᓴᒎᖃᑦᑕᖅᐸᑦ? ᑐᑭᓯᓐᓇᕐᓂᖅᐸᑦ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᓇᕐᓂᖅᓴᐅᓕᖅᑯᕐᓕ. ᓲᔫᑉ 

ᒥᓂᔅᑕᐅᑉ ᑐᖏᓕᐊᑕ ᑭᐅᓚᖓᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪ ᓇᑯᕐᒦᒃ ᐊᐱᖅᑯᑎᒋᕋᑖᕋᕕᐅᒃ. ᑕᒪᓐᓇᖃᐃ 

ᐊᑲᐅᓛᖑᔪᒥᒃ ᑭᐅᒍᓐᓇᖅᑕᒋᑦ. ᑖᒃᑯᐊ  

ᐃᓄᓕᕆᔨᒃᑯᑦ ᑖᒃᑯᐊ 2013-ᒥᓂᑦ ᐊᑕᑐᐃᓐᓇᕋᑦᑕ 

ᐱᙳᖅᑎᑕᐅᔪᒐᑦᑕ 2013-ᒥ ᐃᓄᓕᕆᔨᒃᑯᑦ. ᐊᒻᒪᓗ 

ᑕᐃᒃᑯᐊ ᓂᖃᐃᑑᑏᑦ ᐊᑕᐅᓯᙳᖅᑎᑕᐅᔪᒻᒪᑕ. 

ᑕᐃᒫᒃ ᑕᑯᓇᖅᑕᐅᒃᑲᓐᓂᕈᓐᓇᖁᓪᓗᒍ. ᑕᐃᒫᒃ ᑕᒡᒐ 

ᓴᖅᑭᑕᐅᖁᔭᐅᔪᒻᒪᑦ ᑖᓐᓇ. 

 

ᓱᓕ ᐱᔭᒃᓴᓕᒻᒪᕆᐊᓘᒐᑦᑕ ᐅᓄᖅᑐᓂᒃ 

ᐃᖅᑲᓇᐃᔭᖅᑎᒋᔭᕗᑦ ᑖᒃᑯᐊ ᐱᔭᒃᓴᕆᔭᖏᑦ 

ᓈᒻᒪᒃᑐᒥᒃ ᒪᓕᒐᐃᓪᓗ ᐊᑐᐊᒐᐃᓪᓗ, ᓈᒻᒪᒃᑐᒥᒃ 

ᐋᖅᑭᑦᑕᐅᑦᓯᐊᕈᓐᓇᖁᓪᓗᒋᑦ ᐱᔭᑦᓴᖃᑦᑎᐊᖅᑐᒍᑦ 

ᐊᒻᒪᓗ ᐱᕕᖃᕆᐊᖃᕋᑦᑕ ᓱᓕ 

ᐊᓪᓗᕆᐊᕆᐊᖃᕋᑦᑕ ᓱᓕ ᑎᑭᐅᑎᒐᒃᓴᓂᒃ. ᐊᒻᒪ 

ᐃᖅᑲᓇᐃᔭᖅᑏᑦ ᐅᓄᖅᑐᓂᒃ ᐃᖅᑲᓇᐃᔮᖃᕐᒪᑕ 

ᐃᖅᑲᓇᐃᔭᖅᑐᒻᒪᕆᐅᖕᒪᑕ. ᓯᕗᓪᓕᖅᐹᒥᒃ 

ᑕᑯᒋᐊᙵᓲᑦ ᐃᓄᖕᓂᒃ ᐃᓄᒋᐊᑦᑐᓂᒃ, 

ᐅᓄᖅᑐᐊᓗᓐᓂᒃ ᐅᖁᒪᐃᑦᑐᓂᒃ ᐃᖅᑲᓇᐃᔮᖃᕐᒪᑕ. 

ᑕᐃᒫᒃ ᓈᒻᒪᒃᑐᒥᒃ ᐃᖏᕐᕋᓂᖃᑦᓯᐊᕆᐊᖃᕐᒪᑦ 

ᐱᓕᕆᑦᓯᐊᕐᓗᑎᒃ ᐱᔨᑦᓯᑦᓯᐊᕈᓐᓇᖁᓪᓗᑕ 

ᓄᓇᓕᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᑦᓯᕙᐅᑕᓖᒃ. ᐅᑯᐊ 

ᐊᑖᓃᑦᑐᑦ ᑕᑯᓪᓗᒋᑦ ᑎᑎᕋᖅᓯᒪᔪᒥᒃ 

ᑕᐅᑐᓐᓇᖅᑐᖃᙱᒻᒪᑦ ᑖᒻᓇ ᑐᒃᓯᖅᑐᒐᐅᔪᑐᖃᖅ 

ᐱᔭᐅᓕᖅᑐᖅ ᐊᑯᓂ, ᐊᑯᓂ ᑐᒃᓯᖅᑐᒐᐅᓕᖅᑐᖅ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ ᑕᓪᕙᓂ 

ᒐᕙᒪᒋᔭᑉᑕ ᐃᓗᐊᓂ ᐊᑐᖅᑕᐅᖃᑦᑕᒻᓂᒃᓵᑕ 

ᐃᓗᐊᓂ.  

 

ᑎᑎᕋᔪᖅᑕᖃᙱᒻᒪᑦ ᑖᒻᓇ ᐃᓄᓕᕆᓂᐅᑉ 

ᐃᓗᐊᓃᑎᓪᓗᒍ. ᐊᑐᕐᓂᖃᕈᓐᓇᕋᓱᒋᓪᓗᒍ 

ᐃᓗᐊᓃᖃᑕᐅᓕᖅᐸᑦ ᐃᓱᒪᒋᓪᓗᒍ ᑖᒻᓇ 

ᐊᐱᖅᑯᑎᒋᔭᕋ, ᐃᒃᓯᕙᐅᑕᓖᒃ.  

 

ᖃᓄᖅ ᑭᐅᔭᐅᔪᓐᓇᕈᒪ ᑖᑉᓱᒪᑉ ᒥᒃᓵᓄᑦ 

ᑐᑭᓯᓐᓇᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᖃᐅᑕᒫᑦ ᑭᓱᓕᒫᑦ ᐅᕙᒍᑦ 

ᐃᖅᑲᓇᐃᔮᖏᓐᓂᒃ ᐊᓚᒃᑲᐃᒐᓱᐊᖅᑎᓪᓗᒋᑦ 

ᒪᓕᒐᕐᓂᒃ ᑕᒪᒃᑯᐊᕈᓘᔭᐃᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᑎᑕᐅᕙᒃᑐᑦ ᖃᐅᑕᒫᑦ.  

 

ᐊᒡᓛᒡᓘᓐᓃᑦ ᐅᖃᕈᓐᓇᖅᑐᖓ ᐃᓄᐃᑦ 

ᐅᒃᐱᕆᔭᖏᑦ ᐱᒻᒪᕆᐅᑎᑕᖏᑦ ᐱᖃᓯᐅᑎᔭᐅᓪᓗᑎᒃ 

ᐃᓄᐃᓪᓗ ᖃᐅᔨᒪᓂᑐᖃᖏᑦ 

ᐊᑐᖅᑕᐅᖏᓐᓇᖃᑦᑕᖅᑐᑦ ᐱᓕᕆᕖᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᑕᐃᒫᖅᑭᑦ? ᑖᓐᓇ 

ᑭᖑᓪᓕᖅᐹᖑᖃᐅᖕᒪᑦ. ᐊᐃᑦᑑᓯᐊᒃᓴᑦ ᐃᓚᒌᑦ 

ᖃᓄᐃᖏᑦᓯᐊᕈᑎᖏᓐᓄᑦ L-5 $71,110,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐃᓚᒌᒃᑐᓕᕆᓂᕐᒧᑦ ᑮᓇᐅᔭᑎᒍᑦ 

ᐃᑲᔫᓯᐊᖅᑖᖃᑦᑕᕐᓂᖅ L−6 $62,082,000. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔩᕋᑖᓚᐅᕐᒪᑕ ᓂᖃᐃᓲᑎᓂᒃ ᔪᓚᐃ 

2018−ᖑᑎᓪᓗᒍ ᑖᒃᑯᐊ  ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᐅᔪᑦ ᐅᖃᖅᓯᒪᖕᒪᑕ ᐱᓕᕆᕕᐅᔪᖅ 

ᐊᐅᓚᔾᔭᒋᐊᕈᑎᖃᖅᓯᒪᖕᒪᑕ ᑲᓲᒪᓕᖅᑎᑕᐅᓕᖅᖢᓂ 

ᑕᒫᓂ ᐃᓅᓇᓱᐊᕐᓂᕐᒧᑦ ᖃᓄᑎᒋ ᐊᑭᑐᑎᒋᓂᖓ.  

 

ᖃᓄᖅ ᐊᑯᓚᐃᑎᒋᔪᒥᒃ ᑕᒫᓐᓇ ᓄᓇᒋᔭᑦᑎᓐᓂ 

ᒐᕙᒪᖃᕐᕕᒋᔭᑦᑎᓐᓂᓘᓐᓃᑦ ᐃᓅᓇᓱᒍᑎᒃᓴᓄᑦ 

ᐊᑭᑐᑎᒋᓂᖓ ᑕᑯᔭᐅᒋᐊᖃᑦᑕᕐᓂᐊᖅᐸ 

ᐋᖅᑭᒋᐊᖅᑕᐅᖃᑦᑕᖁᓪᓗᒋᑦ ᐊᒻᒪᓗ 

ᐊᖑᒻᒪᑎᓕᖁᓪᓗᒋᑦ ᑕᒫᓂ ᐃᓅᓇᓱᒍᑎᒃᓴᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᒃᑯᑦ) ᖃᐅᔨᒪᖏᑦᑐᖓ 

ᑭᖑᓪᓕᕐᒥᒃ ᖃᖓᐅᒐᔭᕐᒪᖔᑦ ᑕᐃᒫᒃ 

ᑕᑯᔭᐅᒋᐊᕐᓗᓂ ᐋᖅᑭᒋᐊᖅᑕᐅᓇᔭᕐᒪᖔᑦ ᑭᓯᐊᓂ 

ᐊᕐᕌᒍᑦ ᖃᑦᓯᑭᐊᖅ ᐊᓂᒍᕋᐃᑉᐸᑕ 

ᐋᖅᑭᒋᐊᖅᑕᐅᓚᐅᓪᓚᖃᑦᑕᕆᐊᖃᖅᑐᒋᔭᕋ ᓲᖃᐃᒻᒪ 

ᐊᕐᕌᒍᖅ ᓇᓪᓕᐊᑐᐃᓐᓇᐅᔪᒥᒃ ᐃᓅᓇᓱᐊᕈᑏᑦ 

ᐊᑭᖏᑦ ᐊᔾᔨᒌᒃᐸᖏᒻᒪᑕ. ᑕᐃᒪᐃᒻᒪᑦ 

ᐃᓕᑉᐹᓪᓕᕈᑎᒋᓂᐊᕈᑦᑎᒍᑦ ᐊᑯᓂᐅᓗᐊᖏᓪᓗᓂ 

ᖃᐅᔨᒋᐊᖅᑕᐅᔫᒥᔮᖃᑦᑕᖁᓪᓗᒍ 

ᑕᑯᔭᐅᒋᐊᕐᔫᒥᖃᑦᑕᖁᓪᓗᒍᓗ 

ᐊᖑᒻᒪᑎᑦᑎᐊᓕᕋᓗᐊᕐᒪᖔᑦ ᑭᓯᐊᓂ 

ᐊᑯᓚᐃᓗᐊᖏᓪᓗᓂᑦᑕᐅᖅ, ᖃᑯᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᑦᑕ ᓂᖃᐃᑑᑎᑖᕆᔭᐅᔪᑦ 

ᐊᒥᒐᐃᓐᓇᐅᔭᕐᒪᑕ ᓲᖃᐃᒻᒪ ᓄᓇᓕᖕᓂ 

ᐃᓅᓇᓱᒡᓗᓂ ᐊᑭᑐᖕᒪᑦ ᓂᕿᑖᕋᓱᒡᓗᓂᓗ, 

ᐊᑭᑐᓂᖅᐹᖑᓪᓗᓂᓗ ᓄᓇᒋᔭᕋ, ᐅᖓᓯᖕᒪᑦ ᐊᒻᒪᓗ 

ᐅᒥᐊᕐᔪᐊᒃᑯᑦ ᐅᐸᒐᕐᓂᓗᐊᕋᑎᐅᖕᒪᑕ.  

 

ᐊᐱᖅᑯᑎᒋᓂᐊᖅᑕᕋᓕ ᓄᓇᕗᒥ ᓄᓇᓕᐅᔪᓂᒃ 

ᓂᖃᐃᑑᑏᑦ ᑲᔪᓯᑎᑕᐅᕙᓪᓕᐊᑎᓪᓗᒋᑦ ᑖᓐᓇ 

ᒐᕙᒪᑦᑕ ᐊᑐᕋᑖᓚᐅᖅᑕᖓ ᖃᕋᓴᐅᔭᒃᑯᑦ 

ᐊᑭᓕᖅᑕᐅᖅᑳᕈᒪᓂᐅᓚᐅᖅᑐᖅ ᐊᒃᓱᐊᓗᒃ 

ᐱᔨᑦᑎᕋᕈᑎᒋᓲᑦᑎᓐᓂᒃ ᐊᒃᑐᐃᓯᒪᖕᒪᑦ. ᖃᓄᕐᓕ 

ᑕᒫᓐᓇ ᐊᒃᑐᐃᑎᒋᓯᒪᕙ 

ᓂᖃᐃᑑᑎᑖᕆᐊᖅᑐᖃᑦᑕᖅᑐᓄᑦ ᐊᒻᒪᓗ 

ᐃᓕᔅᓯᓐᓄᑦ ᐱᔨᑦᓯᖅᑎᐅᑎᓪᓗᓯ?  

 

ᐆᒃᑑᑎᒋᔪᒪᔭᕋ ᒪᒃᐱᒐᖅ 172−ᒥ ᐃᓄᑐᖃᕐᓄᑦ 

ᐅᖅᓱᐊᓗᖕᒧᑦ ᐃᑲᔫᑕᐅᓲᖅ ᓂᕈᐊᖅᑕᐅᕕᒋᓯᒪᔭᓐᓂ 

ᐊᑯᓂ ᐅᑕᖅᑭᔪᖃᓕᕐᒪᑦ ᐅᖃᐅᔾᔭᐅᓚᐅᖅᖢᓂᓗ 

ᖃᕋᓴᐅᔭᐃᒡᒎᖅ ᐱᔾᔪᑎᒋᓪᓗᒋᑦ ᐊᑯᓂᐅᔾᔪᑎᖃᕐᒪᑕ. 

ᑖᓐᓇ ᑐᑭᓕᐅᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᒍᑦ ᐊᒻᒪᓗ ᖁᔭᓐᓇᒦᒃ 

ᑖᑦᓱᒧᖓ ᐊᐱᖅᓱᕋᕕᑦ ᓲᖃᐃ (ᑐᓵᔨᒃᑯᑦ) 

ᐊᓕᐊᓇᐃᒍᓱᖕᓂᕋᖅᖢᖓ ᐅᖃᖅᑲᐅᒍᓗᐊᖅᑐᖓ 

ᔮᓐᓄᐊᕆ 3, 2020−ᒥᓂᑦ ᓄᓇᓕᓕᒫᑦ ᐊᒃᓱᑦ 

ᐊᑕᐅᓯᕐᒥᒃ ᓂᖃᐃᑑᑎᑖᕈᑎᓂᒃ ᐱᑎᑦᑎᔪᓐᓇᖅᑐᒥᒃ 

ᐱᑕᖃᓕᖅᑐᑦ, ᑕᐃᒫᒃ ᓯᒃᑭᓕᐅᖅᑎᑦᑎᔾᔪᑎᒋᓲᖏᑦ 

ᒪᓕᒃᑐᒋᑦ. ᑕᒫᓐᓇ ᖃᐅᔨᒪᔭᐅᑦᑎᐊᕆᐊᖃᕐᒪᑦ 

ᑕᐃᒪᐃᑦᑐᒃᑰᓚᐅᕈᓗᐊᖅᑎᓪᓗᑕ ᐊᑕᐅᓯᕐᒥᒃ 

ᐱᑕᖃᐃᓐᓇᐅᔭᕐᒪᑦ ᓄᓇᓕᐅᑉ ᐃᓗᐊᓂ  

 

ᑕᐃᒫᓐᓇ ᑮᓇᐅᔭᒃᓴᓕᐅᕈᓐᓇᓲᓂᒃ ᐊᒻᒪ ᐃᓚᔪᒪᕙᕋ 

10,000 ᐅᖓᑖᓂ ᓂᕿᑖᕈᑎᒃᓴᓄᑦ ᐸᐃᑉᐹᓂᒃ 

ᑐᓂᐅᖅᑲᐃᓚᐅᖅᑐᑦ ᑕᖅᑮᖕᓄᑦ ᒪᕐᕉᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᓇᓕᓕᒫᓂᒃ ᐱᑕᖃᕆᐊᓕᒃ 

ᑮᓇᐅᔭᒃᓴᓕᐅᕈᓐᓇᖅᑐᒥᒃ ᓲᕐᓗ ᐃᓄᑐᖃᑦ 

ᐅᖅᓱᐊᓗᖕᒧᑦ ᐃᑲᔫᑎᑖᕈᑎᒃᓴᖏᓐᓄᑦ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ ᓱᓕᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. 

ᐃᕝᕕᐅᓕᕐᒥᔪᖅ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᐃᒻᒪᖃ 

ᓇᓗᓇᐃᖅᓯᕕᐅᔪᒪᒍᒪ, ᖃᕋᓴᐅᔭᒃᑯᑦ 

ᐊᑲᐅᖏᓕᐅᕈᑎᖃᓚᐅᖅᑎᓪᓗᑕ ᑭᓲᕙᑦ ᓱᓕ ᑕᐃᒪ 

ᐱᔨᑦᑎᕋᕈᑎᑦᓯᓐᓂ ᐊᒃᑐᖅᑕᐅᓯᒪᔪᑦ? 

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᓂᖃᐃᑑᑎᑖᕈᑎᓄᑦ 

ᖃᕋᓴᐅᔭᑦ ᐊᑐᖅᑕᐅᕙᒃᑐᑦ ᖃᕋᓴᐅᔭᓕᕆᔾᔪᑎᓄᑦ 

ᓄᑖᕈᕆᐊᖅᑕᐅᔪᓐᓇᖅᓯᒪᖏᑦᑐᑦ ᓱᓕ, ᐅᐱᓐᓇᕋᓂ 

ᐱᑐᖃᕐᓂᒃ ᐊᑐᖃᑦᑕᓚᐅᕐᒪᑕ ᖃᕋᓴᐅᔭᓕᕆᔾᔪᑎᓂᒃ. 

ᓱᓕ ᓄᑖᕈᕆᐊᖅᑕᐅᒋᐊᖃᕐᒪᑕ ᖃᕋᓴᐅᔭᑦ 

ᓂᖃᐃᑑᑎᑖᕈᑎᓄᑦ ᐊᑐᖅᑕᐅᕙᒃᑐᑦ 

ᐊᓯᔾᔨᖅᑕᐅᕙᓪᓕᐊᖕᒪᑕ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᓇᓕᐊᑭᐊᕐᖓᐃᑦ ᓄᓇᓕᐅᔪᑦ? ᖃᖓᒃᑯᓪᓗ ᑕᐃᒪ 

ᓄᑖᕈᖅᑎᑕᐅᔪᒫᖅᐸᑦ? (ᑐᓵᔨᒃᑰᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ (ᑐᓵᔨᒃᑯᑦ) ᒪᕐᕉᒃ ᓄᓇᓖᒃ 

ᐃᖃᓗᒃᑑᑦᑎᐊᖅ ᐊᒻᒪᓗ ᖃᒪᓂᑦᑐᐊᖅ, 

ᐃᖃᓗᒃᑑᑦᑎᐊᖅ ᐊᑐᐃᓐᓇᐅᕙᓪᓚᐃᓕᖅᑐᖅ 

ᓄᑖᖑᕆᐊᖅᓯᒪᓕᖅᑐᑦ ᖃᕋᓴᐅᔭᖏᑦ ᐊᒻᒪᓗ 

ᖃᒪᓂᑦᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒪᒃᐱᒐᖅ 

172−ᒥ ᓯᕗᓪᓕᐅᑎᔭᒃᓴᑦ ᑮᓇᐅᔭᓕᕆᓐᓇᖅ 

ᐊᕐᕋᒎᓂᐊᖅᑐᒥᒃ ᐱᔭᕇᖅᑕᐅᓗᑎᒃ 

ᐋᖅᑭᒃᓱᖅᑕᐅᔭᕆᐊᓖᑦ, ᐃᓱᒪᒋᑐᐃᓐᓇᖅᑕᕋ 

ᓂᖃᐃᑑᑎᑖᕈᑎᓅᖓᓇᓱᒋᓪᓗᒍ, ᑭᓱᑦ ᐊᒻᒪᓗ 

ᖃᓅᕙ ᑕᐃᒪ ᐱᔭᕇᔭᖅᑕᐅᓗᑎᒃ 

ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ? ᑭᓱᒥᒃ 

ᐃᓗᓕᖃᕐᓂᐊᖅᐸ? (ᑐᓵᔨᒃᑰᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᒃᑯᑦ) 2017 ᐱᓕᕆᕕᑦᑎᓐᓂ 

ᐊᓯᔾᔨᖅᓱᖅᑕᐅᓚᐅᖅᑐᑦ ᐃᓗᓕᖃᖅᑐᑦ 

ᐱᐅᓯᒋᐊᖅᑕᐅᓗᑎᒃ ᓴᙵᑦᑎᕆᐊᖅᑕᐅᓗᑎᒃ 

ᓂᖃᐃᑑᑎᑖᖅᐸᒃᑐᑦ ᓇᖕᒥᓂᖅ 

ᑮᓇᐅᔭᓕᐅᕈᑎᖃᕈᓐᓇᖅᓯᕙᓪᓕᐊᖁᓪᓗᒋᑦ, ᐊᔾᔨᒌᒥᒃ 

ᐱᓂᐊᕐᓂᖃᕐᕕᐅᔪᐃᓐᓇᐅᓕᕐᓗᑎᒃ ᐊᒻᒪᓗ 

ᐃᑲᔪᖅᑕᐅᔭᖅᑐᖅᓯᒪᔪᑦ ᑮᓇᐅᔭᓂᒃ 

ᑐᑯᒻᒫᖃᕈᓐᓇᖅᓯᕙᓪᓕᐊᖁᓪᓗᒋᑦ 

(ᓄᐊᑦᑎᔪᓐᓇᖅᓯᕙᓪᓕᐊᖁᓪᓗᒋᑦ) ᓄᓇᕗᒻᒥᐅᓪᓗ 

ᐊᔪᖅᓴᓗᐊᖅᐸᒃᑐᑦ ᐃᑲᔪᖅᑕᐅᓂᖅᓴᐅᓕᖁᓪᓗᒋᑦ 

ᐊᔪᕈᑎᖃᖅᑐᑦ. ᐊᒥᐊᒃᑯᖏᓪᓗ ᑖᒃᑯᐊ 

ᐋᖅᑭᒋᐊᖅᑕᐅᑦᑎᐊᕐᓗᓂ ᓂᖃᐃᑑᑎᓄᑦ 

ᐃᑲᔫᓯᐊᖅᐸᒃᑐᑦ, ᐃᑲᔫᓯᐊᕈᓐᓇᖅᑐᓪᓗ 

ᕿᒥᕐᕈᔭᐅᒃᑲᓐᓂᕐᓗᑎᒃ 19−ᒧᑦ, 

ᐃᑲᔪᖅᑕᐅᒃᑲᓐᓂᖁᓪᓗᒋᓪᓗ ᑮᓇᐅᔭᑎᒍᑦ 

ᐃᑲᔫᓯᐊᖅᑖᕈᑎᓄᑦ ᐊᓯᖏᓐᓂᒃ 

ᐃᑲᔫᓯᐊᖅᑖᕈᑎᑎᒍᑦ, ᑕᑯᓇᖕᓂᖅ 

ᐊᓯᔾᔨᖅᑕᐅᔪᓐᓇᕐᒪᖔᑕ ᑲᒪᔨᐅᖃᑦᑕᖅᑐᑦ ᐊᒻᒪᓗ 

ᑭᖑᓪᓕᖅᐹᖑᓪᓗᓂ ᐱᓕᕆᕕᐅᑉ ᐃᓗᐊᓂ 

ᐱᓕᕆᐊᒃᓴᑦ ᐃᓂᓪᓚᒃᓯᒪᑦᑎᐊᕐᓂᖅᓴᐅᓕᖁᓪᓗᒋᑦ 

ᓂᖃᐃᑑᑎᑖᕐᕕᐅᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᒃ 

ᒥᓂᔅᑕ ᑖᒃᑯᐊ ᐱᔭᕇᖅᑕᐅᓚᐅᖅᑑᑦ ᑮᓇᐅᔭᑎᒍᑦ 

ᐊᕐᕌᒍᕆᓂᐊᓕᖅᑕᑦᑎᓐᓂ? ᐅᖃᕋᕕᑦ, 

ᐃᑲᔪᖅᑕᐅᒃᑲᓐᓂᖁᓪᓗᒋᓪᓗ ᑮᓇᐅᔭᑎᒍᑦ 

ᐃᑲᔫᓯᐊᖅᑖᕈᑎᓄᑦ ᐊᓯᖏᓐᓂᒃ  

ᐃᑲᔫᓯᐊᖅᑖᕈᑎᑎᒍᑦ, ᓄᓇᓕᖕᓂ ᐱᑕᖃᖅᐱᓯ 

ᑐᕌᕐᕕᒋᓂᐊᖅᑕᑦᓯᓐᓂᒃ? 

ᓇᓗᓇᐃᖅᑕᐅᓯᒪᕙᓪᓘᓐᓃᑦ ᓄᓇᓕᐅᔪᑦ 

ᑮᓇᐅᔭᑎᒍᑦ ᐃᑲᔪᖅᑕᐅᕕᖃᓗᐊᖏᑦᑐᑦ ᐊᒻᒪᓗ 

ᑕᐃᒫᓐᓇ ᐱᓇᓱᐊᕐᕕᐅᓂᐊᖅᑐᑦ 

ᓯᕗᓪᓕᐅᑎᓯᒪᔭᔅᓯᓐᓂᒃ? ᐊᕐᕌᒍᓂᐊᖅᑐᒥᒃ? 

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑕᐃᒪᐃᑦᑐᓂᒃ 

ᐊᐃᑦᑖᖑᒐᓗᐊᖅ ᐱᓯᒪᖏᓐᓇᑦᑎᒍᑦ ᐃᒻᒪᖃ ᑖᓐᓇ 

ᐅᖃᖅᓯᒪᔪᓐᓇᖅᑐᖓ ᐃᓕᔅᓯᓐᓅᕐᓂᐊᕐᓂᕋᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓂᐊᕐᓂᕋᕋᑖᖅᑐᖅ ᑐᓂᐅᖅᑲᓂᐊᕐᓂᕋᕐᓗᓂᒋᑦ 

ᑐᑭᓯᓇᖅᓯᑎᒋᐊᕐᓗᓂᒋᑦ. ᐄ’ ᐊᖏᕐᒪᑦ 

ᓂᕆᐅᑦᑎᐊᓂᐊᖅᐸᕗᑦ ᑖᒃᑯᐊ ᐱᓂᐊᕋᑦᑎᒍ 

ᑐᓴᐅᒪᔾᔪᑏᑦ.  

 

ᑖᒃᑯᐊ ᓂᖃᐃᓱᖃᑦᑕᖅᑐᑦ ᐅᓄᕐᓂᖏᑦ 14,000-

ᖏᓐᓃᒻᒪᑕ 15,000-ᒧᑦ ᖃᓂᑦᑐᓂ ᐊᕐᕌᒍ ᓇᓕᐊ 

ᑕᑯᓗᒍ. ᐱᓕᕆᕝᕕᖓᖃᐃ ᐅᖃᖅᓯᒪᕙᑦ ᖃᔅᓯᑦ 

ᓂᖃᐃᓲᑎᑖᖃᑦᑕᖅᑐᑦ ᓂᖃᐃᓲᑎᓕᕆᔩᑦ 

ᐃᖅᑲᓇᐃᔭᖅᑏᑦ ᓄᓇᓕᓐᓂ ᖃᔅᓯᐅᕙᑦ ᓄᓇᓕᓐᓂ? 

ᐊᔾᔨᒌᓂᒃ ᓈᓴᐅᑎᑕᖃᖅᐹ ᐊᑕᐅᓯᖅ 

ᐃᖅᑲᓇᐃᔭᖅᑎ ᑲᒪᒋᔭᖃᕐᓗᓂ? (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᒃ ᓲᓐ 

ᑭᐅᓂᐊᖅᑐᖅ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ,  

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕚᑎ.  

 

ᕚᑎ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᑯᓇᒃᖢᑎᒍᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖓ 

ᓂᖃᐃᓲᑎᓕᕆᓂᕐᒧᑦ 40-ᓗᑭᐊᖅ 50-ᓗᑭᐊᖅ 

ᐊᑐᓂ ᑲᒪᒋᔭᖃᖅᖢᓂ. ᑕᐃᒫᒃ ᑮᓇᐅᔭᒃᑲᓂᕐᓂᒃ 

ᑐᒃᓯᕌᖃᓚᐅᖅᑯᒍᑦ ᐊᕐᕌᒍᓚᐅᖅᑐᓂ 

ᐊᒥᓱᕈᒃᑲᓂᖁᓪᓗᒋᑦ ᓂᖃᐃᓲᑎᓕᕆᓂᕐᒧᑦ 

ᐃᖅᑲᓇᐃᔭᖅᑎᓂᒃ ᓄᓇᓕᖕᓂ. 

 

ᖃᐅᔨᕙᓪᓕᐊᓕᕋᑦᑕ ᑖᓐᓇ 

ᕿᒥᕐᕈᔭᕆᐊᖃᒃᑲᓂᖅᑕᕗᑦ ᐃᖅᑲᓇᐃᔭᖅᑎᕗᑦ 

ᓄᓇᓕᖕᓂ ᐊᑕᐅᓯᖅ ᓈᒻᒪᙱᓗᐊᕐᒪᑦ ᐊᒻᒪᓗ 

ᐃᖅᑲᓇᐃᔭᙱᑦᑐᖅᑕᖃᑳᓚᒃᐸᑦ 

ᓂᐅᕕᖅᑎᖃᕈᓐᓇᕆᐊᖃᕋᓗᐊᕐᒪᑦ 

ᖃᐅᔨᓴᕈᓐᓇᕐᓗᓂᓗ ᓂᖃᐃᓲᑎᑖᕆᐊᖃᖅᑐᓂᒃ.  

 

ᑕᑯᓇᒃᑲᓐᓂᕆᐊᖃᕐᓂᐊᖅᑕᓄᑦ 40-ᓂ 50-ᓂᓘᓐᓃᑦ 

ᑲᒪᒋᔭᖃᕈᓐᓇᕐᓗᑎᒃ. ᒫᓐᓇ ᐊᑲᐅᙱᓐᓂᖃᕐᒪᑦ 

ᑕᐃᒪᒃ ᑕᕝᕙ ᐱᓪᓗᒍ ᒫᓐᓇ ᐱᓕᕆᕕᑦᑎᓐᓂ 

ᕿᒥᕐᕈᓂᐅᑉ ᐃᓚᒋᕙᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒫᓐᓇ 

ᑐᓴᕐᓇᖅᑐᖅ ᓲᖅ ᑐᓴᖅᑐᒍ ᐅᑯᐊ 

ᐊᕕᒃᑐᖅᓯᒪᓂᕆᔭᐅᔪᑦ ᐃᓕᑕᖅᓯᓯᒪᔫᔭᕐᒪᑕ ᐅᑯᐊ 

ᓂᖃᐃᑐᖅᑎᑦᑎᔩᑦ ᑕᖃᓚᐅᖃᑦᑕᕐᓂᖏᓐᓄᑦ ᐊᒻᒪᓗ 

ᐊᒃᓱᕈᖅᑎᑕᐅᓗᐊᖅᑕᕐᓂᖏᑦᑕ ᒥᔅᓵᓄᑦ.   

 

(ᑐᓵᔨᑎᒎᓕᖅᑐᖅ) ᑖᓐᓇ ᐊᔾᔨᑐᐃᓐᓇᖓ 

ᑐᓴᖅᓯᒪᔭᑦᑎᓐᓂ ᑕᖅᑳᙵᑦ. ᑖᓐᓇ 

ᐃᓱᒪᓗᒋᔭᐅᖃᑦᑕᖅᑐᖅ ᑕᖃᓗᐊᖃᑦᑕᕐᓂᖏᑦ 

ᑕᐃᒃᑯᐊ ᐃᑲᔫᓯᐊᓕᕆᔩᑦ ᓂᖃᐃᓲᑎᓕᕆᔩᑦ. 

ᐅᖃᐅᓯᐅᕋᑖᕐᖓᑦ ᑕᐃᒪ ᕿᒥᕐᕈᒋᐊᕐᓂᐊᕋᔅᓯᒎᖅ 

ᐃᖅᑲᓇᐃᔭᖅᑎᓯᓐᓂᒃ ᓂᖃᐃᓲᑎᔅᓴᓕᕆᔨᓂᒃ.  

ᐊᒥᓱᕈᕆᐊᖅᑕᐅᓂᐅᓴᕚᑦ ᑖᒃᑯᐊ 

ᓂᖃᓲᑎᔅᓴᑖᖅᑎᑦᑎᔨᐅᖃᑦᑕᖅᑐᑦ ᐅᕝᕙᓘᓐᓃᑦ 

ᓯᕗᓂᑦᑎᓐᓂ ᑭᓯᐊᓂ ᐊᕐᕌᒍᓂ ᐃᓱᒪᒋᓛᖅᑭᓯᐅᒃ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᓚᓕᐅᑎᓯᒪᙱᑦᑐᖅ 

ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᑉᕌᒍᖓᓂ. 

ᓯᕗᓂᕆᓛᖅᑕᑎᓐᓂᖃᐃ ᐊᕐᕌᒍᓂ 

ᐄᖑᓛᑐᐃᓐᓇᕆᐊᓕᒃ ᓲᓪ ᐅᖃᖅᑲᐅᒻᒪᑦ 

ᐋᖅᑭᒋᐊᖅᑕᐅᓕᖅᑭᓐᓂᕗᑦ ᐃᓱᒪᒋᒐᑦᑎᒍ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ ᑐᔅᓯᕋᖅᓯᒪᕚᑦ 

ᓂᖃᐃᓲᑎᔅᓴᓕᕆᔨᓂᒃ 

ᐃᖅᑲᓇᐃᔭᖅᑎᑖᑲᓐᓂᕈᒪᓪᓗᓯ? 

ᐊᑲᐅᙱᓕᐅᕈᑎᐅᔫᔮᕐᖓᑦ ᐋᖅᑭᒋᐊᕈᓐᓇᖅᑑᔮᕐᖓᑦ 

ᐃᓚᒃᑲᓐᓂᕈᔅᓯᐅᒃ ᐃᖅᑲᓇᐃᔭᖅᑎᓂᒃ ᐅᕝᕙᓘᓐᓃᑦ 

ᒐᕙᒪᓕᒫᒥ 

ᐃᖅᑲᓇᐃᔭᖅᑎᑖᒃᑲᓐᓂᖅᑕᐃᓕᒪᓂᔅᓯᓐᓄᑦ 

ᐊᒥᓱᕈᕆᐊᖅᑎᓯᒐᓱᐊᑕᐃᓕᒪᒻᒪᑕᐃᓛᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ ᐊᑦᑐᐃᓯᒪᒋᕚ 

ᐃᓕᔅᓯ ᐱᓕᕆᕕᖓᓂ 

ᐃᖅᑲᓇᐃᔭᖅᑎᑖᕈᒪᒐᓗᐊᖅᑎᓪᓗᓯ 

ᓂᖃᐃᓲᑎᔅᓴᓕᕆᔨᓂᒃ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᒋᕙᕋ ᐊᐱᖅᓱᕋᕕᑦ 

ᑕᐃᒫᒃ. ᑕᕝᕙ ᑖᓐᓇ ᑐᕌᒐᕆᒐᑦᑎᒍ. ᐅᑯᐊ 

ᐃᓄᓕᕆᔨᒃᑯᑦ ᓴᖅᑭᑦᑕᒻᒪᑕ 

ᐃᓕᓴᕆᔭᐅᑦᑕᐅᑎᒋᓚᐅᖅᓯᒪᔪᐃᑦ 

ᐃᖅᑲᓇᐃᔭᖅᑎᑭᓗᐊᕐᖓᑕ ᖃᑦᑏᓐᓇᐅᓗᐊᕐᖓᑕ 

ᐃᖅᑲᓇᐃᔭᖅᑎᖏᑦ. ᐅᑉᐱᓇᖅᑎᑦᑎᓇᓱᐊᖅᑐᑕ 

ᑕᐃᒫᒃ ᐱᒋᐊᕈᑎᖃᓚᐅᖅᑯᒍᑦ ᓄᓇᕗᑦ  

ᐊᕕᑦᑐᖅᓯᒪᓂᖏᓐᓂ ᐊᐅᓚᑦᑎᔨᐅᓂᐊᖅᑐᓂᒃ, 

ᑐᑭᓯᓯᒪᑦᑎᐊᕐᖓᑕ ᑕᐃᒃᑯᐊ ᐊᕕᑦᑐᖅᓯᒪᓂᖏᓐᓂ 

ᑭᓱᓂᒃ ᐱᒋᐊᖃᕐᒪᖓᑕ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓴᕈᒥᓇᖅᑐᖅ ᑕᒫᓐᓇ ᐊᒻᒪ 

ᑕᑯᖃᑦᑕᓂᐊᖅᑐᕆᕗᖓ ᐃᖅᑲᓇᐃᔮᓂᒃ 

ᓴᖅᑮᑲᓐᓂᖅᑎᓪᓗᓯ, ᑕᖃᓗᐊᖃᑦᑕᕐᖓᑕᐃᓛᒃ 

ᐃᖅᑲᓇᐃᔭᖅᑎᓯ.  

 

ᓇᓗᓇᐃᖅᑐᐃᑲᓐᓂᖁᔨᖅᑲᐅᒐᓗᐊᕐᒥᔪᖓᑦᑕᐅᖅ 

ᑕᒪᒃᑯᐊ ᑮᓇᐅᔭᖃᕆᐊᖃᙱᓐᓂᖏᓪᓘᓐᓃᑦ 

ᖃᓄᐃᓕᖓᕙᑦ ᐃᖅᑲᔫᓯᐊᕐᓂᐊᕐᓗᓂ ᐊᒻᒪ 

ᖃᑦᓯᑖᓚᓂᒃ ᑮᓇᐅᔭᓕᐅᕈᓐᓇᖅᑎᑕᐅᕙᑦ 

ᓂᖃᐃᓲᑎᒃᓴᑖᖏᓐᓇᕈᓐᓇᕐᓗᑎᒃ 

ᑮᓇᐅᔭᓕᐅᒐᓛᒃᑲᓗᐊᕐᓗᑎᒃ. ᖃᑦᓯᑖᓚᓂᒃ 

ᐋᖅᑭᑦᑎᕆᓯᒪᒻᒪᖔᑦᓯ ᐊᑐᐃᓐᓇᖃᕐᒪᖔᑦᓯᓗ 

ᒥᓂᔅᑖ ᐊᐱᕆᔪᖓ. (ᑐᓵᔨᑎᒎᖏᑦᑐᖅ) ᒪ’ᓇ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᕙᖓ ᓵᖓᓃᙱᒻᒪᑕ 

ᑖᒃᑯᐊ ᒥᓂᔅᑕᐅᑉ ᑐᖏᓕᖓ, ᑐᖏᓕᕋᐅᓇ 

ᑭᐅᒍᒪᔫᒐᓗᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᐃᕈ. 

 

ᓇᐃᕈ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᕆᖅᑳᕐᓗᒍ ᐊᔾᔨᒌᓐᖏᒻᒪᑕ ᒐᕙᒪᖃᕐᕕᐅᔪᓂ, 

ᐃᓚᖏᑦ ᒐᕙᒪᖃᕐᕕᐅᔪᐃᑦ ᑮᓇᐅᔭᖃᕋᓗᐊᖅᑲᑕ 

ᓴᓂᕌᒎᕐᕕᖃᖅᑎᑦᑎᓲᑦ ᓄᓇᕗᒻᒥᓕ ᐊᔾᔨᒋᙱᒻᒪᒍ 

ᑲᓇᑕ ᐊᕕᑦᑐᖅᓯᒪᓂᖏᑕ ᐊᕕᑦᑐᖅᓯᒪᓂᕋᓛᖏᑕᓗ 

ᓴᓂᕌᒎᕈᓐᓇᕐᕕᓕᐅᒐᓗᐊᑦ ᒪᓕᒐᐅᑉ ᐃᓚᖓᒍᑦ 

ᓄᓇᕘᒥ ᒪᓕᒐᕋᓛᓪᓗ ᓇᓗᓇᐃᖅᑐᖅᑕᐅᓯᒪᔪᑦ  

ᑕᕝᕙᓂ ᒪᓕᒐᕋᓛᓂ ᑭᓯᐊᓂ 

ᓵᓐᓃᑐᐃᓐᓇᐅᖏᒻᒥᒻᒪᑕ ᑖᓐᓇ $40 

ᕕᙳᖅᑕᒥᓂᐅᒐᓗᐊᖅᑲᑦ 

ᖃᓄᐃᒋᔭᐅᙱᔾᔪᑎᖃᖅᑐᖅ ᐊᒻᒪ ᐃᓪᓗᒥᐅᑕᖏᑦ 

ᐃᒃᓯᕙᐅᑕᕈᓘᔭᐃᑦ ᑭᓱᕈᓘᔮᖏᓪᓗ ᑕᒪᔾᔭ 

ᑎᑎᕋᖅᓯᒪᒻᒥᔫᒐᓗᐊᑦ ᑭᓯᐊᓂ ᐅᕙᖓ 

ᓵᖓᓃᙱᒻᒪᑕ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᖁᔭᓐᓇᒦᒃ. ᑕᑯᔪᒥᓇᕋᔭᖅᑐᖅ ᑭᓱ 

ᖃᓄᐃᓕᖓᓪᓚᑦᑖᕐᒪᖔᑕ ᒪᓕᒃᑕᐅᒋᐊᓖᑦ. ᐃᒫᖃᐃ 

ᐊᐱᕆᖔᕈᒪ, ᓂᖃᐃᓲᑎᑦᓴᑖᖃᑦᑕᕈᒪ ᑕᐃᒪ 

ᐃᓄᑐᐊᖑᓗᖓ, ᕿᑐᕐᖓᖃᙱᓪᓗᖓ ᐊᒻᒪ 

ᓂᖃᐃᑑᑎᒃᓴᓕᕆᔨ ᐅᕙᖓ 

ᑮᓇᐅᔭᒃᑯᕕᖏᓐᓃᑦᑐᓂᒃ ᑕᑯᔪᒪᑉᐸᑦ 

ᖃᑦᑎᑖᓚᖁᑎᖃᕐᒪᖔᕐᒪ ᐅᕙᖓ ᑮᓇᐅᔭᒃᑯᕕᖓᓂ, 

ᖃᑦᑎᑦᑖᓚᓂᒃ ᑮᓇᐅᔭᖁᑎᖃᕈᓐᓇᖅᐳᖓ 

ᑮᓇᐅᔭᒃᑯᕕᒻᒥ ᓂᖃᐃᓲᑎᒃᑲ 

ᐊᑦᑐᖅᑕᐅᓚᐅᙱᓐᓂᖏᓐᓂ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐅᕙᒍᑦ 

ᓵᖏᓐᓃᖏᒻᒥᒻᒪᑕ ᓄᓇᓖᑦ ᐊᔾᔨᒌᑉᐸᖏᑦᑐᐃ 

ᑭᓯᐊᓂ ᑖᓐᓇ ᖃᐃᓛᑐᐃᓐᓇᖅᑕᕗᑦ 

ᑐᑭᓯᒃᑲᓐᓂᕈᑎᒃᓴᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᑦᑐᖓ 

ᐃᓗᓕᖏᓐᓂᒃ ᑕᑯᔪᒪᓗᐊᖅᑐᐊᓘᒍᒪ 

14,000−15,000 ᐃᑲᔪᖅᑕᐅᖃᑦᑕᖅᑐᐃᑦ ᒪᓕᒐᕐᓂᒃ  

ᑖᒃᑯᓂᖓ ᒪᓕᒐᓱᒋᐊᓖᑦ 

ᐊᑐᐃᓐᓇᐅᓂᐊᖅᑐᒋᖅᑲᐅᒐᓗᐊᕋᒃᑯ. 

 

ᑐᒃᓯᕌᕆᖔᕈᒃᑭᖅᑲᐃ ᐅᓇ, ᒥᓂᔅᑕ ᐊᖏᕈᓐᓇᖅᑳ 

ᖃᐃᑦᑎᒍᓐᓇᕐᓂᕋᕐᓗᓂ ᓇᐃᓈᖅᓯᒪᔪᓂᒃ 

ᑎᑎᕋᖅᓯᒪᔪᓂᒃ, ᓇᐃᓈᖅᓯᒪᓗᒋᑦ ᒪᓕᒐᐃᑦ ᐊᒻᒪ 

ᒪᓕᒐᐅᑉ ᓴᓂᕌᒍᕈᓐᓇᕐᕖᑦ ᓇᓗᓇᐃᖅᑐᕐᓗᒋᑦ, 

ᒪᓕᑦᑕᐅᒋᐊᖃᖅᑎᑕᐅᕙᑦᑐᐃᑦ 

ᓂᖃᐃᓲᑎᑦᓴᑖᖅᐸᑦᑐᓄᑦ ᓄᓇᕗᒻᒥ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᑦᑎᐊᕚᓗᒃ 

ᑖᓐᓇ ᒪᑐᐃᖓᑦᑎᐊᖅᑐᖓᓕ ᐅᓂᒃᑳᕈᓐᓇᖅᑐᖓ 

ᑕᐃᒪᐃᑦᑐᓂᒃ. ᐅᓂᒃᑳᖃᕈᓐᓇᖅᑐᖓ 

ᖃᐃᑦᑎᒍᓐᓇᕆᓪᓗᖓᓗ ᐸᐃᑉᐹᓂᒃ, 

ᐅᓂᒃᑳᕆᖔᕈᑦᑎᒍᖃᐃ ᐱᐅᓂᖅᓴᐅᒐᔭᖅᑐᖅ 

ᑐᑭᓯᑎᑦᑎᑦᑎᐊᕋᔭᕋᑦᑕ ᑭᓲᒻᒪᖔᑕ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ ᒥᓂᔅᑕ. ᒥᓂᔅᑕ ᐊᖏᕈᓐᓇᖅᑳ 

ᑎᑎᕋᖅᓯᒪᓗᒋᑦ ᖃᐃᑦᑎᒍᓐᓇᕐᓗᓂ 

ᓇᐃᓈᖅᓯᒪᔪᓂᒃ ᐊᔾᔨᒌᙱᑦᑐᕈᓘᔭᐃᑦ ᒪᓕᒐᕐᓂᒃ 

ᓴᓂᕌᒎᕈᓐᓇᕐᕖᑦ ᑕᒪᒃᑯᐊ. (ᑐᓵᔨᑎᒍᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄᖑᔪᓐᓇᖅᑐᖅ ᑖᒃᑯᐊ 

ᑮᓇᐅᔭᖃᕈᓐᓇᕐᓂᖏᑦ ᐃᓄᑐᐊᖅ 

$500−ᖃᕈᓐᓇᖅᑐᑦ, ᐃᓚᒌᑦ 

$1000−ᖃᕈᓐᓇᖅᑐᐃᑦ ᐊᒻᒪ 60-ᕈᖅᓯᒪᑉᐸᑦ 

$1,000−ᒨᒃᑲᓐᓂᕆᓪᓗᓂ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖓ 

172−ᒥ ᐅᖃᖅᓯᒪᒻᒪᑦ 

ᖃᐅᔨᓴᖅᑕᐅᖃᑦᑕᓂᐊᕐᖓᑕᒎᖅ 

ᐊᑑᑎᖃᑦᑎᐊᕐᒪᖔᑕ ᑖᒃᑯᐊ ᐋᖅᑭᒋᐊᕆᔾᔪᑎᒋᔭᓯ 

ᓂᖃᐃᓲᑎᑦᓴᓕᕆᔨᓄᑦ. ᖃᐅᔨᓴᕐᓂᓯ ᖃᓄᖅ 

ᖃᐅᔨᓐᓂᖅᑲ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐋᖅᑭᒋᐊᕐᓃᑦ, 

ᐃᓚᒋᔭᐅᓚᐅᖅᑐᑦ ᐊᖏᓪᓕᒋᐊᕆᓪᓗᑎᒃ 

ᑮᓇᐅᔭᖅᑖᖑᔪᓐᓇᖅᑐᓂᒃ ᐊᒻᒪ ᐅᕙᖓ 

ᑐᓴᖅᓯᒪᒻᒥᒐᒪᑦᑕᐅᖅ ᐊᖏᓪᓕᒋᐊᕐᓃᑦ ᐃᓄᑐᐊᑦ, 

ᐃᓄᑐᐊᖅᓯᐅᑏᑦ ᐱᙱᓗᐊᖃᑦᑕᓕᕐᓂᕐᖓᑕ. 

 

ᖁᔭᒋᔭᐅᓪᓚᕆᓚᐅᖅᑐᑦ ᒪᕐᕉᒃ ᐃᖃᓗᒻᒥᐅᑖᒃ 

ᕿᐊᕈᓘᔭᒻᒪᕆᓕᓚᐅᖅᑑᒃ ᖁᔭᓕᔪᑯᓗᐊᐲᒃ, 

ᐊᖏᓪᓕᒋᐊᖅᑕᐅᒻᒪᑕ ᓂᖃᐃᓲᑎᒃᓴᑖᕆᕙᑦᑕᖏᑦ. 

ᑖᓐᓇ ᑕᕝᕙ ᓱᖅᑯᐃᒋᓪᓚᕆᑦᑕᕋ 

ᓂᖃᐃᓲᑎᒃᓴᓕᕆᒐᑦᑕ. ᑖᓐᓇ ᐱᐅᔪᖅ ᐊᖏᔪᖅ. 

 

ᐊᐃᑉᐹᑦᑕᐅᖅ ᓂᖀᑦ ᓂᐅᕕᕐᕕᒻᒥ ᓂᐅᕕᐊᕆᓗᒋᑦ 

ᖃᑦᑎᕌᖅᑐᒡᒍᑕᐅᒻᒪᖔᑕ ᖃᐅᔨᓴᖃᑦᑕᕐᓂᖅ. ᑖᓐᓇ 

ᐊᑐᓪᓚᕆᑦᓯᒪᒻᒥᔪᑦᑕᐅᖅ. ᑕᕝᕙ ᑖᒃᑯᐊ 

ᓴᖅᑭᔮᓪᓚᕆᑦᑐᑦ ᐅᕙᓐᓄᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᓗᓯ. 

ᓄᐊᑦᓯᒪᔭᑦᓯᓐᓂᒃ ᖃᐅᔨᓴᕋᑦᓴᓂᒃ ᑖᒃᑯᐊ 

ᓂᖃᐃᓲᑎᒃᓴᓕᕆᓂᖅ ᐋᖅᑭᒋᐊᖅᑕᐅᑎᓪᓗᒍ 

ᐊᑑᑎᖃᕐᓂᕐᒪᖔᖅ, ᖃᐅᔨᓴᕐᓂᕋᑦᓯᐅᒃ. ᑭᓱᑦ 

ᖃᐅᔨᓴᖅᓯᒪᕕᓯᐅᒃ ᑕᖅᑲᒃᑯᓄᖓ  

ᐊᐅᓚᑦᑎᐊᕐᒪᖔᖅ ᐃᓱᒪᑖᕈᑎᒃᓴᐅᓂᐊᖅᑐᖅ 

ᒪᓕᒐᓕᐅᖅᑎᓄᓪᓗ ᓯᕗᒧᐊᑦᑎᐊᓕᕋᓗᐊᕐᒪᖔᖅ 

ᖃᐅᔨᒍᓐᓇᕐᓂᐊᕋᑦᑕ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐃᓚᒋᔭᖓ 

ᑭᖑᕙᕐᕕᒋᓯᒪᔭᕗᑦ ᖃᕆᓴᐅᔭᐃᑦ 

ᖁᐱᕐᕆᓯᒪᓂᖓᓄᑦ ᖃᐅᔨᓴᕋᑦᓴᓂᒃ ᓄᐊᑦᑎᓂᖅ, 

ᑭᖑᕙᖅᓯᒪᔪᒍᑦ ᑕᕝᕘᓇ ᑭᓯᐊᓂ 

ᑐᑭᓯᒃᑲᓐᓂᕈᑎᒃᓴᓂᒃ ᖃᐃᑦᑎᓛᖅᑐᒍᑦ 

ᐊᑐᐃᓐᓇᐅᓕᖅᑲᑕ ᑭᓯᐊᓂ ᐅᓪᓗᖓ 

ᐅᖃᕈᓐᓇᖏᑕᕋ. ᐃᒃᑯᐊ 

ᑲᑎᑎᕆᒃᑲᓂᖅᐸᓪᓕᐊᓯᒪᓕᖅᑐᓂᒃᑯᐊ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖓᓂ 

171 ᑕᕝᕙᓂ ᓄᓇᓕᓐᓂ, ᓄᓇᓕᓐᓅᖅᑕᐅᔪᓂᒃ 

ᐅᖃᐅᓯᖃᕐᖓᑦ ᓄᓇᓖᑦ ᕼᐋᒻᓚᐃᑦ ᒐᕙᒪᒃᑯᓐᓄᑦ 

ᐱᓕᕆᔾᔪᔾᔨᖃᑦᑕᕐᖓᑕᒎᖅ 

ᓂᖃᐃᓲᑎᒃᓴᑖᖅᑎᑦᓯᖃᑦᑕᖅᑐᑎᒃ, ᓇᓕᐊᓐᓂᒃ 

ᓄᓇᓕᓐᓂ ᑕᐃᒪᐃᑦᑐᖃᖃᑦᑕᕐᖓᑦ ᐊᓯᖏᓐᓂ 

ᑕᐃᒪᐃᑦᑐᖃᕈᓐᓇᕆᕚ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᖃᐅᓱᐃᑦᑐᒥ 

ᑕᐃᒪᐃᓕᐅᖅᐸᑦᑐᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊᓕ 

ᖃᑦᑎᐅᓂᖏᑦ $60,000−ᒧᑦ ᑲᑕᑦᓯᒪᒻᒪᑦ. ᑖᓐᓇ 

$60,000 ᑕᕝᕙ  ᐊᑭᖓ 

ᓂᖃᐃᑑᑎᑦᓴᓕᕆᓂᐊᕐᓗᓂ ᓄᓇᓕᒻᒥ. 

ᐊᐱᕆᕗᖓᐃᓛᖅ ᕼᐋᒻᓚᑯᓄᑯᐊ 

ᑮᓇᐅᔭᖅᑖᖅᑎᑕᐅᖏᓗᐊᖃᑦᑕᖏᒃᑲᓗᐊᕐᒪᖔᑕ 

ᖃᐅᔨᒐᓱᑦᑐᖓ ᐊᐱᕆᕗᖓ ᓄᓇᕗᑦ ᒐᕙᒪᒃᑯᖓᑕ 

ᐃᖅᑲᓇᐃᔭᖅᑎᖏᑦ ᑮᓇᐅᔾᔭᑦᓵᕆᒐᔭᖅᑕᖏᑦ 

ᐃᓱᒪᒋᓪᓗᒋᑦ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ $60,000 

ᐊᑭᓕᕈᑕᐅᓂᐊᖅᑐᖅ ᕼᐋᒻᓚᒥᒃ ᐱᔨᑦᑎᕋᖅᑎᓪᓗᒋᑦ 

ᖃᐅᓱᐃᑦᑐᒥ, ᐃᖅᑲᓇᐃᔭᖅᑎᖃᓕᖅᑐᒍᑦ 

ᑕᐃᒪᐃᑦᑐᓕᕆᔨᒥᒃ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅᑉ 

ᑎᑎᖅᑲᖓ ᑲᑎᒪᔨᕋᓛᓄᑦ ᒪᑉᐱᒐᖓ 7 

ᐅᖃᖅᓯᒪᒻᒪᑦ, ᐃᓄᓕᕆᔨᒃᑯᑦ 14-ᓂᒃ 

ᒪᕐᕈᐊᑎᖅᑐᑎᒃ ᑕᖅᑭᒥ ᑮᓇᐅᔭᖅᑖᖅᑐᖃᖅᐸᒻᒪᑦ 

ᓄᖒᑦᑎᑦᑕᐅᑎᒋᓂᐊᙱᒻᒪᑕ. ᐅᑯᐊ 14-ᑐᐊᓄᑯᐊᖅ 

ᑕᐃᒫᒃ ᐃᑲᔪᖅᑕᐅᕙ 14,000 ᐱᖃᑦᑕᑎᓪᓗᒋᑦ. 

ᓇᓗᓇᐃᖅᑕᐅᑦᑎᐊᖁᑐᐃᓐᓇᖅᑕᕋ ᑖᓐᓇ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐃᑦᓯᕙᐅᑖᖅ 

ᖁᔭᓐᓇᒦᒃ. (ᑐᓵᔨᑎᒍᑦ) ᐄᖑᔮᖅᑐᖅ, 

ᒪᕐᕈᐊᑎᖅᑐᑎᒃ ᑕᖅᑭᒥ ᐱᑎᑕᐅᖃᑦᑕᓚᐅᖅᑐᑎᒃ 

ᐃᓕᓲᖑᒻᒪᑕ ᓄᖒᑦᑎᑦᑕᐅᑎᒋᖃᑦᑕᔾᔮᒍᓐᓃᕋᒥᒃ  

ᐊᐅᓚᑦᑎᒍᓐᓇᖅᓯᒐᒥᒃ ᑮᓇᐅᔭᒥᓂᒃ ᑕᖅᑭᑕᒫᒧᑦ 

ᐅᑎᖅᑎᑕᐅᓲᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒫᒃ 

ᐅᖃᐅᔾᔭᐅᖃᑦᑕᖅᑳᑦ 

ᓂᖃᐃᓲᑎᒃᓴᖅᑖᕆᐊᖅᑐᓕᕋᐃᒪᑕ. ᐃᓱᒪᖅᓱᕐᖓᑕ 

ᒪᕐᕉᒃ ᐱᓇᓱᐊᕈᓰᒃ ᓈᒐᐃᑉᐸᑎᒃ ᐃᑲᔫᓯᐊᖃᑦᑕᕐᓗᓂ 

ᐅᕝᕙᓘᓐᓃᑦ ᓂᖃᐃᓲᑎᒃᓴᓕᕆᔨᑦᓯᓐᓄᑦ 

ᐅᖃᐅᔾᔨᖔᓲᖑᕙᑦ ᑕᐃᒃᑯᓂᖓ ᐃᑲᔪᖅᑕᒥᓂᒃ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄᖑᒐᔭᖅᑑᔮᖅᑐᖅ. 

ᓂᓪᓕᐊᖃᑎᖃᕈᓘᔭᓚᐅᖅᑐᑎᒃ 

ᐃᑲᔪᖅᑕᐅᔭᖅᑐᖅᑐᒥᒃ ᑖᓐᓇ 

ᐊᑐᐃᓐᓇᐅᑎᑕᐅᒐᔭᖅᑑᖅ, ᑕᐃᒫᒃ 

ᐱᑎᑕᐅᖃᑦᑕᕈᓐᓇᕐᒪᖔᖅ. ᐊᑕᖏᐸᓗᑦᑐᑎᖃᐃ 

ᑕᖅᑭᑕᒫᑦ ᐱᒋᐊᓲᑦ, ᖃᐅᔾᔨᐊᓪᓚᒐᐃᒐᒥ 

ᒪᕐᕈᕈᖅᑎᑦᑎᑲᐃᓐᓇᓲᖅ, ᐃᓛᒃ ᐱᓇᓱᐊᕈᓰᓐᓂᒃ 

ᒪᕐᕈᕈᖅᑎᑦᑎᑲᐃᓐᓇᓲᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᑦ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᔭᕇᓕᕋᓗᐊᖅᑐᖓ ᖁᔭᓐᓇᒦᒃ. ᐃᒃᓯᕙᐅᑖᖅ, 

ᐃᓄᓕᕆᔨᒃᑯᓄᑯᐊ ᐃᒪᐃᖁᓇᔭᖅᑕᕋᓗᐊᒃᑲᓕ, 

ᑐᑭᒧᐊᒃᑎᑦᑎᖃᑎᖃᖅᑲᑕᖃᐃ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᓱᕈᓯᓛᓕᕆᓂᖅ ᑕᒫᓐᓇ 

ᐱᓪᓗᒍ. 

 

ᑕᐃᒃᑯᐊ ᓂᖃᐃᓲᑎᒃᓴᓕᕆᓂᖅ 

ᐋᖅᑭᒋᐊᖅᑕᐅᓂᕐᖓᒡᒎᖅ ᒪᑉᐱᒐᖓ 22-ᖓᓂᒃ  

2016-ᓂᓴᕐᓂ ᐅᓂᒃᑳᓕᐊᒥᓂᕐᓂ 

ᓴᖅᑭᔮᓪᓚᕆᑦᑎᑕᕕᔾᔪᐊᕌᓘᒻᒪᑦ 

ᐊᐳᖅᑕᕈᑎᐅᖃᑦᑕᖓᒡᒎᖅ ᓂᖃᐃᓲᑎᒃᓴᓂᒃ 

ᐱᖃᑦᑕᕈᒪᒍᓐᓃᖅᑐᖃᕋᓗᐊᖅᑎᓪᓗᒍ.  

 

ᐅᖃᖃᑎᖃᕈᓐᓇᕈᑦᓯ 

ᑐᑭᒧᐊᒃᑎᑦᑎᔨᐅᖃᑎᖃᕈᓐᓇᕈᑦᓯᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᑕᐃᒪᐃᒍᓐᓇᖅᑭᓯᖃᐃ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, 

ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᓪᓚᖃᑎᒋᓯᒪᓕᕇᖅᑕᕗᑦ. 

 

ᓂᐱᓕᐅᖅᑕᐅᓯᒪᒐᑦᑕ ᐃᒻᒪᖃ ᐱᓂᓯᕋᓛᓄᑦ ᑕᒫᓐᓇ 

ᑎᒍᔭᐅᖔᕈᓐᓇᕐᒥᔪᖅ. ᐄ, ᐅᕙᖓᓕ 

ᐃᖅᑲᓇᐃᔭᖅᑎᒃᑲ ᐊᖅᑯᑎᒋᓪᓗᒋᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᒥᒃ ᐃᓪᓗᒥ ᐊᑐᖅᑐᐊᕐᓗᓂ 

ᐱᓂᓯᕋᓛᖃᕈᓐᓇᖏᓐᓇᑕ.] 

 

ᐃᒪᖃ ᑕᐃᒪᐃᓕᖓᔪᓐᓃᕐᒪᑦ. ᑕᒫᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᓱᒍ ᒥᓂᔅᑕ. ᐅᓇ ᑭᖑᓪᓕᖅᐹᖑᓪᓗᒍ, 

ᑐᒃᓯᕌᕆᔪᒪᓕᕐᒥᔭᕋ ᑮᓇᐅᔾᔭᒃᓵᖅ ᒥᑭᓛᖅ 

ᑖᓐᓇᐅᖅᑲᐅᑎᓪᓗᒍ ᐆᑦᑑᑕᐅᔪᒥᒃ ᑕᑯᔪᒪᓂᐊᖅᑐᖓ  

ᓄᓇᕗᑦ ᐃᓗᐊᓂ. 

 

 ᐊᔾᔨᐅᖏᑦᑑᒐᑦᑕ ᐊᒥᓱᐊᓗᐃᑦ ᓂᖃᐃᑐᖃᑦᑕᕐᒪᑕ 

ᐃᓄᓕᕆᔨᑎᒍᑦ ᐃᑲᔫᑕᐅᒃᑲᓐᓂᕈᓐᓇᖅᑰᕐᒪᑦ 

ᓄᓇᕗᒻᒥᐅᓄᑦ, ᖃᓄᑭᐊᖅ ᓇᓗᓪᓗᖓ. ᑭᓯᐊᓂ 

ᐆᑦᑐᕋᐅᑎᒋᔭᐅᑉᐸᑦ ᐃᒻᒪᖃ ᖃᐅᔨᔪᓐᓇᓂᐊᖅᑐᒍ 

ᐊᑐᕈᓐᓇᓂᐊᕐᒪᖔᖅ ᐅᕝᕙᓘᓐᓃᑦ ᐋᒃᑲ. ᑖᓐᓇ 

ᐃᓱᒪᒋᔭᐅᖃᓯᐅᔾᔭᐅᓂᐊᖅᐳᖅᑐᖅ ᒐᕙᒪᖃᕐᕖᓂᒃᑯᐊ 

ᐊᓯᖏᑦ ᐆᑦᑑᑎᖃᖅᖢᑎᒃ ᑕᐃᒫᓐᓇ ᐊᑐᓚᐅᖅᖢᑎᒃ. 

 

ᐋᓐᑎᕆᐅ ᓲᕐᓗ ᓄᑕᐅᓂᖅᐹᖑᓪᓗᓂ ᑕᐃᒪᐃᑦᑐᓂᒃ 

ᐊᑐᓚᐅᕐᒪᑦ, ᑐᑭᓯᓂᐊᖃᒥᒃ ᑐᓵᔨᑎᒎᕈᓐᓃᖅᑐᖅ 

ᓯᕗᓂᒃᓴᒧᑦ ᐃᓱᒪᒋᔭᐅᔫᓪᓗᐊᕋᔭᕐᓂᖅᐸᑦ 

ᖁᕕᐊᒋᓇᔭᕋᓗᐊᖅᐸᕋᓕ ᓇᖕᒥᓂᖅ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒃᑯᐊ ᐅᓂᒃᑳᑦ 

ᖃᐅᔨᒪᔮᕆᓚᐅᙱᓇᒃᑭᑦ. ᑕᐃᒪᙵᓕᒪᖅ 

ᐅᔾᔨᖅᓱᐃᓐᓇᖃᑦᑕᖏᓐᓇᑦᑕ ᑭᓯᐊᓂ 

ᑐᑭᓯᒃᑲᓐᓂᕋᓱᒃᑐᖓ ᐱᐅᒻᒪᖔᑦ ᐱᐅᙱᒻᒪᖔᓪᓗ 

ᑕᐃᒃᑯᐊ ᐅᓂᒃᑳᑦ ᐃᓗᐊᓃᑦᑐᑦ. 

ᐃᓱᒪᓕᐅᖅᑐᕕᓂᐅᔪᑦ ᐋᖅᑭᒋᐊᖅᓯᓚᐅᖅᓯᒪᒻᒪᑕ 

ᑕᐃᑦᓱᒪᓂ ᐅᓂᒃᑳᓕᐊᑦ ᑖᒃᑯᐊ 

ᐱᔭᕇᖅᓯᒪᓕᖅᑎᓪᓗᒋᑦ.  

 

ᑐᑭᓯᒃᑲᓐᓂᕋᓱᑦᑐᖓ ᑭᓱᑦ ᐱᐅᒻᒪᖔᑦ ᑭᓱᓪᓗ 

ᐱᐅᙱᒻᒪᖔᑦ. ᐊᒻᒪᓗ ᐅᖃᓪᓚᖃᑎᒋᔪᒪᓪᓗᑎᒃ 

ᐃᓱᒻᒥᐅᑎᒃᓴᒃᓯᐅᕈᑦᑕ ᐊᑐᕈᓐᓇᕈᑎᒃᑯᑦ 

ᑕᐃᒪᓐᓇᐅᔪᓐᓇᕋᔭᖅᑐᒍᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᐱᖅᑯᑎᓐᓂ. ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᒪᓕᒐᓕᐅᖅᑎᐅᖃᑎᒋᔭᒪ ᐅᖃᐅᓯᕆᔭᕋᓗᐊᖓ 

ᐊᐱᖅᑯᑎᒋᔭᕋᓗᐊᖓ ᑖᑉᑯᐊ 

ᓂᕿᒃᓴᐅᑎᑖᖃᑦᑕᖅᑐᑦ ᓂᕿᒃᓴᐅᑎᑖᕋᓗᐊᖅᓱᑎᒃ 

ᑮᓇᐅᔭᐃᑦ ᖁᙱᐊᖅᑕᐅᖃᑦᑕᕐᒪᑕ ᑐᑦᑐᕐᕖᓂ. ᑖᒻᓇ 

ᒪᓕᒐᖅ ᐱᖁᔭᒃᓴᖅ ᖃᖓᓕᑭᐊᖅ ᐊᑐᖅᑕᐅᓕᕐᒪᑦ 

ᑕᒪᓂ ᓄᓇᕗᑦᑕ ᐃᓗᐊᓂ ᐅᕝᕙᓗᑭᐊᑦ 

ᐊᑐᖅᑕᐅᔪᑐᖃᐅᔪᖅ ᑖᒻᓇ ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐅᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᐱᖁᔭᕐᔪᐊᖅ 

ᒪᓕᒐᕐᓘᓐᓃᑦ 1990-ᒥᓂᑦ ᐊᑐᓚᐅᖅᓯᒪᔪᖅ 

ᐊᑐᓯᒋᐊᓚᐅᖅᓯᒪᔪᖅ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒻᒪᕆᐅᙱᑦᑑᒐᓗᐊᖅ ᐅᖃᐅᓯᕆᔪᒪᓪᓗᒍ. 

ᓄᓇᑉᑎᓐᓂ ᑲᑦᑐᖃᖃᑦᑕᕐᒪᑦ ᐊᒥᓱᓂᒃ 

ᓂᕿᑦᓴᖃᑦᑕᖅᑐᓂᒃ. ᓲᖃᐃᒻᒪ ᓂᕿᑦᓴᐅᑦ ᑕᐃᒻᓇ 

ᑭᓇᐅᔭᖅ ᐃᓄᒋᐊᑦᑐᓂ ᓄᖑᑕᐅᓴᕋᐃᑦᑑᒻᒪᑕ. 

ᐊᑭᑐᔫᒻᒪᑦ ᓄᓇᑦᑕ ᐃᓗᐊᓂ. ᐃᓱᒪᓇᖅᑯᕐᒪᑦ 

ᑕᐃᓐᓇᓕᖃᐃ ᐱᔾᔪᑕᐅᓪᓗᓂ ᑲᓐᓇᖅᑐᖅ 

ᑕᐅᑐᓐᓇᖅᓯᔭᕋᐃᑦᑑᕗᖅ ᓄᓇᑦᑎᓐᓂ. ᖃᓄᕐᓕᑭᐊᖅ 

ᓯᕗᓂᒃᓴᒥ ᑕᐅᑐᓐᓇᕋᔭᖅᑐᑦᓴᐅᕗᖅ 

ᖃᓄᖅᑑᕈᑕᐅᕚᓪᓕᕐᓂᐊᖅᑎᓪᓗᒍ ᑮᓇᐅᔭᖅ 

ᑐᖅᑯᕐᕕᐅᑉ ᐃᓗᐊᓂ 

ᖁᙱᐊᖅᑕᐅᖃᑦᑕᖁᓐᓇᕋᔭᖅᐸᓪᓘᓐᓃᑦ. 

ᐃᒃᓯᕙᐅᑕᓖᒃ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐊᖏᒡᓕᒋᐊᓚᐅᖅᓯᒪᔭᕗᓂᒃᑯᐊ ᐊᕐᕌᓂ ᑭᓯᐊᓂ 

ᐅᖃᖅᑲᐅᔪᖓ ᐱᓕᕆᐊᙳᖅᑎᓯᒪᔭᑦᑎᓐᓂᒃ 

ᓴᖅᑭᑦᑎᓚᐅᖅᑐᒍᑦ. ᖁᓪᓗᒃᑐᖅ ᐆᒃᑑᑎᒋᓗᒍ, 

ᐊᖑᓇᓱᒃᑏᓂᒃᑯᐊ ᐊᖑᓇᓱᒃᑐᓕᕆᔩᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5300 

 

 

ᑲᑐᔾᔨᖃᑎᒌᖏᑦ ᐱᕙᓪᓕᐊᔪᓕᕆᔨᒃᑯᓐᓂᒃ 30,000-

ᓂᒃ ᐱᓚᐅᖅᓯᒪᔪᑦ. 100-ᓂᒃ ᓲᕐᓗ 

ᓂᕆᑎᑦᑎᖃᑦᑕᖅᑐᑦ ᐃᓛ, ᓂᕿᑖᖅᑎᑦᑎᖃᑦᑕᖅᑐᑦ. 

ᑳᖕᓂᖅ ᑕᒫᓐᓇ ᒥᑭᒃᖠᒋᐊᖁᓪᓗᒍ, 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᑎᖁᑎᓐᓂᒃ, ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᕋᒪ. ᑖᓐᓇ ᐊᕐᕌᒍ 

ᒪᕐᕉᓕᖅᑑᒃ ᐊᐱᖅᑯᑎᒋᓚᐅᖅᓯᒪᔭᒃᑲ ᐃᓐᓇᕐᓄᑦ 

ᐃᑲᔫᓯᐊᑦ ᖄᒃᑲᓐᓂᐊᒍᑦ ᒪᒃᐱᖅᑐᒐᖅ 171-ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᒃ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᒎᑦ ᐊᐅᓚᑕᐅᖕᒪᑦ 

ᐃᓐᓇᕐᓄᑦ ᑮᓇᐅᔭᖅᑖᕆᔭᐅᕙᒃᑐᖅ ᒪᓕᒐᐃᑦ ᐊᑖᓂ.  

ᑕᒪᒃᑯᐊ ᑮᓇᐅᔭᓕᐅᓗᐊᙱᑦᑐᑦ ᐃᓐᓇᐃᑦ 

ᓄᓇᕗᑦᒥ, ᑕᐃᑲᙵᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᑲᔪᖅᑕᐅᖃᑦᑕᕐᒪᑕ ᑮᓇᐅᔭᓕᐅᕐᓂᕆᔭᖏᑦ. ᐊᒻᒪᓗ 

ᓄᓇᕗᑦ ᐃᓐᓇᕆᔭᖏᑦ ᐃᑲᔪᖅᑕᐅᖃᑦᑕᕆᓪᓗᑎᒃ 

ᓄᓇᕗᑦ ᒐᕙᒪᒃᑯᓐᓂᒃ. ᒪᕐᕉᖕᒪᑎᒃ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᕐᓂᒃ ᐃᓐᓇᐅᔾᔪᑎᒧᑦ 

ᐊᑭᓖᒃᓴᖅᐳᑦ ᐊᒻᒪᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ 

ᑕᖅᑭᑕᒪᑦ ᐃᓐᓇᐅᔾᔪᑎᒥᒃ ᐊᑭᓖᓴᖅᐳᑦ. 

 

ᐊᐱᕆᓚᐅᖅᓯᒪᒐᒃᑯ ᒥᓂᔅᑕ ᑖᓐᓇ ᐃᓐᓇᕐᓄᑦ 

ᑮᓇᐅᔭᕐᓄᑦ ᐊᑭᓕᐅᑕᐅᖃᑦᑕᖅᑐᖅ ᑕᖅᑭᖅ 

ᐊᑕᐅᓯᕐᒥ ᐊᑭᓗᓗᐊᕐᒪᑦ ᐃᓐᓇᐅᓪᓗᓂ. ᐃᓐᓇᐃᓪᓗ 

ᓂᕆᔭᖅᑐᕐᕕᐅᕙᒃᖢᑎᒃ ᒪᒃᑯᒃᑐᕆᔭᕐᒥᓐᓄᑦ. ᑖᓐᓇ 

ᕿᒥᕐᕈᓂᐊᕐᓂᕋᖅᓯᒪᓚᐅᕐᒪᒍ ᐊᒻᒪ 

ᐊᖏᖃᑎᖃᓚᐅᕐᒪᑦ ᐅᕙᓐᓂᒃ ᐊᑭᓗᓗᐊᕐᒪᒡᒎᖅ. 

ᑖᓐᓇᑭᐊᖅ ᓇᓃᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᐱᖅᑯᑎᑐᐊᕋ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᑖᔅᓱᒧᖓ 

ᐊᐱᖅᓱᕋᕕᑦ. ᓲᖃᐃ ᐃᓄᑐᖃᕗᑦ ᐱᒻᒪᕆᐅᑎᓪᓗᒋᑦ. 

ᑖᓐᓇ ᐃᓐᓇᐅᔾᔪᓯᐊᖑᓂᕋᖅᑕᖅ ᐊᐱᖅᓲᑎᑦ. 

ᐄᑉᐳᕉᓪ 2015 $175-ᐅᕙᓚᐅᖅᑐᖅ ᑕᖅᑭᑕᒪᑦ. 

ᒪᐃ 2015-ᕈᕐᖓᑦ $200-ᖑᓕᓚᐅᖅᑐᖅ.  

ᒪᓐᓇᒃᑯᑦ ᐃᓛᖃᐃ ᕿᒥᕐᕈᐊᕙᓪᓕᐊᖏᓐᓇᖅᑎᓪᓗᑕ 

ᑖᓐᓇ ᕿᒥᕐᕈᐊᖅᑕᐅᒐᔭᖅᑐᖃᐃ. 

ᒫᓐᓇᕈᓘᓇ−ᓚᐅᖅᑐᑦ ᐊᑭᑦᑐᕆᐊᖅᑕᐅᔪᔫᒐᓗᐊᑦ.  

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᓪᓗᒥ 2020-ᒥ ᖃᓄᐃᓕᖓᓕᕐᒪᖔᑦ 

ᑐᑭᓯᑎᑕᐅᔪᒪᔪᖓ ᖃᔅᓯᓂᒃ ᖄᒃᑲᓐᓂᐊᒍᑦ 

ᐊᑭᓕᖅᑕᐅᒃᑲᓐᓂᖅᐸᑕ ᐃᓐᓇᐃᑦ 

ᕿᒥᕐᕈᓇᑦᑕᐅᒃᑲᓐᓂᕐᓂᐊᕐᒪᖔᖅ 

ᐅᓄᖅᓯᒋᐊᖅᑕᐅᕐᓂᐊᕐᒪᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᖅᑭᑕᒫᑦ 

$200−ᑖᖃᑦᑕᖅᑐᑦ ᐃᑲᔫᑎᒃᓴᓄᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒐ ᓯᕗᓪᓕᖅᐹᖅ 

ᓂᖃᐃᓲᑎᓕᕆᓂᕐᒧᑦ ᑐᕌᖓᓂᐊᕐᒥᔪᖅ. ᐅᑯᐊ 

ᖃᐅᔨᓴᖅᑕᕕᓃᑦ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᓐᓃᑦᑐᖅ ᕿᒥᕐᕈᓇᓵᕋᒃᑭᑦ I-7-ᒦᑦᑐᑦ 

ᓂᖃᐃᓲᑎᑦ ᐊᒻᒪᓗ ᖃᑦᓯᑦ 

ᓂᖃᐃᓲᑎᑖᖃᑦᑕᕐᒪᖔᖏᑦ, ᑖᓐᓇ ᐱᕕᐅᒃ, ᐃᓛ 

ᑕᑯᕕᐅᒃ? ᒪᒃᐱᖅᑐᒐᖅ ᓈᓴᐅᑎᓕᒃ 3 ᑕᐃᑯᖓ.  

 

ᐅᔾᔨᕆᓵᕋᒪ ᐅᑯᐊ ᓈᓴᐅᑎᑦ ᖃᐃᑕᐅᔪᖅ 

ᓄᑖᙳᕆᐊᖅᑕᐅᓯᒪᔪᓐᓃᕐᒪᑕ ᐊᕐᕌᒍᕋᓴᖕᓄᑦ. 

ᐊᕐᕌᓂᓴᐃᑦ ᕿᒥᕐᕈᓇᒋᐊᖅᑲᐅᒐᒃᑭᑦ ᐊᕐᕌᒎᒃ 

ᒪᕐᕉᓕᖅᑐᑦ ᐅᓇ ᓱᕐᕋᖅᓯᒪᙱᑦᑐᖅ ᐊᒻᒪᓗ 

ᒪᓕᒐᓕᐅᖅᑎ ᐅᓂᒃᑲᐅᔾᔭᐅᖃᑦᑕᙱᖦᖢᑎᒃ 

ᖃᔅᓯᐅᖕᒪᖔᑦ ᓄᓇᓕᖕᓂ ᓂᖃᐃᓲᑎᑖᖃᑦᑕᖅᑐᑦ. 

ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᔨᓄᑦ ᑐᓂᓯᔪᓐᓇᖅᐹ 

ᓄᑕᐅᓂᖅᐹᓂᒃ ᓈᓴᐅᑎᓂᒃ. 2018 ᐊᒻᒪᓗ 2019-

ᒥ ᐊᑐᖅᑐᕕᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ (ᑐᓵᔨᑎᒍᑦ) ᐊᖅᑯᑎᒋᓗᑎᒃ 2018 

ᑐᓐᓂᖅᑯᑕᐅᓚᐅᖅᑑᒐᓗᐊᖅ ᑭᓯᐊᓂ ᓲᓪ 

ᐅᓂᒃᑲᐅᓯᕆᒃᑲᓐᓂᕆᒪᔭᖓ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᕚᓪᑎ (ᑐᓵᔨᑎᒍᑦ): ᑖᒃᑯᐊ ᓈᓴᐅᑎᑦ ᒐᕙᒪᒃᑯᑦ 

ᐱᓕᕆᐊᖑᓂᐊᖅᑐᖁᑎᖏᓐᓃᑦᑐᑦ 2018-ᒧᑦ 

ᐊᑐᖅᑐᑦ ᐊᒻᒪ ᑎᓴᕝᕙ 2019-ᒧᑦ ᐸᕐᓇᒃᐸᓪᓕᐊᔪᒍᑦ 

ᐊᒻᒪᓗ ᑭᖑᕙᕆᐊᖅᑐᖅ ᑕᐃᒃᑯᐊ ᖃᕆᓴᐅᔭᐃᑦ 

ᖁᐱᕐᕆᓚᐅᖅᑎᓪᓗᒋᑦ. ᐄ, ᓄᑕᐅᓂᖅᐹᓂᒃ 

ᑎᓴᕝᕙᒨᖓᔪᓂᒃ ᐊᑐᐃᓐᓇᕈᐃᓛᖅᑐᒍᑦ, ᖁᔭᓐᓇᒥᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐅᓂᒃᑳᑦᑎᐊᖅᓯᒪᔪᑦ 2019-ᒨᖓᔪᑦ 

ᖃᐃᑕᐅᓛᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᑯᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ’.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᒃ ᖁᔭᒋᓪᓗᑎᓪᓗ. ᐅᓇ 

ᐅᑎᕐᕕᒋᔪᒪᒐᒃᑯ ᐊᐱᖅᑯᑎᒋᔭᐅᕙᓚᐅᖅᑐᖅ ᐊᕐᕌᓂ.  

ᐊᐱᕆᓚᐅᖅᓯᒪᒐᒪ ᑖᒃᑯᐊ ᐃᓄᓕᕆᔨᒃᑯᑦ 

ᓂᖃᐃᓲᑎᑖᖃᑦᑕᖅᑐᑦ ᑮᓇᐅᔭᒃᑯᕕᖃᙱᑦᑐᑦ 

ᐊᒻᒪᓗ ᓂᐅᕕᕐᕕᖕᓂ ᑕᐃᒃᑯᐊ ᐊᐅᑦᑕᔫᕈᓘᓪᓗᓂᒃ 

ᐅᐃ-ᖑᓂᕋᖅᑕᐅᔪᓂᒃ ᐊᑐᖃᑦᑕᖅᑐᑦ 

ᑯᐊᐸᒃᑯᓐᓂᓪᓗ ᐊᒻᒪᓗ ᑕᐃᒃᑯᐊ ᓂᖃᐃᓲᑏᑦ 

ᑕᐃᑯᖓ ᐴᖅᑕᐅᕙᒃᖢᑎᒃ. ᑕᐃᒪᐃᑦᑐᓐᓇᖅᓯᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑲᔪᓯᔪᖅ 

ᐃᓛᓐᓂᒃᑯᑦ ᑮᓇᐅᔭᒃᑯᕕᓐᓅᖅᑕᐅᖃᑦᑕᖅᑐᑦ. 

ᐃᓚᖏᓂᒃᑯᐊ ᓂᖃᐃᓱᒃᐸᑦᑐᑦ 

ᑮᓇᐅᔭᒃᑯᕕᖃᙱᒻᒪᑕ ᐱᔾᔪᑎᒃᓴᖃᐅᖅᖢᑎᒃ ᐃᒻᒪᖃ 

ᐊᑭᓕᖅᓴᖃᕐᓂᕐᒧᑦ ᐊᓯᖏᓐᓄᓪᓘᓐᓃᑦ. ᑕᒫᓐᓇ 

ᐅᖃᐅᓯᕆᖃᑦᑕᖅᓯᒪᔭᕗᑦ ᐊᑯᓂᕈᓗᒃ 

ᑮᓇᐅᔭᒃᑯᕕᑦᑖᖅᑐᐃᓐᓈᓘᔾᔮᙱᑦᑐᑦ ᑭᓯᐊᓂ 

ᖃᕋᓴᐅᔭᒃᑯᑦ ᑕᐃᒃᑯᐊ ᖁᐱᕐᕆᓚᐅᖅᑎᓪᓗᒋᑦ 

ᐱᓗᐊᕐᓗᒍ ᑮᓇᐅᔭᒃᑯᕕᖃᖅᐸᑕ 

ᐱᐅᓂᖅᓴᐅᓇᔭᖅᑐᖅ. ᐄ’ ᑕᒫᓐᓇ 

ᐃᑲᔫᑎᓪᓚᕆᐊᓘᒍᓐᓇᖅᑐᖅ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᓚᐅᖅᑕᕋ ᐊᕐᕌᓂ ᑕᐃᒃᑯᐊ 

ᓂᖃᐃᓱᖅᐸᒃᑐᑦ ᐅᐃ-ᖑᓂᕋᖅᑕᕋᓗᖕᓂᒃ 

ᐊᐅᒃᑕᔫᓂᒃ ᐊᑐᖃᑦᑕᕐᒪᑕ ᐊᒻᒪᓗ 

ᐊᑭᓕᖅᓱᐃᔪᐊᓘᓪᓗᑎᒃ ᐅᓄᖅᑐᓂᒃ ᐊᒧᓯᔭᕌᖓᒥᒃ 

ᐃᓕᓯᔭᕌᖓᒥᓪᓗ ᐊᒻᒪᓗ ᐊᑐᕆᐊᖃᓪᓚᕆᒃᖢᑎᒃ  

ᑕᐃᒃᑯᐊ ᑮᓇᐅᔭᑦ 100%-ᖏᓐᓂᒃ 

ᑎᒍᓯᖃᑦᑕᙱᑦᑐᑦ ᐊᑭᓕᖅᓱᐃᓂᖏᓐᓄᑦ 

ᐱᔾᔪᑎᒋᓪᓗᒍ ᓂᐅᕕᖅᑎᒃᑯᓐᓄᑦ ᑯᐊᐸᒃᑯᓐᓄᓪᓗ.  

ᐅᖃᒃᑲᓐᓂᕈᒪᔪᖓ ᐃᓄᓕᕆᔨᒃᑯᑦ 

ᓂᖃᐃᓱᖅᐸᒃᑐᓂᒃ ᑮᓇᐅᔭᒃᑯᕕᒃᑖᖁᓗᒋᑦ ᑕᐃᑯᐊᓗ 

ᐱᖃᙱᑦᑐᑦ ᐱᐅᓂᖅᓴᐅᓂᐊᖅᑐᖅ ᐃᒪᐃᑦᑐᖃᕈᕕᑦ 

ᐊᑭᓕᖅᓱᐃᖑᐃᓐᓂᖅᓴᐅᓕᕈᓐᓇᕐᓂᐊᕐᒪᑕ.  

 

ᑕᒪᓐᓇᖃᐃ ᒥᓂᔅᑕᒧᑦ ᕿᒥᕐᕈᓇᒃᑕᐅᔪᓐᓇᖅᐳᖅ 

ᓂᖃᐃᓱᑎᑖᖃᑦᑕᖅᑐᑦ ᑕᐃᒃᑯᐊ ᐃᓗᐃᒃᑲᓂᒃ 

ᐱᑕᖃᑦᑕᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ’ ᓱᓕᓂᕋᖅᓯᒪᔪᒍᑦ 

ᐊᒻᒪᓗᑦᑕᐅᖅ ᑖᒃᑯᐊ ᐃᓚᖏᑦ ᓱᓕ ᓇᓗᖕᒪᑕ 

ᒪᑐᐃᖅᓯᒍᒪᑦᑎᐊᖏᑦᑐᐃᑦᑕᐅᖅ ᓱᓕ ᑮᓇᐅᔭᒃᑯᕕᖕᒥ 

ᐃᒻᒥᒃᑯᑦ ᑕᒫᓐᓇ ᐃᓱᒪᖅᓱᕐᓂᖏᓐᓄᑦ ᐊᒻᒪ ᑭᓯᐊᓂ 

ᐃᖅᑲᐃᑎᑦᑎᔪᓐᓇᕋᔭᖅᑐᒍᑦ ᑮᓇᐅᔭᒃᑯᕕᖕᒥᖔᖅ 

ᐊᑐᖃᑦᑕᕈᑎᑦ ᑕᒪᒃᑯᐊ ᑮᓇᐅᔭᖅᑐᓂᖅᓴᐃᑦ 

ᐊᐅᒃᑕᔫᑦ ᐊᐃᑉᐹᖏᓐᓂᒃ ᓂᐅᕕᕐᕕᑎᒍᑦ 

ᓂᐅᕕᕐᕕᒐᓚᑦᑎᒍᑦ ᐊᓐᓇᐃᖃᑦᑕᕐᓂᖏᓐᓂᒃ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒐᓗᐊᕐᒥᔭᒋᑦ ᐊᕐᕌᓂ ᐊᒻᒪᓗ 

ᐊᕐᕌᒍᒍᔾᔭᐅᒻᒥᒍᑦᑕ ᐊᐱᕆᓛᕆᕗᒍᑦ ᖃᑦᑎᓂᒃ ᒫᓐᓇ  

ᓂᖃᐃᓲᑎᑖᖃᑦᑕᖅᑐᐃᑦ ᑮᓇᐅᔭᒃᑯᕕᖃᙱᒻᒪᖔᕐᒥ.  

 

ᐊᓯᐊᓅᓚᐅᕐᒥᓚᖓ. ᑖᓐᓇ ᐱᔾᔪᑎᒋᓪᓗᒍ 

ᐃᓄᑐᖃᐃᑦ ᐅᖅᓱᐊᓗᒻᒧᑦ ᐊᖏᕐᕋᕆᔭᖏᓐᓄᑦ 

ᐃᑲᔫᑏᑦ. ᐃᑲᔪᖅᑕᐅᖃᑦᑕᕐᓂᖓᓐᓄᑦ. 

ᐊᑐᖅᑕᐅᖃᑦᑕᖏᒻᒪᑕ ᐊᕐᕌᒎᑉ ᐃᓚᖓᓐᓂᒃ ᐊᒻᒪᓗ 

ᐊᑐᖅᑕᐅᓂᑰᙱᑦᑐᐃᑦ. 

 

ᕿᒥᕐᕈᐊᕈᑦᑎᒍ ᒥᓂᔅᑕᐅᑉ ᑭᐅᒍᑎᒋᓚᐅᖅᑕᖓ 

ᑎᑎᖅᑲᑎᒍᑦ. ᐃᓄᑐᖃᐃᑦ ᐊᖏᖅᑕᐅᔪᙱᒻᒪᑕ 

ᑕᒫᓐᓇ ᐃᑲᔫᑎ ᐱᔾᔪᑎᒋᓪᓗᒍ, 

ᐱᔾᔪᑎᒋᔭᐅᓪᓗᓂᒎᖅ ᑖᒃᑯᐊᒎᖅ ᑮᓇᐅᔭᖁᑎᒋᔭᒋᑦ 

ᒪᓕᒡᓗᒋᑦ ᑕᐃᒫᓐᓇ ᐊᖏᖅᑕᐅᓂᙱᒻᒪᑕ. ᐊᕐᕌᓂ 

ᐊᔭᐅᕆᓚᐅᖅᑐᒍᑦ ᒥᓂᔅᑕᒥᒃ ᑕᒪᑦᓱᒥᖓ 

ᖃᐅᔨᒋᐊᖁᓪᓗᒍ ᖃᓄᖅ ᐃᑲᔫᓯᐊᑦ 

ᑭᓪᓕᖃᕈᓐᓇᕐᓂᖓ ᓇᐅᒃᑰᖓᓂᖓᓂᒃ ᐊᒻᒪ ᒥᓂᔅᑕ 

ᐃᓱᒪᒃᓴᖅᓯᐅᒃᑲᓐᓂᖁᓚᐅᖅᑕᕋ ᑕᒫᓐᓇ 

ᓴᖑᑎᑕᐅᒃᑲᓐᓂᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖏᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ. 

ᐅᑕᖅᑭᑲᐃᓐᓇᒐᓛᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᖅᑲᐅᒪᒍᒃᑯ ᑖᓐᓇ ᑭᑉᐹᕆᑦᑑᓂᖓᓄᑦ ᐅᖅᓱᐊᓗᒃ 

ᖃᓄᐃᑦᑑᓂᖓᓂ ᐊᑭᑦᑐᕆᐊᖅᑕᐅᔪᔫᒐᓗᐊᖅ 

ᑭᓯᐊᓂ ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑐᖓ 

ᐊᕕᒃᑐᖅᓯᒪᕕᒋᔭᖏᓐᓂ ᑖᒃᑯᓂᖓ ᑲᒪᔨᐅᔪᒥᒃ 

ᑕᒫᓐᓇ ᖃᓄᖅ ᖃᐅᔨᒋᐊᖅᑕᐅᒃᑲᓐᓂᕈᓐᓇᕋᔭᕐᒪᖔᑦ 

ᖃᓄᑎᒋ ᐊᑭᑦᑐᕆᐊᕈᓐᓇᕐᓂᖏᓐᓂᒃ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖃᐅᔨᒋᐊᒃᑲᓐᓂᕈᓐᓇᕐᓂᐊᕋᕕᐅᒃ ᓇᑯᕐᒦᒃ. 

ᐅᐱᓐᓇᕋᓂ ᐃᓄᑐᖃᐅᖕᒪᑕ ᑮᓇᐅᔭᖁᑎᒋᔭᖏᑦ, 

ᑮᓇᐅᔭᖅᑖᕆᓲᖏᑦ ᐃᓚᕈᓘᔭᖃᐅᖅᖢᑎᒡᓘᖕᒪᑕ 

ᑐᓐᖓᕕᒋᔭᐅᓪᓗᐊᑕᓲᖑᖕᒪᑕ. ᑖᓐᓇᑦᑕᐅᑦ 

ᐃᓄᑐᖃᐃᑦ ᐊᖏᖅᑕᐅᖃᑦᑕᖏᓪᓗᑎᒃ  

ᐅᓪᓗᖃᓛᕋᓗᐊᕆᕗᒍᑦ ᐅᖅᓱᐊᓗᒃ 

ᐃᑲᔫᓯᐊᕆᔭᐅᑎᓪᓗᒍ.  

 

ᐊᓯᐊᓄᑦ ᓄᒃᑎᓚᐅᕐᒥᓚᖓ. ᐸᐃᕆᕕᖕᒨᖓᔪᖅ 

ᐃᑲᔫᓯᐊᖅ. ᒥᓂᔅᑕ ᑭᐅᔾᔪᑎᒋᔭᖏᑦ ᑎᑎᖅᑲᑎᒋᔭᒍᑦ 

ᑐᒃᓯᕋᖅᑐᕕᓃᑦ ᐊᖏᓚᐅᙱᒻᒥᒐᔅᓯᐅᒃ 

ᑕᐃᒃᑯᐊᑦᑕᐅᖅ ᑮᓇᐅᔭᖁᑎᒋᔭᖏᑕ 

ᒥᒃᓵᓅᖓᑎᓪᓗᒋᑦ ᐊᖏᖅᑕᐅᔾᔪᑎᖃᔪᙱᒻᒪᑕ.  

 

ᐊᐱᖅᑯᑎᒋᓕᖅᑲᕋ ᑖᔅᓱᒧᖓ ᐸᐃᕆᕕᒻᒧᑦ ᐃᑲᔫᓯᐊᑦ 

ᖃᔅᓯᓂᒃ ᑮᓇᐅᔭᓕᐅᕆᐊᖃᕐᓂᖏᓐᓂᒃ 

ᑭᒡᓕᖃᕐᒪᖔᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖏᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᒋᒐᕕᐅᒃ ᑕᒫᓐᓇ 

ᖁᔭᓐᓇᒦᒃ. ᑖᒃᑯᐊ ᑎᑎᖅᑲᖁᑎᒋᔭᒃᑲ ᑕᑯᓪᓗᒋᑦ 

2019-2020 477 ᑖᒃᑯᓄᖓ ᑐᕌᖓᔪᔪᐃᑦ 

ᐸᐃᕈᕕᒻᒨᖓᔪᓄᑦ ᐃᑲᔫᑎ ᐊᒻᒪᓗ ᐸᐃᕆᕖᑦᑕᐅᖅ 

ᑎᑎᕋᖅᑕᐅᓯᒪᔪᐃᑦ ᖃᑦᑎᓂᒃ ᓚᐃᓴᔅᓯᖃᕐᓂᖏᑦ 

ᓚᐃᓴᔅᓯᖃᙱᑦᑐᐃᓪᓗ ᓚᐃᓴᔅᓰᓪᓗ ᐊᖏᕐᕋᓕᓐᓂᒃ 

ᐸᐃᕆᔨᐅᓲᑦ, ᐸᐃᕆᕖᓪᓗ ᐊᒻᒪᓗᑦᑕᐅᖅ $350 

ᓱᕈᓯᕐᒧᑦ ᐊᒻᒪᓗ ᐃᓗᐃᒃᑲᒥᑦ ᐸᐃᕆᔭᐅᑉᐸᑕ $700 

ᓱᕈᓯᖅ ᐊᑕᐅᓯᖅ. ᓚᐃᓴᔅᖃᖅᑐᓄᑦ ᐸᐃᕆᕕᒻᒥ 

ᐊᖏᕐᕋᕆᔭᖏᓐᓂ $300 ᑕᖅᑭᑕᒫᑦ ᐊᒻᒪ $600 

ᐃᓪᓗᐃᑦᑐᒥᑦ ᐸᐃᕆᔭᐅᑉᐸᑦ ᐅᓪᓗᓕᒫᖅ ᐃᒫᖔᖅ. 

ᐊᒻᒪᓗ ᑖᒃᑯᐊ $500 ᑕᖅᑭᑕᒫᑦ ᓱᕈᓯᕐᒧᑦ. 

ᐸᐃᕆᕕᓐᓄᑦ ᐊᒻᒪᓗᑦᑕᐅᖅᑖᒃᑯᐊ ᑭᓪᓕᒋᔭᖓ 

ᐃᑲᔫᑎᑦ ᑖᒃᑯᓄᖓ ᖃᓄᖅ ᐅᑭᐅᖃᕐᓂᖓᓂ ᐊᒻᒪᓗ 

ᓇᒦᓐᓂᕆᔭᖓᓄᑦ ᑖᒃᑯᐊ ᐋᖅᑭᑦᑕᐅᓲᑦ.  

 

ᐃᓕᓐᓂᐊᕐᓇᐅᒌᑐᐊᕐᖓᑦ ᐸᐃᕆᕕᒻᒧᑦ $145 

ᑖᖅᑭᑕᒫᑦ ᓱᕈᓯᖅ ᐊᑕᐅᓯᖅ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᐸᐃᕆᕕᒃ ᐃᑲᔫᓯᐊᖅ ᐸᐃᕆᕕᓐᓄᑦ 

ᐃᑲᔪᖅᑐᐃᔪᒃᓴᐅᒻᒪᑕ ᒪᑯᓄᖓ 

ᑮᓇᐅᔭᓕᐅᓗᐊᓐᖏᑦᑐᓄᑦ ᐊᒻᒪᓗ ᖃᐅᔨᒪᓇᕇᕐᖓᑦ 

ᑮᓇᐅᔭᓕᐅᙱᑦᑐᓄᑦ ᑖᒃᑯᓄᖓ ᑐᕌᖓᒻᒪᑕ 

ᑕᐃᒫᓐᓇ ᑎᑎᖅᑲᖁᑎᒋᔭᒃᓯᓐᓂ ᐊᒻᒪᓗ 

ᑐᓴᖅᑎᑦᑎᔪᓐᓇᕋᔭᕆᕖᑦ ᖃᓄᖅ ᑮᓇᐅᔭᐃᑦ 

ᐋᖅᑭᑦᑕᐅᓯᒪᓂᖏᑦ ᑭᓪᓕᖃᕐᓂᖏᓐᓂ ᑕᒪᒃᑯᐊᑦᑕᐅ 

ᖃᓄᖅ ᖃᐅᔨᓴᓲᖑᒻᒪᖔᔅᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖏᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᑦᒃᓯᕙᐅᑖᖅ. (ᑐᓵᔨᑎᒍᑦ) ᑐᓴᖅᐱᓰ. ᐊᖏᖅᐳᒍᑦ. 

ᓇᑯᕐᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐄ, 

ᓇᑯᕐᒦᒃ ᒥᓂᔅᑕ ᓂᕆᐅᑉᐳᒍᑦ ᑕᑯᓛᕐᒥᒐᑦᑎᒍ 

ᑎᑎᖅᑲᐃᑦ ᐊᒻᒪ ᓱᓕ ᐃᓚᒋᐊᕐᓗᒍ. 

ᑐᓴᖅᑎᑕᐅᓯᒪᒻᒪᒐᑦᑕ ᑖᒃᑯᐊ ᖃᐅᔨᓴᖅᑕᐅᓃᑦ 

ᒥᔅᓵᒍᑦ. ᐃᒃᑯᐊ ᐃᓕᓐᓂᐊᓕᒻᒪᓴᖅᑐᐃᑦ 

ᐊᔾᔨᒌᖏᑉᐸᖏᒻᒪᑕ ᐃᓕᓐᓂᐊᓯᒻᒪᓴᕐᓂᖏᒃᑯᑎᒃ 

ᐊᒻᒪ ᐊᖏᕐᕋᒦᑦᑐᐃᑦ, ᐊᖏᕐᕋᒦᑦᑐᐃᑦ ᖃᐅᑕᒫᑦ 

ᐅᓪᓗᑕᒫᑦ.  

 

ᑕᒪᒃᑯᐊᒎᖅ ᐊᔾᔨᒌᑉᐸᖏᒻᒪᑕ ᐃᓕᓐᓂᐊᕐᕕᒻᒧᑦ 

ᐃᓯᖅᑐᐃᑦ ᐊᒻᒪᓗ ᐸᐃᕆᕕᒻᒦᒑᖓᑕ ᑕᐃᒫᒃ 

ᐊᔾᔨᒌᓐᓂᖃᖃᑦᑕᖏᒻᒪᑕ ᐃᓕᓐᓂᐊᕋᓱᐊᓕᖅᑐᑎᒃ 

ᐱᒋᐅᖅᓴᖅᑎᓪᓗᒋᑦ. ᐊᒻᒪᓗ ᒥᓂᔅᑕ 

ᕿᒥᕐᕈᐊᕈᓐᓇᓚᖓᕚ ᑕᒫᓐᓇ ᖃᓄᖅ 

ᐱᔪᓐᓇᕐᓂᖃᖅᑎᑕᐅᔪᐃᑦ ᐸᐃᕆᕕᒻᒧᑦ ᑭᒃᑯᑦ 

ᐱᒍᓐᓇᖃᑦᑕᕐᒪᖔᑕ ᐊᒻᒪᓗᑦᑕᐅᖅᑖᒃᑯᐊ ᐊᖏᕐᕋᒻᒥ 

ᐸᐃᕆᑦᓯᖃᑦᑕᖅᑐᐃᑦ ᐱᔪᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᑦᓴᑦᑎᐊᕙᐅᔪᖅ 

ᑖᓐᓇ ᑭᓯᐊᓂ ᒪᑐᐃᖓᑦᓯᐊᕈᓐᓇᖅᑐᖓ ᒫᓐᓇ 

ᑮᓇᐅᔭᑦ ᐸᕐᓇᑦᑕᐅᓯᒪᓂᖓᓂᒃ ᑭᓯᐊᓂ 

ᓱᖅᑯᐊᕿᓛᖑᓯᒪᔪᐃᑦ ᑖᒃᑯᐊ ᑐᕌᖓᒐᑦᑎᒍ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑕᐃᑦ ᒥᔅᑕ ᓚᐃᑦᓯᑑᓐ? ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᒎᖅ. ᒪᑉᐱᖅᑐᒐᖓᓂ 170 ᑖᒃᑯᐊ 

ᖃᕋᓴᐅᔭᐃᑦ ᐃᓛᒃ, ᓄᓇᓕᐅᔪᐃᑦ ᕿᑎᕐᒥᐅᓂᑦ 

ᑭᕙᓪᓕᕐᒥᓪᓗ, ᐃᖃᓗᑦᑑᑦᓯᐊᖅ ᐊᒻᒪ ᖃᒪᓂᑦᑐᐊᖅ 

ᖃᕋᓴᐅᔭᖏᑦ ᐃᓄᓕᕆᔨᒃᑯᓐᓄᑦ ᒫᓐᓇ 

ᐃᖏᕐᕋᑦᑎᐊᓕᕐᖓᑕᒎᖅ. ᑕᖅᑮᑦ 5-ᖑᓕᕐᖓᑕ, 

ᑕᓪᓕᒪᐃᑦ ᖃᕋᓴᐅᔭᐃᑦ ᖁᐱᕐᕆᔪᒥᓂᐅᑎᓪᓗᒋᑦ 

ᑖᒃᑯᐊ ᐊᓂᒍᖅᓯᒪᓕᕐᒪᑦ ᐊᒻᒪᓗ ᑖᒃᑯᐊ 

ᐱᔪᓐᓇᐃᓕᔪᒻᒪᑕ ᓄᓇᓕᓐᓂᑦ ᓄᓇᕗᑦ 

ᓄᓇᓕᖏᓐᓂ. ᑖᓐᓇ ᑕᓪᓕᒪᐅᒃᑲᓂᕐᓂᐊᕆᕚᑦ 

ᕿᑭᖅᑖᓗᒻᒥ ᓄᓇᓕᐅᔪᐃᑦ ᐊᓯᖏᓪᓗ ᓄᓇᓕᐅᔪᐃᑦ 

ᑖᒃᑯᐊ ᑎᑭᑕᐅᓯᒪᙱᑦᑐᑦ 

ᐋᖅᑭᒋᐊᖅᑕᐅᓯᒪᙱᑦᑐᐃᑦ ᑕᖅᑮᖅᑲᐃ 

ᑕᓪᓕᒪᐅᓚᖓᒋᕚᑦ ᓄᓇᓕᕋᓛᖑᓂᖅᓴᐃᑦ 

ᓄᓇᓕᐅᔪᐃᓪᓗ ᑖᓐᓇ. 

 

ᖃᐅᔨᒪᔪᒎᒐᓗᐊᖅ ᑭᐅᒍᓐᓇᔾᔮᖏᑦᑕᐃ ᑭᓯᐊᓂ 

ᐊᐱᕆᒐᓱᐊᖅᑐᖓ ᖃᖓᒃᑯᑦ ᖃᐅᔨᒪᒐᔭᕐᒪᖔᖅᐱᑦ 

ᑖᒃᑯᐊ ᓄᓇᓕᐅᔪᐃᑦ ᖃᕋᓴᐅᔭᖏᑦ 

ᐱᒋᐊᒃᑲᓐᓂᕈᓐᓇᕐᓂᖏᓐᓂ 

ᐃᖏᕐᕋᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖏᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑭᐅᒍᓐᓇᑦᓯᐊᖅᑕᒃᑲ ᑕᐃᒃᑯᐊ 

ᐅᖃᖅᑲᐅᔭᒃᑲ. (ᑐᓵᔨᑎᒍᑦ) ᑭᖑᓪᓕᖅᐹᖑᒻᒪᑕ  

ᒫᓐᓇᓕ ᐃᖏᕐᕋᔪᐃᓐᓇᐃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᖑᓪᓕᖅᐹᖅ 170 ᖁᓛᓂ, ᖁᓛᓂ 

ᐃᒪᐃᓕᖓᒻᒪᑦ, ᒪᒥᐊᓇᖅ ᒪᑉᐱᖅᑐᒐᖓᒎᖅ ᐊᓯᐊ. 

171 ᒪᒥᐊᓈᖅ ᐃᒃᓯᕙᐅᑖᖅ. ᐃᒪᐃᓕᓯᒪᒻᒪᑕ 

ᑖᒃᑯᐊ, “ᑖᒃᑯᐊ ᐊᕕᑦᑐᖅᓯᒪᕕᒋᔭᖓ 

ᐱᕙᓪᓕᐊᖃᑦᑕᕐᒪᑕ, ᑕᒪᒃᑯᐊ 

ᐱᓕᕆᒻᒪᒃᓴᐃᒍᓐᓇᖁᓪᓗᒋᑦ 

ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓂ ᐃᓄᓕᕆᔩᑦ” 

ᐊᒻᒪᓗ ᑖᒃᑯᐊ ᑲᑎᒪᔨᖏᑦᑕ ᑲᑎᒪᔨᕋᓛᖏᓪᓗ 

ᐊᒻᒪᓗ ᖃᐅᔨᒪᔭᕇᖅᑐᒍᓪᓕ ᑭᓇ ᑕᐃᒃᑯᐊ 

ᐅᓐᓂᕐᓗᒡᕕᐅᒍᓐᓇᖅᑐᐃᑦ ᑲᑎᒪᔨᕋᓛᖏᑦ ᑭᒃᑰᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖏᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ ᑕᐃᕕᑦ. 

ᓄᑖᖑᒐᕕᖃᐃ? (ᑐᓵᔨᑎᒍᑦ) 

ᐅᖃᐅᓯᕆᑦᓯᐊᕐᓂᐊᕋᒃᑯ. ᑖᒃᑯᐊ 

ᐅᓐᓂᕐᓗᕐᕕᐅᖃᑦᑕᖅᑐᐃᑦ ᑲᑎᒪᔨᕋᓛᖏᑦ.  

 

ᑖᓐᓇ ᑭᓇᑐᐃᓐᓇᖅ ᐃᓄᓕᕆᒋᐊᖅᑐᖅ 

ᓈᒻᒪᒃᓴᖏᒃᑯᓂ ᐃᓱᒪᓘᑎᒋᔭᖃᕈᓂ 

ᐊᖏᖅᑕᐅᓂᖏᒃᑯᓂ ᐊᒻᒪᓗ ᖃᑦᓯᓂᒃ 

ᑐᓂᔭᐅᓂᕆᔭᖓᓂᓪᓘᓐᓃᑦ. ᑖᒃᑯᐊ ᐅᓐᓂᕐᓗᕐᕖᑦ 

ᑲᑎᒪᔨᖏᓐᓄᑦ ᑖᒃᑯᓄᖓ ᓯᕗᓪᓕᖅᐹᒥᒃ 

ᐅᖃᕆᐊᖅᑐᕐᕕᖃᕈᓐᓇᖅᑐᖅ ᓯᕗᓪᓕᖅᐹᖑᒻᒪᑦ 

ᑕᒪᓐᓇ. ᐊᒻᒪᓗᑦᑕᐅᖅᑖᓐᓇ ᓯᕗᓪᓕᖅᐹᖑᒻᒪᑦ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5305 

 

 

ᐅᓂᕐᓗᕐᕕᐅᑉ ᑲᑎᒪᔨᕋᓛᑦ ᐊᒻᒪᓗ ᑖᒃᑯᐊ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᑕᐃᒃᑯᓄᖓ 

ᓂᖃᐃᑐᖅᐸᑦᑐᓄ ᐃᓚᒋᔭᐅᓲᖑᙱᑦᑐᑦ.  

 

ᑕᐃᒃᑯᐊ ᓯᕗᓪᓖᑦ ᐃᓛᒃ ᑲᑎᒪᔨᐅᖃᑕᐅᔪᑦ 

ᑭᓇᑐᐃᓐᓇᖅ ᓈᒻᒪᒃᓴᖏᒃᑯᓂ ᖃᑦᓯᓂᑦ 

ᑐᓂᔭᐅᓂᕐᒥᓂᒃ ᑖᒃᑯᐊ ᐅᓐᓂᕐᓗᕕᖏᓐᓄᑦ 

ᐱᔪᓐᓇᕐᓂᖏᑕ ᖃᓄᖅ ᐊᑐᐊᒐᖏᓐᓄᑦ 

ᓈᒻᒪᔅᓴᖏᔾᔪᑎᖃᕈᓂ ᑖᒃᑯᐊ  

ᖁᑦᑎᓂᖅᓴᒧᑦᑕᐅ ᐃᓄᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑖᓐᓇ ᖁᑦᓯᓂᖅᓴᐅᓪᓗᓂᓗ 

ᐅᓐᓂᕐᓗᕐᕕᐅᒍᓐᓇᖅᑐᖅ. ᐊᒻᒪᓗ ᑖᒃᑯᐊ ᒥᓂᔅᑕᒧᑦ 

ᒪᕐᕉᒃ ᐊᕐᕌᒍᒧᑦ ᓂᕈᐊᖅᑕᐅᓲᑦ.  

 

ᓱᓇᒧᑦ ᐱᔾᔪᑎᖃᓗᐊᕋᔭᖅᐸᑦ ᐱᔾᔪᑎᖃᓗᐊᕋᔭᖅᑐᖅ 

ᓲᕐᓗ ᑮᓇᐅᔭᖅᑖᕐᔪᐊᕐᓂᕈᓂ income tax-ᑯᑎᒍᑦ 

ᐊᒻᒪᓗᓪᓘᓐᓃᑦ ᑎᒥᒥᒍᑦ ᐃᓕᖅᑯᓯᕐᓗᓐᓂᕐᒧᑦ 

ᑕᒪᒃᑯᐊ ᑮᓇᐅᔭᖅᑖᕆᔭᖓᑎᒍᑦ ᐱᓗᐊᕐᓂᖅᐸᑦ. 

 

ᐊᒻᒪᓗ ᖃᑦᓯᐅᔪᕙᑦ 2019-2020 ᔮᓐᓄᐊᕆ 9, 

2020. 63-ᖑᓚᐅᖅᑐᐃᑦ ᑖᒃᑯᐊ ᑐᓂᔭᐅᔪᔪᐃᑦ 

ᐅᓐᓂᓗᕐᕕᒻᒧᑦ ᐊᒻᒪᓗ ᑖᒃᑯᐊ ᖁᓕᐅᙱᓗᐊᖅᑐᐃᑦ 

ᐲᖅᑕᐅᓚᐅᖅᑐᐃᑦ ᐊᒻᒪᓗ 49 ᐊᒻᒪᓗ 

ᒪᓕᑦᑕᐅᓕᓚᐅᖅᑐᐃᑦ ᐊᒻᒪᓗ ᑕᓪᓕᒪᐃᑦ 

ᖃᓄᖅᑑᖅᑕᐅᔪᐃᑦ ᓄᖅᑲᖅᑎᑕᐅᔪᔪᐃᑦ ᐊᒻᒪᓗ 

ᑖᒃᑯᐊ ᑐᑭᓯᒋᐊᖅᓯᐊᖅᑕᐅᓚᐅᖅᓱᑎᒃ 

ᐱᑕᖃᓐᖏᓗᐊᕐᓂᖅᐸᑕᓘᓐᓃᑦ 

ᐊᓪᓚᑦᑕᐅᔪᕕᓂᐅᑎᓪᓗᒋᑦ ᑎᑎᖅᑲᖁᑎᒋᔭᖏᓐᓂ. 

 

ᐊᒻᒪᓗ ᑲᑎᒪᔩᑦ ᑲᑎᖃᑦᑕᖅᑐᐃᑦ ᑲᑎᒪᖃᑦᑕᕆᐊᓖᑦ 

ᐅᓗᐃᑦ 30 ᐅᓐᓂᕐᓗᖅᑐᖃᓚᐅᖅᑎᓪᓗᒍ 

ᐊᒻᒪᓗᑦᑕᐅᖅ ᐱᕕᖃᕈᓐᓇᖁᓪᓗᒋᑦ ᕿᓚᒥᐅᔪᒥᑦ 

ᑕᒫᓐᓇ ᐱᓕᕆᐊᖃᕆᐊᓕᒃ ᐊᒻᒪᓗ ᓯᑕᒻᒦ 

ᐊᐃᑉᐸᖓᓂ ᑲᑎᒪᐃᓐᓇᓲᑦ ᐅᓐᓄᓴᒃᑯᑦ. 

 

ᐃᓛᓐᓂᒃᑯᑦ ᖃᓄᐃᒻᒪᑦ ᑭᖑᕙᕐᓂᖅᓴᐅᓲᖑᒋᕙᑦ 

ᑖᒃᑯᐊ ᑭᖑᕙᓯᓲᖑᕙᑦ, ᐱᔾᔪᑎᖃᕈᓐᓇᕐᒥᔪᐃᑦ 

ᐅᐸᑦᑐᖃᕐᓂᖏᒃᑯᓂ ᑕᐃᓐᓇ ᐅᓐᓂᕐᓗᖅᑐᖅ ᐊᒻᒪᓗ  

ᑕᐃᓐᓇ ᑐᓴᖅᑎᑦᑎᙱᓗᖃᕐᓂᕈᓂ ᑐᒃᓯᕋᖅᑕᓂᒃ 

ᐊᒻᒪᓗ ᑲᑎᒪᔨᕋᓛᖏᑦ ᓈᒻᒪᓂᓐᖏᑉᐸᑕ 

ᑲᑎᒪᔨᖏᓐᓂ.  

 

ᐃᑲᔪᖅᑐᖅᓴᐅᕗᑦ ᑖᓐᓇ ᑭᐅᔾᔪᑎᒋᔭᕋ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

ᑖᒃᑯᐊ ᑐᓴᓗᐊᙱᒃᑲᓗᐊᕈᒃᑭᑦ 

ᓱᖁᑕᐅᒐᓗᐊᖅᑲᐅᙱᑦᑑᒐᓗᐊᖅ. ᑖᒃᑯᐊ 

ᑲᑎᒪᔨᕋᓛᑦ ᐊᒻᒪᓗ board-ᖑᓂᕋᖅᑕᐅᔪᐃᑦ 

ᑕᕝᕙᓂ ᐊᖏᔪᖅᑳᖃᕐᕕᒻᒥ ᒪᓕᒐᓕᐅᕐᕕᒃ 

ᐃᖃᓗᓐᓂᐅᑯᐊ ᑲᑎᒪᔨᕋᓛᖑᔪᐃᑦ? ᐊᐱᖅᑯᑎᒐ 

ᑭᖑᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑕ ᒥᓂᔅᑕᐅᑉ 

ᑲᒪᔨᖓ ᑭᐅᓂᐊᖅᑐᖅ.  

 

ᐃᒃᓯᕙᐅᑕᖅ: ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑏᑦ 

ᐱᓯᒪᙱᑕᕋᓗᐊᒃᑲ ᑭᓯᐊᓂ 6−ᒥᑦ, 8−ᒥᑦ, 

10−ᒥᓗᒧᓗᑭᐊᖅ ᐃᖅᑲᐅᒪᔪᓐᓇᖏᓐᓇᒃᑯ 

ᑲᑎᒪᔨᓪᓚᑦᑖᖏᓐᓂᒃ, ᑲᑎᒪᔩᑦ ᐊᕐᕌᒎᖕᓂᒃ ᒪᕐᕉᖕᓂᒃ 

ᑲᑎᒪᓚᐅᕈᓐᓃᖅᑐᑦ. ᑲᑎᒪᔨᕋᓛᕗᑦ ᐊᒡᓚᒡᕕᐅᑉ 

ᐃᓗᐊᓂ ᑐᒃᓯᕋᐅᑎᓂᒃ ᑲᑎᒪᔨᓪᓚᑦᑖᓄᑦ 

ᑎᑭᐅᑎᔪᖃᓚᐅᖅᓯᒪᙱᑦᑐᖅ. ᐊᕐᕕᐊᕐᒥᐅᑕᖅ 

ᑲᑎᒪᔩᑦ ᐃᓚᖓᑦ, ᕿᑭᖅᑖᓘᑉ ᐅᐊᖕᓇᖓᓂ, 

ᐃᖅᑲᐅᒪᙱᓐᓇᒃᑭᑦ ᑭᒃᑰᖕᒪᖔᑕ ᓄᓇᓕᖕᓂ 

ᐊᔾᔨᒌᖏᑦᑐᓂᒃ ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ. ᑕᒫᓂ 

ᐊᕐᕌᒎᓂᐊᖅᑐᒥ ᑲᑎᒪᓂᐊᕐᒥᔪᑦ. (ᑐᓵᔨᒃᑰᖏᑦᑐᖅ) 

ᒪ’ᓇ ᐃᒃᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5306 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ. 

ᒪᒥᐊᓇᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᔪᒪᔭᕋ 

ᑕᐃᓐᓇ ᒥᔅᑕ ᓚᐃᑦᓯᑑᓐ ᐅᖃᐅᓯᕆᖅᑲᐅᒻᒥᔭᖓ 

ᐃᓐᓇᕐᓄᑦ ᐅᖅᓱᐊᓗᑦᑖᕈᑎᓄᑦ 

ᐃᑲᔫᓯᐊᖑᖃᑦᑕᖅᑐᖅ, $478,000−ᖑᕙᒻᒪᑦ ᐊᕐᕌᒍ 

ᓴᓂᕐᕙᑦᑕᐅᔪᖅ. ᒥᓂᔅᑕᖃᐃ ᑐᑭᓯᐅᒪᕙ ᑖᓐᓇ 

ᐊᕐᕌᒎᓯᒪᔪᖅ 2019−2020 ᖃᓄᑎᒋ 

ᐊᑐᖅᑕᐅᓕᕐᒪᖔᖅ, ᐊᑕᖏᐸᓗᓕᖅᑲ ᑖᓐᓇ 

ᑮᓇᐅᔭᖅᑐᕈᑎᔅᓴᖅ ᑖᓐᓇ ᐋᖅᑭᑦᑕᐅᓯᒪᔪᖅ 

ᓴᓂᕐᕙᑦᑕᐅᓯᒪᔪᖅ ᐅᕝᕙᓗ? ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 2018− 2019 

$303,689 ᐊᑐᖅᑕᕕᓃᑦ. 2019-2020, ᒫᓐᓇᒧᑦ 

ᐊᑐᖅᓯᒪᔪᐃᑦ $478,000. (ᑐᓵᔨᒃᑰᖏᑦᑐᖅ) 

ᖁᔭᓐᓇᒥᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᓂᕐᕙᑦᑕᐅᓯᒪᔪᑦ 

ᐅᕝᕙᓗ ᓈᔭᐅᓕᖅᑐᖅ? ᓴᓂᕐᕙᑦᑕᐅᓯᒪᔪᑦ 

ᑕᐃᒪᓐᓇᐅᔮᕐᖓᑦ $478.000 ᓴᓂᕐᕙᑦᑕᐅᓯᒪᔪᖅ 

ᐊᕐᕌᒍᒧᑦ. (ᑐᓵᔨᑎᒎᓕᖅᑐᖅ) ᓴᓂᕐᕙᑦᑕᐅᓯᒪᔪᖅ 

ᐊᕐᕌᒍᒧᑦ ᑐᑭᖃᖅᐹ? ᑖᒃᑯᐊ ᓄᖑᓕᖅᑑᑦ ᑕᒫᓂ 

ᐊᕐᕌᒍᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᖅ. ᐄ, (ᑐᓵᔨᑎᒎᓕᖅᑐᖅ) 

ᑖᓐᓇ ᓴᓂᕐᕙᑦᑕᐅᓯᒪᔪᖅ. (ᑐᓵᔨᑎᒎᖏᑦᑐᖅ) ᒫᓐᓇ  

ᑎᑎᖅᓯᒪᖏᒻᒪᑦ ᖃᑦᓯᐅᒻᒪᖔᑦ ᑭᓯᐊᓂ 

ᐅᖃᕈᓐᓇᖅᑐᖓ 98 ᐃᓐᓇᐃᑦ ᐃᑲᔪᖅᑕᐅᓯᒪᔪᐃᑦ 

ᑭᓯᐊᓂ ᖃᑦᓯᐅᓂᕐᒪᖔᖅ ᑎᑎᖅᓯᒪᙱᒻᒪᑦ. 

ᒪᒥᐊᓇᐅᒐᓗᐊᖅ. ᐋᒡᒐᐃᑦ, ᑕᒡᒐᓕ, 

(ᑐᓵᔨᑎᒎᓕᖅᑐᖅ) ᐊᑐᓪᓚᑦᑖᖅᓯᒪᔪᑦ ᕕᐅᓪᓗᐊᓕ 

12, 2019 ᐊᑐᖅᓯᒪᓪᓚᑦᑖᖅᑐᐃᑦ $218,411 

ᑕᒫᓂ ᐊᕐᕌᒍᒥ. (ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᖅᓯᕈᔪᖔᖅᑑᔮᕐᖓᑦ. 

ᐊᒥᓲᓂᖅᓴᐅᖅᑲᐅᔫᒐᓗᐊᑦ ᐊᕐᕌᒎᑉ ᐃᓗᐊᓂ 

2018−2019 $300,000 ᐅᖓᑖᓃᑦᑐᑦ 

ᓴᓂᕐᕙᑦᑕᐅᓯᒪᔪᒥᓂᖅ ᐃᓛᒃ ᐊᑐᖅᑕᒥᓂᖅ ᐊᕐᕌᒎᑉ 

ᐃᓗᐊᓂ. ᐅᖃᕋᑖᕐᖓᑦ ᒥᓂᔅᑕ ᑕᕝᕙᓂ 

ᐅᖃᖅᓯᒪᑦᑕᖅᑯᖅ. (ᑐᓵᔨᑎᒎᓕᖅᑐᖅ) 98 ᐱᓇᓱᑦᑐᑦ 

ᐊᖏᖅᑕᐅᓚᐅᖅᑐᑦ. ᐊᒡᒍᖅᑐᓯᒪᓂᖓ ᖃᑦᓯᓂᒃ 

ᐊᖏᖅᑕᐅᓯᒪᔪᖃᕐᓂᕐᒪᖔᑦ (ᑐᓵᔨᑎᒎᖏᑦᑐᖅ) 

ᑕᐃᓐᓇ ᐅᖃᐅᓯᐅᖅᑲᐅᔪᖅ ᑮᓇᐅᔭᔅᓴᖓ ᑲᑖᓂ 

ᐊᕐᕌᒍ ᐃᓗᐊᓂ ᒪᓕᑦᑕᐅᓗᓂ ᖃᓄᑎᒋ 

ᐃᑲᔪᖅᑕᐅᔪᓐᓇᕐᒪᖔᖅ ᓇᓗᓇᐃᔭᖅᓯᒪᓲᖑᒻᒪᑕ.  

 

(ᑐᓵᔨᑎᒎᑦ) ᐊᒡᒍᖅᑐᓯᒪᔪᖃᖅᐱᓰ ᖃᔅᓯᑦ ᐃᓐᓇᐃᑦ 

ᐃᑲᔪᖅᑕᐅᔾᔪᑎᑖᕐᓂᖅᐸᑦ ᑖᒃᑯᓄᖓ 

ᑮᓐᓇᐅᔾᔭᒃᓴᐅᑕᐅᔪᑦ ᖃᐅᔨᓴᐅᑦ. ᖃᔅᓯᒥᒃ 

ᐃᑲᔪᖅᑕᐅᓯᒪᔪᑦ ᐊᕕᑦᑐᖅᓯᒪᔪᓂᒃ ᐱᑕᖃᑦᑕᕐᒪᖔᑦ 

ᐃᑲᔫᓯᐊᖃᑦᑕᖅᑐᐃᑦ ᑕᒃᑯᐊᓗᑦᑖᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓯᐅᑎᐊᐱᒃ.   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ 

ᐱᓯᒪᖏᓇᑦᑕ ᑭᓯᐊᓂ 2019-2020-ᒧᑦ, 

98−ᖑᓚᐅᖅᑐᑦ ᐃᓐᓇᐃᑦ ᐃᑲᔪᖅᑕᐅᓚᐅᖅᑐᑦ, 53 

ᕿᑭᖅᑕᓂ, 28 ᑭᕙᓪᓕᕐᒥ, ᐊᒻᒪ 17-ᓂᖅ  

ᕿᑎᕐᒥᐅᓂ. ᑖᒃᑯᐊ ᑕᒡᒐ ᑎᒍᒥᐊᖅᑕᒃᑲ ᐱᓯᒪᔭᒃᑲ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᓇᓗᓇᐃᕐᔭᖅᓯᒪᔪᓂᒃ ᑖᒃᑯᐊ ᐱᓯᒪᔅᓯᐊᖅᑕᕋᓗᐊᕗᑦ, 

ᖃᔅᓯᑦ ᐱᓯᒪᒻᒪᖔᑕ ᕿᑭᖅᑖᓗᖕᒥ ᐊᕕᑦᑐᖅᓯᒪᔪᐃᑦ 

ᑕᑯᓐᓈᖅᑐᒋᑦ. ᐅᓇᓕ ᐃᓱᒪᒋᓪᓗᒍ, ᑮᓇᐅᔭᐃᑦ 

ᓴᓂᕐᕙᑦᑕᐅᓯᒪᔪᑦ ᓈᔭᐅᒍᓐᓇᖏᒻᒪᑕ ᐊᕐᕌᒍᑉ 

ᐃᓗᐊᓂ. ᐃᓐᓇᐃᑦ ᐊᔾᔨᒌᒥᑦ 

ᑕᑯᓐᓇᖅᑕᐅᔪᓐᓇᓕᕈᓐᓇᖁᓪᓗᒋᑦ. ᑖᓐᓇ ᑮᓇᐅᔭᖅ 

ᐊᑐᖅᑕᐅᑲᓐᓂᕈᓐᓇᖏᒻᒪᖅᑲᐃ 

ᑮᓇᐅᔭᖅᑖᕆᕙᑦᑕᖏᑦ ᑕᑯᓐᓇᖅᑕᐅᖏᓪᓗᑎᒃ? 

ᑖᓐᓇᓕ ᑕᐃᒫᒃ ᐊᐱᕆᒐᓱᕋᑖᖅᑯᖓ ᖃᔅᓯᓂᑦ 

ᐃᑲᔪᖅᑕᐅᕙᑉᐸᑦ? ᐊᕕᑦᑐᖅᓯᒪᓂᖏᑦ 

ᐱᔾᔪᑎᒋᓪᓗᒋᑦ. ᑖᓐᓇ 

ᕿᒥᕐᕈᔭᐅᒃᑲᓂᕐᓂᐅᓴᖏᓚᖃᐃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪᓗ, 

ᐃᑲᔪᖅᑕᐅᔾᔪᑎᓄᑦ ᐊᒻᒪᓗ ᑮᓇᐅᔭᓄᑦ, 

ᕿᒥᕐᕈᔭᐅᔪᐃᓐᓇᔭᕆᐊᖃᕐᒪᑕ, ᑖᓐᓇ 

ᐃᑲᔫᓯᐊᖃᑦᑕᖅᑐᑦ ᓂᖃᐃᓯᐅᑎᑖᖃᑦᑕᖅᑐᑦ. ᑕᒫᓂ 

ᐊᖏᖅᑕᐅᓯᒪᓕᖅᐸᑦ ᑮᓇᐅᔭᑦ. 

ᑎᒍᐊᙳᐊᖃᖃᑦᑕᕐᓂᖅ ᐃᓱᒪᓇᖅᑑᒐᓗᐊᖅ 

ᐊᓯᓕᒫᖏᑦ ᑖᒃᑯᐊ ᐃᑲᔫᑏᑦ ᐱᓕᕆᕕᑦᑎᓐᓂ 

ᕿᒥᕈᔭᐅᒐᔭᙳᐊᖅᑑᒐᓗᐊᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᖃᖅᐹ, ᑖᓐᓇ ᐱᓕᕆᐊᖓ ᐅᖅᓱᐊᓗᖕᒥᑦ 

ᐃᓐᓇᕐᓄᑦ ᐃᑲᔪᖅᑕᐅᔾᔪᑎᖓ ᕿᒥᕐᕈᔭᐅᓂᐊᕆᕚ? 

ᕿᒥᕐᕈᔭᐅᑐᐃᓐᓇᑐᐃᓐᓇᕆᐊᖃᖅᐹ? 

ᑭᐅᔭᐅᑦᑎᐊᕈᒪᔪᖓ ᕿᒥᕐᕈᔭᐅᓪᓚᑖᕐᓂᐊᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ’, ᕿᒥᕐᕈᔭᐅᒐᔭᖅᑐᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ ᐃᑦᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐆᒥᖓᑦᑕᐅᖅ ᐊᐱᖅᑯᑎᖃᕈᒪᕋᑖᕋᒪ, 

ᑕᐃᓐᓇ ᐅᖃᐅᓯᕆᐱᓪᓚᕋᑖᖅᑕᐃᑦ. 

ᐃᑲᔫᓯᐊᖃᑦᑕᖅᑐᐃᑦ ᐊᖏᖅᑕᐅᖏᒐᐃᒻᒪᑕ 

ᑮᓇᐅᔭᖅᑖᓗᐊᖅᑐᒥᓂᐅᒐᐃᒻᒪᑕ, ᑭᓄᒃᑲᓐᓂᕋᐃᒻᒪ 

ᕿᒥᕐᕈᔭᐅᑲᓐᓂᕈᓐᓇᖁᓗᒍ ᑐᔅᓯᕋᐅᑎᖓ. ᑕᐃᒃᑯᐊ 

ᐅᖃᐅᓯᐅᖃᑦᑕᖅᓯᒪᒻᒥᒪᑦ ᐃᓛᓐᓂᒃᑯᑦ 

ᐱᓇᓱᐊᕈᓯᐅᓗᐊᖅᑐᖅ ᐅᑕᖅᑭᔪᐃᑦ 

(ᑐᓵᔨᑎᒎᓕᖅᑐᖅ) ᐅᓂᓪᓗᕝᕕᒻᒥ ᑖᒃᑯᐊ 

ᐃᑲᔪᖅᑕᐅᓇᓱᑦᑐᑦ ᕿᓚᒥᐅᔪᒃᑯᑦ 

ᑭᐅᔭᐅᑲᐅᖅᑐᕈᓐᓇᕐᓗᑎᒃ ᐅᓐᓂᕐᓗᕝᕕᓐᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᑕᕝᕙ ᕿᑎᖅᑰᑕᒫᑦ 

ᑲᑎᒪᖃᑦᑕᖅᐳᑦ ᐅᓐᓂᕐᓗᖅᑐᖃᖅᓯᒪᓐᓂᖅᐸᑦ 

ᐱᓇᓱᐊᕈᓯᑕᒫᑦ ᑐᓵᔭᐅᖃᑦᑕᖅᑐᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑖᓐᓇᓕ 

ᐊᓯᔾᔨᓗᐊᕋᔅᓴᐅᔪᔅᓴᐅᖏᑦᑑᒐᓗᐊᖅ ᑭᓯᐊᓂ 

ᐃᓚᖏᑦ ᑐᐊᕕᕐᓇᕈᔪᑦᑐᒥᑦ ᐃᑲᔪᖅᑕᐅᒍᒪᑎᓪᓗᒋᑦ, 

ᐱᓇᓱᐊᕈᓯᓕᒫᖅ ᐃᓚᖏᑦ ᐅᑕᖅᑭᖃᑦᑕᕐᓂᖏᑦ 

ᑖᓐᓇ, ᐃᓛᓪᓕ ᐅᕙᓐᓄᑦ 

ᐃᖅᑯᓕᕝᕕᐅᖃᑦᑕᖅᓯᒪᒻᒥᒪᑦ, ᐊᑯᓂᐊᓗᒃ ᐃᓚᖏᑦ 

ᐅᑕᖅᑭᖃᑦᑕᕐᖓᑕ. ᒫᓐᓇ ᐱᓗᐊᓚᐅᖅᑐᖃᐃ 

ᖃᕆᑕᐅᔭᐃᑦ ᐃᓱᐃᓪᓕᖅᑕᐅᓚᐅᖅᑎᓪᓗᒋᑦ. ᑖᓐᓇ  

ᑕᐃᒪᐃᓕᖓᐃᓐᓇᖅᑐᖅ? ᐃᓱᒫᓘᑎᐅᓚᐅᖅᓯᒪᕚ 

ᐊᓯᖏᓐᓄᑦ ᐅᖃᐅᓯᐅᖃᑦᑕᖅᓯᒪᕙᓘᓐᓃᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ 

ᐊᐱᕆᑲᐃᓐᓇᕋᑖᕋᒪ, ᓇᒻᒥᓂᕐᓕ 

ᐅᖃᐅᔾᔭᐅᓯᒪᙱᓐᓇᒪ, ᐊᐱᕆᕋᑖᕋᒃᑯᑦᑕᐅᖅ, 

ᑐᓴᓚᐅᖅᓯᒪᙱᑦᑐᖅᑕᐅᖅ ᑖᓐᓇ ᐱᓇᓱᐊᕈᓯᑕᒫᑦ 

ᑕᑭᓗᐊᕐᒪᖔᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᓄᖔᖅ 

ᓴᖑᓗᖓ. ᑕᐃᒃᑯᐊ ᐃᑲᔫᓯᐊᖃᑦᑕᖅᑐᐃᑦ 

ᐅᖃᐅᓯᕆᕋᑖᕐᒥᒻᒪᒍ ᒥᓂᔅᑕᐅᑉ, ᑎᒥᒃᑯᑦ 

ᐊᔪᕈᑎᖃᕈᑎᒃ ᐅᕝᕙᓗ ᐊᔪᕈᑎᖃᕐᓂᕐᒧᑦ ᑎᒥᒧᑦ 

ᐃᑲᔫᓯᐊᓲᖑᒻᒥᒻᑕ $175.00−ᓂᒃ ᑕᕝᕙᖓᑦ 

ᐃᓄᓕᕆᔨᒃᑯᓐᓂᒃ ᐃᑲᔫᓯᐊᕋᐃᒻᒪᑕ. ᑖᓐᓇᓕ ᖃᓄᖅ 

ᐋᖅᑭᑦᓯᒪᕙ $175.00? (ᑐᓵᔨᑎᒎᓕᖅᑐᖅ) ᑖᓐᓇ 

ᐱᓕᕆᕝᕕᒃ ᖃᓄᖅ ᑖᔅᓱᒥᖓ ᓈᓴᐅᒻᒥᑦ 

ᐋᖅᑮᓯᒪᕙ? ᖃᓄᕐᓕ ᐊᔾᔨᒋᖏᓚᐅᒃ ᑎᒥᒥᒍᑦ 

ᐃᓗᐊᖏᓕᐅᕈᑎᖃᖅᑐᓂᒃ ᒐᕙᒪᑐᖃᒃᑯᓐᓂᒃ? 

ᑐᑭᓯᐅᒪᑦᑎᐊᕐᓂᖅᓴᐅᔪᒪᒐᒪ ᑕᒪᑐᒧᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓇᐃᐱᑦᓯᒐᓱᐊᕋᑦᑕ 

ᓇᓪᓕᐊᓐᓂᑦ ᓱᑯᑦᓯᐊᓃᕐᒪᖔᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑖᓐᓇ 

ᐊᐱᖅᓲᑎᖓ ᐊᑭᑦᑐᕆᐊᕈᑎᒃ ᐱᔭᕇᔪᔪᖅ 

(ᑐᓵᔨᑎᒎᓕᖅᑐᖅ) ᓂᖃᐃᓯᐅᑏᑦ ᐊᓯᔾᔨᖅᑕᐅᓂᖏᑦ  

ᓈᓴᐅᑎᖓ ᐅᓄᖅᓯᒋᐊᕐᓗᒋᑦ ᑎᒥᒥᒍᑦ 

ᐃᓗᐊᖏᓕᐅᕈᑎᓖᑦ 2017 ᐅᐱᕐᖔᖓᓂ 

ᑲᒪᒋᔭᐅᓚᐅᖅᑐᑦ ᐊᒻᒪᓗ ᐊᒡᒍᖅᑐᓯᒪᓂᖏᑦ 

ᐃᒪᐃᓕᖓᔪᑦ $250 ᑕᖅᑭᒧᑦ ᐊᑯᓂᑲᓪᓚᒃ 

ᐊᔪᕈᑎᖃᖅᑐᓄᑦ ᐊᕐᕌᒍ ᐅᖓᑖᓂ $125 ᑕᖅᑭᑕᒫᑦ 

ᐊᔪᕈᑎᖃᑲᐃᓐᓇᑐᐃᓐᓇᖅᑐᓄᑦ ᑕᖅᑭᓂᒃ 6−ᓂᒃ 

11−ᓄᑦ. ᐊᒻᒪᓗ ᐃᑲᔪᖅᑕᐅᔪᐃᑦ 

ᐊᔪᕈᑎᖃᓪᓚᑦᑖᕆᐊᓖᑦ ᐸᐃᑉᐹᕐᒥᒃ 

ᓇᓗᓇᐃᒃᑯᑕᖃᕆᐊᓖᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒥᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ, ᓱᓖ? 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇᓕ $175 

ᐅᖃᐅᓯᕆᕋᑖᖅᑕᖓ ᐊᑐᕈᓐᓃᖅᑐᖅ? 

ᐅᖃᐅᓯᕆᒋᐊᖅᑲᐅᔭᖓ ᐊᐱᕆᔪᖃᖅᑎᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ. 

ᐃᑦᓯᕙᐅᑖᖅ (ᑐᓵᔨᑎᒎᓕᖅᑐᖅ) ᐱᓕᕆᕝᕕᒃ 

ᐅᓄᖅᓯᒋᐊᖅᓯᓚᐅᖅᑐᖅ ᑕᖅᑭᑕᒫᑦ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐊᑯᓂᐊᔪᒥᑦ ᐊᔪᕈᑎᖃᖅᑐᓄᑦ 

ᑕᕝᕙᓂ $175−ᒥᑦ $250−ᒧᑦ ᐊᒻᒪᓗ 

ᕿᓚᒻᒥᐅᔪᒃᑯᑦ ᐊᔪᕈᑎᖃᖅᑐᓄᑦ 6−ᓂᒃ 11−ᓄᑦ 

ᑕᖅᑭᓄᑦ ᑖᒃᑯᐊ ᐊᓯᔾᔨᖅᑕᐅᔪᐃᑦ 

ᐃᓚᒋᓚᐅᖅᑕᖏᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᒥᕐᕈᒐᑦᑕ 

ᐃᓄᓕᕆᔨᒃᑯᑦ ᓂᖃᐃᓲᓯᐊᖃᑦᑕᓂᕐᒧᑦ L−6 

ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

ᓂᕈᐊᖅᑕᐅᔭᕆᐊᓕᒃ $62,082,000 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5309 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕐᓗᑕ L−7 

ᐃᖅᑲᓇᐃᔮᓄᑦ ᐱᕙᓪᓕᐊᓂᖅ, ᑖᒃᑯᐊ 

ᓂᕈᐊᖅᑕᐅᔭᕆᐊᓖᑦ $11,109,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ L-3. 

ᐃᓄᓕᕆᔨᒃᑯᑦ ᐊᐅᓚᓂᕐᒧᑦ ᒪᑭᒪᐅᑎᒃᓴᓄᓪᓗ 

ᓂᕈᐊᕈᑕᐅᔪᑦ $155,000,833 ᐊᖏᖅᐱᓰ? ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᑭᓯᐅᒪᒐᒪ ᑐᐊᕕᕐᔫᒥᔭᕆᐊᖃᓕᕋᑦᑕ 

ᑕᐃᒫᒃ ᐱᔪᓐᓇᐅᑏᑦ ᐊᑐᕐᓗᒋᑦ ᐊᐱᕆᔪᓐᓇᕈᒪᒐᒪ 

$11−ᒥᓕᐊᓐᓂᒃ ᑐᒃᓯᕋᖅᑕᐅᔪᓂᒃ. (ᑐᓵᔨᑎᒍᑦ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐊᖏᖃᑎᒌᒍᑕᐅᓯᒪᔫᒐᓗᐊᖅ 

ᐊᐱᕆᒍᓐᓇᖅᑎᙳᓱᑉᐸᒋᑦ ᒪᕐᕉᓐᓂᖅᑲᐃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 

ᑕᕝᕙᓂ 175 ᒪᑉᐱᒐᖓᓂ ᐱᓕᕆᐊᒃᓴᓄᑦ 

ᐸᕐᓇᐅᑎᓂ ᑖᒃᑯᐊᒎᖅ ᐃᓄᓕᕆᔨᒃᑯᑦ 

ᓄᐊᑦᑎᕙᓪᓕᐊᒻᒪᑕ ᐃᓄᓐᓂᒃ ᐃᓕᓐᓂᐊᑎᑦᑎᓂᕐᒧᑦ 

ᐸᕐᓇᐅᑎᓂᒃ ᑳᓐᑐᓛᒃᑕᐅᓯᒪᔪᓂᒃ ᑐᕌᒐᖃᖅᑐᐃᒡᒎᖅ 

ᐊᒥᓲᓂᖅᓴᐅᕖᙵᑎᑦᑎᒐᓱᑦᑐᑎᒃ ᐃᓄᓐᓄᑦ 

ᐃᖅᑲᓇᐃᔭᕐᕕᐅᒍᓐᓇᖅᑐᓂᒃ 

ᐊᑭᑐᔪᖅᑐᕈᑎᓕᕆᔪᓂᒃ. ᖃᑦᑎᐅᒻᒪᑦ ᐃᓄᓐᓂᒃ 

ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐅᑎᓂᒃ ᓴᓇᕕᓯ 

ᐊᑐᓕᖅᑎᑦᑎᕕᓯᓘᓐᓃᑦ ᑕᕝᕘᓇ ᑕᕝᕙᓂ ᑖᑦᓱᒪ 

ᐊᑖᒍᑦ? (ᑐᓵᔨᑎᒍᑦ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕕᕗᑦ ᓄᑖᐸᓘᒻᒪᑦ, 

ᐃᓚᒋᔭᐅᓕᑕᐃᓐᓇᖅᑐᑎᒃ ᐱᓕᒻᒪᒃᓴᐃᓂᕐᒧᑦ ᑭᓯᐊᓂ 

ᐱᓯᒪᑦᑎᖏᓐᓇᒪ ᒫᓐᓇ ᑖᑦᓱᒥᖓᓕᕆᔪᓂᒃ  

ᓯᕗᓪᓕᖅᐹᕆᓚᐅᕋᑦᑎᒍ ᐊᕐᕌᒍᖓᓂ 

ᐱᓕᒻᒪᒃᓴᐃᒍᑎᒃᓴᓂᒃ ᓴᓇᓪᓗᑕ, 

ᐅᖃᐅᓯᒃᓴᖃᕐᕕᒋᖏᑕᕗᑦ ᒫᓐᓇ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒥᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᑭᖑᓪᓕᖅᐹᖅ ᐊᐱᖅᑯᑏᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓄᑯᐊ ᐅᖃᐅᓯᕆᒍᒪᕋᑖᕋᒃᑭᓂᓛᒃ 

ᐱᓕᕆᑦᑎᐊᕐᖓᑕ ᐊᒥᓲᓂᖅᓴᓂᒃ ᒪᒃᑯᑦᑐᓂᒃ, 

ᐃᓅᓱᑦᑐᓂᒃ ᐃᖅᑲᓇᐃᔭᕆᐅᖅᓴᑎᑦᑎᓪᓗᑎᒃ 176 

ᒪᑉᐱᒐᖓᓂ ᐃᓚᖓᒡᒎᖅ ᓯᕗᓪᓕᐅᑎᓂᐊᕋᑦᓯᐅᒃ 

ᐋᖅᑭᑦᓯᓕᖅᑭᑲᓐᓂᓂᕐᒥᒃ ᐃᖅᑲᓇᐃᔭᕆᐅᖅᓴᓂᕐᒧᑦ 

ᐱᒋᐊᕈᑕᐅᖃᑦᑕᓚᐅᖅᓯᒪᔪᒥᒃ. ᑖᓐᓇ 

ᐱᐅᓪᓚᕆᑦᑐᖅ,.ᑖᓐᓇ ᐱᐅᓪᓚᕆᑉᐳᖏᓛᒃ. ᑖᓐᓇ 

ᑐᓴᕆᐊᖓ ᓴᖅᑭᔮᖃᑦᑕᓚᐅᖅᓯᒪᒐᓗᐊᕐᖓᑦ 

ᐃᓕᓴᕕᓐᓂ. ᐅᕙᖓ ᓄᓇᓕᖁᑎᕗᑦ ᒪᕐᕉᒃ 

ᑕᑯᓐᓈᖅᑐᒋᑦ ᓴᖅᑭᑦᑕᐅᑎᒋᔭᕆᐊᓕᐅᒐᓗᐊᖅ.  

 

ᑭᖑᓪᓕᖅᐹᖅ ᐊᐱᖅᑯᑎᒐ, ᖃᖓᒃᑰᖅᑕᕋᔭᕐᓂᖓᓂᒃ 

ᐋᖅᑭᑦᑎᕆᓯᒪᕕᓯ ᓯᕗᓪᓕᐅᑎᒍᒪᔭᑦᓯᓐᓂᒃ. 

ᓄᓇᓕᓐᓃᒃ ᓇᓗᓇᐃᖅᓯᓯᒪᑦᓴᐅᑎᒋᕕᓰ? 

ᓯᕗᓪᓕᐅᒐᔭᖅᑐᓂᒃ ᓴᖅᑭᕐᕕᐅᒐᔭᖅᑐᓂᒃ ᓄᓇᕗᒻᒥ. 

(ᑐᓵᔨᑎᒍᑦ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᖃᖅᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᓕᕆᖃᑎᖃᐃᓐᓇᕋᑦᑕ 

ᓯᓚᑦᑐᓴᕐᕕᑯᓐᓂᓪᓗ, ᑭᓱᑦ ᐃᓕᓐᓂᐊᕈᑏᑦ 

ᐱᐅᓂᖅᐹᖑᒐᔭᕐᒪᖔᑕ ᑲᔪᓯᒋᐊᕈᑎᒋᓗᑎᒍ 

ᑕᐃᒃᑯᐊ ᒫᓐᓇ ᐅᖃᖃᑎᒋᖃᑦᑕᖅᑕᕗᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒥᒃ ᐃᑦᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5310 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑎᐊᐱᒃ. ᑕᐃᒪ ᐃᓄᓕᕆᔨᒃᑯᑦ ᑲᑎᑦᑐᒋᑦ L-3, 

ᐊᐅᓚᒍᑎᑦᓴᐃᑦ ᐋᖅᑭᐅᒪᒍᑎᑦᓴᐃᑦ $155,833,000 

ᑖᓐᓇ ᑕᒻᒪᑲᐃᓐᓇᕋᒃᑯ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᔭᕇᕋᑦᑎᒍᑦ 

ᐃᓄᓕᕆᔨᒃᑯᑦ ᐱᓕᕆᕝᕕᖓᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᑐᓯᒍᑎᓂᒃ ᐅᖃᐅᓯᑦᓴᖃᖅᑳ? ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᓕᐅᖅᑏᓪᓗ 

ᖁᔭᓐᓇᒦᒃ ᐊᐱᕆᖃᑦᑕᕋᑖᕋᔅᓯ. ᖁᔭᒋᓪᓚᕆᑦᑕᒃᑲ 

ᑕᐃᒪᐃᓕᐅᖅᐸᑲᑦᑕ. ᐃᑲᔪᕐᓂᐅᓴᑐᐃᓐᓇᕐᖓᑕ 

ᐃᓄᓕᕆᔨᒃᑯᓐᓂ. ᑖᒃᑯᐊ ᑕᐃᒪ ᑮᓇᐅᔭᖅᑐᕈᑎᔅᓴᐃᑦ 

ᐱᔭᕇᖅᑲᑕ ᐊᕕᑦᑐᖅᓯᒪᔪᓂᓗ 

ᐊᐅᓚᑦᑎᔨᖃᓕᕐᓗᑎᒃ ᐃᑲᔪᖃᑦᑕᕈᓐᓇᓂᐊᖅᑐᓂᒃ 

ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑎᖏᓐᓂᒃ ᑕᖅᑲᒃᑯᐊ 

ᐊᑦᑕᓇᖅᑐᒦᑦᑐᐃᑦ ᐃᑲᔪᕋᓱᓐᓂᐊᕋᑦᑎᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

(ᑐᓵᔨᒃᑯᑦ) ᐅᑯᐊᓗ ᐱᓕᕆᔩᒃᑲ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᐃᖅᓱᖅᑏ, ᐅᖃᕆᐊᖅᑐᖅᓯᒪᔫᒃ 

ᐊᓐᓂᑎᓚᐅᕐᒥᒃᑭᒃ.  

ᑲᔪᓯᒋᐊᕈᒪᔪᒍᑦ ᒪᓕᒐᓕᕆᔨᒃᑯᓐᓄᑦ. ᒪᓕᒐᓕᕆᔨᒃᑯᑦ 

ᒥᓂᔅᑕ ᐊᑐᐃᓐᓇᕈᕈᓐᓇᖅᑲᑦ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᐃᖃᓪᓗᐊᖅ. ᒪᑐᐃᖅᓯᒍᑎᓐᓂᒃ ᐱᒋᐊᕈᓐᓇᓕᖅᑐᑎᑦ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᑉᐳᖓ 

ᑲᑎᒪᔩᑦ ᑲᑎᒪᑐᐃᓐᓇᕐᓂᐅᑉ ᓵᖓᓂ ᓴᖅᑭᑦᑐᓐᓇᕋᒪ 

ᓴᖅᑮᓗᖓ 2020-2021 ᑮᓇᐅᔭᖅᑐᕈᑎᔅᓴᖏᓐᓂᒃ 

ᒪᓕᒐᓕᕆᔨᒃᑯᑦ.  

 

ᑲᑎᑦᑐᒋᑦ $127,600,000-ᒥᒃ ᑐᔅᓯᕋᖅᑐᑦ. 

ᒪᓕᒐᓕᕆᔨᒃᑯᑦ 2020-2021-ᒥᒃ 

ᐊᕐᕌᒍᓂᐊᖅᑕᖓᓄᑦ. ᑖᓐᓇ $649,000-ᒥ 

ᐅᕝᕙᓘᓐᓃᑦ 1%-ᒥᒃ ᐊᖏᓪᓕᒋᐊᕆᓂᐅᔪᖅ 2019-

2020 ᑮᓇᐅᔭᖅᑐᕈᑎᒋᔪᔭᖏᓐᓂᒃ. ᑖᒃᑯᐊ ᑲᑎᑦᑐᒋᑦ 

ᑮᓇᐅᔭᑦ ᐅᑯᓂᖓ ᐃᓗᓕᖃᕐᓂᐊᖅᑐᑦ:  

 

 ᑮᓇᐅᔭᖅᑐᕈᑎᕗᑦ $2.41-ᒥᓕᐊᓐ ᒪᓕᒐᕐᓂᑦ 

ᒪᓕᑦᑎᑦᑎᓂᕐᒧᑦ ᐸᓖᓯᒃᑯᓐᓄᑦ:  

o ᐸᓖᓯᒃᑯᓐᓄᑦ ᐸᓖᓯᖃᕈᑎᔅᓴᐃᑦ 6-

ᓂᒃ ᐸᓖᓯᒃᑯᓐᓂ ᐊᒻᒪ 

ᑎᓴᐅᒪᒐᔭᖅᑐᑎᑦ ᐃᖃᓗᓐᓂ 

ᐊᖏᔪᖅᑳᖃᕐᕕᖓᓂ, ᐊᑕᐅᓯᖅ 

ᐸᓐᓂᖅᑑᒥ ᐊᒻᒪ ᐊᑕᐅᓯᖅ ᑭᙵᕐᓂ.  

o ᐊᑕᐅᓯᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎ ᐊᐅᓚᑦᑎᔨᐅᓗᓂ 

ᐊᓪᓚᕝᕕᓕᕆᔨᐅᓗᓂ ᐃᖃᓗᓐᓂ 

ᐊᖏᔪᖅᑳᖃᕐᕕᖓᓂ ᐊᒻᒪ  

o ᑎᓴᒪᑦ ᐅᖄᓚᐅᒻᒥᒃ ᑭᐅᔨᐅᓗᑎᒃ 

ᐃᖃᓗᓐᓂ ᐊᖏᔪᖅᑳᖃᕐᕕᖓᓂ 

ᐅᖄᓚᐅᑎᖃᕐᕕᖓᓂ.  

 

 ᑮᓇᐅᔭᑦ $750,000 ᐃᖅᑲᖅᑐᐃᔪᓕᕆᓂᕐᒥ 

ᐋᖅᑭᒋᐊᕆᔾᔪᑎᔅᓴᐃᑦ ᓄᓇᕗᒻᒥ. ᑖᒃᑯᐊ 

ᐊᑐᖅᑕᐅᓂᐊᖅᑐᑦ:  

o $650,000 ᐱᔨᑦᑎᕋᖅᑎᓄᑦ 

ᑳᓐᑐᕌᑎᒍᑦ ᑕᒪᒃᑯᐊ ᐃᖅᑲᖅᑐᐃᕕᒻᒥ 

ᑎᑎᕋᖅᑎᐅᔪᓄᑦ ᐊᒻᒪ ᑐᓵᔨᐅᔪᓄᑦ. 

ᑖᒃᑯᐊ ᑮᓇᐅᔭᑦ ᐱᑕᖃᕆᐊᖃᕐᖓᑕ 

ᐃᖅᑲᖅᑐᐃᔪᓕᕆᔨᒃᑯᑦ ᒪᓕᒐᖅᑎᒍᑦ 

ᐱᓕᕆᐊᕆᒋᐊᓕᖏᓐᓂᒃ 

ᐱᓕᕆᐊᖃᕈᓐᓇᓂᐊᕐᖓᑕ 

ᐃᖅᑲᖅᑐᐃᕕᖃᖅᑎᑦᑎᖃᑦᑕᕐᓗᑎᒃ.  

o $125,000 ᐊᑐᖅᑕᐅᓂᐊᖅᑐᑦ 6-ᓄᑦ 

ᐃᖅᑲᓇᐃᔮᓄᑦ. ᐃᓚᖃᖅᑐᑎᑦ ᑎᓴᒪᑦ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ, 

ᒪᕐᕉᓪᓗ ᓇᕿᑦᑕᖅᑏᒃ. ᑖᒃᑯᐊ  

ᑮᓇᐅᔾᔭᔅᓴᒐᔭᖅᑐᑎᑦ $500,000 

ᑲᑎᓪᓗᒋᑦ.  

 

 ᑮᓇᐅᔭᑦ $234,000 ᐃᑲᔪᖅᓰᒍᑕᐅᓂᐊᖅᑐᑦ 

ᐅᑎᖅᑎᑦᑎᒍᑎᐅᓗᑎᒃ ᑕᓪᓕᒪᓂ ᓄᓇᓕᓐᓂ 

ᐃᖅᑲᖅᑐᐃᔪᓕᕆᔨᐅᔪᓂᒃ ᕼᐊᒻᓚᒃᑯᓐᓂ 

ᒐᕙᒪᒃᑯᓐᓄᑦ ᐅᑎᖅᑎᑕᐅᓗᑎᒃ 

ᐃᖅᑲᓇᐃᔭᖅᑎᐅᓂᐊᓕᕐᓗᑎᒃ. ᑲᑎᓪᓗᒋᑦ 

ᑮᓇᐅᔭᑦ ᑖᒃᑯᓄᖓ ᐃᖅᑲᓇᐃᔮᓄᑦ 

ᐊᑭᓕᖅᑕᐅᓂᐊᖅᑐᑦ $366,000-ᓂᒃ 

ᐃᑲᔫᓯᐊᖑᔪᓄᑦ ᑎᒍᒥᐊᖅᑕᐅᕙᓚᐅᖅᑐᓄᑦ 

ᕼᐊᒻᓚᒃᑯᓐᓄᑦ ᐃᖅᑲᓇᐃᔮᓄᑦ 

ᐊᑐᖅᑕᐅᓂᐊᕐᖓᑕ ᑖᒃᑯᓄᖓ. ᑕᐃᒪᓕ 

$234,000-ᑐᐃᓐᓇᕐᓂᒃ ᑐᔅᓯᕋᖅᑯᒍᑦ 

$600,000-ᓄᑦ  

 

 ᐊᒻᒪᑦᑕᐅᖅ $500,000-ᓂᒃ ᑮᓇᐅᔭᓂᒃ 

ᐊᐅᓪᓛᖅᑕᐅᓂᖏᓐᓄᑦ 7 ᐃᖅᑲᓇᐃᔮᑦ 

ᑕᐃᑲᓂ ᒥᐊᓂᖅᓯᔫᑉ ᐊᓪᓚᕝᕕᖓᓂ 

ᐃᓄᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓄᑦ 

ᐊᐅᓪᓛᖅᑕᐅᓂᐅᓴᒻᒪᑕ $1.499-ᒥᓕᔭᓐ 

ᐊᐅᓪᓛᖅᑕᐅᓂᐊᖅᑐᑦ ᒪᓕᒐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓂᒃ ᑭᓯᐊᓂᓕ ᖄᖓᒍᒃᑲᓐᓂᖅ 

$500,000.00 ᐱᔭᐅᒋᐊᖃᕐᓂᐊᕐᒥᔪᖅ 

ᐊᓪᓚᕝᕕᖓ ᐊᐅᓚᑕᐅᒍᓐᓇᓂᐊᕐᖓᑦ 

$1,999,000 ᑮᓇᐅᔭᖁᑎᖃᖅᑐᑎᒃ.  

 

ᐃᒃᓯᕙᐅᑖᖅ ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᒃᓴᒃᑲ 

ᐅᖃᐅᓯᒃᑲ, ᐊᐱᖅᑯᑎᓂᒃ ᑭᐅᔪᓐᓇᓂᐊᕐᒥᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᑲᑎᒪᔨᕋᓛᑦ ᐃᒃᓯᕙᐅᑕᖓᑕ ᑐᒡᓕᐊ 

ᒪᑐᐃᖅᓯᒍᑎᑦᓴᖃᕆᕙ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒃ ᒥᓂᔅᑕ. ᒪᑐᐃᖅᓯᒍᑎᓂ 

ᖃᓄᐃᖏᑦᑎᐊᕐᓂᕐᒧᑦ ᑲᑎᒪᔨᕋᓛᖑᔪᓂ ᐱᓪᓗᒋᑦ 

2021 2023 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ  

ᒪᓕᒐᓕᕆᔨᒃᑯᑦ.  

 

ᑖᑦᓱᒪ ᐱᓕᕆᕝᕕᐅᑉ ᑐᒃᓯᕌᖏᑦ 2020-21 

ᐊᐅᓚᑦᑎᒍᑎᑦᓴᐃᑦ $127.6 ᒥᓕᐊᓐ 

ᐊᑭᑦᑐᕆᐊᕆᒐᓛᕌᕐᔪᓐᓂᑐᐃᓐᓇᐅᒻᒪᑦ 

2019−2020−ᒥ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂ.  

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 

ᑐᒃᓯᕋᕐᖓᑕᒎᖅ 12-ᓂᒃ ᐃᓄᓕᕆᔨᒃᑯᓐᓂ 

ᐃᖅᑲᓇᐃᔮᖑᒐᔭᖅᑐᓂᒃ ᑭᓯᐊᓂ ᒪᓕᒐᓕᐅᖅᑏᑦ 

ᖃᐅᔨᒪᔪᑦ ᑖᒃᑯᐊ ᐃᓄᓕᕆᔨᒃᑯᑦ ᐊᒥᓱᐊᓗᓐᓂᒃ 

ᐃᖅᑲᓇᐃᔮᖁᑎᖃᕐᖓᑕ ᓱᓕ 

ᐃᓐᓄᑦᑕᐅᒍᓐᓇᖏᑦᑐᓂᒃ, ᐃᓐᓄᑦᑕᐅᓯᒪᙱᑦᑐᓂᒃ.  

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᑖᓐᓇ ᒥᐊᓂᖅᓯᔨᐅᑉ 

ᐊᓪᓚᕝᕕᖓ ᐃᖅᑲᓇᐃᔭᖅᑎᖃᑦᑕᐅᑎᒋᒻᒪᑦ ᑕᕝᕗᖓ 

ᐃᓕᓯᒪᔪᓂᒃ, ᐊᐅᓪᓛᖅᑕᐅᓂᐅᓴᒻᒪᑕ 

ᐃᓄᓕᕆᔨᒃᑯᓐᓂᒃ ᒪᓕᒐᓕᕆᔨᒃᑯᓐᓄᑦ 2020-2021-

ᖑᓕᖅᑲᑦ. ᒪᓕᒐᓕᐅᖅᑏᑦ ᓂᕆᐅᖕᒪᑕᐃᓛᒃ ᑖᒃᑯᐊ 

ᐊᓪᓚᕝᕖᒃ ᒪᕐᕉᒃ ᐊᔾᔨᒌᐸᓗᓂ ᑐᕌᒐᖃᕐᖓᑎᒃ 

ᑕᐃᒫᓪᓗ ᑲᑐᔾᔨᐸᑎᒃ ᐊᓪᓚᕝᕕᒻᒥ 

ᐱᓕᕆᐊᖑᒋᐊᓕᓐᓂᒃ 

ᐊᐅᓚᑦᑎᐊᓂᖅᓴᐅᒐᔭᖅᐸᓪᓚᐃᒻᒪᑕ 

ᐱᔨᑦᑎᕋᕐᓂᖏᑦ.  

 

ᐸᓖᓯᖃᕐᓂᖅ ᓄᓇᕗᒻᒥ, ᓄᓇᕗᓕᒫᒥ 

ᐱᑕᖃᖅᑎᑕᐅᖃᑦᑕᖅᑐᖅ ᐊᕙᑎᓄᑦ ᐊᕐᕌᒍᓄᑦ 

ᑳᓐᑐᓛᖃᖅᑎᑕᐅᓪᓗᑎᒃ ᐸᓖᓯᒃᑯᑦ ᐊᒻᒪ ᓄᓇᕗᒻᒥ 

ᐸᓖᓯᒃᑯᓐᓄᑦ, ᐸᓖᓯᖃᖅᑎᑕᐅᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᓯᒪᔪᖅ 

2012−ᒥ. ᒪᓕᒐᓕᐅᖅᑏᑦ ᖁᔭᓕᓪᓚᕆᑦᑐᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᕕᐅᖃᑦᑕᖅᑲᑕ 

ᓄᓇᕗᑦ ᐸᓖᓯᖏᑕ ᐊᓪᓚᕝᕕᖓᓂ. ᐱᓕᕆᐊᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᒪᔪᖅ ᐊᓯᔾᔨᔮᙱᒻᒪᑕᒎᖅ 

ᖃᑦᑎᐅᓂᖏᑦ 162 ᐸᓖᓯᐅᔪᐃᑦ ᒫᓐᓇ ᓄᓇᕗᒻᒥ 

ᐊᕐᕌᒎᓂᐊᖅᑐᒧᑦ. ᐱᖃᓯᐅᑎᓗᒋᓂᓛᒃ 

ᐸᓖᓯᑐᐃᓐᓇᐃᑦ, ᐸᓖᓯᐅᙱᑦᑐᑦ 

ᐃᖅᑲᓇᐃᔭᖅᑎᖏᑦ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐸᓖᓯᒃᑯᓃᑦᑐᑦ. ᑭᓯᐊᓂᓕ 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐅᖃᐅᓯᖃᕆᐊᖅᑐᖅᑐᓂ ᑐᒃᓯᕌᖏᓐᓂᒃ 2020-

2021 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓄᓪᓗ, ᒥᓂᔅᑕ  



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5312 

 

 

ᓇᓗᓇᐃᖅᓯᔪᒻᒪᑦ ᑮᓇᐅᔭᖅ ᑐᕌᖓᑎᑕᐅᓪᓚᕆᑦᑐᐃᑦ 

$2 ᒥᓕᐊᓐ ᐸᓖᓯᒃᑯᓐᓄᑦ 11-ᓄᑦ ᐃᖅᑲᓇᐃᔮᓄᑦ 

ᐊᑭᓖᒍᑕᐅᒐᔭᕐᖓᑕ ᐊᒥᓱᕈᕆᐊᖅᑎᒐᓱᑦᑎᓪᓗᒋᑦ 

ᐸᓖᓯᐅᔪᓂᒃ ᓄᓇᕗᒻᒥ. ᑐᑭᓯᓇᑦᑎᐊᕋᑖᙱᒻᒪᑦ 

ᑎᑎᕋᖅᓯᒪᔭᖏᑦ ᐅᖃᓕᒫᖅᑐᒋᑦ ᑖᒃᑯᐊ ᓄᑖᑦ 

ᑮᓇᐅᔭᑦ ᑐᒃᓯᕌᑦ, ᓄᑖᓂᒃ ᑮᓇᐅᔭᓂᒃ ᑐᒃᓯᕋᕐᒪᖔᑕ, 

ᐱᓕᕆᐊᒃᓴᖏᓐᓂ ᐸᕐᓇᐅᑎᖓ ᓇᓗᓇᐃᖅᓯᒪᒻᒪᑦ 

ᐃᓚᙵᐃᖔᕐᓂᐅᓴᒻᒪᑕᒎᖅ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐸᓖᓯᒃᑯᓐᓂᒃ ᑐᕌᖓᔪᓂᒃ 

2020-2021-ᒥ ᑕᑯᓐᓈᖅᑐᒋᑦ 

2019−2020−ᓕᓴᐃᑦ. ᒥᓂᔅᑕᐅᓪᓗ 

ᑎᑎᖅᑲᕆᕋᑖᓚᐅᖅᑕᖏᑦ 

ᓇᓗᓇᐃᖅᓯᒐᓛᓚᐅᖅᑑᒐᓗᐊᑦ ᑕᒪᑦᑐᒥᖓ.  

 

ᒪᓕᒐᓕᐅᖅᑏᑦ ᑲᔪᖏᖅᓴᐃᔪᑦ ᒥᓂᔅᑕᒥᒃ 

ᑐᑭᓯᓇᑦᑎᐊᓂᖅᓴᓂᒃ 

ᓇᓗᓇᐃᖅᑐᐃᖃᑦᑕᖁᔭᐅᓪᓗᓂ ᒪᓕᒐᓕᐅᖅᑎᓄᑦ 

ᐅᓂᒃᑳᖃᓕᕋᐃᑉᐸᑦ ᓄᑖᖑᔪᓂᒃ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᓯᒪᔪᓂᒃ ᑮᓇᐅᔭᖏᓐᓂᒃ ᐃᓗᐊᓂ 

ᐃᓄᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 

ᐱᒋᐊᖅᑎᑕᐅᓯᒪᔪᓂᒃ ᐃᓕᑉᐹᓕᑦᑎᑦᑎᓂᕐᒧᑦ 

ᐅᖃᐅᓯᕐᒥᓪᓗ ᐃᓕᓴᑎᑦᑎᓂᕐᒥᒃ ᐱᓪᓗᒋᑦ ᑕᒪᒃᑯᐊ 

ᓄᑖᑦ ᐸᓖᓰᑦ ᐃᖅᑲᓇᐃᔭᕆᐊᓕᖅᑎᓪᓗᒋᑦ 

ᒪᓕᒐᕐᓂᐊᖅᑏᓪᓗ ᐃᑲᔪᖅᑎᖏᓪᓗ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᕐᒥᔪᑦ ᑕᑯᒋᐊᑦᓴᖅ ᐸᓖᓯᖃᕐᕕᐅᔪᐃᑦ 

ᐃᖅᑲᓇᐃᔭᖅᑎᖃᓕᕐᖓᑕ ᐃᓄᑦᑎᑐᑦ, ᐃᓄᒃᑐᑦ 

ᐅᖃᓲᓂᒃ ᐊᒻᒪᓗ ᑎᓴᒪᓂᒃ ᐅᖄᓚᐅᒻᒥᒃ 

ᑭᐅᔨᖃᖅᑐᑎᒃ ᐃᓄᒃᑐᑦ ᐅᖃᓲᓂᒃ. ᐊᒻᒪᑦᑕᐅᖅ 

ᒪᓕᒐᕐᓂᐊᖅᑏᑦ ᐃᖅᑲᓇᐃᔭᖅᑎᖏᑦ ᑕᕝᕙᓂ 

ᒪᓕᒐᕐᓂᐊᖅᑐᓕᕆᔨᒃᑯᓐᓂ ᐃᓄᒃᑐᑦᑕᐅᕉᖅ 

ᐃᓕᓐᓂᐊᖅᑎᑕᐅᓯᒪᓕᕐᒥᔪᑦ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᐱᓕᕆᔨᖏᓐᓂᓪᓗ 

ᐱᕕᖃᖅᑎᑦᑎᖃᑦᑕᖁᔭᐅᓪᓗᑎᒃ ᓄᓇᕗᒻᒥ 

ᒪᓕᒐᕐᓂᐊᖅᑎᓂᒃ ᐃᓕᓴᔪᓂᒃ ᑕᕝᕙᓂ 

ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔮᓂᒃ 

ᒪᓂᒪᑎᑦᑎᕕᐅᖃᑦᑕᕐᓗᑎᒃ.  

 

ᒪᓕᒐᓕᐅᖅᑏᑦᑕᐅᖅ ᐃᑲᔪᖅᓰᔪᑦ ᒥᓂᔅᑕᒥᑦ 

ᐊᒥᓲᓂᖅᓴᓂᒃ ᐃᓄᓐᓂᑦ 

ᐃᖅᑲᓇᐃᔭᓕᖅᑎᑦᑎᒐᓱᑦᑎᓪᓗᒍ ᓄᓇᓕᓐᓂᑦ 

ᐃᖅᑲᖅᑐᐃᔪᓕᕆᔨᒃᑯᓐᓂ ᐊᒻᒪ 

ᐊᓄᓪᓚᔅᓰᕕᓕᕆᓂᕐᒥᑦ. ᑲᑎᒪᔨᕋᓛᑦ 

ᖃᐅᔨᓚᐅᕐᖓᑕ ᐊᐅᓪᓛᖅᑕᐅᕙᓪᓕᐊᒻᒪᑕ ᑕᒪᒃᑯᐊ 

ᐃᖅᑲᖅᑐᐃᔪᓕᕆᔩᑦ ᕼᐋᒻᓚᒃᑯᓐᓂ  

ᐃᖅᑲᓇᐃᔭᖅᐸᑦᑐᐃ ᓄᓇᕗᑦ ᒐᕙᒪᒃᑯᖏᓐᓄᖔᖅ. 

ᑕᐃᒪᓕ ᑮᓇᐅᔭᖏᑦ ᑖᒃᑯᐊ 

ᖁᕝᕙᕆᐊᖅᑕᐅᓂᐊᕐᒥᔪᑦ. ᑲᑎᒪᔨᕋᓛᑦ ᑐᑭᓯᓯᒪᔪᑦ 

ᑮᓇᐅᔭᖅᑖᑲᓐᓂᕆᐊᖃᕐᓂᐊᕐᖓᑕ 

ᐃᑲᔫᓯᐊᖃᑦᑕᕈᓐᓇᕐᓂᐊᕐᖓᑕ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᓪᓕ 

ᐱᔭᐅᖃᑦᑕᓲᓂᑦ. ᐃᓚᖓ ᑕᕝᕙ ᕼᐋᒻᓚᐃᑦ 

ᐊᔅᓱᕈᕈᑎᒋᕙᓚᐅᖅᑕᖓ ᐃᖅᑲᖅᑐᐃᔪᓕᕆᔪᓂᒃ 

ᐃᖅᑲᓇᐃᔭᖅᑎᖃᕋᓱᐊᖅᑐᑎᑦ 

ᑮᓇᐅᔾᔭᔅᓴᑎᑕᐅᙱᓗᐊᖃᑦᑕᓂᕐᖓᑕ ᑕᐃᒃᑯᐊ. 

ᐃᔅᓯᕙᐅᑕᖅ.  

 

ᒪᓕᒐᓕᕆᔨᒃᑯᑦ ᑐᔅᓯᕌᖏᑦ 2020-2021 

ᑮᓇᐅᔭᖅᑐᕈᑎᔅᓴᐃᑦ ᐃᓚᖓᕐᖓᑕ ᑮᓇᐅᔭᓂᒃ 

ᐱᕋᔭᓐᓂᒃᑯᑦ ᐱᖁᑎᑖᕕᓂᕐᓂᑦ ᐊᖅᓵᖅᓯᕕᒻᒥ 

ᐊᓪᓚᕕᒻᒥ. ᐃᖅᑲᓇᐃᔭᖅᑎᖏᑦ 

ᐱᓕᒻᒪᓴᖅᑐᐅᑎᓪᓗᒋᑦ ᑕᕝᕙᓂ ᐊᓪᓚᕕᒻᒥ 

ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᕐᓂᐊᕆᐊᔅᓴᖅ ᐊᑐᓕᖅᑎᑕᐅᓂᖓᓂ 

ᐱᕋᔭᓐᓂᒃᑯᑦ ᐱᖁᑎᓂᒃ ᐊᖅᓵᖅᓯᓂᕐᒧᑦ ᐱᖁᔭᖅ 

ᐊᑐᖅᑕᐅᓕᖅᑎᓪᓗᒍ. ᑖᓐᓇ ᑲᔪᓯᑎᑕᐅᔪᖅ 2017-

ᖑᑎᓪᓗᒍ ᓄᖅᑲᑎᑦᑎᔾᔫᒥᑎᑕᐅᒐᓱᑦᑐᓂ 

ᐃᒥᐊᓗᓐᓂ ᐋᖏᔮᕐᓇᖅᑐᓂᓪᓗ 

ᓂᐅᕕᐊᔅᓴᖃᖅᐸᖅᑐᓂᒃ ᓄᓇᕘᒻᒥ ᓄᓇᓕᓐᓂᑦ.  

 

ᐃᔅᓯᕙᐅᑕᖅ, ᒪᓕᒐᓕᕆᔨᒃᑯᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᒪᒥᓴᐃᓂᒃᑯᑦ 

ᐃᖅᑲᖅᑐᐃᔪᓕᕆᓂᖅ ᐆᑦᑐᕋᐅᑎᐅᔪᖅ 

ᐃᖃᓗᑦᑑᑦᑎᐊᕐᒥ ᐱᖓᓱᓄᑦ ᐊᕐᕌᒍᓄᑦ. 

ᒐᕙᒪᑐᖃᒃᑯᓐᓄ ᑮᓇᐅᔭᖃᖅᑎᑕᖅ ᑲᔪᓯᒻᒪᑦ ᓱᓕ 

ᐊᒻᒪ ᖃᐅᔨᔭᐅᓯᒪᒻᒥᔪᑦ ᐸᓖᓯᒃᑯᑦ ᑕᕝᕗᖓ 

ᐃᑲᔪᖅᑕᐅᒋᐊᓕᓐᓂ ᑐᓂᓯᖔᖃᑦᑕᖅᓯᒪᒻᒪᑕ 

ᐱᕋᔭᓪᓚᕿᒍᑕᐅᖃᑦᑕᖅᑐᐃᑦ ᐃᓱᒪᕐᓗᕐᓂᖅ, 

ᐊᔪᓕᕈᑎᖃᕐᓂᖅ, ᖁᐊᖅᓵᖅᓯᒪᓂᕐᓗ 

ᑲᒪᒋᔭᐅᒐᓱᑦᑐᑎᑦ. ᒪᓕᒐᓕᐅᖅᑎ ᑭᖑᓪᓕᖅᐹᒥᒃ 

ᐅᓂᒃᑳᓕᐊᒥᓂᕐᒥᑦ ᑕᑯᒍᒪᓛᕐᒥᔪᐃᑦ ᖃᓄᖅ 

ᐊᐅᓚᑦᑎᐊᕐᓂᕐᒪᖔᑕ ᑭᓱᓂᓪᓗ 

ᐱᒡᒐᓇᖅᑐᖅᓯᐅᕈᑎᖃᕐᓂᕐᒪᖔᑕ ᐊᒻᒪᓗ 

ᖃᐅᔨᒍᒪᓛᕐᒥᔪᐃᑦ ᖃᓄᖅ 

ᐃᓱᒪᖅᓴᖅᓯᐅᕈᑎᖃᕐᓂᐊᕐᒪᖔᔅᓯ ᓯᐊᕐᒪᐃᒋᐊᔅᓴᖅ 

ᑖᔅᓱᒥᖓ ᐊᓯᖏᓐᓄᑦ ᓄᓇᓕᓐᓄᑦ. ᐃᒃᓯᕙᐅᑕᖅ 

ᑕᕝᕙ ᐃᓱᓕᑉᐳᑦ.  

 

ᒪᑐᐃᖅᓯᒍᑎᒃᑲ ᐱᓪᓗᒋᑦ ᑐᔅᓯᕌᖑᔪᑦ 2020-2021 

ᑮᓇᐅᔭᖅᑐᕈᑎᔅᓴᑦ ᐊᒻᒪᓗ 2020-2023 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᒪᓕᒐᓕᕆᔨᒃᑯᑦ. 

ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5313 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᔅᑕ ᕋᑉᐴᑦ ᐃᓱᒪᒋᑦᑎᐊᖅᑖᓗᒋᔪᔭᖓ ᐱᓇᓱᐊᕈᓰᒃ 

ᒪᕐᕉᒃ ᓈᓕᖅᑑᒃ. ᐱᒋᐊᖅᑎᑦᑎᒍᒪᔪᖓ 

ᐱᕙᓪᓕᐊᓂᕆᓯᒪᔭᕗᑦ ᐅᓂᒃᑳᕆᔭᐅᖁᓕᖅᑐᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ. 

ᐱᖁᔨᕗᖔᕈᑎᑕᖃᕐᖓᑦ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕈᒪᓕᖅᑐᓂ ᐊᐃᕙᐅᑎᔅᓴᐅᓇᓂᓗ. 

ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ. ᓂᑯᕕᙳᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖏᑦ 

ᐅᓂᒃᑳᖏᑦ. ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᖅᑐᑦ 

ᐱᖁᔭᔅᓴᖅ 39-ᒥᑦ ᐅᓂᒃᑳᕈᒪᓕᖅᑐᑦ ᐱᕙᓪᓕᐊᒻᒪᑕ. 

ᐱᒋᐊᖅᑎᑦᑎᕗᖓᓗ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒥᒃ ᐱᑕᖃᕐᒪᑦ 

ᐊᐃᑉᐱᖅᑕᐅᕙ? 

 

ᐃᒃᓯᕙᐅᑕᖅ: ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓᓗ ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ ᐊᖏᖅᑕᐅᖁᓪᓗᒋᑦ. ᖁᔭᓐᓇᒥᒃ 

ᐅᖃᖅᑏ. 

 

ᐅᖃᖅᑎ: ᐱᒋᐊᕈᑎᒥᒃ ᐱᑕᖃᕐᒪᑦ. ᐊᐃᑉᐱᖅᑕᐅᕙ? 

ᒪᓕᒐᓕᐅᖅᑎ ᕋᒻᐴᑦ. ᑖᓐᓇ ᓅᑦᑎᒋᐊᕈᑎ 

ᓈᒻᒪᑦᑎᐊᕐᒪᑦ, ᓅᑦᑎᒋᐊᕈᑎᒧᑦ. ᓈᒻᒪᓴᖅᑐᑦ? 

ᓈᒻᒪᒃᓴᖏᑦᑐᑦ? ᑖᓐᓇ ᓅᑦᑎᒋᐊᕈᑎ ᑲᔪᓯᕗᖅ.  

 

ᑲᔪᓯᓗᑕ. 21, ᐱᖓᔪᐊᓂ ᐅᖃᓕᒫᖅᑕᐅᔪᑦ 

ᐱᖁᔭᒃᓴᑦ. 22, ᐅᓪᓗᒥ ᑲᑎᒪᔾᔪᑕᐅᖅᑲᐅᔪᐃᑦ, ᒥᔅᑕ 

ᑲᓛᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 5-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓕᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 73 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 42 



ᐱᖓᑦᓯᖅ, ᒫᑦᓯ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5314 

 

 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓚᐅᖅᑳᖅᑎᓐᓇᑕ 

ᑐᙵᓱᒋᑦ ᒥᓂᔅᑕ ᐸᑎᖅ ᐅᑎᖅᓯᒪᓕᕋᕕᑦ. 

(ᑐᓵᔨᑎᒎᖅᑐᖅ) ᐊᒻᒪ ᒪᓕᓪᓗᒋᑦ 

ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 62-5 (2) 

ᐅᓇ ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᑎᓴᒻᒥᕈᕋᓱᐊᕐᓂᖓᓂᒃ ᒫᑦᓯ 6, 9-ᒨᖃᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᔭᕇᖅᑐᑦ 17:42ᒧᐊᖅᑎᓪᓗᒍ



 

 

 

 

 


